
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 19, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓂ ᓂᖏᐅᖓᓐ, 

ᐄᓯᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᕼᐊᓐᑕ ᑐᑐ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐃᖅᓱᒃᑏ. ᐱᒋᐊᓚᐅᖏᓂᑦᑎᓐᓂ ᐊᐱᕆᒍᒪᔭᕋ ᒥᔅᑕ 

ᑕᑉᑑᓇ ᑐᒃᓯᐊᑎᑦᓯᒍᓐᓇᕋᔭᕐᒪᖔᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ, 

ᑐᓐᖓᓱᒃᑎᐊᕆᑦᓯ. ᑖᒃᑯᐊ ᑲᑎᒪᔾᔪᑎᔅᓴᐃᑦ 

ᐅᓪᓗᒥᒧᑦ ᑲᑎᒪᔾᔪᑎᒃᓴᖅ 2, ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 068 - 3(3): 

ᑐᑭᓯᒋᐊᕈᑎᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ ᑯᐊᐳᕇᓴᓐ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ, 

ᓄᓇᕗᒻᒥᐅᓪᓗ. ᐅᓪᓗᒥ ᖁᕕᐊᓱᑉᐳᖓ 

ᓂᑯᕕᒍᓐᓇᕋᒪ ᒪᓕᒐᓕᐅᖅᑏᑦ 

ᐅᓂᒃᑳᖅᕕᒋᒍᒪᓪᓗᒋᑦ ᓄᓇᕗᑦᒥ Business Credit  

Corporation-ᑯᑦ ᐱᕚᓪᓕᐸᓪᓕᐊᓂᖏᓐᓄᑦ.  

 

ᑕᕝᕙᓂ ᐊᕐᕌᒎᓚᐅᖅᑐᒥ ᑲᑎᒪᔩᑦ ᐃᒪᓐᓇ 

ᐱᕚᓪᓕᕈᑎᖃᒻᒪᕆᑦᓯᒪᒻᒪᑕ ᒫᑦᓯᒥ 

ᑕᕐᒪᖅᓯᒪᔪᖅᓯᐅᑎᕐᔪᐊᖅ ᐃᒪᓐᓇ 

ᖃᐅᔨᓴᕈᑎᖃᓚᐅᕐᒪᑦ ᑯᐊᐳᕋᐃᓴᓐᑯᑦ 2009-2010 

ᑮᓇᐅᔭᖁᑎᖏᓐᓂᒃ ᐊᒃᕋᒍᓚᐅᖅᑐᒥ. ᑕᐃᒪᓐᓇ 

ᑖᒃᑯᐊ ᐊᑲᐅᓚᐅᖏᑎᓪᓗᒋᑦ ᑕᒪᒃᑯᐊᓗ 

ᐱᕚᓪᓕᕈᑎᖃᑦᑎᓪᓗᒋᑦ ᑮᓇᐅᔭᑦ. 

 

ᐊᕐᕌᒎᓯᒪᓕᖅᑐᓂ ᑕᐃᒪᓐᓇ ᓈᒻᒪᖏᔾᔪᑏᑦ 

ᐃᓱᒫᓘᑎᒋᔭᐅᔪᓪᓗ ᑕᕐᒪᖅᓯᒪᔪᖅᓯᐅᖅᑎᒧᑦ ᑖᒃᑯᐊ 

ᐋᖅᑭᒃᑕᐅᓯᒪᖏᒻᒪᑕ. ᑭᓯᐊᓂ ᐃᐳᕈ 2010-

ᖑᓚᐅᖅᑐᒥᒃ NBCC-ᑯᑦ ᑕᐃᒪᓐᓇ ᐅᓪᓗᑕᒫᑦ 

ᑖᒃᑯᐊ ᑲᒪᒋᔭᖏᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᐊᖏᖃᑎᒌᒍᑎᒋᔭᐅᓚᐅᕐᒪᑕ 

ᑕᒪᓐᓇ ᖁᕕᐊᓱᑉᐳᒍᑦ 2008-ᖑᓚᐅᖅᑐᒥ ᒥᓂᔅᑕ  

ᑮᓇᐅᔭᓕᕆᓂᕐᒧᑦ ᑯᐊᐳᕇᓴᓐᑯᓐᓄᑦ 

ᖃᐅᔨᓴᑦᓯᐊᖁᔨᓚᐅᕐᒪᑦ ᑮᓇᐅᔭᓕᕆᔨᒃᑯᑎᒍᑦ.  

 

2010-11 NBCC-ᑯᑦ ᑕᐃᒪᓐᓇ 

ᐱᕚᓪᓕᕈᑎᖃᓪᓚᕆᓚᐅᖅᐳᑦ ᑕᒪᒃᑯᐊ 

ᑕᕐᒪᖅᓯᒪᔪᖅᓯᐅᖅᑎᕐᔪᐊᑉ 

ᐃᓱᒫᓗᒍᑎᒋᓚᐅᖅᑕᖏᓐᓂᒃ ᐱᓕᕆᖃᑎᖃᑦᖢᑎᒃ 

ᑖᒃᑯᓂᖓ ᑐᑭᒧᐊᑦᑎᑦᓯᔨᐅᔪᒥᒃ ᑕᒪᒃᑯᐊ 

ᑲᑎᒪᔨᑖᖅᓯᒪᓕᖅᑐᑎᓪᓗ ᐃᑲᔪᖅᑐᖅᑕᐅᓪᓗᑎᓪᓗ 

ᑮᓇᐅᔭᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ. ᑖᒃᑯᐊ ᓄᓇᕗᑦᒥ ᓇᒻᒥᓂᖅ 

ᐱᓕᕆᕕᖃᑦᑐᓄᑦ ᑯᐊᐳᕆᓴᓐᑯᑦ ᐃᒪᓐᓇ 

ᐱᔭᐅᒍᓐᓇᓚᐅᖅᑐᒥᒃ ᐱᓕᕆᐊᖃᓚᐅᕐᒪᑕ. ᑕᒪᓐᓇ 

ᐱᑦᔪᑎᒋᓪᓗᒍ ᐅᖃᐅᑎᒍᒪᔭᒃᑲ ᑖᒃᑯᐊ 

ᑭᒃᑯᑐᐃᓐᓇᐃᑦ ᑲᑎᒪᔨᒋᔭᖅᐳᑦ 

ᓇᐅᖅᓯᑐᖅᓯᐅᑎᐅᖃᑦᑕᖅᑐᑦ ᑮᓇᐅᔭᓂᒃ ᑕᐃᒪᓐᓇ 

ᑲᒪᑦᓯᐊᖅᓯᒪᓕᕐᓂᖏᓐᓄᑦ ᑮᓇᐅᔭᖁᑎᒥᓐᓂᒃ 

NBCCᑯᑦ.  

 

NBCC-ᑯᑦ ᑕᐃᒪᓐᓇ 

ᐊᑲᐅᓯᕚᓪᓕᐸᓪᓕᐊᑐᐃᓐᓇᖅᐳᑦ ᒪᓕᒐᖅᑎᒍᑦ  

ᑕᒪᒃᑯᐊ ᐅᓂᒃᑳᕈᑎᒋᒋᐊᖃᑦᑕᖏᑦ 2011-2012 

ᐊᕐᕋᒍᒥ, ᑕᕝᕙᓂ ᐊᑐᖅᑐᒥ 

ᐊᑲᐅᓯᕚᓪᓕᖅᓯᒪᓕᕐᒪᑕ. ᑖᓐᓇ ᐊᑕᐅᓯᖅ 

ᐱᓕᕆᐊᕆᔭᐅᓯᒪᖏᑦᑑᒐᓗᐊᖅ ᑕᐃᒪᓐᓇ 

ᒪᓕᒃᑎᑕᐅᓂᐊᖅᐳᖅ. ᑖᒃᑯᐊ ᒪᓕᓪᓗᒋᑦ NBCC-ᑯᑦ 

ᐱᖁᔭᐅᓯᒪᔪᑦ ᑕᒪᒃᑯᓂᖓ ᑮᓇᐅᔭᓂᒃ ᖃᐅᔨᓴᖅᑕ 

ᐅᓯᒪᖏᑦᑐᓂᒃ 2010-2011-ᒥᓗ 

ᑮᓇᐅᔭᖅᑐᕈᑎᒋᔭᒥᓐᓂᒃ ᒪᕐᕈᓐᓂᒃ ᑕᖅᑭᓂᒃ 

ᐋᖅᑭᒃᓯᓚᐅᕐᒪᑕ ᐱᕚᓪᓕᕈᑎᖃᒻᒪᕆᑦᑐᑎᒃ ᑕᖅᑭᓂᒃ 

ᐊᒥᓱᓂᒃ. 

 

ᐱᒻᒪᕆᐅᕗᖅ ᑖᒃᑯᐊ NBCC-ᑯᑦ ᐃᒪᓐᓇ 

ᑲᔪᓯᑦᑎᐊᕆᐊᖃᕐᒪᑕ ᐃᑲᔪᖅᓱᖅᑎᐊᕐᓗᑎᒃ 

ᐊᑐᖅᑐᐊᖅᑕᐅᖃᑦᑕᖅᑐᓂᒃ ᓄᑖᓂᒃ ᐊᒻᒪᓗ 

ᐊᑐᖅᑐᐊᖅᑕᐅᔪᕕᓂᖏᓐᓂᑦ ᑕᒪᒃᑯᐊ 

ᐱᓕᕆᐊᕆᒋᐊᖃᖅᑕᖏᑦ ᐱᔾᔪᑎᒋᓪᓗᒋᑦ 

ᓄᓇᕗᒻᒥᐅᑦ ᐱᔾᔪᑎᒋᓪᓗᒋᓪᓗ. ᐃᑲᔪᖅᓱᖅᑕᐅᓗᑎᒃ 

ᐃᑲᔪᖅᑕᐅᓗᑎᓪᓗ ᑲᑎᒪᔨᖏᓐᓄᑦ NBCC-ᑯᑦ 

ᑕᐃᒪᓐᓇ ᐸᕐᓇᐅᑎᖃᑦᑎᐊᕐᓂᐊᖅᐳᑦ 

ᐊᑐᖅᑐᐊᖅᑎᑦᑎᓂᕐᒧᑦ ᐱᔾᔪᑎᒋᓪᓗᒍ ᑖᒃᑯᐊ 2011-

12 ᐅᖓᑖᓄᓪᓗ.  

 

ᑕᒪᒃᑯᐊ ᐱᕚᓪᓕᖅᑕᐅᓂᖏᑦ ᐱᔾᔪᑎᒋᓪᓗᒋᑦ 

ᐅᓪᓗᒥᐅᓕᖅᑐᒥᑦ ᖁᕕᐊᓱᑉᐳᖓ ᑲᑎᒪᔩᑦ 

ᐅᖃᐅᑎᒍᓐᓇᕋᒃᑭᑦ ᑖᒃᑯᐊ ᐱᓕᕆᑦᑎᐊᓕᕐᖓᑕ 

NBCC-ᑯᑦ. ᒫᓐᓇᓵᖑᓚᐅᖅᑐᖅ, ᐅᖃᖅᑏ, 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐃᒪᓐᓇ 

ᐊᖏᖅᑕᐅᓯᒪᓪᓗᓂ ᒥᓂᔅᑕᓄᑦ ᐅᑎᖅᑎᑦᑎᓚᐅᕐᒪᑕ 

ᒥᓂᔅᑕᐅᑉ ᐱᖁᓯᒪᔭᖏᓐᓂᑦ ᑕᒪᒃᑯᐊ ᑯᐊᐳᕋᐃᓴᒃᑯᑦ 

ᐱᕚᓪᓕᕈᑎᖃᑦᑎᐊᕐᓕᕐᓂᖏᑦ ᑲᑎᒪᔨᖏᓪᓗ 

ᐊᐅᓚᑦᑎᔨᖏᓐᓗ ᐊᒻᒪᓗ ᑕᐃᒪᓐᓇ ᑲᒪᑦᑎᐊᕐᓗᑎᒃ 

ᐱᓕᕆᐊᒃᓴᖏᑦ ᐱᓕᕆᐊᕆᓕᕐᒪᒋᑦ ᓄᓇᕗᒻᒥᐅᓄᑦ.  

 

ᐅᖃᖅᑏ, ᑖᒃᑯᐊ NBCC-ᑯᑦ ᑕᐃᒪ 

ᐊᐅᓚᒍᑎᒋᔭᒥᓂᒃ 

ᐱᕚᓪᓕᕈᑎᖃᑦᑎᐊᕈᓐᓇᕐᓂᐊᖅᐳᑦ 

ᑎᓕᐅᖅᑕᐅᑦᑎᐊᕐᓗᑎᒃ. ᑕᐃᔅᓱᒪᓂᐅᓚᐅᖅᑐᖅ 

ᖃᓄᐃᒍᑎᒋᖃᑦᑕᓚᐅᖅᑕᖏᑦ ᓱᖁᑎᒋᔪᓐᓃᕐᓗᒋᑦ.  

ᐊᒻᒪᓗᑦᑕᐅᖅ ᑖᒃᑯᐊ ᐃᑲᔪᕐᓗᑎᒃ ᑖᒃᑯᐊ NBCC-ᑯᑦ 

ᐱᕚᓪᓕᕈᑎᒋᔭᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᑖᓐᓇ ᐊᐅᓚᑦᑎᔩᑦ ᑲᑎᒪᔨ 

ᒐᕙᒪᐅᖃᑎᒌᓕᕆᔨᒃᑯᓪᓗ ᒥᓂᔅᑕᖓᑦ. ᓯᕗᓕᖅᑎ 

ᐄᕙ ᐋᕆᐊᒃ.  

 

ᐊᖓᔪᖅᑳᑉ ᐅᖃᐅᓯᖓ 069 - 3(3): ᕘᔅ ᐃᐅ 

ᑲᑕᓚᐅᖅᑎᓪᓗᒍ 6560-ᒥᒃ ᓈᓴᐅᑎᓕᒃ 

ᖃᐅᓱᐃᑦᑐᒥᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᑉᐹᓂᕐᒥᐅᑦ ᖁᑦᑎᑦᑐᕐᒥᐅᑦ 

ᐊᒻᒪᓗᑦᑕᐅᖅ ᓄᓇᕗᒻᒥᐅᓕᒫᑦ ᒫᓐᓇᒧᑦ ᑎᑭᒃᖢᒍ 

ᐃᑉᐱᒍᓱᕐᔪᐊᖅᓯᒪᒻᒪᑕ ᑕᐃᔅᓱᒪᓂ ᖃᖓᑕᓲᖅ ᕘᔅ 

ᐃᐅ ᑲᑕᓚᐅᖅᑎᓪᓗᒍ 6560-ᒥᒃ ᓈᓴᐅᑎᓕᒃ 

ᖃᐅᓱᐃᑦᑐᒥᑦ, ᐊᐅᔭᐅᕋᑖᖅᑐᒥᑦ ᐋᒡᒌᓯᐅᑎᓪᓗᒍ.  

 

ᑭᒡᒐᖅᑐᖅᑕᕗᑦ ᓄᓇᕗᒻᒥᐅᑦ ᑖᒃᑯᐊ 

ᐃᑉᐱᒋᑦᑎᐊᖅᐸᕗᑦ ᖁᔭᒋᑦᑎᐊᖅᑐᑎᒍᓗ 

ᐃᓚᐅᓚᐅᖅᑐᓄᑦ ᑐᐊᕕᕐᓇᖅᑐᓕᕆᑎᓪᓗᒋᑦ 

ᐊᒻᒪᓗᑦᑕᐅᖅ ᐃᑲᔪᖃᑦᑕᓚᐅᖅᑐᑦ, 

ᐃᑲᔪᑦᑎᐊᖅᑐᑦᑎᐊᖅᑐᐊᓘᒻᒪᕆᖃᑦᑕᓚᐅᖅᑐᑦ 

ᑖᒃᑯᓂᖓ, ᐃᓚᒌᓪᓗ ᐊᒻᒪᓗᑦᑕᐅᖅ 

ᐱᖃᓐᓇᕆᔭᖏᑦ ᑕᕝᕙᓂ ᖃᖓᑕᓲᒻᒦᓚᐅᖅᑐᑦ 

ᐊᒻᒪᑦᑕᐅᖅ ᓂᕆᐅᓐᓂᖃᑦᑎᐊᖅᐳᒍᑦ ᑖᒃᑯᐊ 

ᐊᑦᑐᖅᑕᐅᓚᐅᖅᑐᑦ ᐃᓅᓯᖏᑎᒍᑦ ᑕᒪᑐᒧᖓ 

ᖃᓄᐃᓕᐅᓚᐅᖅᑐᒧᑦ ᑕᐅᕗᖓ ᓯᕗᓂᑦᑎᓐᓄᑦ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑕ ᑕᒪᓐᓇ 

ᐊᑲᐅᓐᖏᑦᑐᒃᑰᕈᑕᐅᓚᐅᖅᑐᖅ ᖃᖓᑕᓲᖅ 

ᑲᑕᑦᑎᓪᓗᒍ ᐋᒡᒋᓯ 20-ᒥᑦ. 

 

ᐊᒻᒪᑦᑕᐅᖅ ᓇᓗᓇᐃᖅᓯᔪᒪᒋᕗᖓ 

ᐱᒃᑲᓪᓚᕆᐊᓘᓚᐅᖅᑐᓂᑦ ᑕᕝᕙᓂ ᐃᓅᓚᐅᖅᑐᓂᑦ, 

ᐱᕐᕈᓗᐊᕿᔪᖃᖅᑎᓪᓗᒍ ᓴᓐᖏᓂᕐᒥᓂᒃ 

ᓴᖅᑭᖅᑎᓪᓚᕆᓚᐅᕐᒪᑕ. ᐊᒻᒪᑦᑕᐅᖅ 

ᖃᐅᔨᒪᑦᑎᐊᖁᔨᕗᖓ 

ᐃᑲᔪᖅᑕᐅᕕᖃᐃᓐᓇᕐᓂᐊᕋᔅᓯ ᓯᕗᓂᔅᓴᖅᑎᓐᓂᑦ. 

 

(ᑐᓵᔨᑎᒍᑦ) ᐊᐃᑦᑖᕈᓚᐅᕋᓗᐊᖅᑯᖅ ᑖᒃᑯᐊ 

ᑲᓇᐃᑎᐊᓐ ᐅᓇᑕᖅᑐᔅᓴᖏᑦ ᐃᒪᓐᓇ 

ᐃᓕᓐᓂᐊᓚᐅᕐᒪᑕ ᖁᕕᐊᓇᓚᐅᖅᐳᖅ ᖃᐅᓱᐃᑦᑑᑉ 

ᓴᓂᐊᓂ ᐋᒡᒌᓯ 20-ᒥ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕆᐊᖅᑐᕈᓐᓇᓚᐅᖅᑐᑎᓪᓗ ᑖᒃᑯᓂᖓ 

ᑲᑕᖃᑕᐅᔪᓂᑦ.  

 

ᑕᐃᒪᓐᓇᐃᑦᑑᑎᓪᓗᒍ ᑖᒃᑯᐊ ᑭᐅᑦᑎᐊᓚᐅᕐᒪᑕ 

ᑐᐊᕕᕐᓇᖅᑐᒥᑦ ᓄᓇᕗᒻᒥ ᖃᓪᓗᓈᑦ 

ᓄᓇᖓᓐᓃᓐᖔᕐᓂᐊᓚᐅᕋᓗᐊᖅᑎᓪᓗᒋᑦ 

ᐃᑲᔪᕆᐊᖅᑐᖅᑐᑦ ᐊᑯᓂ ᐃᑲᕐᕋᓂᑦ 

ᖃᐃᒍᓐᓇᕋᔭᓚᐅᓐᖏᑦᑐᖅ. ᐅᖃᖅᑏ, ᑕᒪᓐᓇ 

ᐱᔾᔪᑎᒋᓪᓗᒍ ᐅᖃᐅᑎᓪᓚᕆᒍᒪᔭᒃᑲ ᑲᓇᑕᐅᑉ 

ᒐᕙᒪᒃᑯᖏᑦ ᐱᒻᒪᕆᐅᒻᒪᑦ ᕿᓂᖅᑎᖃᕆᐊᖃᕋᑦᑕ 

ᑕᒫᓂ ᐅᑭᐅᖅᑕᖅᑐᒥ.  

 

ᑕᐃᒪᒃᑲᓐᓂᖅ, ᐅᖃᖅᑏ, ᑕᐃᒪᑦᑕᐅᖅ ᐅᖃᕈᒪᔪᖓ 

ᖁᔭᓐᓇᒦᑦᑎᐊᕈᒪᓪᓗᖓ ᑕᒪᒃᑯᓂᖓ ᓄᓇᓕᓐᓂ 

ᐊᑭᓕᖅᑐᖅᑕᐅᓐᖏᒃᖢᑎᒃ ᖃᑦᑎᕆᔨᓂᑦ, ᐸᓖᓯᓂᑦ, 

ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᑲᓇᑕᒥ 

ᐅᓇᑕᖅᑐᔅᓴᓂᑦ ᐊᒻᒪᓗ ᐅᓇᑕᖅᑐᔅᓴᓐᖑᐊᓂᑦ, ᕘᔅ 

ᐃᐅᒃᑯᓂᓪᓗ ᐃᖅᑲᓇᐃᔭᖅᑏᑦ ᐊᓯᖏᓪᓗ ᐊᒻᒪᓗ 

ᐃᖅᑲᓇᐃᔭᖅᑏᑦ ᑕᐃᒪᓐᓇ ᐃᑲᔪᕆᐊᖅᑐᓚᐅᖅᑐᓂᑦ 

ᑕᒪᓐᓇ ᐱᒻᒪᕆᐅᓚᐅᕐᒪᑦ.  

 

ᐊᒻᒪᓗ ᑭᖑᓪᓕᖅᐹᒃᑯᑦ ᐃᓕᑕᕆᔪᒪᔭᒃᑲ ᑕᐃᒃᑯᐊ 

ᖃᐅᓱᐃᑦᑐᕐᒥᐅᑦ ᑕᐃᒪᓐᓇ ᑲᑎᓐᖓᑦᑎᐊᓚᐅᖅᑐᑦ 

ᐃᑲᔪᖅᑎᒌᑦᑎᐊᖅᑐᑎᒃ ᑕᐃᒪᓐᓇ ᐋᒡᒋᔅᓯ 20-

ᐅᓚᐅᖅᑐᒥᑦ. ᑕᐃᒪᓐᓇ ᐃᖅᑲᐃᑎᑕᐅᒃᑲᓂᖅᐳᒍᑦ 

ᑖᒃᑯᐊ ᖃᐅᓱᐃᑦᑐᒥᐅᑦ ᓄᓇᓕᕗᑦ ᐱᒻᒪᕆᐅᒻᒪᑕ 

ᐊᒻᒪᓗᑦᑕᐅᖅ ᐊᒃᓱᕈᕐᓇᕋᓗᐊᖅᑎᓪᓗᒍ 

ᐱᓕᕆᖃᑎᒌᑦᑎᐊᕈᓐᓇᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᖁᓪᓕᒃᑯᓐᓂᑦ ᒥᓂᔅᑕᐅᔪᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 070 - 3(3): 

ᐃᑭᑦᑕᖅᑐᖃᕐᕖᑦ ᖃᒥᓐᖓᔭᕌᖓᑕ 

ᓄᓇᓕᓐᓂ ᓄᓇᕗᑦ ᐃᓗᐊᓂ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒃᑲ 

ᑖᒃᑯᐊ ᓄᓇᕗᒻᒥᐅᑕᐃᑦ ᕿᓄᐃᓵᑦᑎᐊᕐᓂᖏᑦ 

ᐅᑕᖅᑭᑦᑎᐊᖃᑦᑕᕐᓂᖏᓪᓗ ᑕᒪᒃᑯᐊ 

ᐃᑭᑦᑕᖅᑐᖃᕐᕖᑦ ᖃᒥᓐᖓᔭᕌᖓᑕ ᓄᓇᓕᓐᓂ 

ᓄᓇᕗᑦ ᐃᓗᐊᓂ ᑕᒪᕐᒥᑲᓴᒃ ᐃᑭᑦᑕᖅᑐᖅ  

ᖃᒥᓐᖓᔭᕆᐊᖃᖃᑦᑕᖅᓯᒪᒻᒪᑕ ᐅᓪᓗᒥᒧᑦ ᑎᑭᒃᖢᒍ.  

 

ᑕᒪᓐᓇ ᑕᐃᒪᓐᓇᐃᑦᑕᕆᐊᖃᕐᒪᑦ 

ᐋᖅᑭᑉᐸᓪᓕᐊᓇᓱᒃᓯᓪᓗᑎᒍ 

ᓄᑖᖑᕆᐊᕋᓱᒃᑎᓪᓗᑎᒍᓪᓗ ᑕᒪᒃᑯᐊ 

ᐃᑭᑦᑕᖅᑐᖃᕐᕖᑦ ᓄᓇᕗᑦ ᐃᓗᐊᓂ 

ᐊᒥᓲᔪᓐᓃᖅᓯᓐᓇᓱᒃᖢᑎᒍᓪᓗ ᖃᒥᖃᑦᑕᕐᓂᕆᔭᖏᑦ. 

 

ᐅᖃᖅᑎᑦᑎᔩ, ᐊᔪᕐᓇᖏᑐᐊᕌᖓᑦ ᑕᒪᒃᑯᐊ 

ᓴᓇᔭᐅᓂᖏᑦ ᐃᑭᑦᑕᖅᑐᖃᐅᓯᕐᕖᑦ ᓴᕕᒐᐅᔭᖏᑦ 

ᓇᐸᔪᖏᓪᓗ ᐊᐅᔭᒃᑯᑦ 

ᓄᑖᖑᖅᑎᑕᐅᓇᓱᓲᖑᒐᓗᐊᕐᒪᑕ ᖃᐅᒪᓂᖓᓂ 

ᓂᓪᓕᓐᓇᓗᐊᓐᖏᓐᓂᖓᓂᓗ ᓄᓇᕗᑦ. ᑭᓯᐊᓂ 

ᐃᓛᓐᓂ ᐅᑭᐊᒃᓴᒧᑦ ᑎᑭᓯᒪᒐᑦᑕ ᖃᐅᒪᑎᓪᓗᒍ 

ᐃᒃᑭᕐᓇᓗᐊᓐᖏᑎᓪᓗᒍ ᐱᓕᕆᓪᓗᓂ 

ᐃᓱᐊᕐᓂᖅᓴᐅᓲᖑᒻᒪᑦ ᐱᓕᕆᔨᓄᑦ ᐊᒻᒪ 

ᐊᖏᕐᕋᖃᖅᑐᓄᑦ. 

 

ᑕᒪᒃᑯᐊ ᖃᒥᓐᖓᓃᑦ ᐋᖅᑭᒃᑕᐅᒋᐊᓲᖑᒐᓗᐊᑦ 

ᖃᒥᓐᖓᓂᖅ ᐸᕐᓇᒃᑕᐅᓯᒪᕙᒌᕋᓱᖃᑦᑕᖅᑑᒐᓗᐊᑦ 

ᐅᓐᓄᒃᓴᒃᑯᑦ ᐊᒻᒪ ᓴᓇᓐᓇᐅᖏᑦᑐᒃᑯᑦ 

ᐃᓱᐊᓐᖏᓕᐅᕈᑎᖃᓗᐊᖁᓇᒋᑦ ᑕᒪᒃᑯᐊ 

ᐃᓕᓐᓂᐊᕐᕖᑦ, ᒥᑦᑕᕐᕖᑦ ᐋᓐᓂᐊᕐᕖᑦ ᐊᒻᒪ ᑕᒪᒃᑯᐊ 

ᓇᒻᒥᓂᖃᖅᑐᑦ ᓄᓇᓕᓐᓂ. ᑭᓯᐊᓂ ᑕᒪᓐᓇ 

ᑕᐃᒪᓐᓇᐃᑦᑐᒧᑦ ᐸᕐᓇᖃᑦᑕᖅᑎᓪᓗᑕ 

ᐆᑦᑑᑎᒋᔪᓐᓇᖅᐸᕗᑦ ᐃᖃᓗᓐᓂ 

ᖃᒥᓐᖓᔭᕆᐊᖃᖃᑦᑕᓚᐅᕐᒪᑕ ᑖᒃᑯᐊ 

ᓴᓐᖏᑦᑎᒋᐊᖅᑕᐅᑎᓪᓗᒋᑦ ᐃᑭᑦᑕᖅᑐᖃᕐᕕᒋᔭᖏᑦ 

ᐊᒻᒪ ᑲᖏᖅᖠᓂᕐᒥ ᓯᑉᑎᒻᐳᒥ 

ᓄᑖᖑᖅᑎᕆᔭᕆᐊᖃᖅᑎᓪᓗᒋᑦᑕᐅ ᑕᒪᒃᑯᓂᖓ 

ᑖᒃᑯᐊ ᐱᓕᕆᐊᖑᖃᑦᑕᓚᐅᕐᒪᑕ ᖃᒥᓐᖓᑉᓗᑎᒃ 

ᓴᓇᓐᓇᐅᓐᖏᑎᓪᓗᒍ. 

 

ᐅᖃᖅᑎᑦᑎᔩ, ᑐᑭᓯᐅᒪᔪᒍᑦ ᑕᒪᓐᓇ 

ᐃᓱᐊᓐᖏᓕᐅᕈᑎᖃᖃᑦᑕᕐᒪᑦ ᐊᖏᔪᒥᒃ 

ᖃᒥᓐᖓᓕᕌᖓᑕ ᑕᒪᒃᑯᐊ ᐃᑭᑦᑕᖅᑐᑦ. ᑭᓯᐊᓂ 

ᖃᒥᓐᖓᔭᕆᐊᖃᓲᖑᒻᒪᑕ ᐱᓕᕆᔨᕗᑦ 

ᓄᑖᖑᖅᑎᕆᔪᑦ ᐱᓕᕆᐊᖃᖅᑐᓪᓗ ᑕᒪᑐᒥᖓ 

ᐅᓗᕆᐊᓇᖅᑐᒦᖁᓇᒋᑦ. ᐊᔪᕐᓇᓐᖏᑐᐊᕌᖓᑦ 

ᑕᒪᒃᑯᐊ ᐃᓄᐃᑦ ᖃᐅᔨᑎᑕᐅᕙᒌᕋᓱᖃᑦᑕᖅᐳᑦ 

ᖃᐅᔨᓴᖅᑕᐅᕙᒌᖃᑦᑕᖅᐳᓪᓗ ᖃᒥᓐᖓᓂᐅᓂᐊᖅᑑᑉ 

ᒥᒃᓵᓄᑦ. 

 

ᖁᓪᓕᒃᑯᑦ ᐱᐅᓂᖅᐹᒥᒃ ᐃᑭᑦᑕᖅᑐᖃᕐᕕᓐᓂᑦ 

ᖃᒥᒐᔪᓐᖏᔾᔫᒥᔪᓂᑦ ᐱᓕᕆᐊᖃᕋᓱᑉᐳᑦ ᐅᑉᓗᒥᒧᑦ 

ᑎᑭᒃᖢᒍ ᑭᓯᐊᓂ ᐃᓛᓐᓂᒃ ᐱᕈᔪᓐᓇᓲᖑᒻᒪᑦ 

ᖃᒥᑦᑕᕆᐊᖃᓐᖏᑦᑑᒐᓗᐊᑦ ᖃᒥᓚᐅᓲᖑᒻᒪᑕ. 

ᑭᓯᐊᓂ ᖃᒥᐊᓪᓚᒃᑳᖓᑕ ᐱᓕᕆᕗᑦ ᐃᕐᓃᓐᓇᖅ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒃᓯᒋᐊᖃᑦᑕᖅᑐᑦ ᖃᒥᓐᖓᔅᓲᔭᖁᓇᒋᑦ 

ᐃᑭᑦᑕᖅᑐᑦ ᓄᓇᑉᑎᓐᓂ. 

 

ᐅᖃᖅᑎᑦᑎᔩᑦ, ᐊᒥᓱᓐᖑᖅᐸᓪᓕᐊᑎᓪᓗᑕ 

ᓄᓇᕗᒻᒥᐅᑎᒍᑦ ᑕᒪᒃᑯᐊ ᐊᐅᓪᓛᕈᑎᒋᕙᒃᑕᕗᑦ 

ᐃᓛᓐᓂᒃ ᐊᖑᒻᒪᑎᐊᓂᒍᓐᓇᐃᓕᓲᖑᒻᒪᑕ ᓲᕐᓗ 

ᑖᒃᑯᐊ ᖁᓪᓕᒃᑯᑦ ᐱᓕᕆᐊᕆᔭᖏᑦ. ᑖᒃᑯᐊ 

ᐊᖑᒻᒪᑎᐊᓂᑉᐸᓪᓕᐊᔪᓐᓇᕐᓂᕐᒥᒃ ᐱᓕᕆᐊᕆᕙᕗᑦ 

ᑕᒪᓐᓇᓗ ᑲᔪᖐᓐᓇᕐᓂᐊᖅᐳᒍᑦ ᑖᒃᑯᓇᓂ ᐅᓪᓗᓂ 

ᖃᐃᔪᓂᑦ. 

 

ᖁᔭᓐᓇᒦᕈᒪᕙᒃᑲ ᓄᓇᕗᒻᒥᐅᑕᐃᑦ 

ᑐᑭᓯᐅᒪᑦᑎᐊᕐᒪᑕ ᓇᐅᒃᑰᒻᒪᖔᑦᑖ ᐊᒻᒪ 

ᑐᑭᓯᐅᒪᑦᑎᐊᕐᒪᑕ ᓲᖅ 

ᖃᒥᓐᖓᔭᕆᐊᖃᓲᖑᒻᒪᖔᑦᑖ ᖁᔭᓐᓇᒦᕈᒪᑉᓗᒋᑦ 

ᐅᖃᖅᑎᑦᑎᔩ ᓂᓪᓕᖅᐳᖓ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 2-ᒥᒃᑐᒍᑦ ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᐱᓇᓐᓇᖓᓄᑦ. ᒥᔅ ᐃᐊᓪ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 110 - 3(3): 

ᐃᒻᒥᓃᖅᑎᑕᐃᓕᑎᑦᑎᓂᕐᒧᑦ ᐸᕐᓇᐅᑦ 

ᓄᓇᕗᒻᒧᑦ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᓪᓗᒥ 

ᐅᖃᐅᓯᖃᓐᓂᐊᓕᕐᒥᔪᖓ ᑕᒪᑐᒥᖓ 

ᐃᓱᒪᓕᕆᓂᕐᒥᒃ ᑕᒪᓐᓇ ᓄᓇᕗᒻᒥᐅᓄᑦ 

ᐊᑦᑐᐃᓂᖃᓪᓚᕆᖃᑦᑕᕐᒪᑦ.  

 

ᐅᖃᖅᑎᑦᓯᔩ, ᓂᕈᐊᕋᑦᓴᐅᓪᓗᖓ ᑕᕝᕗᖓ 

ᐃᑦᓯᕚᕈᒪᓪᓗᖓ ᑕᒫᓂ ᓄᓇᓕᖓᓐᓄᑦ ᐃᖃᓗᐃᑦ 

ᐊᔪᕐᓇᖃᑦᑕᓚᐅᖅᑐᖅ ᐃᒻᒥᓃᖃᑦᑕᖅᑐᑦ 

ᐅᓄᓗᐊᖃᑦᑕᓚᐅᕐᒪᑕ ᖃᓂᒌᑦᑑᖃᑦᑕᖅᑐᑎᓪᓗ. 

ᐅᖃᖃᑎᒋᒐᓱᒋᐊᖏᑦ ᓯᕗᓂᑦᓴᒧᑦ ᑕᒪᓐᓇ 

ᐱᔭᕆᐊᑐᒻᒪᕆᓚᐅᖅᑐᖅ ᕿᑦᓵᖅᑎᓪᓗᒋᑦ ᐊᒥᓱᑦ 

ᐃᒻᒥᓃᓐᓂᕐᒧᑦ ᐱᑎᓪᓗᒋᑦ ᑕᒫᓂ ᓄᓇᓕᑦᑎᓐᓂ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᓄᓇᕗᒻᒥ 

ᐃᒻᒥᓃᖅᑕᐃᓕᒪᓂᕐᒧᑦ ᐸᕐᓇᐅᑕᐅᔪᑦ 

ᓴᖅᑭᖅᑎᑕᐅᓚᐅᖅᐳᑦ ᓯᑎᐱᕆ 28, 2011-ᑎᓪᓗᒍ  

ᐊᒻᒪᓗᑦᑕᐅᖅ ᐅᖃᓕᒫᕈᓐᓇᖅᓯᓚᐅᕋᒃᑭᑦ 

ᐸᕐᓇᐅᑎᒋᔭᐅᔪᑦ ᐃᓱᒫᓗᒋᓪᓗᒋᓪᓗ. ᐅᖃᖅᑎᑦᓯᔩ 

ᐃᓱᒫᓗᑉᐳᖓ ᑕᒪᒃᑯᐊ ᐸᕐᓇᐅᑎᖏᑦ 

ᐱᑦᔪᑎᖃᓗᐊᕐᒪᑕ ᑕᒪᒃᑯᓂᖓ ᐊᕙᑎᒥᐅᑕᓂᒃ 

ᐊᒻᒪᓗ ᖃᐅᔨᓴᕈᑎᒋᔭᐅᓚᐅᖅᑐᖅ 

ᐱᑕᖃᖏᓐᓂᖏᓐᓄᑦ ᐊᓯᖏᓪᓗ ᐊᒻᒪᓗ 

ᖃᓄᐃᓕᐅᕈᑕᐅᒋᐊᖃᑦᑐᑦ 

ᐊᖏᕈᑎᒋᔭᐅᒋᐊᖃᑦᑐᓪᓗ. 

 

ᐅᖃᖅᑏ, ᑖᒃᑯᐊ ᑕᑯᒃᑲᓐᓂᕈᒪᓚᐅᖅᐳᖓ 

ᐋᖅᑭᒃᑕᐅᒍᑎᔅᓴᓂᒃ ᑖᓐᓇ ᐸᕐᓇᐅᑎᒋᔭᐅᔪᖅ 

ᐃᖅᑲᓇᐃᔭᖅᑎᖃᕐᓂᐊᕐᒪᑕ ᒪᕐᕉᓐᓂᒃ ᐊᒻᒪᓗᒃᑕᐅᖅ 

ᖁᕕᐊᓱᓚᐅᖅᐳᖓ ᑮᓇᐅᔭᖅᑕᖃᒃᑲᓂᕐᓂᐊᕐᖓᒪᑦ 

ᑕᒪᓐᓇ ᐱᒻᒪᕆᐅᔪᖅ ᐅᓗᕆᐊᓇᖅᑐᓂᒃ 

ᐊᒻᒪᓗᒃᑕᐅᖅ ᐃᓅᓯᖅ ᑕᐃᒪᓐᓇ ᐃᕿᓪᓗᒎᖅᑐᓂᒃ. 

 

(ᑐᓴᔨᒃᑰᕈᓐᓃᖅᑐᖅ) ᓱᓕᔪᖅᓴᖅᑐᖓ ᑕᒪᒃᑯᐊ 

ᐃᓱᒪᓕᕆᓃᑦ ᐱᕙᓪᓕᐊᓂᕆᒐᔭᖅᑕᖏᑦ 

ᓄᓇᓕᑦᑎᓐᓂᒃ ᐊᑐᖅᑕᐅᓯᒪᓂᖃᑦᑐᑦ ᑕᒪᓐᓇ 

ᐃᒪᐃᑐᐃᓐᓇᓂᐊᖅᐳᒍᑦ 

ᖃᐅᔨᓴᑐᐃᓐᓇᕐᓗᑕᒋᐊᖃᖏᓇᑦᑕ. ᐊᒻᒪᓗᒃᑕᐅᖅ 

ᖃᐅᔨᓯᑎᑕᐅᒋᐊᓖᑦ ᐅᓄᕐᓂᖅᓴᐅᒋᐊᖃᖓᑕ 

ᐅᓪᓗᒥᐅᓕᖅᑐᖅ ᑲᒪᒋᒋᐊᖃᑦᑕᕗᑦ. 

ᐅᑕᖅᑭᒋᐊᖃᓗᐊᕈᓐᓃᕋᓗᐊᕐᕋᑦᑕ 

ᐃᒻᒥᓃᖅᑐᖃᖃᑦᑕᑎᓪᓗᒍ. ᐊᒻᒪᓗᒃᑕᐅᖅ 

ᖃᐅᔨᓴᑐᐃᓐᓇᖏᓪᓗᑕ ᒪᑯᓂᖓ ᐱᖁᔨᕗᖔ, ᐃᓛᒃ 

ᐱᕙᓪᓕᐊᔪᓕᕆᓂᕐᒧᓪᓗ 

ᐱᕈᖅᑎᑦᓯᓇᓱᑐᐃᓐᓇᕐᓂᕐᒥᐅᖏᑦᑐᖅ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪᓐᓇ 

ᐱᓕᕆᐊᕆᓪᓚᕆᒋᐊᖃᑉᐸᕗᑦ ᑕᒪᒃᑯᐊ  

ᐊᓯᔾᔨᖅᑕᐅᔪᓐᓇᖁᓪᓗᒋᑦ. ᑎᓕᐅᖅᐸᒃᑲᓗ ᒐᕙᒪᒃᑯᑦ 

ᐱᓕᕆᖃᑎᒋᔭᖏᑦ NTI, ᐸᓖᓯᒃᑯᑦ, ᐊᒻᒪᓗ ᐃᓄᓯᖅ 

ᐃᓵᑦᑎᖏᑦ ᑲᑎᒪᔨᖏᑦᑕ ᑕᒪᒃᑯᐊ ᐅᖃᐅᓯᑦ 

ᐃᒻᒥᓃᖅᑕᐃᓕᓂᕐᒧᑦ ᐸᕐᓇᐅᑎᒋᔭᐅᔪᑦ ᑕᐃᒪᓐᓇ 

ᐊᑐᖅᑕᐅᓕᑲᐅᑎᒋᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᐃᐊᓪ. 

ᑲᑎᒪᔾᔪᑎᒃᓴᖅ 3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. 

ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 111 - 3(3): 

ᑐᐊᕕᕐᓇᖅᑐᓄᑦ ᐸᕐᓇᓯᒪᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐱᑦᔪᑎᖃᑦᖢᖓ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᐊᕕᓐᓇᖅᑐᒥᒃ ᐸᕐᓇᒃᓯᒪᒋᐊᖃᕐᓂᑎᓐᓄᑦ. ᑕᐃᒪ 

ᑲᑎᒪᔨᐅᓂᓐᓄᑦ ᐅᖃᐅᓯᒃᑲ ᐃᑉᐸᔅᓴᖅ 

ᐅᖃᐅᓯᖃᓚᐅᕐᒪᑕ ᑖᒃᑯᐊ ᖃᐅᓱᐃᑦᑐᒥᒃ 

ᑲᑕᑦᑐᖃᑦᑎᓪᓗᒍ First Air ᑖᓐᓇ 6560 ᐃᒪᓐᓇ 

ᐃᓅᒍᓐᓇᓚᐅᕐᒪᑕ ᐃᓚᖏᑦ. 

 

ᖁᕕᐊᓱᑉᐳᖓ ᑖᒃᑯᐊ ᖃᑦᑎᕆᔨᑦ ᖃᐅᓱᐃᑦᑐᒥᒃ 

ᐃᑲᔪᓚᐅᕐᒪᑕ ᓂᕆᐅᖏᑦᑐᒥᒃ ᐊᒻᒪᓗ 

ᐊᔪᓐᖏᑦᓯᐊᓚᐅᕐᒪᑕ. ᐊᒻᒪᑦᑕᐅᖅ 

ᐋᓐᓂᐊᖅᑐᓕᕆᔨᒃᑯᑦ ᑲᒪᑦᓯᐊᖅᖢᑎᒃ ᑕᐃᑲᓂ 

ᕿᑭᖅᑕᓂ ᐋᓐᓂᐊᖅᕕᓪᓗ ᑕᕝᕙᓂ ᐃᖃᓗᓐᓂᒃ. 

ᐅᖃᖅᑏ, ᑕᐃᒪᓐᓇ ᐸᕐᓇᓯᐊᕐᓗᓂ ᑕᐃᒪᓐᓇ 

ᐃᓅᓯᕐᒥᒃ ᐱᕚᓪᓕᑎᑦᓯᒍᓐᓇᕐᒪᑦ. 

 

ᑕᐃᒪ ᐅᖃᓚᐅᕋᑦᑕ ᑕᒪᒃᑯᐊ ᒐᕙᒪᒃᑯᑦ ᑕᒪᕐᒥᒃ 

ᐱᓕᕆᖃᑎᒋᑦᓯᐊᕆᐊᖃᒻᒪᑕ ᑕᒪᕐᒥᓗᒃᑖᑦᓯᐊᖅ 

ᓄᓇᓕᐅᔪᑦ ᐊᖏᖅᑕᐅᓯᒪᔪᒥᒃ ᑐᐊᕕᓐᓇᑐᒃᑯᑦ 

ᐸᕐᓇᐅᑎᖃᖅᓯᒪᒋᐊᖃᒻᒪᑕ. ᐱᖁᑎᖃᑦᑎᑕᐅᓗᑎᓪᓗ 

ᐸᕐᓇᐅᑎᑦ ᐊᑐᖅᑕᐅᖁᓪᓗᒋᑦ. 

 

ᐅᖃᖅᑏ, ᑖᒃᑯᐊ ᑕᑯᓐᓇᖅᖢᒋᑦ ᐃᒪᓐᓇ 

ᖃᐅᔨᒪᖅᑯᑎᖃᖏᓗᐊᕐᓂᖏᑦ ᐱᑦᔪᑎᒋᓪᓗᒋᑦ 

Resolute Bay-ᒥ ᐱᑕᖃᓚᐅᕐᒪᑦ ᖃᒥᑦᑐᒥᓈᓘᑉᐸᑕ 

ᑕᐃᑲᓂ ᐅᑭᐅᒃᑯᑦ ᑖᒃᑯᐊ ᑲᑎᑎᑕᐅᒋᐊᖃᖃᑦᑕᕐᒪᑕ 

ᐊᑕᐅᓯᕐᒧᑦ ᑕᒪᓐᓇ ᑲᒪᒋᔭᐅᖁᔭᕋ ᒐᕙᒪᒃᑯᓐᓄᑦ. 

 

ᐅᖃᖅᑏ, ᔫᓐᖑᓚᐅᖅᑐᒥᒃ ᒥᓂᔅᑕ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᑯᓪᓗ ᓴᖅᑭᑎᑦᓯᓚᐅᕐᒪᑦ 

ᐊᕐᕋᒍᑕᒫᖅᓯᐅᑎᒥᒃ ᐅᓂᒃᑳᓂᒃ 

ᑐᐊᕕᓐᓇᖅᑐᓕᕆᒍᑎᔅᓴᓂᒃ ᑕᒫᓂ ᐅᑭᐅᖅᑕᖅᑐᒥ. 

ᐱᒻᒪᕆᐅᕗᖅ ᑕᒪᓐᓇ ᑖᓐᓇ 

ᐊᐱᖅᑯᑎᒋᒃᑲᓂᕐᓂᐊᖅᐸᕋ ᑕᒪᓐᓇ ᐱᑦᔪᑎᒋᓪᓗᒍ 

ᐅᑭᐊᒃᓵᖅ ᑲᑎᒪᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᐊᕐᕕᐊᕐᒧᑦ ᑲᑎᒪᔨ, 

ᒥᔅᑕ ᓯᐅᑦᓴᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 112 - 3(3): 

ᐅᔭᕋᓐᓂᑦ ᑎᓯᓂᖅᐹᓂᒃ ᐳᑑᕆᓂᕐᒧᑦ 

ᐃᓕᓐᓂᐊᕐᓂᖅ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ 

ᐅᓐᓄᓴᑦᓯᐊᕙᖃᕆᑦᓯ ᐊᕐᕕᐊᕐᒥᐅᑦ. 

 

ᐅᖃᖅᑏ, ᓯᑎᐱᕆ 26-ᒥ ᑖᒃᑯᐊ 12 

ᐃᓕᓐᓂᐊᖅᑎᑦ ᐃᓕᓐᓂᐊᕐᓚᐅᕐᒪᑕ ᓄᑖᒥᒃ ᓲᕐᓗ 

ᐃᑰᑕᕐᓂᕐᒥᒃ ᐅᔭᕋᓐᓂᐊᕕᒻᒥ. ᑕᐃᒪᓐᓇ 

ᐃᓕᓐᓂᐊᖅᑎᑕᐅᒍᑎᒋᓚᐅᖅᑕᖏᑦ ᑕᐃᒪᓐᓇ 

ᖃᐅᔨᒪᕚᓪᓕᓂᐊᕐᒪᑕ ᐃᑰᑕᖃᑦᑕᓂᕐᒥᒃ. ᑕᐃᒪ 

ᑎᓯᕚᒧᑦ ᑎᑭᓪᓗᒍ ᐃᓕᓐᓂᐊᕐᓂᐊᖅᑐᑦ. 

 

ᑕᐃᒪᓐᓇ ᑲᔪᓯᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᖅᑐᑦ. 

ᐃᓄᒻᒥᒃ ᓄᓇᓕᓐᓂᒃ 

ᐃᖅᑲᓇᐃᔭᖅᑎᑕᐅᔪᖃᓚᐅᖅᐳᖅ. ᓗᑎᕆᒃ ᐅᓈᖅ 

ᐊᕐᕕᐊᕐᒥᐅᖅ ᓂᐅᖅᑐᖃᑦᑕᓕᓂᐅᕗᖅ 

ᐅᐸᓗᖓᐃᔭᐃᖃᑕᐅᓂᐊᖅᑐᓂᓗ ᑕᒪᒃᑯᐊ 

ᐃᑲᔪᖅᑎᒋᔭᐅᓂᐊᖅᑐᑦ ᑕᐃᒪᓐᓇ 

ᐃᓕᓐᓂᐊᕐᑎᑕᐅᓂᐊᕐᓗᑎᒃ ᑖᒃᑯᐊ 

ᐊᒃᓱᕉᑎᖃᕐᓂᐊᕐᒪᑕ ᐃᓕᑎᑕᐅᑦᑎᐊᕈᓐᓇᖁᓪᓗᒋᑦ 

ᐃᓄᒃᑎᑐᓪᓗ ᑖᒃᑯᐊ ᑐᑭᖏᑦ 

ᖃᐅᔨᒪᔭᐅᑦᓯᐊᕐᕈᓐᓇᖁᓪᓗᒋᑦ ᐃᑰᑕᕈᑏᑦ. 

 

ᐅᖃᖅᑏ, ᑕᒪᓐᓇ ᐱᓕᕆᐊᕆᔭᐅᔪᖅ ᓄᑖᖅ 

ᑮᓇᐅᔭᑎᒍᑦ ᐃᑲᔪᕈᑎᒋᔭᐅᕗᖅ ᑖᒃᑯᐊ 

ᓄᓇᖃᖅᑳᖅᓯᒪᔪᑦ ᒐᕙᒪᑐᖃᒃᑯᑦ ᑮᓇᐅᔭᑎᒍᑦ 

ᐃᑲᔪᖅᓯᒪᓪᓗᑎᒃ ᑖᒃᑯᓂᖓ ᐱᓕᕆᖃᑎᖃᑦᖢᑎᓪᓗ. 

ᐅᑯᐊ ᓄᓇᕗᑦ ᒐᕙᒪᒃᑯᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᓂᑯ ᐄᑯ 

ᐅᔭᕋᓐᓂᐊᖅᑐᓕᕆᔨᒃᑯᑦ ᐊᓯᖏᓪᓗ ᐊᒻᒪᓗ ᐳᐊᑦ 

ᓛᓐᔫ ᑲᓇᑕᒥ ᑭᕙᓪᓕᕐᒥ ᑖᒃᑯᐊ ᐃᓕᓐᓂᐊᕐᑎᑦᓯᔨᑦ 

ᓄᓇᕗᒻᒥ ᓯᓚᑦᑐᓴᕐᕕᓕᕆᔨᒃᑯᑦ ᑭᕙᓪᓕᕐᒥ ᐃᓄᐃᑦ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᖃᑎᒌᓪᓗ ᐊᒻᒪᓗᑦᑕᐅᖅ ᐅᔭᕋᕐᓂᐊᕐᕕᒥᓂᕐᓂᑦ 

ᓴᓗᒻᒪᖅᓴᖅᑎᑦᑎᔩᑦ. 

 

ᐅᖃᖅᑏ, ᑐᒡᓕᐊᓂ ᐃᓕᓐᓂᐊᒃᑲᓐᓂᕐᓂᐊᖅᐳ 

ᔮᓐᓂᐊᕆ 2012-ᒥ ᑭᕙᓪᓕᕐᒥᐅᑕᐅᔪᑦ 

ᓄᓇᓕᓐᓂᒥᐅᑦ ᐃᓚᐅᑎᑕᐅᓂᐊᖅᑐᑎᒃ ᑮᓇᐅᔭᓪᓗ 

ᐱᔭᐅᓂᐊᖅᑐᑎᒃ ᑕᖅᑭᓄᑦ ᖁᓕᓄᑦ ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑐᑎᒃ ᒪᕐᕈᐃᖅᑕᕐᓗᑎᒃ 

ᐊᕐᕌᒍᒥ.  

 

ᑖᒃᑯᐊ ᐃᓕᓐᓂᐊᕌᓂᑦᑐᑦ 

ᐊᑭᓕᖅᓱᖅᑕᐅᑦᑎᐊᕈᓐᓇᕐᓂᐊᖅᐳᑦ 

ᐱᓕᕆᑎᑕᐅᓗᑎᒃ ᐅᔭᕋᓐᓂᐊᕐᕕᓐᓂᑦ 

ᐱᓕᕆᑎᑕᐅᔪᓐᓇᕐᓗᑎᓪᓗ ᐃᑰᑕᕐᓂᕐᒧᑦ ᐊᒻᒪᓗ 

ᐊᔪᓐᖏᑦᑎᐊᕐᓂᐊᖅᑐᑎᒃ ᑲᓇᑕᓗᑦᑖᒥ, ᓯᓚᕐᔪᐊᕐᒥ 

ᐱᓕᕆᒍᓐᓇᕐᓂᕐᒧᑦ. 

 

ᐅᖃᖅᑏ, ᐅᐱᒋᒍᒪᔭᒃᑲ ᑖᒃᑯᐊ ᐃᑰᑕᖅᑎᐅᔪᑦ ᑮᑦ 

ᐊᓐᖓᓕᒃ, ᐋᓐᑎ ᐊᓇᐅᑕᓕᒃ, ᒫᑎᐅ ᐃᓱᒪᑕᕐᔪᐊᖅ, 

ᑖᓂᐅᓪ ᐃᕗ, ᓘᓯᐊᓐ ᖃᕐᕖᑦᑐᖅ, ᑭᒍᓯᐅᕐᓈᖅ, 

ᓵᓐᑎ ᕿᑎᖅᖠᓗᒃ, ᒋᐅᕆ ᔫᓂᐊ ᖁᖅᓱᖅ, ᒪᓚ 

ᐊᒻᒪᓗᑦᑕᐅᖅ ᐸᕝᕕᐊᓗᒃ ᐊᒻᒪᓗ ᐊᓯᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᒪᓕᒐᓕᐅᖅᑏᑦ ᐅᖃᐅᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 113 - 3(3): 

ᒥᑦᑎᒪᑕᓕᒻᒥᐅᑦ ᐊᕿᖃᑕᐅᓂᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ, ᓄᓇᕗᒻᒥᐅᖑᖃᑎᕗᓪᓗ. ᒫᓐᓇ 

ᓇᖏᖅᓯᔪᖓ ᐱᒃᑯᒍᓱᒍᒪᓪᓗᖓ 

ᒥᑦᑎᒪᑕᓕᒻᒥᐅᖑᖃᑎᓐᓂᒃ. 

ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂ ᒪᒃᑯᑦᑐᑦ 

ᐊᕿᔭᖅᑐᖅᓯᒪᓚᐅᕐᒪᑕ ᐅᕗᖓ ᐃᖃᓗᓐᓄᑦ. 

ᑕᐃᒃᑯᐊ ᒥᑦᑎᒪᑕᓕᒻᒥᐅᖑᖃᑎᒃᑲ ᐊᕐᕌᒍᓖᑦ 15 

ᑐᖔᓂᓗ ᑐᒡᓕᕆᔭᐅᔾᔪᑎᑖᓚᐅᕐᒪᑕ 

ᐱᒃᑯᒋᓪᓚᕆᑦᑕᒃᑲ, ᐱᒃᑯᒋᔭᐅᖁᔭᒃᑲᓗ 

ᐃᓚᐅᒐᔪᖃᑦᑕᖏᒃᑲᓗᐊᖅᑎᓪᓗᒋᑦ ᐃᓚᐅᒐᒥᒃ 

ᑐᒡᓕᐅᔾᔪᑎᑖᕐᒪᑕ ᐊᒃᓱᒻᒪᕆᐊᓗᒃ ᐱᒃᑯᒋᔭᕗᑦ. 

 

ᐱᒃᑯᒋᔪᒪᔭᒃᑲᓗ ᐅᑯᐊ ᐱᓐᖑᐊᖅᑎᖏᑦ: 

 

ᒪᐃᑯ ᐃᓄᐊᕋᖅ, 

ᕉᓚᓐ ᐋᐸᒃ, 

ᑎᐅᕆᓐᔅ ᑯᓐᓈᖅ 

ᑎᐅᕋᓐ ᐃᓄᒃ, 

ᓯᒥᐅᓂ ᐊᖅᓵᕐᔪᒃ, 

ᑖᒪᓂᒃ ᑯᑉᓗ, 

ᑎᔭᐃ ᐊᖅᓵᕐᔪᐊᖅ, ᐊᒻᒪᓗ 

ᑯᓄᒃ ᖃᔮᑯᑦᑐᒃ. 

 

ᐊᒻᒪᓗ ᑖᓐᓇ ᖁᔭᓐᓇᒦᕈᒪᓗᐊᕐᒥᔭᕋ ᐊᑯᓂᑲᓪᓚᒃ 

ᑖᒃᑯᓄᖓ ᐊᔪᕈᕐᓃᖅᓴᑎᑦᑎᖃᑦᑕᖅᑐᖅ 

ᐸᖅᑭᒻᒪᕆᑦᑐᓂᒋᓪᓗ ᐊᔪᕈᕐᓃᖅᓴᑎᑦᑎᐊᕋᓱᑦᑐᓂᒋᑦ, 

ᒍᕆᒍᐊ ᕼᐆᑉ.  

 

ᐱᒃᑯᒋᓪᓚᕆᑉᐸᔅᓯ ᐱᒃᑯᒋᔭᐅᓚᓯᓗ 

ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᓕᒻᒧᑦ 

ᒪᓕᒐᓕᐅᖅᑎ, ᒥᔅ ᐅᔾᔪᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 114 - 3(3): 

ᐱᓕᕆᐊᕆᔭᐅᓂᖏᑦ ᐃᓅᓯᓕᕆᓂᕐᒧᑦ 

ᓄᓇᕗᒻᒥ (ᐅᒡᔪᒃ) 

 

ᐅᒡᔪᖅ: ᖁᔭᓇᖅᐳᑎᑦ, ᐅᖃᖅᑎᑦᑎᔩ. 

ᐅᖅᓱᖅᑑᒥᐅᑕᑐᐃᓪᓗ ᑕᓗᕐᔪᐊᕐᒥᐅᑕᑐᐃᓪᓗ 

ᐅᓪᓗᒃᑰᖅᐸᒃᑲ ᐅᐃᓐᓄᐊᕋᓗ ᐅᓪᓗᒃᑰᖅᑎᐊᖅᑐᒍ, 

ᑕᐅᕙᓃᑦᑐᑦ.  

 

ᖁᔭᓇᖅᐳᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᐃᒪ 

ᐱᖏᐊᓕᕋᑖᖅᑐᑑᒍᓐᓃᖅᑐᒥ ᖃᓄᐃᓗᐊᕈᓐᓃᖅᑐᖅ 

ᒪᓕᒐᓕᐅᕐᕕᒻᒥ. ᑕᐃᒪᓕ ᖃᐅᔨᒍᓐᓇᖅᓯᓯᒪᓕᕋᒪ 

ᖃᓄᐃᓕᐅᕆᐊᖃᕐᒪᖔᑦᑕ ᐊᒻᒪᓗ ᖃᐅᔨᓯᒪᔭᓐᓂᑦ 

ᐅᖃᐅᓯᖃᕈᒪᓪᓗᖓ. 

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᕈᒪᓪᓗᖓ 

ᒐᕙᒪᒃᑯᑦ ᐱᕙᓪᓕᐊᓐᖏᓗᐊᕆᔭᖏᓂᑦ 

ᐃᓅᓯᓕᕆᓂᕐᒨᖓᔪᓂᑦ ᑕᒪᒃᑯᐊ 

ᐱᒻᒪᕆᐅᓂᖅᓴᐅᑎᓪᓗᒋᑦ ᐃᓚᒋᔭᑦᑎᓐᓂᑦ, 

ᐊᖏᕐᕋᑎᓐᓂ, ᓄᓇᑦᑎᓐᓂᓗ.  

 

ᐅᖃᖅᑏ, ᒐᕙᒪᒃᑯᑦ ᑕᒪᑉᑕ ᖃᓄᖅᑑᕐᓂᕐᒧᑦ 

ᐸᕐᓇᒍᑎᒋᔭᖓ ᐋᖅᑭᔅᓱᐃᓯᒪᒻᒪᑦ ᐊᒥᓱᑲᓪᓚᐅᔪᓂᑦ 

ᑐᕌᖅᑕᖏᓐᓂᑦ ᑖᒃᑯᐊᓗ ᐅᖃᐅᓯᐅᓯᒪᓪᓗᑎᒃ, 

ᓴᖅᑮᓯᒪᓪᓗᑎᓪᓗ ᐊᑦᑕᓇᐃᒃᑯᑕᐅᓂᐊᖅᑐᓂᑦ. 

ᑭᓯᐊᓂᓕ ᑕᐃᓐᓇ ᑐᕌᕋᓱᒃᑕᕗᑦ ᑕᐃᑲᑲᓪᓛᓘᒻᒪᑦ 

ᓱᓕ. ᐃᒫᒃ ᐊᓯᔾᔩᖃᑦᑕᕐᓗᓂᓗ ᐃᓅᓯᕆᔭᐅᔪᓂᑦ. 

 

ᐆᑦᑑᑎᒋᓗᒍ ᑕᒪᑉᑕ ᐅᖃᖅᓯᒪᒻᒪᑕ ᓄᓇᕗᓕᒫᒥᑦ 

ᐸᓂᖅᓰᕕᑦᑖᕐᓂᕐᒧᑦ ᑭᓯᐊᓂ ᑖᓐᓇ 

ᓴᖅᑭᓚᐅᖅᓯᒪᓐᖏᑦᑐᖅ ᓱᓕ ᐸᕐᓇᒍᑕᐅᔪᓂᑦ. 

ᐊᒥᓱᑦ ᐃᓄᐃᑦ ᐊᐅᓪᓚᕈᒪᖃᑦᑕᖏᒻᒪᑕ ᓄᓇᒥᓐᓂᑦ 

ᐸᓂᖅᓴᐃᕕᒻᒨᕐᓗᑎᒃ ᓄᓇᕗᑦ ᓯᓚᑖᓄᑦ ᑕᖅᑭᓕᒫᖅ 

ᐊᐅᓪᓚᖅᓯᒪᓂᐊᕐᓗᑎᒃ ᐊᔅᓱᕈᕈᑕᐅᓕᖃᑦᑕᕐᖓᑕ 

ᐃᓚᖏᓐᓄᑦ ᕿᒪᔅᓯᒪᔭᖏᓐᓄᑦ. ᑭᓯᐊᓂᓕ ᒐᕙᒪᒃᑯᑦ 

ᐃᓱᒪᔅᓴᖅᓯᐅᕈᒪᕘᔫᔮᓐᖏᒻᒪᕆᑦᑐᖅ 

ᓄᓇᓕᓐᓃᑦᑐᓂᑦ ᑕᒪᒃᑯᓄᖓ 

ᐸᓂᖅᓰᓂᐅᖃᑦᑕᖅᑐᓄᑦ ᑲᒪᒋᔭᐅᓗᑎᒃ ᓄᓇᓕᓐᓂᑦ. 

ᐅᖃᖅᑏ, ᓄᓇᓕᓐᓂ ᑕᐃᒃᑯᐊ ᓴᓪᓕᕐᒥᑦ ᐊᖑᑏᑦ 

ᑎᒥᖁᑎᒋᔭᖏᑦ ᐆᑦᑑᑎᑦᑎᐊᕙᐅᒻᒪᑕ 

ᓴᖅᑭᕈᓐᓇᖅᑐᑎᓪᓗ ᓄᓇᓕᓐᓂᑦ. ᑐᑭᓯᐅᒪᓪᓗᖓᓗ 

ᑕᐃᒃᑯᐊ ᐃᓚᒋᔭᖏᑦ ᐊᓯᖏᓐᓅᖃᑦᑕᕐᖓᑕ 

ᑭᕙᓪᓕᕐᒥ ᕿᑭᖅᑖᓗᒻᒥᓗ. ᖁᕕᐊᓇᒻᒪᕆᒃᑲᔭᕐᒥᔪᖅ 

ᑖᒃᑯᐊᑦᑕᐅᖅ ᕿᑎᕐᒥᐅᓅᕈᓐᓇᕐᒥᑉᐸᑕ 

ᐱᓕᕆᐊᕆᔭᕐᒥᓂᒃ ᓇᓗᓇᐃᖅᓯᔭᖅᑐᕐᓗᑎᒃ 

ᖃᓄᐃᓕᐊᕐᓂᕐᒥᓂᓪᓗ.  

 

ᐅᖃᖅᑏ, ᐃᓱᒪᒋᔭᒃᑯᑦ ᒐᕙᒪᒃᑯᑦᑕᐅᖅ 

ᐱᓇᓱᐊᖅᑕᖓᑦ ᐃᓚᒌᓄᑦ ᐱᓂᕐᓗᒃᑕᐅᔪᓄᑦ 

ᐃᑲᔪᕆᐊᖃᓐᓂᕐᒧᑦ ᐅᖃᐅᓯᖃᖅᓯᒪᓐᖏᒻᒥᒻᒪᑦ 

ᐱᔾᔪᑎᒋᒋᐊᓐᖓᓚᐅᖅᑕᖓᓂᒃ. 

 

ᐅᖃᖅᑏ, (ᑐᓵᔨᒃᑰᕈᓐᓃᖅᑐᖅ) ᐊᖏᖅᑕᐅᒍᒪᕗᖓ 

ᐱᔭᕇᕈᓐᓇᕈᒪ ᐅᖃᐅᓯᕐᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ 

ᐅᖃᐅᓯᒥᓂᒃ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 

ᑲᔪᓯᖏᑦ ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᓪᓗᐊᖅᑯᑎᑦ ᐊᖃᖅᑎᑦᑎᔩ. 

 

(ᑐᓵᔨᑎᒍᑦ) ᑕᑯᓯᒪᔭᒃᑯᑦ ᑕᒪᓐᓇ ᒪᓕᒐᐅᔪᖅ 

ᐊᑐᖅᑕᐅᖃᑦᑕᕐᖓᑦ ᐃᓚᒌᓄᑦ 

ᐊᑲᐅᓐᖏᓕᐅᕈᑕᐅᔪᓄᑦ ᐊᖓᔪᖅᑳᖑᔪᓄᑦ 

ᕿᑐᓐᖓᖏᓐᓄᑦ ᖃᑕᓐᖑᑎᖏᓪᓗ ᑭᓯᐊᓂᓕ 

ᐊᐃᑉᐸᕇᓐᓅᖏᑦᑐᖅ ᐊᑲᐅᓐᖏᓕᐅᕈᑎᖃᖅᑐᓄᑦ. 

 

ᐅᖃᖅᑏ, ᐃᖅᑲᓇᐃᔭᖅᑎᓂᑦ ᑲᒪᔨᓪᓚᕆᓐᓂᑦ 

ᐱᑕᖃᓐᖏᓗᐊᕐᖓᑦ ᓄᓇᑦᑎᓐᓂ ᑕᒪᒃᑯᓂᖓ 

ᓴᐳᔾᔨᓯᒪᖃᑦᑕᕈᓐᓇᖅᑐᓂᑦ ᐊᕐᓇᓂᑦ ᓱᕈᓯᑦᑎᓐᓂᒃ 

ᐃᓐᓇᒻᒪᕆᐅᔪᓂᓪᓗ. ᐄ, ᖃᐅᔨᒪᒐᓗᐊᖅᑐᖓ 

ᑕᒪᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᒪᓕᒐᓕᕆᔨᒃᑯᓪᓗ ᐋᖅᑭᒃᓱᐃᔪᐃᓐᓇᐅᒻᒪᑕ 

ᐊᑐᐊᒐᕐᓂᑦ ᐃᓕᖅᑯᓯᐅᔪᓂᓪᓗ. ᑭᓯᐊᓂᓕ  

ᑕᖅᑲᒃᑯᐊᑐᐃᓐᓇᐃᑦ ᐃᓄᐃᑦ ᐊᒃᓱᕈᖅᑐᑦ ᓄᓇᓕᓐᓂ 

ᐱᒋᐊᖅᑳᕆᐊᖃᕋᓗᐊᕋᑦᑕ. ᑭᖑᓪᓕᖅᐹᒥᓪᓕ. 

 

ᐅᖃᖅᑏ, ᖁᕕᐊᓱᑉᐳᖓ ᑖᒃᑯᐊ ᑐᕌᒐᕆᓚᐅᖅᑕᖓ 

ᑕᒪᑉᑕᒥ ᐸᕐᓇᒍᑕᐅᔪᒥ ᓴᖅᑮᓂᐊᕐᓗᑎᑦ ᑕᒪᒃᑯᓄᖓ 

ᐊᔪᖅᓴᓗᐊᖅᐸᒃᑐᓄᑦ ᑲᒪᒋᔭᐅᓂᖓᓄᑦ. 

ᑕᐃᒫᒃᓴᐃᓐᓇᖅᑐᒍᑦ ᐃᓕᓐᓂᐊᕐᕕᐅᔪᑦ 

ᐅᓪᓛᕈᒻᒥᑕᖅᑎᑦᑎᖃᑦᑕᓕᖅᑐᑦ ᐃᓕᓐᓂᐊᖅᑎᑦ 

ᑕᐃᒃᑯᐊ ᐃᓕᓴᐃᔨᐅᔪᑦ ᕿᒥᕆᕙᒃᑐᑎᑦ ᓱᕈᓯᓂᑦ. 

ᑕᐃᒪᓕ ᑕᒪᒃᑯᐊ ᐊᑐᐃᓐᓇᐅᑎᑕᐅᔭᕆᐊᖃᕐᒥᔪᑦ 

ᐃᓚᒌᖑᔪᓂᑦ ᐃᒻᒥᓂᒃ ᓂᕆᔪᓐᓇᖃᑦᑕᓂᐊᕐᒪᑕ 

ᕿᑐᓐᖓᖏᓪᓗ. 

 

ᐅᖃᖅᑏ, ᑎᓕᐅᒃᑲᓂᖅᑲᒃᑲ ᒐᕙᒪᒃᑯᑦ 

ᕿᒥᕐᕈᓇᑦᑎᐊᒃᑲᓐᓂᖁᓪᓗᒋᑦ ᓄᓇᓕᓐᓂ 

ᐱᒋᐊᖅᑕᐅᔪᓐᓇᖅᑐᓂᑦ ᓇᑭᑦ 

ᐃᑲᔪᖅᑕᐅᔪᓐᓇᕐᒪᖔᕐᒥᒃ ᖁᑦᑎᓂᖅᐹᒥᒃ 

ᐱᓇᓱᓐᖏᓪᓗᑎᑦ ᑖᒃᑯᐊ 

ᑲᒪᒋᔭᐅᓇᓵᓗᐊᖃᑦᑕᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ. ᒥᔅᑕ ᑕᐹᕐᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 115 - 3(3): 

ᖁᕕᐊᒋᔭᐅᓂᖏᑦ ᑲᑐᔾᔨᖃᑎᒌᑦ 

ᐱᒋᐊᖅᑎᑕᐅᓂᖏᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᓪᓗ 

ᑕᐃᒃᑯᐊ ᐃᒡᓗᓕᒻᒥᓗ ᓴᓂᕋᔭᕐᒥᓗ 

ᓂᕈᐊᖅᑎᒋᓯᒪᔭᒃᑲ. 

 

ᐊᓕᐊᓇᐃᕌᓗᖓ. ᐅᓇ ᓇᖏᖅᓯᔾᔪᑎᒋᔭᕋ, 

ᐅᖃᖅᑎᑦᑎᔩ, ᐅᒃᑑᐸ 16-ᒥᒃ ᐅᒃᑑᐸ 22-ᒧᑦ 

ᓄᓇᕗᒻᒧᑐᐃᓐᓇᐅᖅᑰᖏᑦᑐᖅ ᓇᓂᓕᒫᖅ ᑯᐊᐸᒃᑯᑦ 

ᐱᓇᓱᕈᓯᖃᒻᒪᑕ, ᐊᕐᕌᒍᑕᒫᓪᓗ ᑕᒪᓐᓇ 

ᖁᕕᐊᓲᑕᐅᕙᒃᖢᓂ. 

ᑕᐃᓐᓇᓕ ᓂᕈᐊᖅᑕᐅᕝᕕᒋᓯᒪᔭᕋ ᐃᒡᓗᓕᒃ ᒫᓐᓇ 

48 ᐊᕐᕌᒍᓂᑦ ᑯᐊᐸᒃᑯᑦ ᐃᖏᕐᕋᓯᒪᓕᖅᑐᖅ ᐊᒻᒪᓗ 

ᐅᖃᕈᓐᓇᖅᑐᖓ, ᐅᖃᖅᑎᑦᑎᔩ, ᑯᐊᐸᒃᑯᑦ ᑖᒃᑯᐊ 

ᓯᕗᓂᕆᓚᐅᖅᑕᑦᑎᓐᓂ ᐃᑲᔫᑎᖃᕕᔾᔪᐊᖅᓯᒪᒻᒪᑕ 

ᓇᒻᒥᓂᖃᓐᓂᕐᒥᒃ ᐊᐅᓚᑦᑎᓂᕐᒥᒃ ᐊᒻᒪᓗ 

ᑕᒪᒃᑯᓂᖓ ᐃᓚᒋᔭᐅᑦᑎᐊᕈᓐᓇᕐᓂᕐᒥᒃ 

ᑮᓇᐅᔭᓕᐅᕋᓱᐊᖅᑎᓄᓪᓗ ᐊᓯᖏᓐᓄᓪᓗ 

ᐊᓐᓇᐅᒪᔾᔪᑕᐅᓇᓱᐊᖅᐸᒃᑐᓄᑦ. 

 

ᑕᐃᒃᑯᐊ ᐊᒥᓱᑲᓪᓚᐃᑦ, ᐅᖃᖅᑎᑦᑎᔩ, ᑯᐊᐸᒃᑯᓐᓂᒃ 

ᐱᒋᐊᖅᑎᑦᑎᓕᓚᐅᖅᓯᒪᔪᑦ ᒫᓐᓇ 

ᓇᐅᖑᓕᕋᓗᐊᖅᑎᓪᓗᒋᑦ ᑖᒃᑯᐊ ᑭᖑᕚᕆᔭᖏᑦ 

ᒫᓐᓇ ᐃᖏᕐᕋᑦᑎᐊᖅᑐᐊᓘᒻᒪᑕ. ᑖᓐᓇ 

ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ, ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ ᐃᒡᓘᑉ ᐃᓗᐊᓂ 

ᑖᒃᑯᓄᖓ ᐃᑲᔪᖅᓯᖅᑕᐅᔪᒪᕗᖓ ᑯᐊᐸᒃᑯᑦ 

ᐱᓇᓱᐊᕈᓯᖓᓂ ᖁᕕᐊᓱᑦᑎᐊᖁᓪᓗᒋᑦ ᐊᒻᒪᓗ 

ᑕᐃᒃᑯᐊ ᐱᒋᐊᖅᑎᑦᑎᓪᓚᕆᓐᓂᑰᓚᐅᖅᓯᒪᔪᑦ 

ᐱᑕᖃᕈᓐᓃᖅᑑᒐᓗᐊᑦ. 

 

ᐃᖅᑲᒪᔭᐅᑦᑎᐊᒃᑲᓐᓂᕐᓗᑎᓪᓗ ᑕᒪᓐᓇ 

ᑲᔪᓯᑦᑎᐊᕈᓐᓇᖁᓪᓗᒍ ᐃᓄᐃᑦ ᓇᒻᒥᓂᖅ 

ᐊᐅᓚᑦᑎᕙᓪᓕᐊᓂᕐᒧᑦ ᐱᕙᓪᓕᐊᓪᓚᕆᓐᓂᕐᒥᓐᓂᒃ 

ᐊᓯᖏᑦᑕ ᐊᐅᓚᓐᖏᑲᓗᐊᖅᖢᓂᔾᔪᒃ ᑖᒃᑯᐊ 

ᐃᑲᔪᖅᓯᒪᕕᔾᔪᐊᕐᒪᑕ ᑯᐊᐸᐃᑦ ᑖᓐᓇ 

ᐃᓕᓴᕆᔭᐅᖁᓪᓗᒍ ᐱᓇᓱᐊᕈᓯᖃᓐᓂᖓᓂ ᑕᒪᓐᓇ 

ᑯᐊᐸᒃᑯᑦ ᐱᓇᓱᐊᕈᓯᖓᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ. ᒥᔅᑕ ᐅᓲᑖᐱᒃ. 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓐᓂᑑᕐᒥᐅᑕᖅ ᓄᓇᕗᒻᒥ 

ᐃᖅᑲᓇᐃᔭᖅᑎᑦᑎᐊᕙᐅᓛᖑᓂᕋᖅᑕᐅᔪᖅ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᑖᓐᓇ ᓂᕈᐊᖅᑎᒋᓯᒪᔭᒻᒪ ᐃᓚᖓᑦ 

ᐸᓐᓂᖅᑑᒥ ᑖᔅᓱᒧᖓ ᐃᖅᑲᓇᐃᔭᑦᑎᐊᓂᕐᒧᑦ 

ᑐᓂᔭᐅᓚᐅᕐᖓᑦ ᐋᒥ ᓇᓴᓕᒃ. ᐅᖃᖅᑎᑦᑎᔩ, ᐋᒥ 

ᓂᕈᐊᖅᑕᐅᓚᐅᕐᖓᑦ 

ᐃᖅᑲᓇᐃᔭᖅᑎᑦᑎᐊᕙᐅᓂᖅᐹᖑᓇᕋᖅᑕᐅᓪᓗᓂ 

ᓯᑉᑎᒻᐳ ᑕᖅᑭᒃ ᐊᑐᖅᑎᓪᓗᒍ ᑕᕝᕙᓂ Observers 

Magazine-ᓂ ᐅᖃᐅᑕᐅᓯᒪᓪᓗᓂ. 

 

ᐅᖃᖅᑎᑦᑎᔩ, ᐋᒥ ᐃᖅᑲᓇᐃᔭᖅᓯᒪᒻᒪᑦ ᑕᕝᕙᓂ 

ᐃᖅᑲᓇᐃᔭᖅᑐᓂ ᐱᔨᑲᑖᖑᓪᓗᓂ ᑕᐃᒃᑯᓄᖓ 

ᑕᐃᒪᓯᐅᖅᕕᒻᒧᑦ, ᑕᐃᒪᓯᐅᖅᕕᒃᓴᐅᒐᔭᖅᑐᒧᑦ 

ᐅᔭᕋᓐᓂᐊᑎᒃᑯᑦ ᖃᐅᔨᓴᖅᑎᖏᓐᓂ. ᑕᕝᕙᓂ 

ᐊᕐᕌᒎᓗᐊᖅᑐᒥᒃ, ᐊᕐᕌᒍ ᐊᑕᐅᓯᖅ ᐃᓚᓪᓗᒍ 

ᐊᕐᕙᒻᒥᒃ. 

 

(ᑐᓵᔨᑎᒍᑦ) ᐅᖃᖅᑏ, ᐃᖅᑲᓇᐃᔮᒃᓴᑦ 

ᐊᔪᓐᓇᖃᑦᑕᕋᓗᐊᖅᑎᓪᓗᒋᑦ ᐅᕙᖓ 

ᓂᕈᐊᖅᑕᐅᓯᒪᕕᒋᔭᖓᓂ, ᐅᐱᒋᑦᑎᐊᖅᑲᕋ ᐋᒥ 

ᑕᕝᕗᖓ ᐃᖅᑲᓇᐃᔭᕋᓱᖃᑦᑕᖅᓯᒪᓂᖓᓄᑦ 

Peregrim Diamond-ᓯᐅᖅᕕᐅᔪᒥ ᑕᑉᐹᓂ. 

 

ᐅᖃᖅᑏ, ᐊᒻᒪᓗ ᖁᓚᓐᓇᐃᖅᓯᒪᑦᑎᐊᖅᑯᖓ 

ᑕᐃᒃᑯᐊ ᐃᖅᑲᓇᐃᔭᖅᑎᑦ ᕿᓂᖃᑦᑕᕐᖓᑕ 

ᐅᔭᕋᓐᓂᒃ ᑎᓯᓂᖅᐸᐅᔪᓂᒃ ᐊᒻᒪᓗ ᑕᒪᓐᓇ 

ᐃᖅᑲᓇᐃᔮᒃᓴᓄᑦ ᐊᒥᓱᓂᖅᓴᓄᑦ ᓴᖅᑮᒍᓐᓇᕐᖓᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 

ᐅᐱᒋᔭᐅᓂᖏᑦ ᓇᓄᓕᒃᒥ ᐃᓕᓐᓂᐊᖅᑕᒥ 

ᐊᓂᒍᐃᔪᑦ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔾᔪᑎᖃᑦᑐᖓ ᐅᐱᒍᓱᒍᒪᓪᓗᖓ 

ᑕᖅᑭᐅᓚᐅᖅᑐᒥᒃ ᖁᑦᑎᓂᖅᓴᓂ ᐃᓕᓐᓂᐊᖅᑐᓂ 

ᐊᓂᒍᐃᓂᖅᑕᖃᓚᐅᕐᒪᑦ ᓴᓪᓕᕐᒥ ᐊᒻᒪᓗ 

ᐃᓪᓗᓕᒑᕐᔪᒻᒥ. 

ᐅᖃᖅᑎᑦᑎᔩ, ᖃᐅᔨᒪᔪᐃᓐᓇᐅᓕᕋᑦᑕᐃᓛᒃ ᑕᐃᒫᒃ 

ᐃᓕᓐᓂᐊᕐᕌᓂᒃᓯᒪᓂᖅ 

ᐱᓪᓚᕆᐅᕙᓪᓕᐊᖃᑦᑕᓕᒐᒻᒪᑦ, ᐱᒻᒪᕆᐅᓪᓗᓂᓗ 

ᓯᕗᓂᒃᓴᓕᐅᓐᓂᐅᕐᒪᑦ. ᐊᒻᒪᓗ ᐊᓂᒍᐃᔨᐅᖃᑦᑕᖅᑐᑦ 

ᑕᒪᒃᑯᐊ ᓯᕗᓂᒃᓴᓕᐅᕐᓂᒧᑦᑕᐅᖅ ᐸᕐᓇᒍᓐᓇᕐᒪᑕ 

ᓯᕗᓕᖅᑎᐅᓛᕐᓂᕐᒧᑦ ᐊᓪᓛ 

ᓇᓗᓇᐃᔭᐃᖅᐸᒌᖃᑦᑕᕐᒪᑕ ᐱᓕᕆᔪᓐᓇᓂᕐᒥᓂᒃ 

ᑕᐃᒫᒃ ᐱᔭᕆᐊᑐᔫᑎᓪᓗᒍᑦᑕᐅᖅ ᖁᑦᓯᓂᖅᓴᓄᑦ 

ᐃᓕᓐᓂᐊᖅᓯᒪᓂᖅ ᐱᓕᕆᐊᕐᕆᓇᓱᒋᐊᖓ 

ᑐᓂᕐᕈᑎᒋᓯᒪᔭᕆᐊᕐᓗ ᑕᕝᕗᖓ ᐱᒻᒪᕆᐅᒻᒪᑦ 

ᐱᔭᕆᐊᑐᔫᓪᓗᓂᓗ. 

 

ᐅᖃᖅᑎᑦᑎᔩ, ᓯᑏᕙ 2-ᖑᑎᓪᓗᒍ, 2011, 

ᐊᓂᒍᐃᓂᖅᑕᖃᓚᐅᕐᒪᑦ ᖁᑦᑎᓂᖅᓴᒧᑦ 

ᐃᓕᓐᓂᐊᖅᑐᓂ ᓴᓪᓕᕐᒥ ᐊᒻᒪᓗ ᐃᓪᓗᓕᒑᕐᔪᒻᒥ. 

 

ᓴᓪᓕᕐᒥ ᐅᑯᐊ ᐊᓂᒍᐃᓚᐅᖅᑐᐃᑦ: 

ᑲᐃᓚᒻ ᒪᑲᓚᐃᓐ; 

ᓄᐊᒪᓐ ᓇᑯᓛᒃ ᔪᓂᐅ; 

ᔭᐃᓚᓐ ᐃᐊᓪ; 

ᐊᓕᒃᔅ ᑕᕕ; 

ᓵᓪ ᓂᐊᑦᓱ; 

ᑕᐃᕕᑎ ᐋᑕᒻ; ᐊᒻᒪ 

ᑳᕕᓐ ᑲᓚᐃ. 

 

ᐃᓪᓗᓕᒑᕐᔪᒻᒥ ᐊᓂᒍᐃᓂᖃᓚᐅᖅᑐᑦ ᑖᒃᑯᐊ: 

ᐳᕋᓐᑕᓂ ᐃᒃᑲᓐᓇᒃ; ᐊᒻᒪ 

ᓚᕖᓐᓂᐊ ᓴᖑᔭᖅ. 

 

ᐅᖃᖅᑎᑦᑎᔩ, ᐅᐱᒍᓱᑦᑎᐊᖅᑐᖓ ᑖᒃᑯᐊ 

ᒪᒃᑯᑦᑐᑯᓗᐃᑦ ᐊᓂᒍᐃᓂᖃᓚᐅᕐᒪᑕ ᒍᕋᐃᑦ 12-ᒥᒃ. 

ᓇᓗᓇᕈᓐᓃᖅᖢᓂᓗ ᐃᑦᔪᐊᕋᔅᓴᐅᓂᐊᖅᓱᑐᒃ 

ᒪᒃᑯᓂᖅᓴᐅᔪᓄᑦ ᐃᓕᓐᓂᐊᕐᓂᕐᒧᑦ ᑕᒪᑐᒥᖓ ᑖᒃᑯᓇᓂ 

ᓄᓇᓕᓐᓂ ᑭᒡᒐᑐᖅᑕᒃᑲᓂ. 

 

ᐅᖃᖅᑎᑦᑎᔩ, ᐃᓚᓕᐅᖅᑕᐅᔪᒪᕗᖓ ᑖᒃᑯᐊ 

ᐅᐱᒋᔪᒪᓪᓗᒋᑦ ᓇᓄᓕᒻᒥ ᖁᑦᑎᓂᖅᓴᒧᑦ 

ᐃᓕᓐᓂᐊᕐᓂᑰᖃᐅᔪᑦ ᐊᓂᒍᐃᓯᒪᓂᕆᔭᖏᓐᓂᒃ ᐊᒻᒪ 

ᐱᓇᓱᐊᖅᑕᒥᓐᓂ ᑎᑭᐅᑎᕕᖃᖅᓯᒪᑎᓪᓗᒋᑦ. 

ᐅᐱᒍᓱᖃᑎᒋᔪᒪᕙᑦᓯ ᑕᕝᕙᓂ ᒪᓕᒐᓕᐅᖅᕕᒦᑦᑐᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐄ, ᑕᐃᒃᑯᐊᓗ ᐅᐱᒋᑦᑎᐊᖅᑲᕗᑦ 

ᐅᕕᒃᑲᑯᓘᔪᑦ ᖃᓄᐃᓕᐅᕐᓂᐊᖅᑲᑕ ᓯᕗᓂᒃᓴᖏᓐᓂ 

ᐱᓕᕆᑦᑎᐊᕐᓗᑎᓪᓗ. ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᖏᖅᓯᓂᐅᑉ 

ᓂᒋᖓᓄᑦ, ᑎᑭᕋᔾᔪᐊᕐᒧᑦ, ᒥᔅᑕ ᑯᓱᒐᖅ. 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᒋᔭᐅᓂᖓ ᖁᑉᐹᐱᒃ ᓂᖏᐅᑦᓯᐊᖅ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓗᒃᑰᑉᐸᒃᑲ ᑐᓵᔪᑦ 

ᑕᐅᑐᒃᑐᓪᓗ, ᑎᑭᕌᔾᔪᐊᕐᒥᐅᑕᐃᓪᓗ 

ᑲᖏᖅᖠᓂᕐᒥᐅᑕᐃᓪᓗ ᐱᓗᐊᖅᑐᒥᒃ. 

 

ᐅᖃᖅᑎᑦᑎᔩ, ᐆᒥᖓᓕ ᐅᖃᐅᓯᖄᔾᔪᒍᒪᔪᖓ 

ᐊᒥᓱᑎᒍᑦ ᐅᑕᖅᑭᑐᐃᓐᓇᓲᖑᒐᑦᑕ ᓱᓇᓂᒃ 

ᖃᐃᔪᒃᓴᓂᒃ. ᖃᐅᔨᒪᒐᓗᐊᖅᑐᑕ 

ᐃᑲᔪᖅᑕᐅᔪᖅᑕᖃᕆᐊᖃᑦᑎᓪᓗᒍ ᐊᓯᑦᑕ 

ᐱᓕᕆᐊᕐᕆᓂᐊᕐᒪᒍ ᐱᓕᕆᐊᕐᕆᖏᒥᐊᓚᐅᕐᓚᒍ. 

ᑭᐊᑭᐊᖅ ᑎᒥᐅᔪᑉ ᐱᓕᕆᐊᒃᓴᕆᒻᒪᒍ ᐅᕙᖓ 

ᐱᓕᕆᐊᒃᓴᕆᖏᓇᒃᑯ 

ᑕᐅᑐᒥᐊᓚᐅᓚᖔᖅᓯᒪᓐᓇᓲᖑᒻᒪᑦ. ᑭᓯᐊᓂ 

ᖁᕕᐊᓇᖅ ᓄᓇᕗᑦᒥ ᑕᐃᒪᓐᓇ 

ᐃᓱᒪᔪᓗᒃᑖᕌᓗᖃᑦᑕᖏᓐᓂᕋᑦᑕ.  

 

ᑲᖏᖅᖠᓂᕐᒥ ᐃᓕᑕᕆᔪᒪᓪᓗᒍ ᖁᑉᐹᑭ 

ᓂᖏᐅᑦᓯᐊᖅ, ᓄᖅᑲᖓᑐᐃᓐᓇᖏᑦᓯᐊᖃᑦᑕᕐᒪᑦ. 

ᐱᓇᓱᐊᕈᓯᐅᑉ ᐊᑯᓐᓂᓗᒃᑖᖓᓂ ᑲᖏᖅᖠᓂᕐᒥ 

ᓇᒻᒥᓂᖅ ᐱᓕᕆᐊᖃᑦᖢᓂ ᐃᒻᒥᓃᖅᑕᐃᓕᒪᓂᕐᒥᒃ 

ᐱᓕᕆᐊᖃᓚᐅᕐᒪᑦ. ᑲᑎᑎᑦᖢᓂᒋ ᐃᓐᓇᐃᑦ, 

ᐃᓐᓇᒻᒪᕇᑦ, ᐊᑯᓐᓂᕐᒥᐅᑕᐃᓪᓗ ᑕᒪᒃᑯᐊ ᐊᒻᒪ 

ᓄᑕᖅᑲᑦ, ᒪᒃᑯᑦᑐᑦ. ᑕᐃᑲᓂ ᕼᐋᒻᓚᒃᑯᑦ 

ᕿᑎᕐᕕᐊᓂ ᑲᑎᒪᓚᐅᖅᐳᑦ ᐱᓇᓱᐊᕈᓯᓗᒃᑖᑉ 

ᐊᑯᓐᓂᖓᓂ ᓂᕆᖃᑎᒌᑉᐸᑦᖢᑎᒃ, 

ᑐᒃᓯᐊᖃᑎᒌᑉᐸᑦᖢᑎᒃ, ᐅᖃᖃᑎᒋᑦᑐᑎᓪᓗ. 

ᐃᒻᒥᓃᖅᑕᐃᓕᒪᓂᕐᒥᒃ ᐅᖃᐅᓯᖃᕐᖢᑎᒃ. 

ᐱᓂᖅᓴᒥᖃᐃ ᐃᓅᑦᑎᐊᖃᑎᒌᓐᓂᕐᒥᑦ 

ᐅᖃᐅᓯᖃᓗᐊᕕᒃᑐᑎᑦ ᐱᓕᕆᓚᐅᕐᒪᑕ ᑖᓐᓇ 

ᓴᕆᒪᒋᔪᒪᓪᓗᒍ, ᐊᔪᕐᓇᑭᑦᑐᑯᓘᓚᐅᖏᑦᑐᖅ 

ᓇᓗᓇᖏᑦᑐᖅ ᖁᑉᐹᐱᒻᒧᑦ. 

 

ᖁᔭᓐᓇᒦᖅᐸᕋ ᖁᑉᐹᐱᒃ, ᓄᓕᐊᑯᓗᐊᓗ, 

ᕿᑐᓐᖓᖏᓪᓗ ᑕᒪᑐᒥᖓ ᐱᓕᕆᐊᖃᑦᓯᐊᓚᐅᕐᒪᑕ 

ᑲᖏᕐᖠᓂᕐᒥᑦ ᐃᑲᔪᖅᑎᒋᓚᐅᖅᑖᓗᖏᓪᓗ 

ᑕᐃᒃᑯᐊᓗ ᑕᐃᑲᓂ ᐃᓚᐅᔪᓐᓇᓚᐅᖅᑐᑦ,  

ᖁᔭᓐᓇᒦᒻᒪᕆᐊᓗᒃ. ᑕᐃᒪᓐᓇ 

ᐱᓕᕆᔪᖃᒃᑲᓐᓂᖅᑐᖃᕋᔭᖅᐸᑦ ᓄᓇᕗᒻᒥ 

ᓇᓗᓇᖏᑦᑐᖅ ᑕᒪᒃᑯᐊ ᐃᓱᒫᓘᑎᒋᕙᑦᑕᕗᑦ 

ᐊᒥᓲᖏᓂᖅᓴᐅᓕᕋᔭᖅᑐᑦ. 

 

ᖁᑉᐹᐲᒃ ᖁᔭᓐᓇᒦᒃ ᐃᓅᑦᓯᐊᕆᓪᓗ ᐊᒻᒪ 

ᐊᕐᕌᒍᑐᑦᑕᐃᒪ  ᑕᒪᓐᓇ ᑲᔪᓯᑦᑎᐊᑲᓐᓂᕈᒫᖅᐸᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᕐᖠᓂᐅᑉ ᐅᐊᓐᓇᖓᓄᑦ, ᒥᔅᑕ 

ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 119 - 3(3): 

ᖁᕕᐊᓲᑎᖃᕐᓂᖅ 40-ᓂᑦ ᐅᑭᐅᑦ 

ᓇᓪᓕᐅᓐᓂᖅᓯᐅᕐᓂᖏᑦ ᐃᓄᐃᑦ ᑕᐱᕇᑦ 

ᑲᓇᑕᒥ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᓂᑯᕕᑦᑐᒪᖅᑲᐅᒐᒪ. 

ᕿᓚᒥᐅᒐᓗᐊᖅ ᐅᓂᒃᑳᕌᔪᒍᒪᔭᕋᓂ. ᑕᒪᒃᓯᓄᓪᓗ 

ᐅᔾᔨᕆᔭᐅᖁᑦᑎᐊᖅᖢᒍ ᑕᕝᕙᓃᑦᑐᓕᒫᓂᑦ ᐊᒻᒪ 

ᓄᓇᕗᑦᒥ ᑐᓵᔪᓕᒫᓄᑦ, ᓄᓇᕕᒃᒥ ᐊᒻᒪ 

ᓛᐸᑐᐊᒥᐅᓄᑦ.  

 

ᐅᖃᖅᑎᑦᑎᔩ, ᒫᓐᓇ ᐅᑭᐅᖅ ᓇᓗᓇᐃᖅᓯᒪᒻᒪᑦ 

ᓇᓪᓕᐅᑎᓯᒪᓪᓗᓂᓗ ᐃᓄᐃᑦ 

ᐃᖏᕋᓯᒋᐊᓚᐅᖅᓯᒪᒻᒪᑕ ᓇᓪᓕᐅᑎᓯᒪᓕᕐᒪᑦ 

ᑕᕝᕙᓂ, ᑕᒫᓂ ᐃᓄᐃᑦ ᑎᒥᖏᑦ 

ᐱᒋᐊᓚᐅᖅᓯᒪᓂᖓᓂᑦ 1971-ᖑᑎᓪᓗᒍ. ᑖᓐᓇ 

ᐅᓪᓗᒥ ᓇᓪᓕᐅᑎᔾᔪᑕᐅᔪᖅ 40-ᓂᑦ ᐅᑭᐅᖃᓕᕐᒪᑦ 

ᐃᓄᐃᑦ ᐃᖏᕋᓯᒋᐊᖅᑎᓪᓗᒋᑦ 

ᒪᑭᑉᐸᓪᓕᐊᒋᐊᓕᖅᑎᓪᓗᑕ. ᑭᓯᐊᓂ 

ᐅᖃᕈᓐᓇᖅᑐᖓ ᐃᒫᒃ 40-ᑐᐃᓐᓇᐃᑦ ᐅᑭᐅᑦ 

ᐱᒋᐊᓚᐅᖏᒻᒪᑕ ᐃᓄᐃᑦ, ᓯᕗᓂᐊᓗᐊᓂᑦ 

ᐱᒋᐊᓚᐅᖅᑐᒍᑦ ᐃᓄᐃᑦ ᐅᖃᖃᑎᒌᖃᑦᑕᓕᕐᖢᑎᒃ 

ᖃᓄᐃᓕᖓᒋᐊᖃᕐᐱᑕ. 

 

ᑖᓐᓇᓕ ᑎᒥ ᓴᖅᑭᓐᓂᑐᐃᓐᓇᖓ ᐅᓪᓗᒥ 

ᓇᓪᓕᐅᑎᓂᖓ 40 years ᐃᓕᑕᕆᔭᐅᓯᒪᓕᕐᖓᑦ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᐅᔪᖅ. ᑭᓯᐊᓂ ᑖᓐᓇ ᐱᓪᓗᒍ ᐅᖃᖅᑎᑦᑎᔩ, 

ᐊᒥᓱᑦ ᐅᖃᕈᓐᓇᖅᑐᑦ ᑕᐃᑲᓂ ᐊᐅᓚᔨᔪᓪᓗ 

ᐃᓚᖏᑦ ᐊᒥᓱᑦ ᓱᓕ ᑕᒫᓃᑦᑐᑦ ᓄᓇᕗᑦᒥ, 

ᓄᓇᕕᒃᒥ ᐊᒻᒪ ᓛᐸᑐᐊᒥᑦ. 

 

ᑭᓯᐊᓂ ᐅᑯᐊ ᐃᓕᑕᕆᔪᒪᓗᐊᖅᑕᒃᑲ ᐅᖃᖅᑎᑦᑎᔩ, 

ᐃᑲᔪᖅᑐᐃᓪᓚᕆᖃᑦᑕᓚᐅᖅᓯᒪᔪᑦ ᒫᓐᓇ 

ᑕᒫᓃᒍᓐᓃᖅᑐᑦ ᖁᔭᓐᓇᒦᕈᒪᓪᓗᒋᑦ ᐱᓗᐊᖅᑐᒥᑦ 

ᑕᒪᒃᑭᖏᒃᑕᕋᓗᐊᒃᑲ: 

 

ᒥᐅᕆ ᑲᓴᓐᔅ ᐃᖃᓗᒻᒥᐅᑕᐅᓚᐅᖅᑐᖅ; 

ᓄᐊ ᖁᒪᒃ ᓴᓪᓗᓂᑦ; 

ᐃᐊᕗᑦ ᐴᕐᓯ ᑰᔾᔪᐊᕐᕕᐅᑕᕕᓂᖅ; 

ᐊᒻᒪ ᕗᐊᓚᔅ ᒎᔅ Holman Island-ᒥᐅᑕᖅ 

ᐅᓗᖅᓴᖅᑑᖅ; 

ᐲᑕ ᖃᒥᓐᖑᐊᖅ ᖁᓪᓗᖅᑑᕐᒥᐅᑕᖅ, 

ᔪᐊᓇᓯ ᓵᓚᒨᓂ  

ᐊᒻᒪ; 

ᐃᓚᐃᔾᔭ ᒪᓂᕋᔭᒃ.  

 

ᐃᑲᔪᖅᐸᓚᐅᖅᑐᑦ ᑕᒪᕐᒥᑦᑎᐊᖅ ᑖᒃᑯᐊ 

ᐊᒃᓱᕈᑦᑎᐊᕐᖢᑎᒃ ᐱᓇᓱᐊᖃᑦᑕᓚᐅᕐᒪᑕ 

ᐅᖃᖃᑎᒋᕙᒃᖢᒋᑦ ᑕᓚᐴᖃᖏᒃᖢᑕ 

ᖁᔭᓐᓇᒦᖃᑎᒋᔪᒪᕙᒃᑲ ᐃᓕᒃᓯᓄᓪᓗ 

ᐃᓕᑕᕆᔭᐅᖁᓪᓗᒋᑦ ᖁᕕᐊᓱᓕᖅᐸᓪᓕᐊᓂᐊᕐᒪᑕ 

ᐃᓄᐃᑦ ᒪᑭᑉᐸᓪᓕᐊᒋᐊᓕᓚᐅᖅᓯᒪᒻᒪᑕ. ᑕᕝᕙ 

ᑭᖑᕚᖓᓂ ᒫᓐᓇ ᐱᕕᖃᕐᐳᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. ᐃᓕᓴᕆᔭᐅᓂᖏᑦ 

ᒪᓕᒐᓕᐅᕐᕕᓕᐊᖅᓯᒪᔪᑦ. ᓯᕗᓕᖅᑎ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᖏᕐᓯᕗᖓ ᒫᓐᓇ ᑖᒃᑯᐊ 

ᑐᓐᖓᓱᑦᑎᑦᑎᔪᒪᓪᓗᖓ 

ᓂᕈᐊᖅᑕᐅᕕᒋᓯᒪᔭᓐᓃᓕᖅᑑᓐᓂᒃ. ᑖᓐᓇ 

ᓯᕗᓪᓕᕐᒥᒃ ᒐᐃᐳᕆᐅᓪ ᑕᐅᑭ, ᑖᓐᓇ ᐅᓇᑯᓗᒃ. 

ᐊᒻᒪᑦᑕᐅᖅ ᐊᓈᓇᖓ ᐳᕆᐊᓐᑕ ᐃᖃᓗᒃ. 

ᐊᒻᒪᑦᑕᐅᖅ ᑖᓐᓇ ᓄᑲᖓ. ᒐᐃᐳᕆᐅᓪ ᑖᓐᓇ 

ᐃᓕᓴᕆᑐᐃᓐᓇᕆᐊᖃᖅᑕᓯ ᑭᓯᐊᓂᑦᑕᐅᖅ ᑖᓐᓇ 

ᐅᖃᐅᓯᖓ, ᐃᓛᒃ ᐅᓂᒃᑲᐅᓯᐅᒐᔭᕐᓂᖓ 

ᖃᐅᔨᒪᑦᑎᐊᖅᑕᓯ. ᐋᒡᒋᓯ 20-ᖑᑎᓪᓗᒍ ᑖᓐᓇ 

ᐊᔪᖏᑦᑐᑯᓗᒃ ᐃᓅᓚᐅᕐᒪᑦ 

ᑲᑕᑦᑐᐊᓗᑦᑕᖃᖅᑎᓪᓗᒍ ᕘᔅᑦ ᐃᐅᒥ ᑕᑉᐱᑲᓂ 

Resolute Bay-ᒥᑦ. ᑕᒪᓐᓇᓗ ᐊᑦᑐᐃᓯᒪᒻᒪᑦ 

ᐅᕙᑦᑎᓐᓄᑦ ᑕᒪᑉᑕ. 

 

(ᑐᓵᔨᑎᒍᑦ) ᑕᐃᒪᓕ ᒐᐃᐳᕆᐅᓪ ᑖᓐᓇ 

ᖁᐊᖅᑎᓯᒪᔫᒐᓗᐊᖅ ᑭᓯᐊᓂ 

ᐱᔪᓐᓇᖅᓯᕙᓪᓕᐊᑎᐊᖅᑐᖅ ᐱᓱᒋᐅᖅᐸᓕᐅᓪᓗᓂᓗ. 

ᑖᒃᑯᐊᓗ ᐃᖃᓗᒻᒥᐅᑕᐅᓕᖅᑐᑦ ᐅᕙᖓ 

ᑭᒡᒐᑐᖅᑕᓐᓂᑦ ᐃᓕᓐᓂᐊᓕᖅᑐᓂᓗ. 

 

ᐅᖃᖅᑎᑦᑎᔩ, ᖃᐅᔨᒪᔪᖓ ᑖᒃᑯᐊ ᐊᔅᓱᐋᓗᒃ 

ᐊᔅᓱᕈᖅᓯᒪᔪᑦ ᓄᑲᑯᓗᐊᓂ ᑖᓐᓇ ᓴᐃᔮᓐ-ᒥ 

ᐃᓅᒍᓐᓃᓚᐅᖅᓯᒪᒻᒪᑦ ᑕᐃᒃᑯᐊ ᓇᓪᓕᒋᑦᑎᐊᖅᑲᕗᑦ 

ᐃᓚᒋᔭᖏᑦ ᒐᐃᕗᕆᐅᓪ ᓯᓚᑐᓂᐋᓗᐃᑦ, 

ᖁᖓᓐᓂᑯᓗᐃᑦ, ᓴᓐᖏᓃᓪᓗ. ᐆᑦᑑᑎᑦᑎᐊᕙᐅᕗᑦ 

ᐊᔅᓱᕈᕈᓐᓇᓂᑦᑎᓐᓄᑦ ᑕᒫᓂ ᓄᓇᕗᒻᒥ. ᑐᓐᖓᓱᒋᔅᓯ 

ᒪᓕᒐᓕᐅᕐᕕᒻᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᑐᓐᖓᔅᓱᒋᔅᓯ ᒪᓕᒐᓕᐅᖅᕕᒻᒧᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ.  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒥᔅ ᐅᒡᔪᖅ 

ᒪᓕᒐᓕᐅᖅᑎ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 151 - 3(3): ᑳᓐᑐᕌᖅ ᕿᑎᕐᒥᐅᓄᑦ 

ᖃᖓᑕᓲᒃᑯᑦ ᑐᐊᕕᕐᓇᖅᑐᓕᕆᔾᔪᑦ (ᐅᒡᔪᒃ) 

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑏ, ᐊᐱᖅᑯᑎᒋᔪᒪᔭᒃᑲ ᒥᓂᔅᑕᒧᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ. 

 

ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᖅᑎᓪᓗᖓ 

ᐃᑉᐸᔅᓴᖅ ᐅᖃᓚᐅᕋᒪ ᐃᓱᒫᓗᒋᑎᔭᓐᓂ ᒐᕙᒪᒃᑯᑦ 

ᑳᓐᑐᕌᒋᔭᖓᓂ ᐋᓐᓂᐊᖅᑐᓄᑦ ᐅᓯᔾᔪᑕᐅᕙᓐᓂᐊᖅᑐ 

ᕿᑎᕐᒥᐅᓂ. ᐅᓪᓗᒥᒧᓪᓕ ᒐᕙᒪᒃᑯᑦ 

ᐊᖏᖃᑎᖃᖅᓯᒪᓕᖅᑲᑦ ᓄᑖᒥᒃ ᑳᓐᑐᕌᖑᔪᒥ 

ᐊᐅᓪᓚᓯᑦᑎᑕᐅᖃᑦᑕᓂᐊᖅᑐᒥ ᐋᓐᓂᐊᖅᑐᓂ 

ᑕᐅᕙᓂ ᕿᑎᕐᒥᐅᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑦ ᐊᐱᖅᑯᑎᑦᑎᐊᕙᒃ ᐊᒻᒪᓗ 

ᐅᖃᐅᑎᔪᒪᓪᓗᒋᑦ ᓄᓇᕗᒻᒥᐅᑦ ᕿᑎᕐᒥᐅᑦ ᑐᓵᔪᓪᓗ 

ᑖᓐᓇ ᑐᐊᕕᕐᓇᖅᑐᒃᑯᑦ ᑕᐃᒃᑯᐊ 

ᐊᐅᓪᓚᖃᑦᑕᖅᑐᓄᑦ ᑎᒻᒥᓲᑦ ᐃᖏᕐᕋᔪᑦ ᒫᓐᓇ 

ᑲᔪᓰᓐᓇᖅᑐᑦ ᑕᐃᒃᑯᐊ Adlair-ᑯᑦ ᑕᖅᑭᒥᒃ 

ᐊᑕᐅᓯᕐᒥᒃ ᐅᐃᒍᒋᐊᖅᑕᐅᓚᐅᕐᒪᑦ ᑖᓐᓇ 

ᐱᔾᔪᑎᒋᓪᓗᒍ ᑖᓐᓇ Appeal ᑕᐅᓯᒪᒻᒪᑦ ᑕᐃᒃᑯᐊ 

Appeal ᑕᐅᕌᓂᒃᐸᑦ ᑭᓯᐊᓂ ᓂᑉᓕᕈᓐᓇᕈᒫᖅᑐᖓ 

ᖃᓄᐃᓕᓪᓚᑦᑖᕐᒪᖔᑦ. 

 

ᑕᕝᕗᖓ ᑕᖅᑭᐅᑉ ᐃᓱᐊᓄᑦ ᑎᑭᓪᓗᒍ 

ᐅᐃᒍᒋᐊᖅᓯᒪᒻᒪᑦ. ᑖᓐᓇ ᑕᕝᕙ ᑲᔪᓯᔪᖅ ᑕᐃᒃᑯᐊ 

ᑳᓐᑐᕌᖃᓚᐅᖅᑐᑦ ᐅᑭᐅᒐᓴᐃᑦ Adlair-ᑯᑦ ᒫᓐᓇ 

ᑕᕝᕗᖓ ᐊᒃᑐᕝᕙ ᐃᓱᐊᓄᑦ ᑎᑭᓪᓗᒋᑦ  

ᐃᖏᕐᕋᓂᐊᕐᒪᑕ. ᑕᕝᕗᖓᐃᓐᓇᖅ ᐅᖃᕈᓐᓇᖅᑐᖓ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ ᐅᖃᖅᑎᓪᓗᖓ 

ᐃᑉᐸᔅᓴᖅ ᐅᖃᓚᐅᕋᒪ ᐃᓱᒫᓗᒍᑎᒋᓗᐊᕋᒃᑯ 

ᐱᐅᓂᖅᐹᖑᔪᒥ ᖃᖓᑕᓲᒥᒃ ᐊᑐᖃᑦᑕᕆᐊᖃᕐᒥᒻᒪᑕ 

ᕿᑎᕐᒥᐅᓂᑦ ᐊᒻᒪ ᑕᒪᒃᑯᐊ ᐋᓐᓂᐊᖅᑕᐃᓕᒪᓂᖅ 

ᐊᑦᑕᓇᖅᑕᐃᓕᒪᓂᕐᓗ ᐱᒻᒪᕆᐅᓂᖅᐸᐅᒻᒪᑕ 

ᑭᓯᐊᓂᓕ ᐊᒥᓱᑦ ᕿᑎᕐᒥᐅᑕᐅᔪᑦ ᐃᓱᒫᓗᒍᑎᖃᕐᒪᑕ 

ᐃᓱᒪᓕᐅᖅᓯᒪᓚᐅᕐᖓᑕ ᐊᑭᖏᓐᓄᑦ ᐊᒻᒪᓗ 

ᐊᑭᑭᓐᓂᖅᐹᐅᓂᖓᓄᑦ. ᒥᓂᔅᑕᐅᔪᖅ 

ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᖅ ᒐᕙᒪᒃᑯᑦ 

ᑕᒪᒃᑯᐊ ᑲᒪᒋᔭᐅᑦᑎᐊᖃᑦᑕᕐᓂᐊᕋᓗᐊᕐᒪᖔᑕ 

ᑕᕝᕙᓂ ᐱᐅᓯᕚᓪᓕᕐᓗᑎᓪᓘᓐᓃᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊ ᑳᓐᑐᕌᓕᒫᑦ ᐊᓂᑕᐅᒑᖓᑕ Criteria-

ᖃᖃᑦᑕᕐᒪᑕ, Criteria-ᖏᑦ ᒪᓕᑦᑕᐅᖃᑦᑕᖅᑐᑦ. 

ᐊᑭᖓ ᑖᓐᓇᑑᓐᖏᑦᑎᐊᒻᒪᕆᑦᑐᓂ. ᑕᒪᒃᑯᐊ 

ᑕᐃᒪᐃᒻᒥᔪᐋᓗᒃ ᑳᓐᑐᕌᑦ ᓄᓇᕗᒻᒧᑦ ᑐᓂᔾᔪᑕᐅᔪᑦ. 

 

ᑕᐃᒃᑯᐊ ᑭᓯᐊᓂᓗ qualify-ᑐᑦ ᑕᕝᕗᖓ 

ᐃᓱᒪᒋᔭᐅᓲᖑᓪᓗᑎᑦ. ᑖᓐᓇ ᓴᓂᖅᑯᔾᔮᖏᑕᕗᑦ 

ᓱᖁᑎᔾᔮᖏᑦᑐᖅ ᑖᓐᓇ Safety- ᐱᓗᐊᖅᖢᒍ 

Medivac ᑖᒃᑯᐊ ᐊᑦᑕᓇᖅᑐᓕᕆᔾᔪᑕᐅᒻᒪᑕ ᐊᒻᒪᓗ 

ᑖᓐᓇ ᐅᐱᒋᔭᐅᑦᑎᐊᓂᐊᖅᑐᖅ. 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᐃᒃᑯᐊ ᖃᓄᐃᓕᖓᓂᐊᕐᒪᖔᑕ ᑳᓐᑐᕌ 

ᓂᑉᓕᕐᓂ ᐊᔪᕋᖅᑕ Appeal ᑖᓐᓇ ᑭᓯᐊᓂ 

ᐱᐊᓂᒃᓯᒪᓕᖅᑲᑦ ᑕᒪᒃᑯᐊ ᓴᖅᑭᑎᒃᑲᓐᓂᕈᒫᖅᑕᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓇᖅᑯᑎᑦ, ᐅᖃᖅᑎᑦᑎᔩ. 

ᒥᓂᔅᑕ ᐅᖄᓪᓚᒍᓐᓇᖅᐸ ᑖᒻᓇ ᑭᒡᓕᓖᓐᓇᖅᐱᐅᒃ 

ᐊᑐᖅᑕᐅᔪᔅᓴᖅ ᓱᑲᔪᒃᑰᕆᑎᒃᑯᑦ ᑖᑉᑯᐊ ᒥᓂᔅᑑᔪᑦ 

ᐊᖏᖃᑎᒌᑉᐸᑦ ᐅᕝᕙᓘᓐᓃᑦ ᓴᓇᔨᑐᐃᓐᓇᐃᑦ 

ᐊᖏᖅᑐᕕᓂᐅᒻᒪᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᖅᑲᐅᒐᒪ ᑕᐃᒃᑯᐊ Appeal ᐱᐊᓂᒃᐸᑕ 

ᑕᒪᓐᓇ ᐅᓂᒃᑳᑦᑎᐊᕈᓐᓇᓂᐊᖅᑕᕗᑦ ᒫᓐᓇ 

ᐅᖓᑖᓅᓐᓂᖅ ᐊᔪᑲᐃᓐᓇᖅᑐᖓ. ᑕᐃᒃᑯᐊ ᑭᓯᐊᓂ 

ᓴᖅᑭᐊᓂᒃᓯᒪᓕᖅᐸᑕ ᐱᐊᓂᒃᐸᑕ 

ᓂᓪᓕᕈᓐᓇᑎᐊᕐᓂᐊᖅᑐᒍᑦ ᖃᓄᐃᑦᑐᕕᓂᐅᒻᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᖓᔪᐊᓂ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᖅ. 

 

ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕᐅᔪᖅ ᖃᐅᔨᒪᒻᒪᑦ ᐊᒥᓱᐊᓘᒻᒪᑕ 

ᕿᑎᕐᒥᐅᑕᐅᔪᑦ ᐊᑎᓕᐅᕆᕙᓪᓕᐊᒻᒪᑕ 

ᐱᑦᔪᑎᖃᑦᑐᓂᒃ ᒐᕙᒪᒃᑯᑦ ᑐᓂᓯᓂᕆᓚᐅᖅᑕᖓᓂᒃ 

ᓱᑲᑦᑐᒃᑰᕈᑎᐅᔪᓂᒃ ᖃᖓᑕᓲᓂᒃ. ᐃᑉᐸᔅᓴᖅ 

ᐅᖃᓚᐅᕐᕋᒪ ᐃᓱᒫᓗᒍᑎᖃᕋᒪ ᒐᕙᒪᒃᑯᑦ  

ᑳᑦᑐᓛᒃᓯᓂᕆᖃᑦᑕᖅᑕᖓ ᑐᑭᓯᐅᒪᔭᐅᑦᑎᐊᖏᒻᒪᑦ. 

ᑕᐃᒪᓕ ᒐᕙᒪᒃᑯᑦ ᖃᓄᐃᓕᔪᓐᓇᖅᑲᑦ ᑕᐃᒃᑯᓄᖓ 

ᕿᑎᕐᒥᐅᒐᓴᐅᔪᓄᑦ ᖁᕕᐊᓱᒍᑎᖃᖏᑦᑐᑦ 

ᑕᒪᑦᓱᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᑕᐃᒪ ᐅᖃᖅᑲᐅᒐᒪ 

ᑖᒃᑯᐊ Appeal ᐱᐊᓂᒃᑎᐊᖅᐸᑕ ᐃᓱᓕᑉᐸᑕ 

ᑕᒪᒃᑯᐊ ᒥᒃᓵᓄᑦ ᓂᓪᓕᕈᓐᓇᑎᐊᕐᓂᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᖅᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 152 - 3(3): ᖃᓄᐃᓕᖓᓕᕐᓂᖓᐊ 

ᓄᖑᔪᐃᑦᑐᓂᑦ ᐅᔭᕋᓐᓂᐊᓂᕐᒧᑦ ᐊᑐᐊᒐᖅ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᒫᓐᓇᐅᔪᖅ ᑕᐃᓐᓇ ᓄᖑᔪᐃᑦᑐᓕᕆᓂᖅ 

ᐅᔭᕋᓐᓂᐊᕐᓂᕐᒧᑦ ᓄᓇᕗᑦᒥ ᐊᐱᖅᑯᑎᒋᔪᒪᔭᕋ 

ᓯᕗᓕᖅᑎᒧᑦ. ᑖᒃᑯᐊ ᐋᖅᑭᒃᓱᐃᕋᑖᓚᐅᖅᓯᒪᒻᒪᑕ 

ᑲᑎᒪᓂᐅᔪᓂ ᖃᒪᓂᖅᑐᐊᕐᒥ ᐊᓯᖏᓐᓂᓪᓗ 

ᓄᓇᓕᓐᓂ ᓄᓇᕗᒻᒥ. ᑖᓐᓇ ᐱᒻᒪᕆᐅᑎᑕᐅᑎᓪᓗᒍ 

ᐊᐱᕆᔪᒪᔭᕋ ᓯᕗᓕᖅᑎ ᑐᓴᕈᓐᓇᖅᑲ, ᐅᖃᕈᓐᓇᖅᑲ 

ᐅᓪᓗᒥᐅᔪᖅ ᖃᓄᖅ ᒐᕙᒪᒃᑯᑦ ᐊᑐᐊᒐᖃᒻᒪᖔᑕ 

ᓄᖑᔪᐃᑦᑐᓕᕆᓂᕐᒧᑦ ᐅᔭᕋᓐᓂᐊᓂᕐᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᓯᕗᓕᖅᑎ. 

 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᑦᑕᐅᖅ ᖁᔭᓐᓇᒦᕆᕙᕋ ᓂᕈᐊᖅᑕᐅᓯᒪᔪᖅ 

ᑖᒃᓱᒥᖓ ᐊᐱᕆᒻᒪᑦ. ᑕᒪᓐᓇ ᐱᓕᕆᐊᖑᒃᓲᔭᕐᒪᑦ 

ᓄᓇᕗᑦᒥ ᑕᐃᒪᓐᖓᑦ ᓄᓇᓕᓐᓄᑦ 

ᖃᐅᔨᒋᐊᕈᒪᓚᐅᖅᑎᓪᓗᑕ. ᒫᓐᓇᐅᔪᖅ 

ᐱᒋᐊᕈᑎᒋᓪᓗᒍ ᓱᓕ ᒫᓐᓇᐅᔪᖅ ᑕᐃᒃᑯᐊ 6 

Principles ᐊᑐᕋᑦᑎᒍ, ᐱᖓᓲᔪᖅᑐᑦ 

ᓇᓗᓇᐃᖅᑕᐅᓯᒪᔪᑦ ᑕᒪᒃᑯᓄᖓ ᐅᔭᕋᓐᓂᐊᓂᕐᒧᑦ 

ᑐᕌᖓᔪᑦ ᐱᓗᐊᖅᑐᒥᒃ ᔪᕋᐃᓂᐊᒧᑦ ᑐᕋᖓᔪᐃᑦ. 

 

ᑕᐃᒪᓗ ᒫᓐᓇ ᐳᓛᖅᓯᒪᓕᖅᑕᕗᑦ, 

ᐊᐱᖅᓱᖅᓯᒪᓕᖅᑕᕗᑦ, ᑲᑎᒪᖃᑎᒋᓯᒪᓕᖅᑕᕗᑦ 

ᑖᒃᑯᐊ ᑲᑎᒪᖃᑎᒋᓂᐊᓚᐅᖅᓯᒪᔭᕗᑦ 

ᖃᒪᓂᖅᑐᐊᕐᒥᐅᑦ, ᐃᖃᓗᒻᒥᐅᑦ, ᐊᒻᒪᓗ 

ᐃᖃᓗᒃᑑᑦᑎᑦᐊᕐᒥᐅᑦ. ᑕᐃᒪᓕ ᒫᓐᓇ ᓱᓕ 

ᐅᖃᖃᑎᒋᒃᑲᓐᓂᕈᒪᒐᑦᑎᒍ ᑖᒃᑯᐊ ᐃᓄᓐᓄᑦ 

ᑲᑎᒪᔨᐅᔪᑦ. ᓲᕐᓗ ᓄᓇᕗᑦ ᑐᓐᖓᕕᒃᑯᑦ, 

ᑐᓴᕈᒪᓪᓚᕆᒻᒥᒻᒪᑕᑦᑕᐅᖅ ᖃᓄᖅ ᓄᓇᕗᑦ 

ᒐᕙᒪᒃᑯᑦ ᑕᒪᑐᒥᖓ ᐱᓕᕆᓇᓱᐊᕐᒪᖔᑕ. 

 

ᑖᒃᑯᓂᖓ ᑕᐃᒪ ᑲᑎᒪᖃᑎᖃᕆᐊᖃᕐᓂᐊᕐᒥᒐᑦᑕ 

ᓄᓇᕗᑦ ᑐᓐᖓᕕᒃᑯᓐᓂᑦ. ᒫᓐᓇᒧᑦ ᑎᑭᑦᖢᒍ ᑕᒪᓐᓇ 

ᐱᔭᕇᖅᐸᓪᓕᐊᔫᒐᓗᐊᖅ ᑕᐃᒃᑯᐊ ᐃᓄᓐᓂᒃ 

ᑐᓴᕋᓲᑎᒋᓚᐅᖅᑕᕗᑦ ᐱᔭᕇᖅᐹᓕᖅᑐᑦ ᐊᒻᒪ 

ᓄᓇᕗᑦ ᑐᓐᖓᕕᒃᑯᓐᓂᑦ 

ᑲᑎᒪᖃᑎᖃᒃᑲᓂᕐᓂᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐄ, ᑭᐅᒻᒪᖓᓗ ᖁᕕᐊᑉᐳᖓ. ᓄᓇᕗᑦᒥᐅᑦ ᐊᒻᒪ 

ᑐᓐᖓᕕᒃᑯᓪᓗ ᑕᒪᒃᑯᓄᖓ ᕿᓚᓈᕐᓂᐊᖅᑐᖅ.  

 

ᐅᖃᖅᑏ, ᐊᐱᖅᑯᑕᐅᓗᐊᖏᑦᑐᖅ, ᐃᒫᒃ 

ᐅᖃᑐᐃᓐᓇᕈᒪᓪᓗᖓ ᖃᐅᔨᒪᒐᒪ ᓄᓇᕗᒻᒥᐅᓕᒫᑦ  

ᐃᒫᒃ ᑮᓇᐅᔭᓕᐅᕈᑎᔅᓴᓂᒃ ᐱᑕᖃᕆᐊᖃᕐᖓᑦ, 

ᐊᑐᐃᓐᓇᐅᓗᑎᓪᓗ ᑕᖅᑳᓐᖓᑦ ᓄᓇᑦᑎᓐᓂᒃ 

ᑭᓯᐊᓂᓕ ᓄᓇᕗᒻᒥᐅᑦ ᖃᐅᔨᒪᔪᐃᓐᓇᐅᒋᓪᓗᑎᒃ 

ᐊᑦᑕᓇᓐᖏᑦᑐᒦᑦᑕᕆᐊᖃᓐᓂᑎᓐᓂᒃ, ᐆᒪᔪᕗᓪᓗ 

ᐊᒥᓱᐊᓘᒻᒪᑕ ᐅᖃᐅᓯᐅᖃᑦᑕᖅᓯᒪᔪᑦ. 

ᐱᐅᔪᓂᖓᓂᒃ ᐅᔭᕋᓐᓂᐊᕐᓂᖅ. ᑭᓯᐊᓂᓕ 

ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 

ᓂᓪᓕᖅᕕᖃᕈᓐᓇᕐᖓᑕ ᑖᒃᓱᒧᖓᓗ. 

 

ᓯᕗᓕᖅᑎᐅᑉ ᑭᐅᔾᔪᑎᖓ ᖁᕕᐊᒋᓪᓗᒍ ᐊᒻᒪᓗ 

ᐅᖃᖃᑎᒋᖃᑦᑕᕐᓂᐊᕐᕋᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑖᓐᓇ ᐅᖃᐅᓯᔅᓴᑐᐃᓐᓇᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ ᒥᔅᑕ ᕋᒻᐴᑦ.  

 

ᐊᐱᖅᑯᑦ 153 - 3(3): ᓄᓇᕗᒻᒥ ᓄᓇᕕᒃᒥᓗ 

ᓇᓄᐃᑦ ᐊᐅᓚᑕᐅᓂᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᕆᔪᒪᔭᕋ ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ. 

 

ᐅᖃᖅᑏ, ᑕᖅᑭᐅᓚᐅᖅᑐᖅ ᓄᓇᕗᑦ ᑐᓐᖓᕕᒃᑯᑦ 

ᓴᖅᑮᓚᐅᕐᒪᑕ ᑐᓴᖅᑎᑦᑎᔾᔪᑕᐅᔪᒥᑦ 

ᑰᑕᐅᑲᐃᓐᓇᕐᓂᐊᖅᑐᓂᒃ 60-ᖑᔪᓂᑦ 

ᓇᓐᓄᖅᑕᐅᔪᓐᓇᖅᑐᓂᑦ ᓄᓇᕗᒻᒧᑦ ᓄᓇᕕᒻᒥᓗ 

ᑕᐅᓇᓂ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ. 

 

ᐅᖃᖅᑏᔩ, ᑖᓐᓇ ᐊᖏᕈᑕᐅᓚᐅᖅᑐᖅ ᐃᓄᔾᔪᐊᕐᒥ 

ᓄᓇᕕᒻᒥ ᐃᓚᐅᖃᑦᑕᖅᑐᑎᒃ ᓄᓇᕗᑦ 

ᑐᓐᖓᕕᒃᑯᓐᓂᑦ, ᒪᑭᕕᒃᑯᓐᓂᖅ ᐃᓄᐃᑦ ᐊᓪᓚᐃᓪᓗ 

ᐆᒪᔪᕋᓱᑦᑎᖏᓐᓂᑦ ᑲᑎᒪᔨᕐᔪᐊᑦ 

ᐆᒪᔪᓕᕆᔨᕐᔪᐊᖑᔪᓄᑦ ᐊᕕᑦᑐᖅᓯᒪᔪᓂᑦ ᑲᓇᑕᒥ 

ᒐᕙᒪᑐᖃᒃᑯᓐᓂᓪᓗ. 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1105  

ᐅᖃᖅᑏ, ᐅᖃᖅᓯᒪᓚᐅᕆᓪᓗᑎᓪᓗ ᑖᓐᓇᓗ 

ᐊᖏᖃᑎᒌᒍᑕᐅᔪᖅ ᐊᖏᖅᑕᐅᓚᐅᕐᒪᑦ ᓄᓇᕕᒻᒥ 

ᐊᖑᓇᓱᑦᑎᐅᔪᓄᑦ ᐊᒻᒪᓗ ᑖᒃᑯᐊ ᐸᕐᓇᒍᑕᐅᔪᒥᑦ 

ᐋᖅᑭᔅᓱᐃᓇᓱᒍᒫᕐᓂᐊᕐᒪᑕ.  

 

ᐅᖃᖅᑏ, ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ 

ᖃᓄᐃᓕᖓᓕᕐᒪᖔᖅ ᑕᐃᓐᓇ ᐊᖏᖃᑎᒌᒍᑕᐅᔪᖅ 

ᒐᕙᒪᒃᑯᓃᓐᖔᕐᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. ᐄ, 

ᑖᒃᑯᐊ ᑐᑭᓯᐅᒪᑦᑎᐊᖅᑕᖏᑦ ᒪᕐᕈᐊᖅᑎᖅᑐᑎᒃ 

ᑲᑎᒪᓕᖅᑐᑦ ᔫᓂᒥ ᑎᓯᐱᕆᒥᓗ ᑕᐅᕙᓂ 

ᑕᓯᐅᔭᕐᔪᐊᑉ ᓂᒋᐊᓂ. ᖃᐅᔨᒪᔪᐃᓐᓇᐅᒐᔅᓯ 

ᐅᐱᕐᖔᖑᔪᖅ ᐃᓱᒫᓗᒍᑎᑕᖃᒻᒪᕆᓚᐅᖅᓯᒪᒻᒪᑦ 

ᐊᒥᓲᓗᐊᖅᑐᑦ ᓇᓐᓄᑕᐅᖃᑦᑕᕐᓂᖏᓐᓂ ᑕᐅᕙᓂ 

ᑯᐸᐃᒥ. 

 

ᐅᓂᒃᑳᕌᕐᔪᓪᓗᖓ ᑕᐃᒃᑯᐊ ᓇᓐᓄᕝᕕᐅᕙᑦᑐᑦ 45-

ᖑᓚᐅᖅᓯᒪᒻᒪᑕ ᐊᕐᕌᓂ 110 

ᐃᓱᒫᓗᒍᑎᒻᒪᕆᐅᓕᓚᐅᕐᖓᑦ. ᓄᓇᕗᓪᓕ 

ᓯᕗᓕᖅᑎᐅᖃᑕᐅᓯᒪᒻᒪᑦ ᑲᒪᓪᓗᑎᒃ ᑕᒪᒃᑯᓂᖓ 

ᓇᓄᕐᓂᑦ ᑖᒃᑯᐊ ᐃᓚᐅᖃᑕᐅᓚᐅᖅᑐᑦ 

ᐊᕙᑎᓕᕆᔨᒃᑯᑦ ᑲᓇᑕᒥ, ᒪᑭᕕᒃᑯᑦ ᐃᓄᐃᑦ 

ᑲᑐᔾᔨᖃᑎᒌᖏᑦ, ᐆᒪᔪᕐᓂᐊᖅᑏᑦ ᑲᑎᒪᔨᖏᑦ. 

 

ᑕᒫᓂ ᐊᕐᕌᒍᒥ ᑖᒃᑯᐊ 60-ᒧᑦ ᓇᓐᓄᖅᑕᐅᔪᓐᓇᖅᑐᑦ 

ᐋᖅᑭᑦᑕᐅᓚᐅᕐᒪᑕ ᑕᐃᒃᑯᐊ ᓇᓄᐃᑦ 25 

ᓄᓇᕗᒻᒨᕐᓗᑎᒃ, ᐱᓗᐊᖅᑐᒥᑦ ᓴᓂᑭᓗᐊᕐᒧᑦ 

ᓇᓐᓄᒍᓐᓇᖃᑦᑕᖅᑕᖏᑦ ᑕᐃᒫᔅᓴᐃᓐᓇᕐᓗᑎᒃ  

ᑕᐅᕙᓂ ᓴᓂᑭᓗᐊᕐᒥᑦ ᑕᐃᒃᑯᐊ ᐃᑲᔪᕋᑦᑎᒍ 

ᓇᓐᓄᒍᓐᓇᖅᑕᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃᑯ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑕᐃᓐᓇ 

ᐅᓂᒃᑳᑦᑎᐊᕐᒪᑦ. ᐅᖃᖅᑏ, ᑕᕝᕙᓂ ᑐᓴᒐᒃᓴᓂᑦ 

ᐅᖃᖅᑐᖃᓚᐅᕐᒪᑦ ᑖᒃᑯᐊ ᐃᓚᐅᔪᑦᑕᐅᖅ 

ᐊᖏᖃᑎᒌᒍᑎᖃᓚᐅᕐᒪᑕ 

ᐅᖃᐅᓯᖃᖃᑦᑕᑦᑎᐊᕈᓐᓇᖁᓪᓗᑎᒃ ᓇᓐᓄᑦᑕᒥᓐᓂᒃ 

ᖃᐅᔨᓴᖅᑎᓄᑦ ᑕᒪᒃᑯᐊ ᐊᐅᓚᑕᐅᑦᑎᐊᖁᓪᓗᒋᑦ 

ᓇᓄᐃᑦ. ᒥᓂᔅᑕ ᐅᖃᕈᓐᓇᖅᐹ ᖃᑦᑎᐅᓂᖏᓐᓄᑦ 

ᑕᐅᕙᓂ ᓂᒋᐊᓂ ᑕᓯᐅᔭᕐᔪᐊᑉ, ᖃᑦᑎᐅᓕᕐᓂᖏᑦ 

ᓇᓄᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᓪᓗᒋᑦ ᓇᓄᐃᑦ 

ᖃᑦᑎᐅᓂᖏᑦ 950-ᖑᒻᒪᑕ ᓇᓄᐃᑦ ᑕᒪᕐᒥᒃ ᐊᒻᒪᓗ 

ᐃᓚᒋᐊᕈᒪᓪᓗᒍ ᖃᐅᔨᓴᕐᒪᑕ ᒫᓐᓇᐅᔪᖅ 

ᐅᖃᓪᓚᓐᓂᑦᑎᓐᓂ ᐊᒻᒪᓗ ᐱᐊᓂᑦᑕᐅᓂᐊᖅᑐᑎᒃ 

ᐋᓐᑎᐅᕆᐅᒥ ᑲᔪᓯᒃᑲᓂᕐᓂᐊᖅᑐᑎᓪᓗ ᐊᕐᕌᒍ 

ᑯᐸᐃᒥ ᑖᒃᑯᐊ ᓄᓇᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᖏᓕᖓᓂ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᑉᐱᕈᓱᒃᑲᒪ ᐱᒻᒪᕆᐅᒻᒪᑦ ᑕᒪᒃᑯᐊ 

ᖃᐅᒪᔭᐅᒋᐊᖃᕐᒪᑕ ᐃᓄᓐᓄᑦ ᓴᓂᑭᓗᐊᕐᒥᐅᑦ 

ᑐᑭᓯᐅᒪᑎᐊᕐᒪᑕ ᐱᒻᒪᕆᐅᔪᒥᑦ  

ᖃᐅᔨᒪᑦᑎᐊᖅᑐᑎᓪᓗ ᓇᓄᐃᑦ ᖃᑦᑎᐅᓂᖏᓐᓄᑦ. 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᓇᓄᖅᑕᖃᐃᓐᓇᕐᓂᐊᕐᓂᖓᓂ 

ᓯᕗᓂᔅᓴᐅᓂᐊᖅᑐᒥᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᑎᒍᓐᓇᖅᑕᕋ 

ᑖᓐᓇ ᑲᑎᒪᔨᐅᔪᖅ ᑖᒃᑯᐊ ᐃᓄᐃᑦ ᖃᐅᔨᒪᔭᖏᑦ 

ᐊᑐᖅᑕᐅᖏᓐᓇᕐᓂᐊᕐᒪᑕ ᐆᒪᔪᐃᑦ 

ᖃᐅᔨᓴᖅᑕᐅᓕᑐᐊᕌᖓᑕ ᓄᓇᕘᒥ. 

 

ᑕᐃᒪᓐᓇ ᐱᑕᖃᐃᓐᓇᕈᓐᓇᖁᓪᓗᒋᑦ ᑕᐅᕙᓂ 

ᓂᒋᐊᓂ ᑕᓯᐅᔭᕐᔪᐊᑉ. 

ᐃᓱᒪᓕᐅᑦᑎᐊᖃᑦᑕᖁᓪᓗᑕᓗ ᐊᒻᒪᓗ ᑖᒃᑯᐊ 

ᓇᓐᓄᑦᑕᐅᒋᐊᖃᖅᑐᑦ 60-ᐅᖃᑦᑕᖁᓪᓗᒋᑦ 

ᖃᐅᔨᓴᐃᓐᓇᖃᑦᑕᕆᐊᖃᕐᓂᐊᕐᓗᒋᓪᓗ ᑕᒪᒃᑯᐊ 

ᖃᑦᑎᐅᓂᖏᓐᓄᑦ ᓇᓄᐃᑦ ᐊᒻᒪᓗᑦᑕᐅᖅ ᑕᒪᒃᑯᐊ 

ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ ᓇᓄᖅᓯᐅᖅᑎᐅᔪᓄᑦ. 

ᐃᑲᔪᖅᑐᐃᑦᑎᐊᕆᐊᖃᖅᖢᑕᓗ ᓴᓂᑭᓗᐊᕐᒥᐅᑦ 

ᓇᓐᓄᒍᓐᓇᖃᑦᑕᖅᑕᖏᓐᓂ. ᑕᒪᓐᓇ 

ᐱᓕᕆᐊᕆᕙᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᖁᑦᑎᑦᑐᒥᑦ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 154 - 3(3): 

ᐃᒻᒥᓃᖅᑕᐃᓕᑎᑦᑎᒐᓱᐊᕐᓂᖅ ᓄᓇᕘᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪ ᐊᐱᖅᑯᑎᖃᕈᒪᔪᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᓄᓇᕗᒻᒥ ᐃᒻᒥᓃᖅᑕᐃᓕᓂᕐᒧᑦ ᐸᕐᓇᐅᑕᐅᓯᒪᔪᖅ 

ᑖᒃᑯᐊ ᓯᑎᕝᕙᒥ ᓴᖅᑭᑎᑕᐅᓚᐅᕐᒪᑕ. ᓯᕗᓕᖅᑎ 

ᑖᓐᓇ ᖁᔭᓐᓇᒦᕈᒪᔭᕋ ᓴᖅᑭᑎᑦᑎᓚᐅᕐᒪᑦ. ᒥᓂᔅᑕ  

ᐅᖃᕈᓐᓇᖅᐹ ᖃᓄᐃᓕᐅᖅᑕᐅᕙᓪᓕᐊᓂᖓᓄᑦ 

ᑕᒪᓐᓇ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐸᕐᓇᐅᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐱᒻᒪᕆᐅᒻᒪᑦ ᑖᓐᓇ 

ᐊᐱᖅᑯᑎᒋᔭᐃᑦ. ᑖᒃᑯᐊ 

ᐱᓕᕆᖃᑎᒌᑦᑎᐊᕋᓱᐊᖅᑐᒍᑦ ᒐᕙᒪᐅᓪᓗᑕ ᑕᒪᒃᑯᐊ 

ᐸᕐᓇᐅᑕᐅᓯᒪᓂᖓᓄᑦ ᐸᕐᓇᐅᓪᓗ 

ᐊᑐᓕᖅᑎᑕᐅᓯᒪᓂᖓᓄᑦ. ᑖᒃᑯᐊ ᐃᓅᓯᖅ 

ᐃᓵᒍᑎᒋᕙᕗᑦ ᑖᒃᑯᐊ ᑲᑎᒪᔨᖏᓪᓗ 

ᐅᖃᕈᓐᓇᖅᑐᖓ ᑕᒪᓐᓇ ᐱᒻᒪᕆᐅᒻᒪᑦ 

ᐃᑉᐱᓐᓇᕆᔭᐅᑦᑎᐊᖅᑐᓂᓗ ᓄᓇᕗᒻᒥᐅᑕᐅᔪᓄᑦ 

ᐃᒻᒥᓃᖃᑦᑕᕐᓂᖅ ᐅᕙᓄᓪᓗ ᒥᓂᔅᑕᐅᓪᓗᖓ. 

 

ᐊᒻᒪᓗᑦᑕᐅᖅ ᑖᓐᓇ ᐅᖃᐅᓯᕆᒃᑲᓂᕐᓂᐊᖅᑕᕋ 

ᐅᕙᓂ ᑲᑎᒪᕕᐅᑉ ᐃᓗᐊᓂ. ᐃᒻᒪᓐᓇ 

ᐃᑉᐱᒍᓱᑦᑎᐊᕆᐊᖃᕋᑦᑕ ᑕᒪᒃᑯᓂᖓ ᓄᓇᕗᒻᒥ 

ᑕᐃᒪᓐᓇ ᐃᒻᒥᓃᖃᑦᑕᖅᑐᓂᒃ 

ᐃᒻᒥᓃᖅᑕᐃᓕᑎᑦᑎᔨᐅᔪᓂᓪᓗ ᐃᒪᓐᓇ 

ᐱᓕᕆᖃᑎᒌᑦᑎᐊᕆᐊᖃᕋᑦᑎᒍᑦᑕᐅᖅ 

ᐃᓄᓕᕆᔨᒃᑯᑦ NTI-ᑯᓪᓗ ᐊᒻᒪᓗᑦᑕᐅᖅ ᑖᒃᑯᐊ 

ᐃᓅᓯᖅ ᐃᓵᒍᑕᐅᓂᖓᓄᑦ ᑲᑎᒪᔨᒋᔭᐅᔪᑦ ᐊᒻᒪ 

ᐸᓖᓯᒃᑯᑦ. 

 

ᑕᐃᓐᓇ ᐅᖃᐅᓯᕆᒃᑲᓂᕐᓂᐊᖅᑕᕋ ᐅᖃᕐᓗᖓ 

ᖃᓄᖅ ᐱᓕᕆᐊᕆᔭᐅᓕᕐᒪᖔᖅ ᑕᒪᓐᓇ. ᑖᒃᑯᐊ 

ᐅᖃᐅᓯᕆᓐᖏᓚᐅᐱᓪᓚᓪᓗᒋᑦ 

ᐅᖃᐅᓯᕆᒃᑲᓂᕐᓂᐊᑕᒃᑲ ᑖᒃᑯᐊ ᐃᖅᑲᓇᐃᔭᖃᑎᒃᑲ 

ᐅᖃᓪᓚᖃᑎᒋᓚᐅᕐᓗᒋᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐃᓚᒋᐊᕈᑦ, ᒥᔅ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓇᓗᓇᐃᔭᖅᑕᐅᓯᒪᕚ ᑖᒃᑯᐊ 

ᐊᑐᓕᖅᑕᐅᑎᑕᐅᓂᐊᖅᑐᑦ ᐸᕐᓇᐅᑕᐅᓯᒪᔪᓂᑦ 

ᐅᕝᕙᓘᓐᓃᑦ ᒥᓂᔅᑕ ᐅᓪᓗᒥᒧᑦ ᐅᖃᕈᓐᓇᖅᐸ 

ᖃᓄᐃᓕᐅᖅᐸᓪᓕᐊᒍᑕᐅᒻᒪᖔᖅ? ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑲᑎᒪᔨᐅᔪᖅ 

ᖃᐅᔨᒪᑦᑎᐊᕆᐊᖃᖅᐳᖅ ᑕᒪᓐᓇ ᐃᑉᐱᓇᑦᑎᐊᕐᒪᑦ. 

ᖃᐅᔨᒪᔪᖓ ᑖᒃᑯᐊ ᐱᓕᕆᖃᑎᒌᑦᑐᑦ 

ᐱᓕᕆᖃᑎᒌᑦᑎᐊᕋᓱᐊᕐᒪᑕ ᐃᓚᐅᑎᒍᒪᓪᓗᒋᓪᓗ 

ᐱᒐᒪ ᑖᒃᑯᐊ ᐱᓕᕆᖃᑎᒋᔭᖅᐳᑦ.  

 

ᑲᑎᒪᔨᐅᔪᖅ ᐅᖃᐅᑎᒍᒪᔭᕋ 

ᐱᓕᕆᖃᑎᒌᑦᑎᐊᕋᓱᐊᕋᑦᑕ ᐅᕙᒍᑦ ᑲᑐᔾᔨᔪᒍᑦ. 

ᐅᕙᖓ ᒥᓂᔅᑕᐅᓪᓗᖓ ᑕᒪᓐᓇ ᐊᑕᐅᓯᐅᓗᖓ 

ᐅᖃᐅᓯᕆᒍᓐᓇᖏᓐᓇᒃᑯ ᐃᓚᐅᑎᒍᒪᒐᒃᑭ ᑖᒃᑯᐊ 

ᐃᓚᒋᔭᖅᐳᑦ ᐊᒻᒪᓗᑦᑕᐅᖅ ᑖᒃᑯᐊ ᐃᓚᒌᑦ ᓲᕐᓗ 

ᐃᑲᔪᖅᑐᒋᐊᖃᕋᑦᑎᒍ ᐊᔅᓱᕈᕐᓂᖏᓐᓄᑦ. ᑕᐃᒪ 

ᑐᓴᕐᕕᒋᒍᒪᒐᑦᑎᒍᓗ. 

 

ᐅᕙᒍᑦ ᐋᓐᓂᐊᖃᕐᓇᖏᑦᑐᓕᕆᔨᐅᔪᒍᑦᓄ 

ᐅᖃᕈᓐᓇᖅᑐᒍᑦ ᐅᖃᕈᓐᓇᖅᑐᖓᐃᓛᒃ ᐱᒻᒪᕆᐅᒻᒪᑦ 

ᐅᖃᖃᑎᒋᒋᐊᖃᕋᑦᑎᒍ ᑖᒃᑯᐊ 

ᐱᓕᕆᖃᑎᒋᔭᓗᑦᑖᕗᑦ ᓲᕐᓗ ᐆᒃᑑᑎᒋᓪᓗᒍ ᑖᒃᑯᐊ 

ᓄᓇᓕᓐᓂᒥᐅᑕᐅᔪᑦ ᐊᒻᒪᓗ ᑐᔅᓯᐊᖅᑎᐅᔪᑦ 

ᑲᑎᒪᒍᑕᐅᑐᐃᓐᓇᕆᐊᖃᕐᒪᑦ ᐊᕐᕌᒍ 

ᐃᓱᓕᓚᐅᓐᖏᓐᓂᖓᓂ.  

 

ᒫᓐᓇᐅᔪᑦᑕᐅᖅ ᑖᒃᑯᐊ ᓄᓇᓕᑦᑎᓐᓂ 

ᐱᓕᕆᐊᕆᔭᐅᒻᒪᑦ ᑐᔅᓯᐊᖅᑎᓂᑦ 

ᑲᑎᒪᖃᑎᖃᖅᐸᓪᓕᐊᒻᒪᑕ ᓄᓇᑦᑎᓐᓂᒥᐅᑕᐅᔪᑦ 

ᐃᓚᒌᓄᓪᓗ. ᒐᕙᒪᒃᑯᑐᐊᖑᓗᑕ ᐅᕙᒍᑦ 

ᐃᑲᔪᕈᓐᓇᖏᓐᓇᑦᑕ ᐃᑲᔪᕈᓐᓇᖏᓐᓇᑦᑎᒍᓗ 

ᑕᒪᒃᑯᐊ ᐃᑉᐱᒍᓱᑦᑐᑦ ᐃᒪᓐᓇ ᓂᑲᓪᓘᖓᔪᑦ 

ᐊᔅᓱᕉᖅᑎᖃᖅᑐᑦ. 

 

ᐅᖃᖅᑏ, ᑖᒃᑯᐊ ᐅᖃᐅᓯᕆᒃᑲᓂᕐᓂᐊᖅᑕᕋ 

ᑲᑎᒫᓂᓚᐅᓐᖏᓂᑦᑎᓐᓂ ᑕᕝᕙᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᖏᓕᖓ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᒃ ᑭᐅᔭᐅᒐᒪ. ᕕᕗᐊᕆᖑᑎᓪᓗᒍ ᑕᒪᕐᒥᒃ 

ᑲᑎᒪᔨᑐᐃᓐᓇᐃᑦ ᑖᒃᑯᐊ ᕿᒥᕐᕈᓂᐊᕐᒪᑕ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑐᖅᑐᔅᓴᖏᑦ 

ᓄᓇᕗᑦ ᒐᕙᒪᒃᑯᖏᑦᑕ 2012-2013. ᑖᒃᑯᐊ 

ᐸᕐᓇᐅᑕᐅᓯᒪᔪᑦ ᑖᒃᑯᐊᖃᐃ 

ᓯᕗᓪᓕᖅᐸᐅᑎᑕᐅᓂᐊᖅᐸᑦ ᐸᕐᓇᐅᑎᒋᔭᐅᓯᒪᔪᓂᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᒻᒥᓃᕐᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᕈᓐᓇᖅᑐᒍᑦ ᒐᕙᒪᐅᓪᓗᑕ, ᐃᒪᓐᓇ 

ᐱᕚᓪᓕᕈᑎᖃᖅᓯᒪᒐᑦᑕ ᐸᕐᓇᐅᑎᒋᓯᒪᔭᑦᑎᓂᑦ 

ᐃᒻᒥᓃᖅᑕᐃᓕᒪᓂᕐᒧᑦ ᓄᓇᕗᒥ. ᑕᒪᓐᓇ 

ᓴᖅᑭᔮᓕᕐᒪᑦ ᐊᑐᐊᒐᖃᓕᖅᖢᑕᓗ. 

ᐱᒻᒪᕆᐅᓛᖑᓂᐊᕐᒪᑦ ᑕᒪᓐᓇ 

ᓯᕗᓪᓕᖅᐸᐅᑎᑕᐅᓂᐊᖅᑐᖅ ᒐᕙᒪᒃᑯᓐᓄᑦ 

ᓄᓇᓕᓐᓂᑦ ᓲᕐᓗ ᐱᓕᕆᖃᑎᖃᕆᐊᖃᕐᓂᐊᕐᖓᑕ 

ᐊᒻᒪᓗ ᐃᓚᐅᑎᑕᐅᑦᑎᐊᕐᖢᑎᒃ ᑕᒪᒃᑯᐊ 

ᓇᓗᓇᐃᔭᑦᑎᐊᖅᓯᒪᓗᑎᓪᓗ ᐊᑐᖅᑕᐅᓂᐊᖅᑐᑦ, 

ᑮᓇᐅᔭᑦ ᐊᑐᕈᒫᓂᐊᖅᑐᑦ ᐅᑭᐅᒃᑯᑦ 

ᐱᓕᕆᐊᕆᔭᐅᓕᖅᐸᑕ ᑮᓇᐅᔭᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑖᓐᓇ ᐱᖓᔪᐊᑦ ᑭᖑᓪᓕᐹᕐᓗ ᐊᐱᖅᑯᑎᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᕐᖢᑎᒃ ᓄᓇᕗᑦ 

ᑐᓐᖓᕕᒃᑯᓐᓂᑦ, ᐸᓖᓯᒃᑯᓐᓂᑦ ᐊᒻᒪᓗ ᐃᓅᓯᖅ 

ᐃᓵᒃᓯᒪᒋᑦ ᑲᑎᒪᔨᓂᑦ, ᑖᒃᑯᐊ ᓄᓇᕗᒥ 

ᐃᒻᒥᓃᖅᑕᐃᓕᓂᕐᒧᑦ ᐸᕐᓇᐅᑕᐅᔪᑦ ᐱᔾᔪᑎᒋᓪᓗᒋᑦ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᓯᑕᒪᓂᑦ ᐱᓕᕆᖃᑎᖃᖅᑎᓪᓗᒋᑦ ᐃᓕᔅᓯ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᓄᖅ 

ᖃᐅᔨᓴᖃᑦᑕᓂᐊᖅᐱᓯ ᑕᒪᓐᓇ 

ᑲᔪᓯᕙᓪᓕᐊᑎᐊᕐᓂᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗᓕ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᓯᕗᓪᓕᖅᐹᒃ 

ᑭᐅᔾᔪᑎᒋᓪᓗᒍ ᐅᖃᐅᓯᕆᒃᑲᓂᕐᓂᐊᖅᑕᕋ ᑖᓐᓇ, 

ᑭᓯᐊᓂ ᐱᓕᕆᖃᑎᒋᔭᖅᐳᑦ 

ᐅᖃᓪᓚᖃᑎᒋᓚᐅᕐᓗᒋᑦ ᐸᕐᓇᐅᑎᑦ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᖕᒧᑦ. 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 155 - 3(3): ᖃᖓᑕᓲᑦ 

ᐃᓚᒃᓴᖏᓐᓄᑦ ᑐᖅᑯᖅᓯᕕᐅᑉ 

ᖃᓄᐃᓕᖓᓂᖓ ᐃᒡᓗᓕᒑᕐᔪᒻᒥ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᐊᐱᖅᑯᑎᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕋᔪᓕᕆᔨᒃᑯᓪᓗ ᒥᓂᔅᑕᖓᓐᓄᐊᖅᑐᖅ. 

 

ᑕᐃᒪ ᒥᓂᔅᑕ ᖃᐅᓕᔨᒪᖕᒪᑦ, ᐊᐱᖅᓱᖃᑦᑕᖅᓯᒪᒐᒪ 

ᓄᑖᒥᑦ ᑖᒃᑯᐊ ᒥᑦᑕᕐᕕᒻᒥ ᐅᑕᖅᑭᕕᒃᓴᒥᑦ 

ᐃᒡᓗᓕᒑᕐᔪᖕᒧᑦᒃ ᑕᒪᓐᓇ ᑭᖑᕙᖅᑕᐅᒋᐊᖅᓯᒪᒻᒪᑦ 

ᐊᕐᕌᒎᓯᒪᓕᖅᑐᓂᑦ. ᖃᐅᔨᒪᑦᑎᐊᖅᑐᖓ ᑖᓐᓇ 

ᒥᓂᔅᑕ ᑕᑯᒍᒪᑦᓯᐊᕐᒪᑦ ᑕᒪᓐᓇ 

ᐱᐊᓂᑦᑕᐅᒋᐊᖃᕐᓂᐊᓄᑦ ᑕᐃᒪᓐᓇ 

ᑭᐅᖃᑦᑕᕆᐊᖃᕐᓂᐊᖏᒻᒪᑦ ᑖᒃᑯᐊ 

ᐊᐱᖅᑯᑎᒋᓕᕌᖓᒃᑭᑦ. ᑕᒪᒃᑭᑯᐊ 

ᐃᑲᔪᖅᑕᐅᔪᓐᓇᖁᓪᓗᒋᑦ 

ᑐᓴᖅᑎᑕᐅᔪᓐᓇᖁᓪᓗᒋᓪᓗ ᑐᓵᖕᒪᑕ 

ᐃᒡᓗᓕᒑᕐᔪᒻᒥᐅᑦ. ᒥᓂᔅᑕ ᐅᖃᕈᓐᓇᖅᐹ 

ᖃᓄᐃᓘᖅᑕᐅᓕᕐᒪᖔᑦ ᑕᒪᓐᓇ ᐱᓕᕆᐊᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᔪᖅ 

ᐊᐱᖅᓱᓯᐊᕐᒪᑦ. ᐅᖃᖅᑏ, ᐃᒡᓗᓕᒑᕐᔪᒃ ᐃᓛᒃ 

ᓴᓇᕐᕈᑎᖏᓐᓄᑦ ᓲᕐᓗ ᐃᓂᒋᔭᐅᕝᕕᒃᓴᖅ ᑕᐃᒪᓐᓇ. 

ᒫᓐᓇ ᑕᐃᒪ ᐅᖃᕈᓐᓇᖅᑐᖓ ᐸᕐᓇᐅᑎᖃᖅᐳᒍᑦ 

ᑳᓐᑐᕌᖅᑎᒃᓴᒥᑦ, ᐱᑖᕐᓂᐊᕐᓗᑕ ᑕᒪᓐᓇ 

ᓴᕕᒐᐅᔭᓕᐅᓂᕐᒧᑦ ᐊᓯᖏᓐᓄᓪᓗ ᑕᒪᓐᓇ 

ᐅᒃᑯᐊᖓᑦ ᑖᑦᓱᒪ ᐃᓂᖃᕐᕕᐅᓂᐊᖅᑑᑉ ᐱᖁᑎᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᑖᓐᓇ ᐊᐱᖅᑯᑎᒋᔭᐃᑦ ᐃᓚᒋᐊᕈᑦ. 

ᒥᔅᑕ ᓂᖏᐅᖓᓐ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᑦᑕᐅᖅ ᑭᐅᖕᒪᑦ ᒥᓂᔅᑕ. ᐃᒪᓐᓇ 

ᐊᐱᖅᕝᓱᑲᓐᓂᓂᐊᖅᑲᐅᖏᒃᑲᓗᐊᖅᑐᖓ 

ᐊᑕᐅᓯᑐᐃᓐᓇᕐᒥᑦ 

ᐊᐱᖅᑯᑎᖃᓂᐊᖅᑲᐅᒐᓗᐊᕐᖢᖓᐊ 

ᐊᐱᖅᓱᑲᓐᓂᕈᒪᓕᖅᐳᖓ. ᑕᐃᒃᑯᐊ 

ᐃᒡᓗᓕᒑᕐᔪᒻᒥᐅᑦ ᒥᑦᑕᕐᕕᒻᒥ ᐱᖁᑎᖏᓐᓄᑦ 

ᑐᖅᑯᖅᑕᐅᕕᒃ ᐱᐊᓂᒃᑕᐅᔪᓐᓇᓂᐊᖅᐹ 

ᐊᕐᕌᒎᓛᖅᑐᒥᑦ 2012-ᖑᓕᖅᐹᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ 

ᐊᐱᖅᓱᕐᒪᑦ. ᒥᓂᔅᑕᐅᑉᓗᖓ ᒥᑦᑕᖅᕕᓕᕆᓂᕐᒧᑦ, ᐄ, 

ᑖᓐᓇ ᐱᐊᓂᒃᑕᐅᖁᔭᖅᐳᑦ. ᖃᐅᔨᒪᒐᑦᑕ 

ᓂᐅᕕᕌᖓᑦᑕ ᐱᖁᑎᓂᒃ ᑕᒪᒃᑯᓂᖓ 

ᒥᑦᑕᖅᕕᓕᕆᒍᑎᓂᒃ ᓴᐳᔾᔭᐅᒋᐊᖃᒻᒪᑕ ᓲᕐᓗ 

ᐃᒃᑮᓇᓗᐊᖅᑐᒦᑦᑕᐃᓕᖁᓪᓗᒋᑦ. ᑕᐃᒪᓐᓇ ᐃᒪᓐᓇ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑯᓂᐅᓂᖅᓴᖅ ᐋᖅᑭᓱᖅᑕᐅᒋᐊᖃᖁᖏᑦᖢᒋᑦ, 

ᓯᖁᒥᖃᑦᑕᖁᖏᒃᖢᒋᓪᓗ ᓄᓇᕗᒻᒥ ᓄᓇᓕᓐᓂ 

ᑕᒪᒃᑯᐊ. 

 

ᑕᐃᒪ ᑳᑦᑐᓛᒃᑎᑦᑎᑲᓐᓂᓕᖅᑎᓪᓗᑕ ᑕᐃᒪᓐᓇ 

ᑕᖅᑭᐅᓂᐊᖅᑐᒥ ᐱᐊᓂᒍᓐᓇᓂᐊᖅᑕᕗᑦ 

ᐊᕐᕌᓂᐅᓛᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᖁᑦᑎᑦᑐᒥ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 156 - 3(3): ᐃᒻᒥᓃᖅᑐᓕᕆᓂᕐᒧᑦ 

ᐃᓕᓐᓂᐊᖅᑐᑦ ᓄᓇᕗᒻᒥ ᐃᓕᓐᓂᐊᕐᕖᑦ 

ᐃᖅᑲᓇᐃᔭᖅᑎᖏᓐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᖅᑯᑎᒋᔭᕋ ᒥᓂᔅᑕᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᐊᐱᖅᑯᑎᒋᒍᒪᒐᒃᑯ ᐊᒃᑑᕙ 21, 2010, ᑖᒃᑯᐊ 

ᑲᑐᔾᔨᖃᑎᒌᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᒋᔭᐅᔪᓂᒃ ᐱᖁᔨᕗᖔᓕᐅᓚᐅᕐᒪᑕ ᑕᒪᓐᓇ 

ᐃᒻᒥᓃᖅᑕᐃᓕᒪᑎᑦᑎᓂᖅ 

ᐃᓕᓐᓂᐊᕈᑎᒋᔭᐅᔪᓐᓇᖃᑦᑕᖁᓪᓗᒍ 

ᐃᓕᓐᓂᐊᕆᐊᖅᕕᒻᒥ, ᐃᖅᑲᓇᐃᔭᖅᑎᓄᑦ ᓄᓇᕗᒻᒥ 

ᑐᐊᕕᓐᓇᑐᒃᑯᑦ ᑕᒪᓐᓇ 

ᐃᓕᓐᓂᐊᕐᕈᑕᐅᖏᓐᓇᖃᑦᑕᕐᓗᓂᓗ. ᖃᓄᖅ 

ᑭᐅᓯᒪᕕᓯ ᐱᓕᕆᕕᓯ ᑕᒪᓐᓇ ᐱᔾᔪᑎᒋᓪᓗᒍ 

ᐱᖁᔨᕗᖔᓕᐅᕈᑕᐅᓚᐅᖅᑐᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᓯᕗᓕᖅᑎᓗ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐃᓕᓐᓂᐊᖅᑕᐅᔭᕆᐊᓖᑦ 

ᐃᓅᓯᕐᒧᑦ ᑭᐱᓯᖃᑦᑕᖅᑐᑦ ᒥᒃᓵᓄᑦ ᑕᒪᒃᑯᓂᖓ 

ᑕᐃᒪᓐᓇᐃᓕᑎᑦᑎᑕᐃᓕᒪᓂᐅᑉ ᒥᒃᓵᓅᖓᔪᑦ 

ᐃᓕᓐᓂᐊᖅᑕᐅᔭᕆᐊᓖᑦ ᐃᓕᓐᓂᐊᕐᕕᒻᒥ 

ᐱᕕᔾᔪᐊᕆᒐᑦᑎᒍ. ᐊᒻᒪᑦᑕᐅᖅ ᐱᕕᔾᔪᐊᖑᒻᒥᒻᒪᑦ  

ᐃᓕᓐᓂᐊᖅᑏᑦ, ᐃᓕᓐᓂᐊᖅᕕᐅᓪᓗ ᐃᓗᐊᓃᑦᑐᑦ 

ᖃᐅᔨᒪᔭᕆᐊᖃᓐᓂᖏᑦ ᑕᒪᑐᒪ ᒥᒃᓵᓄᑦ.  

 

ᓯᑎᕙ 2009-ᖑᑎᓪᓗᒍ ᑕᐃᒪ ᐱᓕᕆᖃᑎᖃᑦᖢᑎᒃ 

ᐃᓕᓴᐃᔩᑦ ᑲᑎᒪᔨᖏᓐᓂᒃ, Nunavut Teacher 

Association-ᖑᓂᕋᖅᑕᐅᔪᑦ ᖃᓪᓗᓈᑎᑐᑦ. 

ᑖᒃᑯᓂᖓ Applied Suicide Intervention Skill 

Training-ᒥᒃ ᐃᓕᓐᓂᐊᕐᓚᐅᖅᓯᒪᒻᒪᑕ. ᐃᓕᓴᐃᔨᑦ 

120 ᐃᓕᓐᓂᖃᑕᐅᓪᓗᑎᒃ. ᐊᒻᒪᑦᑕᐅᖅ 

ᐃᓕᓐᓂᐊᖅᑐᖃᒃᑲᓐᓂᓚᐅᕐᒥᔪᑦ, ᐃᓛᒃ 

ᐃᑲᔪᖅᑕᐅᑲᓐᓂᖃᑦᑕᕐᒥᔪᑦ ᐃᓕᓐᓂᐊᕐᕕᒻᒥ ᑖᒃᑯᐊ 

ᐃᓅᓯᓕᕆᔩᑦ. ᕖᕗᐊᕆᒥ 2010-ᖑᑎᓪᓗᒍ 

ᐃᓕᓐᓂᐊᕐᓚᐅᕐᒥᔪᑦ ᐊᒻᒪ ᓱᓕ ᑕᒪᓐᓇ 

ᐃᓕᓐᓂᐊᖅᑕᐅᓚᐅᕐᒥᔪᖅ ᕖᕗᐊᕆ 2010-

ᖑᑎᓪᓗᒍ ᑕᒫᓂ 20-ᖏᓐᓃᑦᑐᑦ 

ᐃᓕᓐᓂᐊᕐᓚᐅᖅᑐᑦ ᑕᕝᕙᓂ ᑲᑎᒪᕕᔾᔪᐊᑎᓪᓗᒋᑦ 

ᐃᓕᓴᐃᔩᑦ ᐃᖃᓗᓐᓂ. ᒪᐃ 2010-ᖑᑎᓪᓗᒍ ᐊᒻᒪ 

ᐃᓕᓐᓂᐊᖅᑎᑦᑎᓚᐅᕐᕆᕗᑦ ᑕᑉᐱᑲᓂ ᒥᑦᑎᒪᑕᓕᐅᑉ 

ᐃᓕᓐᓂᐊᖅᕕᐊᓗᐊᓂ ᓈᓯᒃᕕᒻᒥ. ᕖᕗᐊᕆ 2011-

ᖑᑎᓪᓗᒍ ᑖᓐᓇᑦᑕᐅᖅ ᐊᑐᐃᓐᓇᐅᓚᐅᕐᕆᕗᑦ 

ᐃᓕᓐᓂᐊᖅᑕᐅᔪᔅᓴᐅᒐᔭᖅᑐᑦ ᑕᐃᑲᓂ 

ᐃᖃᓗᒃᑑᑦᑎᐊᓂ ᑲᑎᒪᑎᓪᓗᒋᑦ ᕿᑎᕐᒥᐅᑦ 

Regional Teachers Conference-ᖑᓂᕋᖅᑕᐅᔪᑦ, 

ᕿᑎᕐᒥᐅᓕᒫᑦ ᐃᓕᓴᐃᔩᑦ ᑲᑎᒪᕕᔾᔪᐊᑎᓪᓗᒋᑦ. ᓲ, 

ᒫᓐᓇᒧᑦ ᑎᑭᑦᖢᒍ 160 ᐃᓕᓴᐃᔩᑦ 

ᐃᓕᓐᓂᐊᖅᕕᐅᑉ ᐃᓗᐊᓂ ᑖᒃᑯᐊᖏᓛᒃ 

ᐃᓕᓐᓂᐊᖅᓯᒪᓕᖅᑐᑦ ᒫᓐᓇᒧᑦ ᑎᑭᑦᖢᒍ. 

 

ᐊᒻᒪ ᓱᓕ ᓅᕖᕙ 2011-ᐸᐅᓕᖅᐸᑦ ᑖᒃᑯᐊ 

ᐱᓕᕆᖃᑎᒋᓗᒋᑦ ᓄᓇᕗᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ ᐊᒻᒪᓗ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓕᓐᓂᐊᖅᑎᑦᑎᓂᐊᕐᕆᕗᑦ ᑕᒫᓂ 60-

ᖏᓐᓃᑦᑐᓂᒃ, ᓄᕖᕙ 2011-ᐸᖑᓕᖅᐸᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐃᑲᔪᕈᑕᐅᓂᐊᖅᑐᓂᒃ ᐃᓕᓐᓂᐊᖅᑎᑦᑎᓂᕐᒧᑦ 

ᐃᓕᓐᓂᐊᕐᕕᓐᓂ ᓄᓇᓕᓐᓂ ᖃᓄᐃᓕᐅᕆᐊᖃᑉᐸᑦ 

ᑖᒃᑯᐊ ᐃᓕᓐᓂᐊᖃᑕᐅᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ. 

 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᑭᓯᑦᑎᐊᕈᒃᑯ ᐊᐱᖅᑯᑎᒋᔭᖓ 

ᖃᓄᐃᓕᐅᕐᓗᑎᒃ ᐃᓕᓐᓂᐊᖃᑕᐅᔪᓐᓇᕋᔭᕐᒪᖔᑕ 

ᖃᓄᐃᓕᔭᕆᐊᖃᕐᒪᖔᑕ 

ᐃᓕᓐᓂᐊᖅᑕᐅᔪᒪᑐᐊᖅᐸᑕ. ᑕᕝᕙᓂ 

ᐃᓕᓐᓂᐊᕐᕕᖏᓐᓄᑦ ᐊᖏᔪᖅᑲᐅᑎᖏᓐᓄᑦ 

ᐅᖃᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᖏᓕᖓ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑐᑭᓯᐅᒪᒐᒪ ᕕᕗᐊᕆ 2012-ᖑᑎᓪᓗᒍ ᑖᒃᑯᐊ 

ᐃᓕᓴᐃᔩᑦ ᐱᓕᒻᒪᓴᕐᓂᐊᕐᒪᑕ ᑕᕝᕙᓂ ᐃᖃᓗᓐᓂ. 

ᑕᒪᓐᓇ ᐃᓕᓐᓂᐊᕈᑕᐅᓂᐊᖅᑐᖅ 

ᐃᒻᒥᓃᖅᑕᐃᓕᒪᓂᕐᒧᑦ. ᑕᐃᒪᓐᓇ 

ᐃᓕᓐᓂᐊᕈᑕᐅᓂᐊᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, 

ᓯᕗᓕᐅᖅᑎᐅᓪᓗᓂᓗ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᓄᕕᕝᕙ 2011-ᒥ 

ᐱᓕᕆᖃᑎᒋᓗᑎᑦ ᑖᒃᑯᐊ ᐃᓕᓐᓂᐊᑎᑦᑎᔩ 

ᑲᑐᔾᔨᖃᑎᒌᒃᑯᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑕᐃᒪᓐᓇ ᐃᒻᒥᓃᖅᑕᐃᓕᒪᓂᕐᒧᑦ 

60-ᓄᑦ ᐃᓕᓐᓂᐊᑎᑦᑎᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ.  

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᓇᓄᓕᒻᒧᑦ, 

ᒥᔅᑕ ᓂᖏᐅᖓᓐ.  

 

ᐊᐱᖅᑯᑦ 157 - 3(3): ᓄᑖᖅ 

ᐆᒪᔪᓕᕆᕝᕕᒃᓴᐅᑉ ᑎᑎᕋᕐᕕᒃᓴᖓ ᓴᓪᓕᓂ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪ ᐊᐱᕆᔪᒪᔭᕋ ᑖᓐᓇ ᒥᓂᔅᑕ 

ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᑯᓪᓗ. 

ᐱᓕᕆᐊᖃᖃᑦᑕᕐᒪᑕ ᒐᕙᒪᒃᑯᑦ 

ᑳᓐᑐᕌᑎᑦᑎᖃᑦᑕᕐᓂᖏᓐᓄᑦ ᐱᓕᕆᐊᓂᓪᓗ 

ᐊᐅᓚᑦᑎᔨᐅᓂᖏᓐᓄᑦ. 

 

ᐅᖃᖅᑏ, ᑖᓐᓇ ᑐᑭᓯᐅᒪᒐᒪ ᑖᓐᓇ ᓄᑖᖅ 

ᐆᒪᔪᓕᕆᕝᕕᒃ ᓴᓪᓕᕐᒥ ᓴᓇᔭᐅᔾᔮᖏᒻᒪᑦ ᑭᓯᐊᓂ 

ᐊᐅᔭᐅᓛᖅᑐᒥ. ᒥᓂᔅᑕ ᓱᓇᒥᒃᑭᐊᖅ 

ᐱᔾᔪᑎᖃᖅᖢᑎᑦ ᑕᐃᒪᓐᓇ ᑭᖑᕙᕆᐊᖅᑎᑦᑎᓯᒪᕙ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᒐᕙᒪᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᖃᓄᑭᐊᖅ 

ᐱᔾᔪᑎᖃᓚᐅᕐᒪᑕ ᓇᒧᓐᖓᖅᑕᐅᒐᔭᕐᓂᖓᓂ ᓇᓂ 

ᓴᓇᔭᐅᓂᐊᕐᓂᖓ ᐊᒻᒪᓗ ᓄᓇᒥᒃ ᐱᔾᔪᑎᖃᖅᖢᑎᑦ 

ᐃᖢᐃᓪᓕᐅᕈᑎᖃᓚᐅᕐᒪᑕ 

ᑭᖑᕙᕆᐊᖅᑕᐅᓚᐅᖅᐳᖅ ᑖᓐᓇ ᐆᒪᔪᓕᕆᔨᓄᑦ 

ᐊᓪᓚᕝᕕᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒪᓐᓇ ᑐᑭᓯᐅᒪᑎᑕᐅᓚᐅᕋᒪ ᕼᐋᒻᓚᒃᑯᓐᓂ 

ᓴᓪᓕᕐᒥ ᑲᑎᒪᔨᓄᑦ ᑕᒪᓐᓇ ᐱᔾᔪᑎᒋᔭᐅᓚᐅᖅᑐᖅ 

ᑲᒪᒋᔭᐅᕙᒌᓚᐅᕐᒪᒡᒎᖅ ᐋᒌᓯᐅᑎᓪᓗᒍ ᐊᒻᒪᓗ 

ᐅᖃᕈᒪᓪᓗᖓ ᑖᓐᓇ ᐃᓂᔅᓴᕆᓂᐊᓚᐅᖅᑕᖓ 

ᐃᒡᓗᕐᔪᐊᓕᐅᖅᑕᐅᓂᐊᖅᑑᑉ ᑕᐃᒪ 

ᐃᒡᓗᕐᔪᐊᖅᑕᖃᖅᐸᓕᕇᕐᒪᑦ ᑕᐃᒪᓐᓇ 

ᐊᓯᔾᔨᑐᐃᓐᓇᕐᓗᒍ, ᓲᕐᓗ 

ᐊᓯᔾᔨᖅᑕᐅᑐᐃᓐᓇᕆᐊᖃᓚᐅᕐᒪᑦ 

ᐱᓕᕆᕕᔅᓴᐅᓂᐊᕐᓂᖓᓄᑦ ᑖᒃᑯᐊ ᓇᒻᒥᓂᖃᖅᑐᑦ 

ᑕᐃᒪᓐᓇ 

ᑭᖑᕙᕆᐊᕈᑎᒋᔭᐅᖁᔨᓚᐅᓐᖏᒃᑲᓗᐊᕐᖓᑕ 

ᑖᔅᓱᒥᖓᖃᐃ ᑭᖑᕙᓗᐊᓚᐅᕐᓂᖓᓄᖅᑲᐃ 

ᐅᖃᕐᓇᓵᕐᓂᖏᓐᓄᑦ. 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1111  

ᑕᒪᓐᓇ ᐱᔾᔪᑎᒋᓪᓗᒍ ᐃᓱᒫᓗᒍᑎᖃᕋᒪ 

ᑐᓴᐅᒪᑎᑕᐅᑦᑎᐊᓐᖏᓗᐊᕐᒪᑕ. ᑖᒃᑯᐊ ᐱᓕᕆᕕᒃ 

ᐊᒻᒪᓗ ᓄᓇᓕᓐᓂᒥᐅᑦ ᑕᒪᓐᓇ 

ᐱᓕᕆᐊᕆᔭᐅᓂᐊᖅᑐᖅ ᐱᔾᔪᑎᒋᓪᓗᒍ. 

ᑐᓴᖅᑎᑕᐅᓚᐅᕋᒪ ᑭᖑᕙᕆᐊᖅᑕᐅᓚᐅᕐᒪᑦ 

ᐊᐱᖅᑯᑎᒋᓚᐅᕋᒃᑯ ᑖᒃᑯᐊ ᑲᑎᒪᔨᕋᓛᑦ 

ᑲᑎᒪᑎᓪᓗᒋᑦ ᑭᓯᐊᓂ ᓄᓇᓕᓐᓂᒥᐅᑦ 

ᑐᓴᖅᑎᑕᐅᓚᐅᕐᓂᖏᒻᒪᑕ ᑖᓐᓇ ᐱᔾᔪᑎᒋᓪᓗᒍ. 

 

ᐅᖃᖅᑏ, ᑕᒪᓐᓇ ᑖᓐᓇᑐᐊᖑᓐᖏᑦᑐᖅ 

ᑐᓴᐅᒪᑎᑕᐅᑦᑎᐊᖃᑦᑕᖏᒻᒪᑕ ᑖᒃᑯᐊ ᐱᓕᕆᕕᒃ 

ᓄᓇᓕᓐᓂᒥᐅᑕᐅᔪᓪᓗ ᓄᓇᕗᒻᒥ ᑕᒪᒃᑯᓂᖓ 

ᓴᓇᔭᐅᓂᐊᖅᑐᓂᑦ ᐱᖁᑎᓂᑦ. ᖃᓄᐃᓕᐅᓂᐊᖅᐸ 

ᒥᓂᔅᑕ ᑕᒪᓐᓇ ᐋᖅᑭᑦᑕᐅᔪᓐᓇᖁᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᔨᑦᑎᕋᖅᑎᑯᓪᓗ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᐅᖃᖅᑏ, ᑕᐃᒪ ᑕᐃᒪᓐᓇ ᐱᔭᕆᐊᑐᓐᖏᓚᐅᕐᓕᑐᖅ 

ᑕᒪᓐᓇ. ᑖᒃᑯᐊ ᕼᐋᒻᓚᒃᑯᑦ ᐃᒪᓐᓇᐃᓕᐅᓚᐅᕐᒪᑕ 

ᐃᒪᓐᓇᐃᓕᓚᐅᖅᑐᑎᓪᓗ ᐅᑯᐊ ᑖᒃᑯᐊ 

ᐃᒪᓐᓇᐃᓕᐅᓚᐅᕐᒪᑕ ᐊᑐᐃᓐᓇᖃᑦᑕᖅᑎᓪᓗᒋᑦ 

ᑐᓴᖃᑦᑕᕈᒪᓐᖏᒃᑲᓗᐊᖅᑐᖓ 

ᐱᓕᕆᖃᑎᒌᑦᑎᐊᕋᓱᒃᑲᓗᐊᖅᑐᒍᑦ 

ᑐᓴᐅᒪᑎᑦᑎᒐᓱᐊᖅᑐᑕ ᕼᐋᒻᓚᒃᑯᓐᓂᑦ ᐊᓯᖏᓪᓗ 

ᐊᒻᒪᓗ ᐃᖅᑲᓇᐃᔭᕐᕕᑉᐳᓪᓗ ᒐᕙᒪᒃᑯᓪᓗ 

ᑎᒥᖁᑎᖏᑦ 

ᑐᓴᐅᒪᑎᑦᑎᑦᑎᐊᕋᓱᐊᖏᓐᓇᕐᓂᐊᕋᓗᐊᖅᑐᒍᑦ ᓱᓕ. 

 

ᑖᓐᓇ ᖃᐅᔨᒋᐊᕐᓂᐊᖅᐸᕋ 

ᖃᓄᐃᓕᐅᕈᑕᐅᓯᒻᒪᖔᖅ ᖃᐅᔨᓂᐊᖅᐳᒍᓪᓗ 

ᖃᐅᔨᒐᓱᐊᕐᓂᐊᖅᐳᖓᓗ ᑖᒃᑯᐊ 

ᐃᓱᐃᓪᓕᐅᕈᑕᐅᓯᒪᓂᖏᓐᓄᑦ ᐊᑐᐊᒐᓂᑦ ᐊᒻᒪ 

ᒪᓕᒐᕋᓛᓂᑦ ᐊᓯᖏᓐᓂᓪᓗ ᐱᓕᕆᐊᖃᓕᕌᖓᑦᑕ 

ᓄᓇᒥᓪᓗ ᐊᒻᒪᓗ ᐊᓯᖏᓐᓂᑦ ᓄᓇᐃᑦ 

ᐱᔭᕆᐊᑐᓂᖅᓴᐅᖃᑦᑕᕐᒪᑕ 

ᐃᒡᓗᕐᔪᐊᓕᐅᑐᐃᓐᓇᕐᓂᖅ ᐊᔪᕐᓇᖃᑦᑕᕐᒪᑦ. 

 

ᑕᐃᒫᒃ ᑐᓴᐅᒪᖃᑦᑕᐅᑎᖃᑎᒌᒍᒪᑦᑎᐊᕐᓂᐊᖅᐸᒃᑲ 

ᓄᓇᓕᓐᓂᒥᐅᑦ ᐅᖃᓪᓚᖃᑎᒋᖃᑦᑕᕐᓗᒋᓪᓗᑎᒍᓗ 

ᐊᔪᕐᓇᖏᒃᑳᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐃᑉᐹᓂ ᐃᓚᒋᐊᕈᑦ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᑕᐃᒪᓐᓇᒃ ᐅᖃᐅᓯᕆᓇᓱᒃᑕᕋ ᑖᓐᓇ 

ᑐᓴᐅᒪᑎᑦᑎᑦᑎᐊᓐᖏᓐᓂᖅ 

ᐃᓱᐃᓪᓕᐅᕈᑕᐅᒋᐊᖃᓐᖏᒃᑲᓗᐊᕐᒪᑦ. 

ᒪᓕᒐᓕᐅᖅᑏᑦ 

ᐊᐱᖅᓱᖃᑦᑕᕆᐊᖃᑐᐃᓐᓇᖏᒃᑲᓗᐊᕐᒪᑕ ᑕᐃᒪᓐᓇᒃ 

ᑭᖑᕙᕆᐊᖅᑐᖃᕌᖓᑦ. ᐃᓱᐃᓪᓕᐅᖅᑐᖃᕌᖓᑦᑕ 

ᓯᕗᓂᒃᓴᐅᓂᐊᖅᑐᒥ ᒥᓂᔅᑕᐅᑉ ᐅᖃᐅᓯᒋᖃᑦᑕᖁᔭᕋ 

ᑲᒪᒋᔭᐅᖃᑦᑕᓐᓂᕐᓂᐊᖏᒻᒪᑦ. 

 

ᑕᐃᒪ ᕼᐋᒻᓚᒃᑯᑦ ᑲᑎᒪᔨᖏᑦ ᓴᓪᓕᕐᒥ ᐃᒪᓐᓇᒃ 

ᐱᓕᕆᑦᑎᐊᖅᑐᒻᒪᕆᐅᓚᐅᕐᒪᑕ 

ᓇᓗᓇᐃᖅᓯᒐᓱᐊᖅᑐᑎᑦ ᐊᒻᒪᓗ ᐊᑎᖓ 

ᐊᓯᔾᔨᕋᓱᐊᖅᑐᒍ, ᑭᓯᐊᓂ 

ᐊᑐᖅᑕᐅᓕᑐᐃᓐᓇᓚᐅᕐᒥᒻᒪᑕ 

ᑭᖑᕙᕆᐊᕈᑕᐅᓂᖓᓄᑦ. ᑕᐃᒪᓐᓇᒃ ᑖᒃᑯᐊ 

ᐱᓕᕆᒋᐊᖃᓚᐅᕋᓗᐊᕐᒪᑕ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ ᑕᐃᒪᓐᓇᒃ 

ᑐᑭᓯᐅᒪᒍᑎᖃᑦᑎᐊᕋᓱᒃᓗᑎᒃ 

ᑭᖑᕙᕆᐊᖅᑕᐅᓂᐊᖅᑎᓪᓗᒍ ᑕᒪᓐᓇ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ 

ᐱᔨᑦᑎᕋᖅᑎᒃᑯᓐᓄᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, ᑖᓐᓇ 

ᖁᔭᓐᓇᒦᕈᑎᒋᕋᓗᐊᕋ ᑭᓯᐊᓂ ᖃᐅᔨᒋᐊᕐᓂᐊᖅᑕᖃ 

ᖃᖓᓪᓚᑦᑖᖅ ᑕᒪᒃᑯᐊ ᓄᓇᓕᓐᓂᒥᐅᑦ ᖃᓄᖅ 

ᐅᖃᓚᐅᕐᒪᖔᑕ ᐃᒪᓐᓇᒃ ᑖᓐᓇ ᓄᓇ 

ᐊᑐᖅᑕᐅᔪᓐᓇᖁᓪᓗᒍ. ᐅᖃᐅᑎᔭᐅᓚᐅᕋᑦᑕᓕ 

ᕿᒥᕐᕈᑦᑎᐊᕆᐊᖃᕋᑦᑎᒍᐃᓛᒃ ᖃᖓ ᑕᒪᓐᓇ 

ᓴᓇᔭᐅᒍᓐᓇᕐᓂᖓᓄᑦ ᖃᖓᓪᓚᑦᑖᖑᓚᐅᕐᒪᖔᑕ  

ᑖᒃᑯᐊ ᕿᒥᕐᕈᑦᑎᐊᕐᓂᐊᖅᐸᒃᑲ, ᑖᒃᑯᐊᓗᑦᑖᑦ, ᓱᒻᒪᑦ 

ᓴᓇᔭᐅᓂᕆᔭᖓ ᑭᖑᕙᕆᐊᖅᑕᐅᓚᐅᕐᒪᖔᖅ. 

ᐱᓕᕆᐊᕆᒋᐊᖃᖅᑕᕗᓪᓗ ᐆᒪᔪᓕᕆᔨᒃᑯᑦ 

ᐱᓕᕆᖃᑎᒋᓗᒋᑦ ᑕᒪᓐᓇ ᐋᖅᑭᒐᐊᓱᕐᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐱᖓᔪᖓᓐᓂ ᑭᖑᓪᓕᖅᐹᒥᓗ ᐃᓚᒋᐊᕈᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᒪᑦᑕᐅᖅ ᐅᖃᒃᑲᓐᓂᕈᒪᔪᖓᑦᑕᐅᖅ 

ᑕᐃᒪᓐᓇᐃᑦᑑᑎᓪᓗᒍ ᑖᒃᑯᐊ ᐊᕙᑎᓕᕆᔨᒃᑯᑦ 

ᑐᓂᔭᐅᓯᒪᓚᐅᕐᒪᑕ ᑮᓇᐅᔭᓂᑦ ᓈᒻᒪᒃᑐᓂᑦ 

ᐊᑭᑐᔫᑎᓄᑦ ᐊᑐᖅᑕᐅᔪᒃᓴᓂᑦ ᓴᓪᓕᕐᒥᐅᓄᑦ. 

 

ᐊᒻᒪᓗ ᑐᑭᓯᐅᒪᕗᖔ ᑖᒃᑯᐊ CGS-ᑯᑦ 

ᑲᒪᒋᔭᖃᕋᓗᐊᕐᒪᑕ ᑖᒃᑯᐊ ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ ᑳᓐᑐᕌᒃᑎᐅᓂᐊᖅᑐᓄᑦ 

ᑐᓂᔭᐅᒋᐊᖃᕐᒪᑕ ᐃᒪᓐᓇᒃ ᐱᒋᐊᖃᓐᓂᖏᑦ 

ᓈᒻᒪᒃᓯᑉᐸᑦ ᒪᓕᓪᓗᒍ ᑕᐃᒪᓐᓇᒃ ᑐᑭᓯᐅᒪᒐᒪ 

ᐅᖃᖅᑲᐅᒐᒪ ᑕᐃᒪᓐᓇᐃᓕᐅᓐᖏᒻᒪᑕ ᒫᓐᓇᐅᔪᖅ 

ᑭᓯᐊᓂ ᐊᐅᔭᐅᓂᐊᖅᑐᒥ ᓴᓇᔭᐅᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑎᒃᑯᓐᓄᓪᓗ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑖᒃᑯᐊ 

ᐱᓕᕆᕕᒋᔭᕗᑦ ᓴᖅᑭᑎᑦᑎᓕᕌᖓᑕ ᑳᓐᑐᕌᒐᒃᓴᓂᑦ 

ᑐᒃᓯᕋᓕᕌᖓᑕᓗ ᐱᓕᕆᔨᒃᓴᓂᑦ 

ᐱᓕᕆᖃᑎᖃᖃᑦᑕᕋᑦᑕ ᐱᓕᕆᕕᓂᑦ 

ᖃᓄᐃᓕᐅᕈᓐᓇᕐᓂᐊᕐᒪᖔᑕ 

ᐱᓕᕆᖃᑎᒋᖃᑦᑕᕋᑦᑎᒍᑦ ᑳᓐᑐᕌᒍᑎᒃᑯᑦ ᐊᒻᒪᓗ 

ᑕᒪᓐᓇ ᐱᐊᓂᒃᑳᖓᑦ ᐱᓕᕆᖃᑎᒌᓐᓇᐸᒃᖢᑎᒍᓗ  

ᑕᒪᒃᑯᐊ ᑐᒃᓯᕋᐅᑎᒋᔭᖏᑦ 

ᐱᓕᕆᐊᕆᔭᐅᖁᔭᐅᔪᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ. 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 158 - 3(3): ᑐᐊᕕᕐᓇᖅᑐᓕᕆᓂᕐᒧᑦ 

ᐅᐸᓗᖓᐃᖅᓯᒪᓂᖏᑦ ᓄᓇᕗᒻᒥ 

ᐋᓐᓂᐊᕕᓐᓂ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᒥᓂᔅᑕᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 

 

ᑕᐃᒃᑯᐊ ᖃᖓᒃᑕᖅᑎᑕᐅᓯᒪᔪᖅ ᑕᐃᓐᓇ 

ᖃᐅᔾᔨᐊᓪᓚᒍᑎᒋᓚᐅᖅᓯᒪᒐᑦᑎᒍ ᖃᐅᔨᒪᔪᒍᑦ 

ᓄᓇᑦᑎᓐᓂ ᖃᐅᔨᕚᓪᓕᕈᑎᒋᓚᐅᖅᑕᕗᑦ 

ᐊᔅᓱᕈᕐᓇᕐᓂᖓᓄᑦ ᐱᓕᕆᓇᓱᓪᓗᓂ 

ᐱᓕᕆᐊᕆᔭᖏᓐᓂᑦ. 

 

ᐊᒻᒪᓗ ᓱᓕᔪᖅᓴᖅᑐᖓ ᑕᐃᓐᓇ ᐊᑦᑑᕙ 2-

ᖑᑎᓪᓗᒍ ᖃᖓᑦᑕᖅᑎᑕᐅᓯᒪᔪᖅ 

ᐱᔪᓐᓇᐃᓕᓂᕆᓚᐅᖅᑕᖓ ᖃᓄ 

ᐊᑦᑐᐃᓂᖃᓚᐅᕐᒪᖔᑕ ᐅᖃᖃᑦᑕᐅᑎᔾᔪᑕᐅᔪᓂᑦ. 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐃᓕᑉᐹᓪᓕᓚᐅᕐᒪᖔᑕ ᑖᔅᓱᒧᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐃᓚᓯᒃᑲᓐᓂᕈᓐᓇᐸᓪᓚᐃᖏᑦᑐᖓ 

ᐅᖃᖅᑲᐅᒐᓗᐊᕐᖓᑦ ᑐᐊᕕᕐᓇᖅᑐᓕᕆᓂᕐᒧᑦ 

ᓇᓗᓇᐃᖅᓯᑎᐊᖅᑲᐅᒻᒪᑦ. ᐄ,  

ᐱᓂᕐᓗᑦᑐᖃᓚᐅᓐᖏᒻᒪᑦ ᖁᕕᐊᓇᖅᑑᒐᓗᐊᖅ 

ᑕᐃᔅᓱᒪᓂ ᖃᖓᑦᑕᖅᑎᑕᐅᓯᒪᔪᖅ 

ᐱᔪᓐᓇᐃᓕᑎᓪᓗᒍ. 

 

ᑭᓯᐊᓂᓕ ᐃᓕᑉᐹᓪᓕᖅᓯᒪᒻᒪᕆᑦᑐᒍᑦ ᒐᕙᒪᒃᑰᓪᓗᑕ 

ᑕᒪᒃᑯᓄᖓ ᑐᓴᐅᒪᖃᑦᑕᐅᑎᔾᔪᑕᐅᖃᑦᑕᓂᐊᖅᑐᓂᑦ 

ᐅᖃᖃᑎᒌᑉᐸᓪᓕᐊᓪᓗᑎᓪᓗ ᐊᒻᒪᓗ 

ᐅᖃᓪᓚᕆᓛᖅᑐᔅᓴᐅᓪᓗᓂ ᒥᓂᔅᑕᐅᖃᑎᒋᔭᕋ 

ᖃᓄᐃᑦᑐᑦ ᐅᐸᓗᖓᐃᔭᕈᑕᐅᓂᐊᕐᒪᖔᑕ. 

ᐃᖅᑲᓇᐃᔭᖅᑎᒃᑲᓗ ᐱᓕᕆᑦᑎᐊᕐᒥᔪᑦ 

ᐋᖅᑮᓇᓱᓐᓂᐊᕐᓗᑎᒃ ᑕᒪᒃᑯᓂᖓ ᐋᓐᓂᐊᕕᓐᓂᑦ, 

ᐋᓐᓂᐊᕐᕕᓕᒫᑦ ᑕᐃᒪᐃᑦᑐᖃᖃᑦᑕᕐᓗᑎᒃ. 

 

ᐄ, ᖃᓄᐃᓕᔪᖃᓚᐅᓐᖏᕈᔭᕐᖓᑦ ᑕᐃᔅᓱᒪᓂ 

ᖁᕕᐊᓇᖅᑑᒐᓗᐊᖅ ᐱᓗᐊᖅᑐᒥᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓈᓚᐅᑎᒃᑯᑦ ᐅᖃᖅᑐᖃᓚᐅᖅᓯᒪᒻᒪᑦ ᑕᐃᒃᑯᐊ 

ᐃᖅᑲᓇᐃᔭᖅᑎᐅᔪᑦ ᑖᒃᑯᓄᖓ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᖁᔭᐅᓪᓗᑎᒃ ᒥᓂᔅᑕ 

ᑯᓱᒐᕐᓗ ᑭᐅᔾᔪᑎᒋᓚᐅᖅᑕᖓ ᑕᐃᒃᑯᐊᒎᖅ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᐅᔪᑦ 

ᐋᓐᓂᐊᕕᒻᒨᖅᑕᐅᓚᐅᕐᒪᖔᑕ ᖃᐅᔨᒪᕕᓯᖃᐃ? 

ᑖᒃᑯᐊ ᐱᖓᓲᔪᑦ ᐅᖄᓚᐅᑎᖃᓚᐅᓐᖏᒻᒪᑕ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᒻᒪ ᑕᐃᒪᓕ ᐅᓪᓗᒥ 

ᖃᐅᔨᒪᔮᖅᑭᓯ ᑕᐃᒃᑯᐊ ᐅᖄᓚᐅᑎᑖᕋᔭᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᑦ, ᒥᔅᑕ ᑰᓕ.  

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐋᒡᒐᐃ, ᐅᓪᓗᖓᓂᑦ 

ᓇᓗᓇᐃᖅᓯᒪᓐᖏᑦᑐᖓ. ᐄ, ᑕᐃᒪᐃᑦᑐᒥᒃ 

ᑳᓐᑐᕌᒐᔅᓴᖅᑎᒎᕆᐊᖃᕋᔭᕐᒥᒻᒪᑕ ᑕᒪᒃᑯᐊ, ᑭᓯᐊᓂ 

ᑖᓐᓇ ᒫᓐᓇᐅᔪᖅ ᓂᓪᓕᕐᕕᒋᔪᓐᓇᓐᖏᑕᕋ ᐊᒻᒪᓗ 

ᑖᒃᑯᐊ ᒐᕙᒪᒃᑯᓕᒫᖑᔪᑦ ᐊᔅᓱᕈᖅᑐᐃᓐᓇᐅᒐᑦᑕᐃᓛᒃ 

ᑕᒪᒃᑯᓂᖓ ᐊᑐᐃᓐᓇᖃᑦᑎᐊᖏᓐᓇᖁᓪᓗᑕ 

ᑕᐃᒪᐃᓚᕿᑲᓪᓚᑦᑐᒥᓂᐅᒻᒥᑉᐸᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓕᖃᐃ ᑖᒃᑯᐊ ᓄᓇᓕᐅᔪᑦ 

ᐅᐸᓗᖓᐃᖅᑕᐅᓯᒪᓕᖅᑐᑦ. ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᐋᓐᓂᐊᕐᕕᐅᔪᑦ 

ᐸᕐᓇᒍᑎᖃᖅᑯᖅᑲᐃ ᑐᐊᕕᕐᓇᖅᑐᖃᑲᓪᓚᓂᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᒫᓐᓇ 

ᑲᑎᒪᓂᕆᔭᕗᑦ ᐃᓱᓕᓚᐅᖅᑎᓐᓇᒍ ᑕᒪᓐᓇ 

ᑭᐅᑦᑎᐊᒃᑲᓐᓂᕈᓐᓇᓛᖅᑕᕋᓗᐊᕋ. ᑕᐃᔅᓱᒪᓂ 

ᓄᕙᕐᔪᐊᕐᓂᖅᑕᓕᐊᓘᑎᓪᓗᒍ ᐅᐸᓗᖓᐃᔭᐅᑎᒥᑦ 

ᐋᖅᑭᔅᓯᓯᒪᔭᕆᐊᖃᓚᐅᖅᓯᒪᒐᑦᑕ ᑕᐃᒫᒃ 

ᐅᐸᓗᖓᐃᔭᕈᑎᐅᔪᒥᑦ ᐱᓯᒪᑦᑎᒍᒪᒐᑦᑕ ᓄᓇᓕᓐᓂᑦ 

ᐊᒻᒪᓗ ᑕᐃᒃᑯᐊ ᐱᓯᒪᓕᕈᒃᑭᑦ ᑕᕝᕗᖓ 

ᑐᓴᖅᑎᑦᑎᔾᔪᑎᒋᔪᓐᓇᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑕᐃᒪ ᖃᐅᔨᖃᑦᑕᖅᓯᒪᔭᑎᒍᓂᓛᒃ 

ᐊᑐᖃᑦᑕᕆᐊᖃᕋᑦᑎᒍ ᖃᐅᔾᔨᐊᓪᓚᒍᑎᒋᓗᒋᓪᓗ 

ᐃᓕᔾᔪᑎᒋᓪᓗᒋᑦ. 

 

ᑕᐃᒃᓱᒪᓂ ᐃᑲᕐᕋᓂ 18-ᓂᒃ 

ᑕᐃᒪᐃᓚᐅᖏᑦᑑᒐᓗᐊᖅ ᑭᓯᐊᓂ 

ᐊᑯᓂᐅᒃᑲᓐᓂᕈᓐᓇᓚᐅᖅᑐᖅ ᑕᒪᒃᑯᐊᓗ 

ᖃᕋᓴᐅᔭᒃᑯᑦ ᐃᓗᐊᓃᖃᑦᑕᕐᓂᐊᕐᓕᕐᖓᑕ 

ᐋᓐᓂᐊᕕᓕᐊᖅᐸᑦᑐᓂᒃ. ᒥᓂᔅᑕᐅᔪᖅ 

ᑐᓴᖅᑎᑦᑎᒍᓐᓇᖅᑳᖅ ᖃᓄᖅ 

ᑕᐃᒪᐃᓚᕿᔪᒥᓂᐅᒻᒥᑉᐸᑦ ᑭᓱᓂᒃ ᑕᐃᒃᑯᓄᖓ 

ᐊᑐᖅᑕᐅᒍᓐᓇᕋᔭᖅᑐᓂᒃ  ᑕᐃᒫᒃ 

ᖃᒥᑦᑐᖃᕐᓂᒥᑉᐸᑦ ᐃᓛᒃ ᐱᔪᓐᓇᐃᓕᔪᖃᕐᓂᕐᒥᑉᐸᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᐅᖃᖅᑎᑦᑎᔩ, ᖃᐅᔨᒋᐊᓚᐅᕐᓗᒍ ᑭᐅᓛᖅᑲᕋ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑖᓐᓇ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᕐᖓᒍ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᑭᐱᓯᑦᑕᐃᓕᒪᓂᕐᒧᑦ ᐸᕐᓇᒍᑕᐅᔪᒥᒃ 

ᐋᖅᑮᓯᒪᓂᖓ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᒥᓂᔅᑕᒧᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. 

ᑖᓐᓇ ᐱᑦᔪᑎᖃᑦᑐᖅ ᓄᓇᕗᒻᒥ ᐃᓅᓯᕐᒥᒃ  

ᑭᐱᓯᑦᑕᐃᓕᒪᓂᕐᒧᑦ ᐸᕐᓇᒍᑕᐅᔪᒥᒃ ᐋᖅᑮᓯᒪᓕᖅᑳᑦ 

ᖃᓄᑎᒋᑦ, ᑖᓐᓇ ᐊᑭᖃᕋᔭᕐᒪᖔᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ ᒥᓂᔅᑕ  ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ ᑕᐃᒫᒃ 

ᐅᖃᖅᑲᐅᒐᒪᐃᓛᒃ ᑎᑎᕋᖅᓯᒪᔪᓂᒃ ᑕᒪᒃᑯᐊ 

ᓇᓗᓇᐃᖅᓯᒪᔪᐃᓐᓇᐅᓗᐊᕐᒪᑕ ᐊᒻᒪᓗ ᑕᒪᒃᑯᐊ 

ᐱᖃᓯᐅᑎᓯᒪᓛᖅᑐᑦ ᐊᑭᖏᓐᓂᒃ. 

 

ᑭᓯᐊᓂᓕ ᐱᒋᐊᕐᓂᕋᖅᑕᐅᔪᖅ ᐅᖃᐅᓯᒍᓐᓇᖅᑕᕋ 

ᑖᒃᓱᒧᖓ ᖃᓄᖅᑑᕈᑎᔅᓴᐅᔪᓄᑦ ᐊᕐᕌᒍᓄᑦ 

ᐱᖓᓱᓅᓕᖓᒐᔭᕐᒪᑦ ᐱᓕᕆᖃᑎᒌᑦᑐᑎᒃ. ᑖᒃᑯᐊ 

ᐱᓕᕆᖃᑎᒋᔭᕆᐊᖃᕐᓂᐊᕐᕋᑦᑎᒍ 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐊᑭᖏᓐᓂᓪᓗ 

ᖃᓄᖅᑑᕈᑎᔅᓴᐅᓂᐊᖅᑐᓂᒃ. ᐄ, ᑕᒪᓐᓇ 

ᐊᑯᓂᑲᓪᓚᐅᓂᐊᖅᑐᔅᓴᐅᔫᒐᓗᐊᖅ ᑭᓯᐊᓂ ᑕᐃᓐᓇ 

ᐅᖃᐅᓯᖃᓕᕈᒪ ᑕᒪᒃᑯᓂᖓ ᐃᓗᓕᖃᓛᖅᑐᖅ 

ᓇᓗᓇᐃᖅᓯᒪᔪᓂᒃ ᐊᑭᖏᓐᓂᓪᓗ. 

 

ᑖᓐᓇ ᑐᖅᑯᑦᑕᐅᑐᐃᓐᓇᔾᔮᖏᒻᒪᑦ 

ᐊᑐᖅᑕᐅᖃᑦᑕᓂᐊᕐᖓᑦ ᐊᓯᔾᔨᕆᐊᖃᑦᑐᓂᓪᓘᓐᓃᑦ 

ᐃᓕᓯᒪᔭᑦᑎᓐᓂᒃ. ᑕᐃᒪ ᐅᖃᐅᓯᖃᓕᕈᒪ ᑕᕝᕘᓇ 

ᑕᒪᒃᑯᐊ ᐱᖃᓯᐅᔾᔨᓯᒪᓛᖅᑐᑦ ᑕᒪᒃᑯᓂᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ); ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒐᕙᒪᑐᖃᒃᑯᑦ ᐊᐱᕆᔭᐅᓯᒪᕙᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᐊᑐᓕᖅᑎᑦᑎᒍᓐᓇᕋᔭᕋᓗᐊᕐᒪᖔᑕ 

ᑖᒃᓱᒧᖓ ᖃᓄᖅᑑᕈᑎᔅᓴᐅᔪᓂᒃ? ᖁᔭᓐᓇᒦᒃ 

ᐅᖃᖅᑏ. 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᑯᓐᓄᑦ 

ᐃᓄᓕᕆᔨᒃᑯᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃ. ᐅᖃᖅᑏ. ᒫᓐᓇᐅᔪᖅ ᒐᕙᒪᑐᖃᒃᑯᑦ 

ᑮᓇᐅᔭᖃᑦᑎᑦᑎᔪᒻᒪᕆᐅᖃᑦᑕᖅᑐᑦ ᐊᖅᑯᑎᖃᑦᑐᑎᒃ 

ᓄᓇᖃᖅᑳᖅᓯᒪᔪᓄᑦ ᑐᕌᖓᔪᓂᒃ ᓄᓇᕗᑦ 

ᒐᕙᒪᒃᑯᓅᑦᑐᖅᓴᓂᒃ. ᐃᓚᖏᑦ ᓄᓇᕗᑦ 

ᑐᓐᖓᕕᒃᑯᓐᓄᑦ ᐊᒻᒪᓗ ᑕᐃᒃᑯᐊ ᐃᓵᒃᓯᒪᒋᑦ 

ᐃᓅᓯᕐᒥᒃ $500,000 ᐱᖃᑦᑕᕐᖓᑕ 

ᐃᓚᓕᐅᔾᔭᐅᕙᑦᑐᑎᓪᓗ 

ᐊᑐᓕᖅᑎᑦᑎᕙᓪᓕᐊᓂᖓᓄᑦ ᑖᒃᓱᒧᖓ 

ᖃᓄᖅᑑᕈᑎᔅᓴᐅᔪᓂᒃ. 

 

ᐅᖃᖅᑲᐅᒐᒪᐃᓛᒃ ᑕᒪᒃᑯᓂᖓ 

ᑐᑭᓯᒋᐊᕈᑎᔅᓴᑲᓐᓂᕐᓂᒃ ᑐᓂᓯᓛᖅᑐᒍᑦ ᑖᒃᑯᐊᓗ 

ᓯᕗᓕᖅᑎᐅᔪᕐᓗ ᐅᖃᖅᑲᐅᒻᒪᑦ ᑕᐃᒃᑯᐊ ᐃᓅᓯᕐᒥᒃ 

ᓇᑲᑦᑎᑦᑕᐃᓕᒪᓂᕐᒧᑦ ᑭᐱᓯᑦᑕᐃᓕᒪᓂᕐᒧᑦ 

ᑐᕌᖓᓗᑎᒃ, $200,000 ᑕᕝᕗᓐᖓᖓᓗᑎᒃ 

$150,000 ᓄᓇᓕᓐᓄᑦ ᑐᕌᖓᔪᓂᒃ. ᑖᒃᑯᐊᓗ 

ᐱᓕᕆᖃᑎᖃᕋᔭᖅᑐᑦ ᐃᓵᒃᓯᒪᒋᑦ ᐃᓅᓯᕐᒧᑦ 

ᖃᓄᐃᓕᐅᓪᓚᕆᒃᑲᔭᕐᒪᖔᑕ ᑖᒃᑯᐊ ᓄᓇᓕᐅᔪᑦ.  

 

ᑭᓯᐊᓂᓕ ᒫᓐᓇᐅᔪᖅ ᐅᖃᓪᓚᕆᒍᓐᓇᖏᑦᑐᖓ 

ᓇᓗᓇᐃᖅᑐᕐᓗᒍ ᖃᓄᐃᒃᑲᔭᕐᒪᖔᖅ 

ᐃᓱᒪᖅᓱᕋᔭᕐᖓᑕ ᐃᓅᓯᕐᒥ ᐃᓵᔅᓯᒪᒋᑦ ᑲᑎᒪᔨᖏᑦ. 

ᐃᑲᔪᓗᐊᖃᑦᑕᖅᑐᒍᑦ ᑕᕝᕙᓐᖓᑦ 

ᐅᖃᐅᑎᒍᓐᓇᖅᑲᕋ ᑕᐃᒃᑯᐊ ᐊᐅᓚᑦᑎᓂᕐᒧᑦ 

ᐊᑭᒋᒐᔭᖅᑕᖏᑦ ᐊᒥᓱᑲᓪᓚᐅᓪᓗᑎᓪᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒍᒪᑐᐃᓐᓇᖅᑐᖓ ᑮᓇᐅᔭᑦ 

ᓈᒻᒪᒃᑲᔭᕋᓗᐊᕐᒪᖔᑕ ᑖᓐᓇ  

ᐃᖏᕐᕋᑎᑕᐅᒋᐊᕐᓂᖅᑲᑦ ᖃᓄᖅᑑᕈᑎᔅᓴᐅᔪᖅ. 

ᑖᒃᑯᐊ ᐅᖃᐅᓯᕆᔭᖏᑦ ᒐᕙᒪᑐᖃᒃᑯᓐᓂ ᑮᓇᐅᔭᑦ 

ᖃᓄᕐᓗ ᐊᑐᖅᑕᐅᓂᐊᕐᒪᖔᑕ ᑖᒃᑯᐊ ᑮᓇᐅᔭᖅᑲᐃ 

ᓈᒻᒪᒃᑲᔭᕋᓗᐊᖅᐳᑦ ᑖᒃᑯᓄᖓ ᐸᕐᓇᒍᑕᐅᔪᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑭᐅᔾᔪᑎᒋᖅᑲᐅᔭᒃᑲ ᑮᓇᐅᔭᑦ 

ᓈᒻᒪᑐᐃᓐᓇᑯᓘᓚᐅᖅᓯᒪᓐᖏᑦᑐᑦ ᐊᖏᔫᓂᖓᓄᑦ 

ᓄᓇᕗᒻᒥ ᐊᒻᒪᓗ ᐃᖏᕐᕋᔪᑕᐅᖃᑦᑕᖅᑐᑦ. 

ᖁᔭᓕᑦᑎᐊᖅᓯᒪᔪᒍᑦ ᒐᕙᒪᑐᖃᒃᑯᓐᓂ ᑖᔅᓱᒧᖓ 

ᓂᓪᓕᐅᑎᖃᖅᓯᒪᒻᒪᑕ ᐊᑐᕋᓱᑉᐸᑦᑐᑎᒍᓪᓗ 

ᒐᕙᒪᑐᖃᒃᑯᓐᓂ ᐃᑲᔪᖅᑐᐃᓂᐊᕐᓂᖅᑲᑕ. 

 

ᑖᒃᑯᐊ ᒪᓕᒐᓕᐅᖅᑎᐅᔪᑦ ᑕᐃᒃᑯᓄᖓ 

ᒐᕙᒪᑐᖃᒃᑯᓐᓄᑦ ᑮᓇᐅᔭᖅᑖᑲᓐᓂᕆᐊᖃᖅᑐᒍᑦ 

ᐊᒻᒪᓗ ᐱᔪᓐᓇᖅᑕᑎᒍᑦ ᐱᓕᕆᓇᓱᖃᑦᑕᖅᑐᒍᑦ 

ᐅᖃᐅᓯᐅᔪᓐᓃᕋᔭᖅᑐᔅᓴᐅᕗᓪᓗ ᐅᑭᐅᖑᓕᖅᐸᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 160 - 3(3): ᓄᓇᕗᒻᒧᑦ 

ᑐᕌᖓᓪᓚᕆᑦᑐᒥᒃ ᐃᓅᓯᕐᒥᒃ 

ᑭᐱᓯᑦᑕᐅᓕᒪᓂᕐᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᐊᐱᕆᔪᒪᔪᖓ ᒥᓂᔅᑕᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᑦ.  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᑖᓐᓇ ᓴᖅᑭᑕᐅᓚᐅᖅᓯᒪᒻᒪᑦ ᓯᑎᐱᕆ 28, 

2011 ᐊᒻᒪᓗ ᑐᕌᒐᕆᓚᐅᖅᓯᒪᔭᖓ ᓄᓇᕗᒻᒧᑦ 

ᑐᕌᖓᓪᓚᕆᑦᑐᒥᒃ ᐃᓅᓯᕐᒥᒃ ᑭᐱᓯᑦᑕᐅᓕᒪᓂᕐᒧᑦ 

ᐃᒪᐃᓕᖓᓚᐅᖅᑐᖅ ᐅᖃᖃᑎᒌᓪᓗᒃ. ᒪᓕᑦᑐᒍ 

ᐸᕐᓇᒍᑕᐅᔪᖅ ᑖᓐᓇ ᐱᔭᐅᕙᓪᓕᐊᓇᓱᔅᓯᒪᔪᖅ 

ᐊᐃᐳᕈᓪ 2010-ᒥ.  

 

ᒥᓂᔅᑕᐅᔪᖅ ᐅᖃᕈᓐᓇᖅᑲ ᓄᓇᕗᒻᒦᖓᔪᑦ 

ᐱᔭᕇᖅᓯᒪᓕᕐᒪᖔᖅ? ᑕᕝᕗᖓᖃᐃ 

ᓴᖅᑮᔪᓐᓇᕋᔭᖅᑯ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᑐᑭᓯᐊᖃᑦᑕᐅᑎᕙᓪᓚᐃᒍᓐᓃ ᐅᖃᖃᑎᒌᓪᓗᒃ ᑖᓐᓇ 

ᑲᔪᓰᓐᓇᕐᖓᑦ ᐊᑐᓕᖅᑎᑕᐅᕙᓪᓕᐊᓂᖓ 

ᑭᒃᑯᑐᐃᓐᓇᐃᓪᓗ ᑖᔅᓱᒥᖓ ᐃᓚᐅᒍᒪᓐᓂᖅᑲᑕ 

ᐱᒻᒪᕆᐅᔫᑎᒋᓪᓗᒍᓗ ᐅᖃᐅᓯᕆᔭᓐᓂ ᐅᖃᓛᖅᑐᖓ 

ᓈᓴᐅᑏᓐᓂᒃ ᑐᑭᓯᕚᓪᓕᕈᑎᔅᓴᐅᒐᔭᖅᑐᔅᓴᐅᔪᖅ. 

 

ᑖᒃᑯᐊ ᐱᓕᕆᑦᑎᐊᕋᓱᒻᒪᑕ ᑖᒃᑯᓂᖓ 

ᑐᕌᖅᑕᐅᒐᓱᐊᖅᑐᓂᑦ ᐊᒻᒪᓗ ᑕᐃᒃᑯᐊ 

ᐋᖅᑭᔅᓯᒪᓕᖅᐸᑕ ᓄᓇᓕᐅᔪᓪᓗ 

ᑐᓴᖅᓯᑲᓐᓂᒥᒻᒪᑕᑦᑕᐅᖅ ᑕᒪᔅᓱᒪ ᒥᔅᓵᓄᑦ. ᒥᓂᔅᑕ 

ᑖᓐᓇᑦᑕᐅᖅ ᒪᓕᒐᓕᐅᖅᑎᐅᔪᖅ 

ᐅᑕᖅᑭᖃᑕᐅᔪᓐᓇᕋᔭᖅᐸᓪᓚᐃᔪᖅ. ᑖᒃᑯᐊᖃᐃ 

ᐊᐱᖅᑯᑎᖏᑦ ᑭᐅᔪᓐᓇᕋᔭᖅᑐᑦ ᐊᑕᐅᑦᑎᒃᑯᑦ. 

ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓕᕋᒪᐃᓛᒃ, ᑐᑭᓯᐅᒪᓚᐅᕋᓗᐊᕋᒪᓕ ᑕᐃᒃᑯᐊ 

ᐃᓅᓯᕐᒥ ᑭᐱᓯᑦᑕᐃᓕᒪᓂᕐᒧᑦ ᑎᑎᖅᑲᐅᔪᑦ ᐊᒻᒪᓗ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᓂᑦ ᓴᖅᑭᑕᐅᓚᐅᖅᑐᖅ 

Living Works-ᑯᓐᓂ ᐱᓕᕆᔪᓂ. 

 

ᐱᕙᓪᓕᐊᓂᖓᓄᑦ ᑖᔅᓱᒧᖓ ᐸᕐᓇᒍᑕᐅᔪᒧᑦ ᐊᒻᒪᓗ 

ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐃᓕᓐᓂᐊᕐᓂᐅᔪᖅ 

ᐊᑦᔨᒌᖏᑦᑐᓂᒃ ᑐᓐᖓᕕᒃᑯᓐᓂᒃ 

ᑐᕌᖓᓂᖅᓴᐅᔪᓐᓇᓂᐊᕐᒪᑦ ᐃᓕᖅᑯᓯᖏᑎᒍᓪᓗ 

ᑕᒫᓂ ᓄᓇᕗᑦᒥᐅᓄᑦ. ᐊᓯᔾᔨᕆᐊᖃᑦᑐᒋᓚᐅᕋᒃᑯ 

ᑎᑎᕋᖅᓯᒪᓗᓂ ᐊᔾᔨᒌᖏᑦᑐᓄᑦ ᓄᓇᓕᓐᓄᑦ 

ᑐᓂᔭᐅᓗᑎᒃ ᐃᓄᒃᑎᑐᑦ. 

 

ᐊᒻᒪᓗ ᐃᓕᖅᑯᓯᐅᓂᖓ ᐊᐱᖅᑯᑎᒋᖅᑲᐅᔭᕋ 

ᑕᕝᕙᓃᒻᒪᑦ 4.1, 4.2, ᐱᔭᕇᖅᓯᒪᔭᕆᐊᖃᕐᖓᑦ 

ᐊᐱᕆᓇᓱᖅᑲᐅᔪᖓ ᐱᔭᕇᖅᓯᒪᓕᕐᒪᖔᖅ. 

ᑖᓐᓇᖃᐃ ᒥᓂᔅᑕᐅᔪᖅ ᓴᖅᑮᒍᓐᓇᖅᑯᖅ ᑖᒃᓱᒥᖓ 

ᑎᑎᖅᑲᒥᒃ ᑕᕝᕙᓂ ᑲᑎᒪᑎᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇᐃᓕᐅᕈᓐᓇᖅᑐᖓ 

ᓴᖅᑭᑎᒍᓐᓇᖅᑕᕋ. ᑭᓯᐊᓂᑦᑕᐅᖅ ᐅᖃᐅᑎᒍᒪᓪᓗᒍ 

ᑲᑎᒪᔨᐅᔪᖅ ᐃᒻᒪᖄ ᖃᕋᑕᐅᔭᒃᑯᑦ 

ᖃᐅᔨᒋᐊᕈᓐᓇᓂᐊᖅᑐᓴᐅᒻᒪᑦ ᖃᐅᔨᒋᐊᕐᓂᐊᖅᐸᕋ  

ᑖᓐᓇ ᐊᑐᐃᓐᓇᐅᑉᐸᑦ ᓴᖅᑭᑎᓐᓂᐊᖅᐸᕋ 

ᑲᑎᒪᕕᐅᑉ ᐃᓗᐊᓄᑦ 

 

ᑭᓯᐊᓂ ᐱᒻᒪᕆᐅᒻᒪᑦ ᑖᒃᑯᐊ ᑕᐃᒪᓐᓇ ᑖᓐᓇ 

ᐃᓕᓐᓂᐊᕐᕈᑕᐅᖃᑦᑕᖅᑐᓐ ᐃᓅᓯᖅ 

ᓴᐳᔾᔭᐅᔪᓐᓇᖁᓪᓗᒍ. ᑕᐃᒪ ᑖᒃᑯᐊ ᑲᑎᒪᔨᐅᔪᑦ 

ᐃᓚᐅᒍᒪᑉᐸᑕ ᓲᕐᓗ ᒪᕐᕉᒃ ᐃᑲᕐᕌᒃ 

ᐃᓕᓐᓂᐊᕐᕈᓐᓇᕋᔭᖅᑐᑦ ᑖᓐᓇ 

ᐃᒻᒥᓃᖅᑕᐃᓕᒪᓂᕐᒧᑦ ᐃᓕᓐᓂᐊᕐᕈᑎ 

ᐱᔾᔪᑎᒋᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᖏᓕᐊ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᑦᑕᐅᖅ ᐅᖃᐅᓯᖃᒻᒪᑕ ᑕᒪᒃᑯᓂᖓ 

ᐊᐅᓚᑦᓯᔨᐅᔪᓂᒃ, ᐃᓕᓐᓂᐊᕐᑎᑦᓯᔨᐅᔪᓂᒃ ᑖᒃᑯᐊ 

ᐃᓕᓐᓂᐊᕐᕌᓂᒃᓯᒪᔪᑦ ᑖᒃᑯᓂᖓ 

ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ ᐃᓕᓴᐃᔨᐅᓂᕐᒧᑦ 

ᐊᒻᒪᓗ ᐃᓕᓐᓂᐊᕐᑎᑦᓯᒍᓐᓇᖅᓯᓗᑎᒃ. 

 

ᐄ, ᑕᐃᒪ ᑖᒃᑯᐊ ᓄᓇᕗᑦᒥ ᑕᒪᒃᑯᐊ 

ᓈᒻᒪᒋᑦᑎᐊᕈᓐᓇᖁᓪᓗᒋᑦ ᑕᒪᓐᓇ 

ᐃᑉᐱᓇᖅᑐᒻᒪᕆᐅᒻᒪᑦ ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ 

ᐃᓕᓂᐊᕐᕈᑕᐅᖃᑦᑕᖅᑐᑦ. ᑭᒃᑯᑦ ᑕᐃᒪ 

ᐱᓕᕆᐊᖃᕐᓂᐊᖅᐸᑦ ᑕᐃᒪᓐᓇ ᐊᐅᓚᑦᓯᔩᑦ 

ᐃᓕᓴᐃᔨᐅᓂᐊᖅᑐᑦ ᐃᓄᓕᕆᔨᒃᑯᓘᓐᓃᑦ 

ᐅᕝᕙᓘᓐᓃᑦ NTI-ᑯᑦ. ᖃᐅᔨᒍᒪᒐᓗᐊᕐᕋᒪ 

ᓇᓕᐊᒃᑯᖏᑦ ᐃᓕᓐᓂᐊᖃᑕᐅᒍᒪᒍᑦᑕ ᑕᐃᒪᓐᓇ 

ᖃᓄᖅ ᖃᐅᔨᒍᓐᓇᖅᐱᑕ 

ᐃᓕᓐᓂᐊᕐᑎᑦᓯᒍᓐᓇᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ 

ᖃᐅᔨᒪᓪᓚᕆᖏᓇᒃᑭᑦ ᑖᒃᑯᐊ ᖃᓄᓪᓚᑦᑖᖅ 

ᑭᐅᒋᐊᔅᓴᖅ ᐱᓕᕆᖃᑎᒋᓂᐊᖅᑕᕗᑦ, ᑭᒃᑯᓪᓗ, 

ᖃᐅᔨᒪᑦᓯᐊᖅᑑᒐᓗᐊᑦ ᓂᐊᖁᓕᕆᓂᕐᒧᑦ  

ᐃᓕᓐᓂᐊᕐᕈᑎᖃᕐᓂᐊᕐᒪᑕ ᐊᔪᓐᖏᓯᐊᖅᑐᑎᓪᓗ, 

ᑎᒃᑯᐊᖅᓯᔪᒍᓐᓇᖅᖢᑎᒃ ᐊᔪᓐᖏᑦᑐᒥᒃ, 

ᑭᓇᑐᐃᓐᓇᖅ ᑎᒃᑯᐊᖅᑕᐅᔪᖅ ᐊᔪᓐᖏᓂᐊᖅᑐᖅ 

ᐊᒃᓱᕈᓐᓇᕋᔭᕐᒪᑦ ᑕᐃᒪᓐᓇ ᑮᓇᐅᔭᑎᒍᑦ 

ᐃᑲᔪᕈᓐᓇᕋᔭᖏᓇᑦᑎᒍ ᑕᒫᖓᑐᐊᖅ 

ᑎᒍᓯᑐᐃᓐᓇᑲᓪᓚᑯᑦᑕ ᐃᓕᓴᐃᔨᐅᒐᔭᖅᑐᒥᒃ. ᑖᒃᑯᐊ 

ᓴᖅᑭᓯᒪᓕᕈᒃᑭᓐ ᑕᐃᒪᓐᓇ ᐃᓗᓕᖏᑦ  ᑕᐃᒪᓐᓇ 

ᐅᖃᖅᓯᒪᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᖓᔪᐊᑦ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐅᖃᖅᑏ, ᖁᔭᓐᓇᒦᖅᐸᕋᓗ ᒥᓂᔅᑕ ᑰᓕ 

ᑭᐅᒻᒪᑦ. ᑕᐃᒪ ᖃᐅᔨᒪᔭᐅᒍᒪᖅᑰᒻᒪᑦ ᑖᓐᓇ 

ᐃᓕᓐᓂᐊᕐᕈᑕᐅᓂᐊᖅᑐᖅ 

ᐃᓕᓐᓂᐊᕐᕈᑎᒋᖃᑕᐅᓚᐅᖅᓯᒪᒐᒃᑯ 

ᐃᓕᓴᐃᔨᐅᓪᓗᖓ ᑕᒪᓐᓇ ᐊᑐᒐᔅᓴᑦᑎᐊᕙᐅᒻᒪᑦ 

ᓇᓗᓇᐃᔭᖅᑕᐅᔪᓐᓇᖅᓯᒪᖁᓪᓗᒋᑦ ᑕᒪᒃᑯᐊ 

ᐃᒻᒥᓃᑐᐃᓐᓇᕆᐊᖃᑦᑐᑦ ᖃᓄᕐᓗ 

ᐃᑲᔪᕋᓱᐊᕈᓐᓇᕋᔭᕐᒪᖔᑦᑎᒍ. 

 

ᓄᓇᓕᓐᓂ ᑖᒃᑯᐊ ᐃᑲᔪᕈᒪᔪᑦ ᓲᕐᓗ 

ᐃᓕᓐᓂᐊᖃᑕᐅᔪᓐᓇᕋᓗᐊᕐᒪᑕ. ᐃᒪᓐᓇ 

ᐃᓱᐃᓪᓕᐅᕈᑎᑖᖅᑎᑦᓯᑲᓐᓂᑐᐃᓐᓇᓂᕐᒧᖅᑲᐃ 

ᐃᓱᒫᓗᒍᑎᖃᑉᐸᓚᐃᒻᒪᑕ ᐅᑯᐊ 

ᐃᓕᓐᓂᐊᕈᑎᔅᓴᑦᑎᐊᕙᐅᒻᒪᑕ. ᑭᒃᑯᑐᐃᓐᓇᐃᑦ 

ᓄᓇᓕᓐᓂᒥᐅᑕᐅᔪᑦ...? 

 

ᐃᓕᓐᓂᐊᕈᒪᑉᐸᑕᑦᑕᐅᖅ ᑕᐃᒪᓐᓇ ᐃᓕᓴᐃ.ᔩᑦ, 

ᐃᖅᑲᓇᐃᔭᖅᑎᖏᓪᓗ ᐃᓕᓐᓂᐊᕐᕕᒻᒥ 

ᐊᖏᔪᖅᑳᕆᔭᐅᔪᒧᑦ ᐃᓕᓐᓂᐊᕐᕕᒻᒥ 

ᐅᖃᓪᓚᒍᓐᓇᖅᖢᑎᒃ, ᑭᒃᑯᑐᐃᓐᓇᐃᓪᓗ 

ᓄᓇᓕᓐᓂᒥᐅᑕᐅᔪᑦ ᐃᓕᓐᓂᐊᖅᑎᑕᐅᒍᓐᓇᖅᖢᑎᒃ 

ᕼᐋᒻᓚᒃᑯᓐᓂᑦ ᓲᕐᓗ ᐃᖅᑲᓇᐃᔭᖅᑐᑦ. ᑕᐃᒪ 

ᖃᕋᑕᐅᔭᒃᑯᖅᑲᐃ ᖃᓄᖅ ᑐᕌᕈᑎᖃᒻᒪᖔᑦ  

ᓇᓗᓇᐃᔭᕈᕕᐅᒃ ᐃᓕᓐᓂᐊᕐᕈᒪᔪᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᑖᒃᑯᐊ ᐱᐅᔪᒻᒪᕆᐅᕗᑦ ᐅᖃᐅᓯᕆᔭᖏᑦ 

ᑲᑎᒪᔨᐅᔫᑉ. ᑖᓐᓇᑐᐊᖑᓐᖏᒻᒪᑦ ᑐᑭᓯᒍᒪᔪᖅ ᑕᐃᒪ 

ᒪᐃᔭᒋᔭᐅᔪᑦ ᑲᑎᒪᑎᓪᓗᒋᑦ ᑭᕙᓪᓕᕐᒥ ᑕᒪᓐᓇ 

ᐅᖃᐅᓯᕆᔭᐅᖃᑦᑕᓚᐅᕐᒪᑦ. ᑖᒃᑯᐊ ᒪᐃᔭᒋᔭᐅᔪᑦ 

ᐊᔾᔨᖏᓐᓂ ᐸᕐᓇᐅᑕᐅᓯᒪᔪᑦ ᐊᒻᒪᓗ 

ᖃᓄᖅᑑᕈᑎᔅᓴᐃᑦ ᑐᓂᓚᐅᕋᒃᑭᑦ. 

 

ᑕᐃᒪᓐᓇ ᑐᓂᐅᖅᑲᐃᖏᓐᓇᕐᓂᐊᖅᑐᖓ 

ᐃᖅᑲᓇᐃᔭᖅᑎᒃᑲᓗ ᑐᑭᓯᐅᒪᒍᑎᔅᓴᐅᒐᔭᖅᑐᓂᑦ 

ᐃᓄᑦᑎᑐᓪᓘᓐᓃᑦ ᖃᓪᓗᓈᑎᑐᓪᓘᓐᓃᑦ. ᑕᐃᒪᓐᓇ 

ᐊᑐᐃᓐᓇᐅᑎᑦᑎᔪᓐᓇᖁᓪᓗᒋᑦ. ᑕᐃᒪ 

ᐅᖃᐅᓯᕆᓕᕈᒃᑯ ᑕᒪᓐᓇ 

ᐃᓗᓕᖏᓂᓐᓃᓂᐊᖅᑐᔅᓴᐅᔪᖅ 

ᐅᖃᐅᓯᕆᓂᐊᖅᑕᕐᒪ. ᐃᖅᑲᓇᐃᔭᖅᑎᒃᑲᓗ ᑕᐃᒪ 

ᐱᓕᕆᖃᑎᖃᖁᕙᒃᑲ ᑖᒃᑯᓂᖓ 

ᑲᑐᔾᔨᖃᑎᒌᒋᔭᑦᑎᓐᓂ ᑕᒪᓐᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔨᐅᔪᖅ ᖃᐅᔨᒪᒋᐊᖃᖅᐳᖅ ᐊᐱᖅᓱᕐᓇᖅ 

ᐃᓱᓕᒻᒪᑦ. ᑲᑎᒪᔾᔪᑎᔅᓴᐃᑦ 7. ᑎᑎᕋᖅᓯᒪᔪᒃᑯᑦ 

ᐊᐱᖅᑯᑎᑦ. ᑎᑎᕋᖅᓯᒪᔪᒃᑯᑦ ᐊᐱᖅᑯᑎᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 10. 

ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᒃᑯᑦ 

ᑐᒃᓯᕋᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 12. 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᐱᖁᔭᐃᑦ ᐊᓯᖏᓪᓗ ᐱᔾᔪᑎᒋᓪᓗᒋᑦ. ᑲᑎᒪᔾᔪᑎᒃᓴᖅ 

13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᑲᑎᒪᔨᐅᔪᖅ 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅ ᐃᐊᓪ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 098 - 3(3): ᐱᖁᑎᕗᑦ 

ᐃᒡᓗᕐᔪᐊᖅᓴᐃᑦ ᐊᖏᔪᖅᑳᖃᕐᕕᓐᓂ 

ᐅᓂᒃᑳᑦ ᑖᒃᑯᐊ ᓄᓇᓕᐸᐅᔭᐃᑦ 

ᐱᓕᕆᐊᕆᒍᒪᔭᖏᑦ (ᐃᐊᓪ) 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖃᐅᔨᒪᔪᔅᓴᐅᒐᔅᓯ ᐃᖃᓗᐃᑦ ᒪᓕᒐᓕᐅᖅᑎᒃᑯᖏᑦ 

ᑕᐃᒪᓐᓇ ᑲᑎᒪᖃᑎᖃᓚᐅᕐᒪᑕ ᐃᖃᓗᓐᓂ 

ᓄᓇᓕᐸᐅᔭᓕᕆᔨᒃᑯᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ 

ᓄᓇᕗᒻᒥ ᓄᓇᓕᐸᐅᔭᖅ ᒥᔅᓵᓄᑦ.  

 

ᖁᕕᐊᓱᒃᐳᖓ ᓴᖅᑭᑎᑦᑎᒍᓐᓇᕋᒪ ᑖᒃᑯᐊ 

ᓴᓇᔭᐅᓂᐊᖅᑐᑦ ᐸᕐᓇᑦᑕᐅᓯᒪᔪᓂᑦ 

ᐅᓂᒃᑳᖅᑕᐅᓯᒪᔪᓂᓪᓗ ᐱᖁᑎᕗᑦ ᐃᒡᓗᕐᔪᐊᖅᓴᐃᑦ 

ᐊᖏᔪᖅᑳᖃᕐᕕᓐᓂ ᐅᓂᒃᑳᑦ ᑖᒃᑯᐊ ᓄᓇᓕᐸᐅᔭᐃᑦ 

ᐱᓕᕆᐊᕆᒍᒪᔭᖏᑦ ᐊᕐᕌᒎᓂᐊᖅᑐᓂᑦ ᑕᒪᒃᑯᐊ 

ᐅᖃᐅᓯᕆᒃᑲᓂᕐᓂᐊᐸᒃᑲ ᑲᑎᒪᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑕᐃᒪᓐᓇ ᐱᔨᑦᓯᕋᖅᑎᓄᑦ ᑐᓂᔭᐅᓚᐅᕐᓕ ᐅᕗᖓ 

ᑕᐃᑯᓐᖓᐅᔾᔭᐅᓂᐊᕐᒪᑕ ᑎᑎᕋᖅᑎᓄᑦ.  

 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 099 - 3(3): 2011 

ᐊᕐᕌᒍᓕᒫᒧᑦ ᐅᓂᒃᑳᖅ ᐅᓂᒃᑲᐅᓰᑦ ᓄᓇᕗᒻᒥ 

ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ 

ᑲᑎᒪᔨᖏᓐᓂ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᓇ 

ᑎᑎᕋᖅᓯᒪᔪᖅ ᓴᖅᑭᑎᑦᑐᓐᓇᓕᕋᒃᑯ 2011 

ᐊᕐᕌᒍᓕᒫᒧᑦ ᐅᓂᒃᑳᖅ ᐅᓂᒃᑲᐅᓰᑦ ᓄᓇᕗᒻᒥ 

ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᒥᓂᔅᑕᐅᒻᒪᑦ ᑖᓐᓇ ᖃᐅᒻᒪᖅᑯᑏᑦ ᐊᑭᖏᑦᑕ 

ᕿᒥᕐᕈᔭᐅᓂᖏᓐᓄᑦ ᒪᒥᐊᓇᖅ 

ᐅᖃᐅᓯᕆᖅᑲᐅᖏᓐᓇᒃᑯ.  

 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᖁᑦᑎᑦᑐᒥᐅᑕᖅ, ᒥᔅᑕ ᐃᐊᓕᐊᑦ.  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 100 - 3(3): 

ᖃᐅᒻᒪᖅᑯᑎᖃᕐᕕᒃ ᐊᐅᓱᐃᑦᑐᒥᑦ 

ᐊᔾᔨᓐᖑᐊᖅ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 101 - 3(3): ᑲᓇᑕ 

ᐊᓐᓇᐃᔭᐅᕗᑦ  (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 102 - 3(3): 

ᖃᐅᓱᐃᑦᑐᖅ ᖃᐅᔨᓴᕐᕕᐅᔪᓐᓇᖁᓪᓗᒍ 

ᐅᓇᑕᖅᑐᔅᓴᓂᑦ, ᐃᑭᐅᑕᖅᑐᒥᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑎᑦᑎᓂᐊᕋᒪ ᐸᐃᑉᐹᓂᑦ ᒪᕐᕉᓐᓂᒃ. 

 

ᐅᑯᐊ ᐊᔾᔨᓐᖑᐊᑦ ᑖᒃᑯᐊ ᖃᐅᒻᒪᖅᑯᑎᖃᕐᕕᒃ Grise 

Fiord-ᒥ ᐊᔾᔨᓕᐅᖅᑕᐅᓚᐅᖅᑐᖅ ᐊᕐᕌᒍᒥ. ᑖᓐᓇ 

ᐃᖢᐃᓪᓕᐅᕈᑎᒋᔭᐅᓯᒪᒻᒪᑦ ᐃᒻᒪᖃᑦᑕᕐᓂᖓᓄᑦ 

ᓇᑎᖓ. ᑖᒃᑯᐊ ᐃᒪᕐᓗ ᖃᐅᒻᒪᖅᑯᑎᓪᓗ ᓲᕐᓗ 

ᓱᑲᒍᑕᐅᒍᓐᓇᕐᒪᑕ ᑕᒪᓐᓇ ᑲᒪᒋᔭᐅᑦᑎᐊᕈᓐᓇᖁᔭᕋ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ. 

 

ᐊᒻᒪᓗᑦᑕᐅᖅ ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ 

ᐱᔾᔪᑎᖃᖅᑐᑦ ᑎᑎᕋᖅᓯᒪᔭᐅᔪᑦ Hill Times-ᑯᓐᓂ 

ᐱᕙᓪᓕᐊᔪᓂᑦ. ᑖᓐᓇ ᐊᖏᔪᖅᑳᕆᔭᐅᔪᒧᑦ 

ᐅᓇᑕᖅᑐᔅᓴᓄᑦ ᐅᑭᐅᖅᑕᖅᑐᒥ ᑖᓐᓇ ᓯᕗᓪᓕᖅᐹᖅ 

Canada Arctic Bullet  ᐊᒻᒪᓗᑦᑕᐅᖅ ᑖᓐᓇ 

ᐱᖃᑖ Resolute Bay-ᒥᑦ ᑖᓐᓇ ᓲᕐᓗ 

ᖃᐅᔨᓴᕐᕕᐅᔪᓐᓇᖁᓪᓗᒍ ᐅᓇᑕᖅᑐᔅᓴᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 103 - 3(3): ᐃᓂᒃᑳᖓ 

ᐃᓗᐃᑦᑑᓂᕐᒧᑦ ᑲᒥᓯᓇᐅᑉ (ᐅᖃᖅᑎ) 

 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏ ᑎᑎᖅᑲᐃᑦ. 

ᑕᐃᒪ ᓴᖅᑭᑎᑦᑎᔭᒃᓴᖃᕋᒪ ᑖᒃᑯᐊ ᐃᓚᖓᓃᑦᑐᖅ 

44 ᑖᓐᓇ ᒪᓕᓪᓗᒍ ᐃᓗᐃᑦᑑᑎᐊᓂᕐᒧᑦ ᐱᖁᔭᖅ 

ᑖᓐᓇ ᓂᒋᐊᓄᑦ ᕿᑭᖅᑖᓘᑉ ᑲᑎᒪᔨ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ. 

 

ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑎᑕᐅᓂᖏᑦ. 14 

ᖃᐅᔨᒃᑲᐃᓂᖅ ᐱᖁᔨᕗᖔᕈᓂᐊᖅᑐᓂᑦ ᒥᔅᑕ 

ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 017 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᓃᑦ ᐊᒧᓯᔾᔪᑏᓪᓗ - 

ᖃᐅᔨᒃᑲᐃᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᑕᓪᓕᒥᕐᒥᑦ ᐅᑐᐱᕆ 21, 2011 

ᐱᖁᔨᕗᖔᓕᐅᕐᓂᐊᕋᒪ ᐆᒥᖓ: 

 

ᐱᖁᔨᕗᖔᖅᐳᖓ ᑐᖏᓕᖅᑕᐅᓪᓗᖓ 

ᖃᒪᓂᑦᑐᐊᒧᑦ ᒪᓕᒐᓕᐅᖅᑎᒃᑯᑦ ᑎᒃᑯᐊᖅᓯᖁᓪᓗᒋᑦ 

ᐊᒻᒪᓗ ᐅᑎᖅᑎᑦᑎᖁᓪᓗᒋᑦ ᑲᑎᒪᔨᕋᓛᓄᑦ 

ᐲᖅᓯᖁᓪᓗᒋᑦ ᐅᑯᓂᖓ. 

 

ᐅᖃᖅᑏ, ᓈᒻᒪᓯᑉᐸᑦ ᐊᖏᖅᑕᐅᔪᒪᓂᐊᕋᒪ ᑖᓐᓇ 

ᐅᓪᓗᒥ ᑲᒪᒋᒍᒪᓪᓗᒍ ᐱᖁᔨᕗᖔᕈᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᖃᐅᔨᒃᑲᐃᓂᖅ ᐱᖁᓕᕗᖔᓕᐅᕈᑎᒃᓴᓂᑦ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᓕᐅᖅᑕᐅᓂᐊᖅᑎᓪᓗᒋᑦ 

ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᐊᖅᑎᓪᓗᒋᑦ 

ᐱᖁᔭᒃᓴᐃᑦ. ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 16 - ᐊᕐᕌᒍᑕᒫᑦ ᐅᓂᒃᑳᕆᐊᖃᕐᓂᕐᒧᑦ 

(ᐃᒥᐊᓗᓕᕆᔨᒃᑯᑦ) ᒪᓕᒐᖅ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 17 - ᐊᑮᑦᑐᕆᔭᓂᑦ ᐲᔭᐃᓂᕐᒧᑦ 

ᒪᓕᒐᖅ, 2011-2012 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 18 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑕᐅᓯᐅᓐᖏᑦᑐᑦ 

ᒪᓕᒐᐃᑦ ᑐᑭᓕᐊᑦᑎᐊᕐᓂᖏᓐᓄᑦ 

(ᐊᐃᑉᐸᕆᔭᒧᑦ ᐃᑲᔫᑏᑦ ᐱᔭᕆᐊᓖᓪᓗ) - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 19 - ᐃᓚᒌᓂᑦ ᐃᑲᔪᕆᐊᖃᕐᓂᕐᒧᑦ 

ᑎᓕᐅᕈᑎᓄᓪᓗ ᒪᓕᒐᖅ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

(ᐃᖅᑲᖅᑐᐃᕕᒻᒥ ᒪᓕᒃᑕᐅᒋᐊᖃᖅᑐᑦ) - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 21 - ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 

ᓈᓴᐅᑎᖓ 3 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᓂᖓ 6-ᖓᓂᑦ 

ᐱᖁᔨᕗᖔᓕᐅᕈᑎᖃᕋᒪ ᒪᓕᒐᒃᓴᓂᑦ. ᑖᒃᑯᐊ 

ᑕᒪᕐᒥᒃ ᐅᖃᓕᒫᕐᓂᐊᐸᒃᑲ.  

 

ᐅᖃᖅᑏ, ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᐸᑦ 

ᐅᑐᐱᕆ 21 2011, ᒪᓕᒐᒃᓴᖅ 16 ᑖᓐᓇ 

ᐊᕐᕌᒍᑕᒫᖅᓯᐅᑎᒥᑦ ᐅᓂᒃᑳᓕᐅᕈᑎᖃᖅᑐᖅ 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᖃᐅᔨᒃᑲᐃᕗᖓ ᑕᓪᓕᕐᒥᖅ ᐅᑐᐱᕆ 21 

2011, ᒪᓕᒐᒃᓴᖅ 17 ᑖᒃᑯᐊ ᐊᑭᓕᒃᓴᕆᔭᐅᔪᑦ 

ᖁᔭᓈᖅᑕᐅᓂᖏᑦ 2011-2012 ᓯᕗᓪᓕᖅᐹᒥᑦ 

ᐅᖃᓕᓂᒫᖅᑕᐅᖁᓪᓗᒋᑦ. 

 

ᐅᖃᖅᑏ, ᖃᐅᔨᒃᑲᐃᕗᖓ ᑕᓪᓕᕐᒥᖅ ᐅᑐᐱᕆ 21 

2011, ᒪᓕᒐᒃᓴᖅ 18 ᒪᓕᒐᖅ ᑖᒃᑯᓂᖓ 

ᒪᓕᒐᑎᒍᑦ ᑕᒪᒃᑯᐊ ᐊᑐᕈᑎᖃᖅᑐᓂᑦ ᓯᕗᓪᓕᖅᐹᒥᑦ 

ᐅᖃᓕᓂᒫᖅᑕᐅᖁᓪᓗᒋᑦ. 

 

ᐅᖃᖅᑏ, ᖃᐅᔨᒃᑲᐃᕗᖓ ᑕᓪᓕᕐᒥᖅ ᐅᑐᐱᕆ 21 

2011, ᒪᓕᒐᒃᓴᖅ 19 ᐃᓚᒌᑦ ᑖᒃᑯᐊ 

ᐃᑲᔪᖅᑎᖃᕆᐊᖃᕐᓂᖏᓐᓄᑦ ᑎᓕᐅᖅᑕᐅᓂᖏᓐᓄᑦ 

ᒪᓕᒐᖅ ᐱᔾᔪᑎᒋᓪᓗᒍ ᓯᕗᓪᓕᖅᐹᒥᑦ 

ᐅᖃᓕᓂᒫᖅᑕᐅᖁᓪᓗᒋᑦ. 

 

ᐅᖃᖅᑏ, ᖃᐅᔨᒃᑲᐃᕗᖓ ᑕᓪᓕᕐᒥᖅ ᐅᑐᐱᕆ 21 

2011, ᒪᓕᒐᒃᓴᖅ 20 ᑖᒃᑯᐊ ᒪᓕᒐᕐᓂᑦ 

ᐱᔾᔪᑎᖃᖅᑐᑦ  ᓯᕗᓪᓕᖅᐹᒥᑦ 

ᐅᖃᓕᓂᒫᖅᑕᐅᖁᓪᓗᒋᑦ. 

 

ᐊᒻᒪᓗ ᑕᓪᓕᒥᕐᒥᑦ ᐅᑐᐱᕆ 21 2011, ᒪᓕᒐᒃᓴᖅ 

21 ᒪᓕᒐᖅ ᐊᔾᔨᒌᖏᑦᑐᑦ ᒪᓕᒐᖓᑦ ᓯᕗᓪᓕᖅᐹᒥᑦ 

ᐅᖃᓕᓂᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

15. ᓯᕗᓪᓕᐹᒥᑦ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. ᓯᕗᓕᖅᑎ. 

 

ᒪᓕᒐᒃᓴᖅ 23 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᓕᒫᖅᓯᐅᑎᑦ ᓯᓚᑦᑐᓴᕐᕕᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᓇᓗᓇᐃᖅᓯᕗᖓ 

ᐅᓪᓗᑐᐃᓐᓇᐅᓕᖅᐸᑦ ᐅᑐᐱᕆ 21,2011. ᑖᓐᓇ 

ᒪᓕᒐᖅ 23 ᓯᓚᑦᑐᓴᕐᕕᓐᓄᑦ ᒪᓕᒐᖅ 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᓇᓗᓇᐃᔭᖅᓯᒪᒍᒪᑐᐃᓐᓇᖅᑕᕋ ᒪᓕᒐᒃᓴᖅ 23 

ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖅᑲᐅᒻᒪᑦ.  

 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᔅᓴᓂᑦ ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᒋᐊᖅᑎᑕᐃᑦ. ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᒍᒪᒐᓗᐊᖅᑐᖓ ᐱᒋᐊᖅᑎᒍᒪᔭᕋ 

ᐱᓕᕆᐊᕆᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᖏᖅᑕᐅᔪᒪᒻᒪᑦ ᐱᓕᕆᐊᕆᔪᒪᓪᓗᓂᐅᒃ 

ᐱᒋᐊᕈᑎᓂ. ᐋᒡᒑᖅᑐᖃᖅᐹ? ᐋᒡᒐᖅᑐᖃᓐᖏᒻᒪᑦ 

ᑲᔪᓯᒋᑦ. 

 

ᐱᒋᐊᖅᑎᑕᖅ 017 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᓃᑦ ᐊᒧᓯᔾᔪᑏᓪᓗ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᐃᒪᐃᒻᒪᑦ ᑕᐃᓐᓇ ᐃᓚᖓᓂ 17 ᒪᓕᒐᓕᐅᖅᑎᒃᑯᑦ 

ᐊᐅᓚᑦᑎᔨᓪᓗ ᑲᑎᒪᔨᖏᑕ ᒪᓕᒐᖓᓂ 

ᒪᓕᒐᓕᐅᖅᑎᒃᑯᑦ ᑎᒃᑯᐊᖅᓯᒍᓐᓇᖅᑎᑕᐅᓪᓗᑎᑦ 

ᑲᑎᒪᔨᕋᓛᓂᑦ ᐃᑲᔪᕋᔭᖅᑐᓂᑦ 

ᐅᖃᐅᔾᔪᐃᒐᔭᖅᑐᓂᓪᓗ ᖃᓄᑐᐃᓐᓇᖅ; 

 

ᐊᒻᒪᓗ ᐃᒪᐃᒻᒪᑦ ᐃᓚᖓ 38 ᒪᓕᒐᓕᐅᖅᑎᒃᑯᑦ 

ᐊᐅᓚᑦᑎᔩᓪᓗ ᑲᑎᒪᔨᒃᑯᖏᑕ ᒪᓕᒐᖓ 

ᐅᖃᖅᓯᒪᒻᒪᑦ ᑎᒃᑯᐊᖅᓯᒋᐊᖃᒻᒪᑕ ᐊᐅᓚᑦᑎᔩᑦ 

ᑲᑎᒪᔨᓕᕆᓂᕐᒧᑦ ᑲᑎᒪᔨᐅᓂᐊᖅᑐᓄᑦ; 

 

ᐊᒻᒪᓗ ᐃᒪᐃᒻᒪᑦ 43-ᖓᓂ ᐅᖃᖅᓯᒪᒻᒪᑦ 

ᒪᓕᒐᓕᐅᖅᑎᒃᑯᑦ ᓂᕈᐊᕆᐊᖃᒻᒪᑕ ᒪᕐᕉᓐᓂᒃ 

ᐃᒃᓯᕙᐅᑕᓂᑦ ᑐᖏᓕᒃᓴᐅᓂᐊᖅᑐᓂᑦ 

ᑲᑎᒪᑐᐃᓐᓇᕐᓇᐅᑎᓪᓗᒍ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᐃᖃᓗᐃᑦ 

ᐱᓇᓐᓇᖓᓄᑦ, ᐸᓐᓂᖅᑑᒧᑦ ᐊᒻᒪ ᒥᑦᑎᒪᑕᓕᒻᒧᑦ 

ᓂᕈᐊᖅᑕᐅᓯᒪᓕᕐᒪᑕ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ ᓂᕈᐊᖅᑕᐅᓯᒪᒻᒪᑦ ᓯᕗᓕᖅᑎᑯᓐᓄᑦ 

ᐃᒃᓯᕙᖃᑕᐅᖁᓪᓗᒍ; 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎᒃᑯᑦ 

ᑎᒃᑯᐊᖅᓯᖁᓪᓗᒋᑦ ᐊᒧᓯᓗᑎᓪᓗ ᑲᑎᒪᔨᕋᓛᖏᓐᓄᑦ 

ᐊᓯᖏᓐᓄᓪᓗ; 

ᐊᒻᒪᓗ, ᐱᒋᐊᖅᑎᑦᑎᕗᖓ ᒥᔅ ᒫᓂᑲ ᐃᐊᓪ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᖑᖃᑕᐅᖁᓪᓗᒍ 

ᒪᓕᒐᒃᓴᓕᕆᓂᕐᒧᑦ, ᒐᕙᒪᒃᑯᓐᓂᑦ ᕿᒥᕐᕈᔨᒃᑯᓐᓄᑦ 

ᐊᒻᒪ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᓇᓪᓕᐅᒃᑯᒫᖑᓗᓂ ᑲᑎᒪᔨᕋᓛᓄᑦ 

ᐃᓅᖃᑎᒌᑦᑎᐊᓂᕐᒧᑦ; 

 

ᐊᒻᒪᓗ, ᐱᒋᐊᒃᑲᓐᓂᕆᕗᖓ ᒥᔅᑕ ᕼᐃᔨᑲᐃᔭ 

ᐅᓲᑖᐱᒃ ᑎᒃᑯᐊᖅᑕᐅᖁᓪᓗᒍ 

ᑲᑎᒪᔨᕋᓛᖑᖃᑕᐅᖁᓪᓗᒍ ᒪᓕᒐᒃᓴᓕᕆᓂᕐᒧᑦ, 

ᒐᕙᒪᒃᑯᓐᓂᑦ ᕿᒥᕐᕈᔨᒃᑯᓐᓄᑦ ᐊᒻᒪ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᖑᓗᓂ 

ᑲᑎᒪᔨᕋᓛᓄᑦ ᐃᓅᖃᑎᒌᑦᑎᐊᓂᕐᒧᑦ; 

 

ᐊᒻᒪᓗ, ᐱᒋᐊᒃᑲᓐᓂᕆᕗᖓ ᒥᔅᑕ ᔫ ᐃᓄᒃ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᖑᖃᑕᐅᖁᓪᓗᒍ 

ᒪᓕᒐᒃᓴᓕᕆᓂᕐᒧᑦ, ᒐᕙᒪᒃᑯᓐᓂᑦ ᕿᒥᕐᕈᔨᒃᑯᓐᓄᑦ 

ᐊᒻᒪ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ; 

 

ᐊᒻᒪᓗ, ᐱᒋᐊᒃᑲᓐᓂᕆᕗᖓ ᒥᔅ ᒫᓂᑲ ᐃᐊᓪ 

ᑎᒃᑯᐊᖅᑕᐅᖁᓪᓗᒍ ᐊᐅᓚᑦᑎᓂᕐᒧᑦ 

ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᒃᑯᓐᓄᑦ; 

 

ᐊᒻᒪᓗ ᐱᒋᐊᖅᑎᑦᑎᒃᑲᓐᓂᖅᐳᖓ ᔫ ᐃᓄᒃ 

ᑎᒃᑯᐊᖅᑕᐅᖁᓪᓗᒍ ᐃᒃᓯᕙᐅᑕᒧᑦ 

ᑐᓪᓕᕆᔭᐅᖁᓪᓗᒍ ᑲᑎᒪᔨᓄᑦ 

ᑲᑎᒪᑐᐃᓐᓇᑎᓪᓗᒋᑦ; 

 

ᐊᒻᒪ ᐱᒋᐊᒃᑲᓐᓂᕆᕗᖓ ᔮᓂ ᓂᖏᐅᖓᐅᑉ 

ᑎᒃᑯᐊᖅᑕᐅᓯᒪᓂᕆᔭᖓ ᑲᑎᒪᔨᕋᓛᓃᖃᑕᐅᓂᖓ 

ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ  

ᓇᓪᓕᐅᒃᑯᒫᖑᓂ ᐃᓅᖃᑎᒌᑦᑎᐊᓂᕐᒧᑦ 

ᐊᒧᔭᐅᖁᓪᓗᒍ; 

 

ᐊᒻᒪ ᐱᒋᐊᒃᑲᓐᓂᕆᕗᖓ ᔮᓂ ᓂᖏᐅᖓᓐ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᖑᖃᑕᐅᖁᓪᓗᒍ 

ᐃᓅᖃᑎᒌᑦᑎᐊᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᖑᓗᓂ 

ᑲᑎᒪᔨᕋᓛᓄᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ; 

 

ᐊᒻᒪᓗ ᐱᒋᐊᒃᑲᓐᓂᕆᕗᖓ ᑎᒃᑯᐊᖅᑕᐅᓂᕆᔭᖏᑦ 

ᒥᔅᑕ ᕗᕆᑦ ᓯᐊᓪ ᐊᒻᒪᓗ ᐃᒃᓯᕙᐅᑕᐅᑉ ᑐᓪᓕᐊᓄᑦ 

ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐊᒻᒪ 

ᑲᑎᒪᔨᐅᖃᑕᐅᓂᖓ ᐊᐅᓚᑦᑎᓂᕐᒧᑦ 

ᐃᔨᑦᑎᕋᖅᑐᓕᕆᓂᕐᒧᓪᓗ, ᑲᑎᒪᔨᕋᓛᖑᖃᑕᐅᓂᖓ 

ᒪᓕᒐᒃᓴᓕᕆᓂᕐᒧᑦ, ᑲᑎᒪᔨᕋᓛᖑᖃᑕᐅᓂᖓ 

ᒐᕙᒪᒃᑯᓐᓂᑦ ᕿᒥᕐᕈᔨᒃᑯᓐᓂᑦ ᐊᒻᒪᓗ 

ᑲᑎᒪᔨᕋᓛᖑᖃᑕᐅᓂᖓ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᐊᒧᔭᐅᖁᓪᓗᒋᑦ. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᖓ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ 

ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 

ᑲᑎᒪᑐᐃᓐᓇᕐᓗᓂ ᒪᓕᒐᒃᓴᐃᑦ ᐊᓯᖏᓪᓗ. 

ᒪᓕᒐᒃᓴᖅ 13, 14 ᐊᒻᒪᓗ 15, ᒥᔅᑕ ᑕᐹᕐᔪᒃ 

ᐃᒃᓯᕙᐅᑕᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᓄᖅᑲᖔᑲᐃᓐᓇᕐᓂᐊᖅᑐᒍᑦ 

20 ᒥᓇᑦᑎᓂᑦ. 

 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:24ᒥ ᐱᒋᐊᓕᖅᑭᑦᑐᑎᑦ 

15:46 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓗᐃ ᑕᐹᕐᔪᒃ): ᐊᓕᐊᓇᐃᓈᓯᑦ 

ᖃᐃᔪᐊᓐᓅᒻᒥᒐᔅᓯ. ᒫᓐᓇ ᐅᓄᕐᓂᖅᐳᑦ 

ᓈᒻᒪᔅᓯᓕᕐᒪᑦ. ᑖᒃᑯᓇᓂ ᑲᑎᒪᔨᕋᓛᖑᑎᓪᓗᑕ 

ᑲᒪᒋᓂᐊᕋᑦᑎᒍᑦ ᒫᓐᓇ ᐱᒋᐊᕐᓂᐊᓕᕋᑦᑕ ᑕᕝᕙ. 

ᑕᕝᕙᓂ ᑲᑎᒪᔨᕋᓛᖑᓂᑦᑎᓐᓂᑦ Bills 13, 14 and 

15 ᑲᒪᒋᔭᒃᓴᐅᑎᒋᒐᑦᑎᒍ. ᑲᑎᒪᔨᕋᓛᑦ 

ᖃᓄᐃᓕᖓᔪᒪᕙᑦ? ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒫ’ᓇᐅᔪᑎᑦ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐱᒋᐊᕈᒪᔪᒍᑦ ᒪᓕᒐᒃᒃᓴᖅ 15 

ᐃᓚᒋᐊᕈᑎᒃᓴᐅᔪᑦ 2012-2013 ᐱᒋᐊᕐᓗᒋᑦ 

ᓄᓇᓕᓐᓂᑦ ᒐᕙᒪᒃᑯᑦ. ᐱᔪᓐᓇᖅᓯᒍᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᓂᐊᕐᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᑉᐱᑖ ᑖᒃᑯᐊ ᑲᒪᒋᓂᐊᕋᑦᑎᒍᑦ 13, 14 

ᐱᒍᓐᓇᕈᑦᑕ Bill 15? ᑕᒻᒪᐅᖅᑲᕗᖓ. Bill 15 

ᑖᓐᓇ ᑲᒪᒋᓂᐊᕋᑦᑎᒍᑦ ᐊᖏᖃᑎᒌᑉᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᓄᓇᓕᓐᓂᑦ ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑖᒃᑯᐊ 

ᑮᓇᐅᔭᖅᑑᑕᐅᔪᒪᔪᑦ ᐊᑭᑐᔫᑎᓄᑦ. ᑖᒃᑯᐊ 

ᒐᕙᒪᓕᕆᔨᒃᑯᑦ CGS-ᑯᑦ ᒥᓂᔅᑕ ᑯᓱᒐᖅ 

ᒪᑐᐃᕈᑎᖃᖅᐸᑦ ᒫᓐᓇ ᑕᐃᒪ ᑐᓴᕈᒪᓕᕋᓗᐊᕆᕗᒍᑦ 

ᐊᐱᖅᓱᖅᑕᐅᓚᐅᖏᓂᕐᓂᑦ ᒪᑐᐃᕈᑎᓐᓂᑦ? 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᑲᑎᒪᔨᐅᖃᑎᒃᑲ. 

ᐄ, ᒪᑐᐃᕈᑎᒃᓴᖃᖅᑐᖓ ᐱᒋᐊᕈᓐᓇᖅᑐᖔ? 

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑕᐃᒪ 

ᑐᓴᖅᑎᑦᑎᒍᒪᓪᓗᖓ 2012-2013 

ᐊᑭᑐᔪᖅᑐᕈᑎᒃᓴᓄᑦ ᓄᓇᓕᓐᓂᑦ 

ᒐᕙᒪᓕᕆᔨᒃᑯᓐᓄᑦ ᐱᔨᑦᑎᖅᑎᓄᑦ. 

 

ᑖᒃᑯᐊ ᐱᔨᑦᑎᖅᑎᐅᔪᑦ ᐸᕐᓇᐃᖃᑦᑕᕐᖓᑕ 

ᐊᑭᑐᔫᑎᓄᑦ ᐱᓕᕆᕕᓕᒫᓄᑦ ᐋᖅᑭᑦᓱᐃᑎᓪᓗᒋᑦ 

ᐱᖁᑎᕐᔪᐊᖑᔪᓂᑦ ᐃᑲᔫᑎᑦᔅᓴᐅᔪᓂᑦ 

ᓄᓇᕗᒻᒥᐅᓄᑦ. ᐊᒻᒪᓗ; ᑲᒪᒋᔭᖃᖅᐸᒻᒥᔪᒍᑦ 

ᖃᐅᔨᓴᓂᕐᒧᑦ ᑮᓇᐅᔭᖃᖅᑎᑦᑦᑎᓂᕐᒧᑦ ᐊᕐᕌᒍᑕᒫᑦ 

ᐊᑭᑐᔪᖅᑐᕈᑎᒃᓴᐅᔪᓄᑦ ᓄᓇᖁᑎᓕᒫᑦᑎᓐᓄᑦ. 

 

ᐊᒻᒪᓗ ᑐᓴᖅᐸᑦᑐᑕ ᓄᓇᓕᓐᓂᑦ 

ᐃᓱᒪᓕᐅᓚᐅᖏᓂᑦᑎᓐᓂᑦ ᓄᓇᕗᒻᒥ ᓄᓇᓕᓐᓂ 

ᐱᖁᑎᕐᔪᐊᓕᕆᓂᕐᒧᑦ ᑲᑎᒪᔨᕋᓛᖑᐅᔪᑦ. ᑖᒃᑯᐊ 

ᑲᑎᒪᔨᕋᓛᖑᔪᑦ ᑭᒡᒐᑐᖅᑕᐅᔪᑦ ᒐᕙᒪᒃᑯᓐᓂᑦ, 

ᕼᐊᒻᒪᓚᒃᑯᓂᓪᓗ ᐱᔭᕇᕋᑖᓚᐅᕆᓪᓗᑎᓪᓗ 

ᑲᑎᑕᐅᓯᒪᔪᓂᑦ ᒪᑭᒪᔾᔪᑎᔅᓴᐅᔪᓂᑦ ᐊᑐᓂ 

ᓄᓇᕗᒻᒥ. ᑖᒃᑯᐊ ᐱᔭᕇᖅᑕᐅᑉᐸᑕ 

ᖃᐅᔨᒪᔾᔪᑕᐅᓂᐊᓕᖅᑐᑦ ᓯᕗᓂᑦᑎᓐᓂ 

ᐃᓱᒪᒋᔭᐅᖁᓪᓗᒋᑦ ᐊᕙᑎᓕᕆᓂᕐᒧᑦ, 

ᐃᓕᖅᑯᓯᓕᕆᓂᕐᒧᑦ, ᐃᓅᓯᓕᕆᓂᕐᒧᑦ 

ᑮᓇᐅᔭᓕᐅᕐᓂᒧᓪᓗ. ᐊᒻᒪᓗ ᑖᒃᑯᐊ ᑲᑎᒪᔨᕋᓛᖑᔪᑦ 

ᐱᕕᖃᖅᑎᑦᑎᓂᐊᖅᑐᑦ ᒐᕙᒪᒃᑯᓐᓂᑦ ᓄᓇᓕᓐᓂᓪᓗ 

ᓯᕕᑐᔪᒧᑦ ᑕᐅᑐᓐᖑᐊᕐᓗᑎᑦ ᐱᖁᑎᕐᔪᐊᓕᕆᓂᕐᒧᑦ. 

 

ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᖏᑕ 

ᐊᑐᓕᖅᑎᑦᑎᕙᓪᓕᐊᒻᒪᑕ ᓄᑖᖑᔪᓂᑦ ᑕᐃᒃᑯᓄᖓ 

ᓇᓗᓇᐃᖅᑕᐅᖃᑦᑕᕐᓂᖏᓐᓄᑦ 

ᐃᓱᒪᓕᐅᕈᑕᐅᖃᑦᑕᓂᐊᖅᑐᑦ. ᐊᓯᔾᔨᕈᑕᐅᔪᑦ 

ᒫᓐᓇᐅᔪᖅ ᐊᑭᑐᔪᖅᑐᕈᑎᓄᑦ ᐱᑕᖃᕆᐊᖃᕐᒪᑕ 

ᑕᒪᒃᑯᐊ ᐱᔭᕆᐊᑐᓂᕆᓂᐊᖅᑕᖏᓐᓂᑦ 

ᖃᐅᔨᒪᔾᔪᑕᐅᓂᐊᕐᓗᑎᓪᓗ ᑕᒪᒃᑯᐊ ᐱᓕᕆᐊᑦ  

ᐱᔭᕇᖅᑕᐅᓂᐊᕋᓗᐊᕐᒪᖔᑕ ᑭᖑᕙᓐᖏᓪᓗᑎᒃ 

ᐊᑐᓗᐊᓐᖏᓪᓗᑎᓪᓗ.  

 

ᐃᒃᓯᕙᐅᑖᖅ, ᑕᒪᑐᒧᖓᓕ ᑐᐊᐸᓕᕆᓂᕐᒧ 

ᐸᕐᓇᒍᑎᖃᕐᒥᒻᒪᑕ ᓈᒻᒪᑦᑐᓂᒃ ᐱᑕᖃᕋᓗᐊᕐᒪᖔᑦ 

ᓄᓇᓕᓐᓂᑦ ᓯᐅᕋᖅᑕᕐᓂᕐᒧᑦ. ᑖᓐᓇ ᐸᕐᓇᒍᑕᐅᔪᖅ 

ᐱᓕᕆᓂᐊᖅᑐᖅ ᐊᖏᖅᑕᐅᓯᒪᓗᑎᒃ ᐊᓯᖏᓐᓂᑦ 

ᐱᓕᕆᕕᓐᓂᑦ ᐱᔭᐅᔭᕆᐊᖃᖅᑐᑎᒃ ᐊᒻᒪᓗ 

ᐊᑭᓖᖃᑦᑕᕐᓂᕐᒧᑦ ᓄᓇᓕᓐᓂᑦ 

ᑮᓇᐅᔭᓕᐅᕈᑕᐅᓂᐊᕐᒪᑕ ᒪᑭᒪᔾᔪᑕᐅᔪᓐᓇᕐᓗᓂᓗ. 

ᐊᒻᒪᓗ ᐊᖏᓪᓕᒋᐊᓛᕐᒥᔭᕗᑦ ᕿᑎᕐᒥᐅᓂᑦ 

ᑐᐊᐸᓕᕆᓂᐅᔪᖅ ᓯᖁᓪᓗᐃᓂᕐᓗ ᐅᖅᓱᖅᑑᒥᑦ 

ᖁᕐᓗᖅᑑᒥᓗ ᐊᐅᔭᖓᓂ 2012.  

 

ᓄᓇᓕᓐᓂ ᐱᔪᒪᔭᐅᖃᑦᑕᖅᓯᒪᔪᓂᑦ 

ᐃᑭᑦᑎᖃᑦᑕᓂᕐᒧᑦ ᓴᓂᒃᑯᕕᐅᔪᓂᑦ ᑖᒃᑯᐊ 

ᐱᔭᕇᕋᑖᓚᐅᕐᒥᔪᒍᑦ ᖃᐅᔨᓴᕐᓂᐅᔪᒥᑦ ᐊᒻᒪᓗ 

ᖃᐅᔨᒐᓱᑉᐸᓪᓕᐊᓪᓗᑕ ᖃᓄᖅ 

ᐊᑐᑦᑎᐊᕈᓐᓇᕋᔭᕐᒪᖔᑕ. ᑖᒃᑯᐊ 

ᖃᐅᔨᓴᖅᑕᐅᓯᒪᓕᖅᑲᑕ ᐊᑐᓕᖁᔭᐅᓗᐊᖅᑐᑦ 

ᐱᖃᓯᐅᔾᔨᒐᔭᖅᑐᑦ ᑲᒪᓂᕐᒧᑦ ᓴᓇᓂᕐᒧᓪᓗ 

ᓴᓂᒃᑯᕕᐅᔪᓂᑦ ᐸᕐᓇᔾᔪᑕᐅᔪᓂᑦ ᐊᑭᑐᔪᓂᑦ 

ᐃᓱᒪᔅᓴᖅᓯᐅᕈᑎᔅᓴᓄᑦ ᓄᓇᕗᑦ ᒐᕙᒪᒃᑯᓐᓂᑦ.  

 

ᑲᓇᑕᓕᒫᒥ ᐸᕐᓇᒍᑕᐅᔪᖅ ᓄᓇᓕᓐᓂ ᑕᒪᒃᑯᓄᖓ 

ᑭᓈᓗᓐᓄᑦ ᐃᒥᑦᑎᐊᕙᓐᖑᖅᑎᑦᑎᒐᓱᐊᕐᓂᕐᒧᑦ 

ᓄᑖᖑᔪᓂᑦ ᒪᓕᒐᖃᕐᒪᑕ ᑲᓇᑕᒥ. ᑖᒃᑯᐊ 

ᒪᓕᑦᑕᐅᔭᕆᐊᖃᖅᑐᑦ ᐱᔭᕆᐊᑐᓂᖅᓴᐅᔪᑦ ᑕᐃᒪ 

ᓄᓇᕗᒻᒥ ᐃᒪᓕᕆᓂᕐᒧᑦ ᒫᓐᓇᐅᔪᖅ ᑖᒃᑯᐊ 

ᐊᑐᓐᖏᑦᑑᒐᓗᐊᑦ ᓄᓇᕗᒻᒥ ᑭᓯᐊᓂ ᐊᓯᖏᓐᓂᑦ 

ᐅᑭᐅᖅᑕᖅᑐᒥᓪᓗ ᖃᐅᔨᓴᕐᓗᑎᒃ ᐊᕐᕌᒍᓂᑦ  

ᑕᓪᓕᒪᓂᑦ. ᕕᕝᕗᐊᕆ 2014-ᖑᓕᖅᑲᑦ ᑕᐃᓐᓇ 

ᐃᓱᓕᑦᑐᒫᖅᑐᖅ ᖃᐅᔨᓴᕐᓂᖅ. 

 

ᑕᐃᒪᓕ ᑭᐅᓇᓱᓪᓗᒍ 

ᖃᐅᔨᓴᖃᑦᑕᕈᓐᓇᖅᑎᑕᐅᓂᕆᔭᕗᑦ ᑖᒃᑯᐊ 

ᑖᓪᕼᐊᐅᓯ ᓯᓚᑦᑐᓴᕐᕕᒻᒥ ᖃᐅᔨᓴᖅᑎᑦᑎᔪᑦ 

ᑐᑭᓯᐅᒪᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥ ᑭᓈᓗᓐᓂᑦ 

ᐱᐅᓴᐃᕕᐅᔪᓂᑦ ᐊᒻᒪᓗ ᖃᓄᖅ 

ᐊᑲᕐᕆᑎᐊᕐᓂᖅᓴᐅᒍᓐᓇᕐᒪᖔᑦ. 

ᐱᓕᕆᖃᑦᑕᕐᓂᐊᖅᑐᑦ ᐅᑭᐅᖅᑕᖅᑐᒥ ᐊᕐᕌᒍᓂᑦ 

ᑎᓴᒪᓂᑦ 7-ᓄᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐅᖃᖃᑎᖃᖃᑦᑕᖅᑐᑎᒃ 

ᐃᓄᓕᔨᑐᖃᖅᑐᓂᒃ ᓈᒻᒪᑦᑐᓂᓪᓗ ᓴᖅᑮᖃᑦᑕᖅᑐᑦ 

ᓄᓇᓕᓐᓂ ᒪᓕᒃᑲᓗᐊᕐᒪᖔ ᐃᒥᕐᒧᑦ ᓚᐃᓴᒧᑦ 

ᒪᓕᒋᐊᓕᓐᓄᑦ. ᐃᓄᓕᕆᔨᑐᖃᒃᑯᑦ ᐃᑲᔪᕐᒥᔪᑦ 

ᒐᕙᒪᒃᑯᓐᓂᑦ ᕿᓂᖅᑐᑎᒃ ᑮᓇᐅᔭᓂᒃ ᑕᒪᒃᑯᐊ 

ᑲᒪᒋᔭᐅᑦᑎᐊᕈᓐᓇᓂᖅᓴᐅᓂᖏᓐᓄᑦ ᐃᒥᕐᒧᑦ 

ᑭᓈᓗᒻᒧᓪᓗ.  

 

ᐃᒃᓯᕙᐅᑖᖅ, ᑕᒪᒃᑯᐊᓗ ᐱᓕᕆᐊᖑᕙᓪᓕᐊᔪᑦ 

ᑕᐅᕙᓂ ᓴᓇᔭᐅᕙᓪᓕᐊᓪᓗᑎᒃ ᐃᖃᓗᑦᑑᑦᑎᐊᖅ, 

ᐅᖅᓱᖅᑑᖅ, ᐃᓪᓗᓕᒃ, ᑯᒑᕐᔪᒃ, ᐸᓐᓂᖅᑑᖅ, 

ᓴᓂᑭᓗᐊᕐᓗ ᐊᒻᒪᓗ ᖃᒪᓂᑦᑐᐊᕐᒥ.  

 

ᐅᖅᓱᐊᓗᓕᕆᓂᕐᒥᓪᓕ, ᑕᒪᓐᓇ 

ᐱᕙᓪᓕᐊᑏᓐᓇᕋᓱᑦᑕᕗᑦ 

ᐅᖅᓱᐊᓗᖃᐅᑎᖃᕐᓂᐅᔪᖅ. ᑕᒪᒃᑯᐊ 

ᐊᔅᓱᕈᕐᓇᕐᓂᖏᑦ ᐅᖅᓱᐊᓗᖃᐅᑎᖃᕐᕕᐅᔪᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᐱᓕᕆᖃᑎᖃᖅᑐᒍᑦ 

ᑕᒪᒃᑯᐊ ᐱᓇᓱᑦᑐᒋᑦ ᑮᓇᐅᔭᓂᒃ 

ᐃᓱᒪᐃᓐᓇᖅᑯᑎᖃᓐᖏᒃᑲᓗᐊᖅᑎᓪᓗᑕ. 

 

ᑖᒃᑯᓄᖓᓕ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔫᑎᓄᑦ 

ᐊᒥᓱᓂᑦ ᐊᔅᓱᕈᕈᑎᖃᖃᑦᑕᕐᓂᐊᕐᒥᒐᑦᑕ ᐊᕐᕌᒍᓂᑦ  

ᑕᓪᓕᒪᓂᑦ ᒪᑯᐊ ᓱᕋᑉᐸᓪᓕᐊᑎᓪᓗᒋᑦ ᓄᓇᓕᓐᓂ 

ᐱᖁᑎᕐᔪᐊᖑᔪᑦ.  

 

ᐃᒃᓯᕙᐅᑖᖅ, ᑕᐃᒪ ᐅᖃᖃᑎᖃᕈᓐᓇᓚᐅᕐᒥᒐᒪ 

ᓈᒻᒪᑦᑐᓂᑦ ᓂᕆᐅᓇᖅᑐᓂᒃ, 

ᖃᓄᖅᑑᕈᑕᐅᒍᓐᓇᖅᑐᓂᓪᓗ ᑕᒪᒃᑯᐊ ᓄᓇᓕᓐᓂ 

ᐱᖁᑎᕐᔪᐊᖑᔪᒥᑦ ᔨᓂ ᓚᐱᐅᓪ ᒥᓂᔅᑕᐅᔪᖅ 

ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓄᑦ ᓄᓇᓕᓐᓂ 

ᒐᕙᒪᐃ ᓴᐃᓐ ᐋᓐᑐᕉᔅᒥ ᓂᐅᕗᕋᓐᕕᒃ ᔪᓚᐃᒥ. 

 

ᒥᔅᑕ ᓚᕕ ᐅᖃᐅᔾᔨᓚᐅᕐᖓᑦ 

ᐃᖅᑲᓇᐃᔭᖅᑎᖏᒡᒎᖅ ᓄᓇᓕᓐᓅᖃᑦᑕᓛᕐᖓᑕ 

ᑲᓇᑕᒥ ᑐᓴᕆᐊᖅᑐᕐᓗᑎᒃ ᐊᕕᑦᑐᖅᓯᒪᔪᓂᑦ 

ᐅᑭᐅᖅᑕᖅᑐᓂᓪᓗ ᒐᕙᒪᐅᔪᓂᑦ 

ᑮᓇᐅᔭᖃᖅᑎᑕᐅᓂᖏᓐᓄᑦ ᒑᓰᑦ 

ᑖᒃᓰᔭᖅᑕᐅᓂᖏᓐᓄᑦ ᐊᓯᖏᓐᓄᓪᓗ ᐱᖁᑎᕐᔪᐊᓄᑦ. 

ᕿᓚᓈᕆᕙᕗᑦ ᑲᑎᖃᑎᒋᓛᕋᑦᑎᒍ ᑲᓇᑕᒥ 

ᐱᖁᑎᕐᔪᐊᓕᕆᔨᐅᔪᑦ ᑭᓐᖒᒪᔭᑦᑎᓐᓄᑦ ᑕᒫᓂ 

ᓄᓇᕗᒻᒥ. 

 

ᑮᓇᐅᔭᖃᖅᑎᑕᐅᕙᑦᑐᑕ ᒐᕙᒪᑐᖃᒃᑯᓐᓄᑦ ᓲᕐᓗ 

ᐃᓪᓗᓕᐅᕐᓂᕐᒧᑦ ᓱᓕᔪᖅᓴᖅᑐᒍᑦ 

ᐊᑲᐅᓈᖅᓯᒪᓂᐊᕋᑦᑕ ᑕᒪᒃᑯᐊ ᑭᓐᖒᒪᔭᖏᑦ 

ᐱᑎᓐᓇᓱᓪᓗᒋᑦ ᓄᓇᓕᓐᓂ. 

 

ᐃᒃᓯᕙᐅᑖᖅ ᖃᐅᔨᒪᓪᓗᑕᓗ ᑕᒪᒃᑯᐊ ᐊᑯᓂᐅᓂᖏᑦ 

ᓴᓇᓂᕐᒧᑦ, ᓴᓇᑦᑎᐊᕐᓂᕐᒧᑦ, ᐱᐅᓯᒋᐊᖅᑎᑦᑎᓂᕐᒧᑦ 

ᓄᓇᓕᓐᓂ ᑐᔅᓯᕌᖑᕙᑦᑐᑦ ᐅᖓᑕᐅᓕᕙᒻᒪᑕ 

ᑮᓇᐅᔭᑎᒍᑦ ᐱᔪᓐᓇᖅᑕᑦᑎᓐᓂᑦ ᐊᕐᕌᒍᑕᒫᑦ. 

ᖃᐅᔨᒪᔭᕗᑦ ᑕᒪᒃᑯᐊ ᐊᒻᒪᓗ ᖃᓄᖅ 

ᐊᔅᓱᕈᖅᐸᒻᒪᖔᑕ ᐋᖅᑭᓱᐃᔾᔪᑎᒋᓕᖃᑦᑕᖅᑕᕗᑦ 

ᐸᓐᓇᓂᕐᒧᑦ. ᑕᐃᒪᓕ ᐃᑲᔪᖅᑐᐃᔪᒪᒐᑦᑕ ᓄᓇᓕᓐᓂ  

ᑭᓐᖒᒪᔭᖏᓪᓗ ᐱᓇᓱᑦᑐᒋᑦ ᓄᓇᕗᒻᒥᐅᑦ 

ᐱᔪᓐᓇᕐᓂᓕᒫᑦᑎᐊᖅᑎᒍᑦ ᐊᔪᓐᖏᓂᑦᑎᒍᓪᓗ. 

 

ᖁᕕᐊᓱᑦᑐᖓᓗ ᐃᓕᔅᓯ ᓵᖓᓃᓂᐊᕋᒪ ᐊᒻᒪᓗ 

ᑭᐅᓇᓱᖃᑦᑕᕐᓂᐊᕆᕗᖓ ᐊᐱᖅᑯᑎᓂᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐃᖅᑲᓇᐃᔭᖅᑎᐅᖃᑎᓐᓂᖃᐃ ᑕᐅᓇᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕗᑎᑦ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄᑦᑎᐊᖅ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᑉᓯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᖏᖃᑎᒌᑉᐱᑖ ᐃᖅᑲᓇᐃᔭᖅᑎᒥᓂᒃ ᑕᑲᓂ 

ᓵᑦᑎᐊᑎᓐᓃᖃᑎᖃᕈᒪᒻᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᑏ, ᐃᖅᓱᒃᑏ ᐃᒃᑯᐊ ᐃᑲᔪᓚᐅᒃᑭᑦ 

ᐃᖅᑲᓇᐃᔭᖃᑎᖏᑦ ᑕᐅᓄᓐᖓᖁᓪᓗᒋᑦ. 

 

ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑖᒃᑯᐊ ᑲᑎᒪᔾᔪᑎᑦᑎᓐᓂ 

ᓇᓗᓇᐃᖅᑕᐅᓯᒪᑦᑎᐊᓂᐊᕐᒥᒻᒪᑕ ᑭᒃᑯᓐᓂ 

ᑕᐅᓇᓃᖃᑎᖃᕐᒪᖔᖅᐱᑦ, ᑖᒃᑯᐊ 

ᓇᓗᓇᐃᕌᓪᓚᓚᐅᒃᑭᒃ ᑕᐅᓇᓃᖃᑎᒋᓂᐊᖅᑖᒃᑭᒃ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᒫᓃᖃᑎᒋᔮᒃᑲ, ᓴᐅᒥᖅᖠᓂ, 

Deputy Minister, ᑲᑕᓖᓐᑦ ᓛᔅᒪᓐ ᐊᒻᒪᓗ 

ᑕᓕᖅᐱᓱᓐᓂ, ᑖᔅᓱᒪ Deputy-ᐅᑉ Deputy-ᖓ, 

ᒥᔅᑕ ᕈᐃ ᒍᕆᓐ. ᑖᒃᑯᐊ ᑕᒫᓃᖃᑎᒋᔮᒃᑲ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᓐᖓᓱᒋᑦᑎ, ᒥᔅᑕ ᒍᕆᓐ, ᒥᔅ ᓛᔅᒪᓐ. ᑐᓐᖓᓱᒋᔅᓯ 

ᑖᓐᓇ ᒥᓂᔅᑕᓯ ᑕᕝᕙᓃᖃᑎᒋᓂᐊᕐᒪᒋᒃ. ᐄᓗᐊᕌᓗᒃ 

ᑖᓐᓇᐃᓛᒃ ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ 

Standing Committee-ᑯᓐᓄᑦ ᑕᒪᒃᑯᓄᖓ 

ᐅᖃᐅᓯᔅᓴᖃᖅᐸᑦ ᒪᑐᐃᕈᑎᖃᖅᑰᕐᒪᑦ. ᒫᓐᓇ 

ᐅᑕᖅᑭᓚᐅᐱᓪᓚᑲᑦᑎᒍ ᓯᑏᕙᓐ ᐊᐃᒻᒪᓕᒃ ᑕᐃᒃᑯᐊ 

ᐅᖃᐅᓯᕆᓂᐊᖅᑰᑕᕋᓗᐊᑎᑦ. 

ᖃᐃᑕᐅᔮᕐᓂᐊᖅᑑᒐᓗᐊᑦ ᑭᓯᐊᓂ ᒫᓐᓇ 

ᐱᒋᐊᕈᒪᓕᕈᕕᑦ, ᒥᔅᑕ ᕋᒻᐴᑦ, ᖃᐃᑕᐅᓂᐊᖅᑰᓕᕐᒪᑕ  

ᑕᐃᒃᑯᐊ ᐅᖃᐅᓯᕆᓂᐊᖅᑕᖏᓐᓂ ᐸᐃᑉᐹᓂᑦ 

ᐱᓯᒪᓐᖏᓇᑦᑕ ᐅᑕᖅᑭᓚᐅᐱᓪᓚᑦᑐᒋᑦ ᑭᓯᐊᓂ 

ᑲᔪᓯᔪᒪᒍᕕᑦ ᓈᓚᓐᓂᐊᖅᑐᐋᓘᔪᒍᑦ ᐱᒍᑦᑎᒍ 

ᐅᖃᓕᒫᕐᓂᐊᖅᐸᕗᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᒪᑐᐃᖅᓯᔾᔪᑎᓂᑦ ᑲᑎᒪᔨᕋᓛᖑᔪᓂᑦ 

ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ 

ᑲᑎᒪᑐᐃᓐᓇᑎᓪᓗᑕ ᐃᓱᒪᔅᓴᓯᐅᕐᓗᑕ 2012-2013 

ᐊᑭᑐᔪᖅᑐᕈᑎᔅᓴᖏᑦ ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑎᑎᓄᑦ. ᐅᔾᔨᓱᖅᓯᒪᔪᑦ ᒪᓕᒐᓕᐅᖅᑏᑦ 

ᑖᒃᑯᐊ $31.27 ᒥᓕᐊᓐᖑᓂᐊᕐᒪᑕ 2012-2013. 

ᑖᒃᑯᐊᓕ ᐊᑭᑐᔪᖅᑐᕈᑎᓂᑦ $34.022 

ᒥᓕᐊᓐᖑᓚᐅᖅᑐᑦ 2011-2012 ᐊᕐᕌᒍᖓᓂ 

ᐊᒻᒪᓗ $34.954 ᒥᓕᐊᓐ 2010-2011 ᐊᕐᕌᒍᖓᓂ.  

 

ᐃᒃᓯᕙᐅᑖᖅ, ᑖᒃᑯᐊ ᐊᐅᓚᓂᕆᖃᑦᑕᖅᑕᖏᑦ 

ᐊᑦᑐᐃᓂᖃᒻᒪᕆᑉᐸᒻᒪᑕ ᑲᔪᓯᑦᑎᐊᖅᑎᑕᐅᓂᖏᓐᓄᑦ 

ᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᖅᑐᕈᑎᖏᓐᓄᑦ. ᔫᓐ 

9, 2011-ᖑᑎᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᓵᑦᑎᓐᓂᓚᐅᕐᖓᑦ ᑲᑎᒪᑐᐃᓐᓇᑎᓪᓗᑕ 

ᐃᓱᒪᔅᓴᓯᐅᖅᑎᓪᓗᑕ ᐃᓚᒋᐊᕈᑎᔅᓴᐅᔪᓂᑦ 

ᐊᑭᑐᔪᖅᑐᕈᑎᓄᑦ ᓈᓴᐅᑎᓕᒃ 1, 2011-2012. 

ᒪᑐᐃᖅᓯᔾᔪᑎᖏᓐᓂ ᒥᓂᔅᑕᐅᔪᖅ ᐅᖃᓚᐅᕐᖓᑦ 

$77.62 ᒥᓕᐊᓐ ᓴᓂᕐᕙᖅᑕᐅᓂᐊᕐᖓᑕ ᑖᒃᑯᓄᖓ 

2010-2011 ᑲᔪᓯᒋᐊᖅᑎᑕᐅᓂᐊᖅᑐᓄᑦ 2011-

2012-ᓄᑦ. ᖃᓂᒋᔭᖓ6ᓃᑦᑐᑦ 120 ᐊᑭᑐᔪᑦ 

ᐱᓕᕆᐊᖑᔪᑦ ᑖᒃᑯᐊ ᑲᔪᓯᑎᑕᐅᓂᐊᖅᑐᑦ.   

 

ᓵᑦᑎᓐᓃᑎᓪᓗᒍᓕ ᒥᓂᔅᑕᐅᔪᖅ 

ᓇᓗᓇᐃᖅᓯᓚᐅᖅᑐᖅ ᐅᖃᖅᑐᓂ ᓄᓇᕗᑦ 

ᒐᕙᒪᒃᑯᖏᑦ ᐊᑐᓕᖅᑎᑦᑎᕙᓪᓕᐊᒻᒪᑕ ᐊᑭᑐᔫᑎᓄᑦ 

ᐸᕐᓇᒍᑕᐅᔪᒥᒃ ᒪᓕᑦᑕᐅᒋᐊᖃᖅᑐᓂ 

ᓴᓐᖓᑎᑦᑎᕚᓪᓕᖁᓪᓗᒋᑦ ᐃᓱᒪᓕᐅᕈᑕᐅᕙᑦᑐᑦ. 

ᐊᓯᔾᔨᕈᑕᐅᓂᐊᖅᑐᑦ ᐊᑭᑐᔪᖅᑐᕈᑎᓄᑦ 

ᐱᑕᖃᕆᐊᖃᕐᖓᑕ ᖃᓄᖅ 

ᐱᔭᕆᐊᑐᓂᕆᓂᐊᖅᑕᖏᓐᓂᒃ 

ᐱᕙᓪᓕᐊᓂᖃᑦᑎᓪᓗᑕ. ᑕᒪᒃᑯᐊ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᖅᑕᐅᑦᑎᐊᖁᓪᓗᒋᑦ ᑭᖑᕙᖏᓪᓗᑎᒃ 

ᑮᓇᐅᔭᓂᓪᓗ ᐊᑐᓗᐊᖏᓪᓗᑎᒃ. 

 

ᐃᒃᓯᕙᐅᑖᖅ, ᐅᖃᐅᔾᔭᐅᓚᐅᕐᒥᔪᑦᑕᐅᖅ ᑲᑎᒪᔩᑦ 

ᓄᓇᕗᑦ ᓄᓇᓕᓐᓂ ᐱᖁᑎᕐᔪᐊᓄᑦ ᑲᑎᒪᔨᕋᓛᖑᔪᑦ 

ᐱᔭᕇᕋᑖᕐᓂᑰᒻᒪᑕ ᓯᕕᑐᔪᒧᑦ ᒪᑭᒪᔾᔪᑎᔅᓴᐅᔪᓄᑦ 

ᐊᑐᓂᒃ ᓄᓇᓕᓐᓄᑦ. ᐱᔭᕇᖅᑕᐅᓚᐅᕐᓂᖏᑦ ᑖᒃᑯᐊ 

ᐸᕐᓇᒍᑕᐅᔪᑦ, ᓯᕗᓂᒃᑎᓐᓂ ᐸᕐᓇᒍᑕᐅᓂᐊᖅᑐᑦ 

ᐱᖃᓯᐅᔾᔨᓯᒪᔪᑦ ᐊᕙᑎᓕᕆᓂᕐᒧᑦ, ᐃᓕᖅᑯᓯᒃᑯᑦ, 

ᐃᓅᓯᒃᑯᑦ ᑮᓇᐅᔭᓕᐅᕈᑕᐅᓂᒃᑯᑦ ᐊᒻᒪᓗ ᑖᒃᑯᐊ 

ᑲᑎᒪᔨᕋᓛᖑᔪᑦ ᐱᕕᖃᑦᑎᑦᑎᓂᐊᖅᑐᑦ ᑕᒪᒃᑮᓐᓂᒃ 

ᒐᕙᒪᒃᑯᓐᓂᒃ ᑎᒥᐅᔪᓂᓪᓗ ᓄᓇᓕᓐᓂᓪᓗ 

ᑕᐅᑐᑦᑕᖏᓐᓂᒃ ᐱᖁᑎᕐᔪᐊᓕᕆᓂᕐᒧᑦ 

ᐱᕙᓪᓕᐊᓂᕐᒧᑦ ᕿᓚᓈᖅᐳᒍᓪᓗ 

ᑐᓴᖅᑎᑕᐅᖃᑦᑕᓂᐊᕐᓂᕆᔭᑦᑎᓐᓂᒃ ᑕᒪᒃᑯᓄᖓ 

ᐱᒻᒪᕆᐅᔪᓄᑦ ᐱᑦᔪᑎᖃᑦᑐᓂᒃ ᐊᑭᑐᔫᑎᓄᑦ 

ᐸᕐᓇᓂᕐᒧᑦ ᓄᓇᓕᐅᔪᓂ ᑕᒫᓂ ᓄᓇᕗᒻᒥ. 

 

ᑲᑎᒪᔨᕋᓛᓪᓗ ᖁᕕᐊᓱᑉᐳᑦ ᑖᒃᑯᐊ ᐱᖃᓯᐅᔾᔨᒻᒪᑕ 

ᑮᓇᐅᔭᓂᒃ ᐊᓂᑭᑦᑐᖅᕕᐅᔪᓄᑦ ᐱᐅᓯᒋᐊᕈᑎᔅᓴᑦ 

ᓴᓪᓗᕐᒧᑦ, ᐊᕐᕕᐊᓄᓪᓗ, 2012-2013 

ᐊᑭᑐᔪᖅᑐᕈᑎᖏᓐᓄᑦ. ᑖᒃᑯᐊ ᐱᔭᐅᓚᐅᖅᓯᒪᔪᑦ 

ᓇᓗᓇᐃᖅᓯᓯᒪᕗᑦ ᓴᓇᒋᐊᖅᑕᐅᓂᖏᑦ 

ᓯᑯᓐᖑᐊᖃᕈᓐᓇᕐᓂᐊᕐᓕᕐᖓᑕ ᐊᑯᓂᐅᓂᖅᓴᕐᓗ 

ᐱᓐᖑᐊᖅᕕᐅᖃᑦᑕᕈᓐᓇᕐᓗᑎᒃ. ᑭᓯᐊᓂᓕ 

ᖃᐅᔨᒍᒪᔪᒍᑦ ᑕᐃᒃᑯᐊ ᓯᑯᓐᖑᐊᖑᔪᑦ ᐃᒫᒃ 

ᓯᑯᓐᖑᐊᓚᑦᑖᖑᒻᒪᑦ ᑭᓯᐊᓂᓕ ᐊᑯᓂᐅᓂᖅᓴᖅ 

ᐊᑐᖅᑕᐅᒍᓐᓇᖃᑦᑕᓂᐊᖅᑐᖅ. ᑎᓕᐅᖅᑐᒍᓗ 

ᒥᓂᔅᑕᐅᔪᖅ ᓇᓗᓇᐃᖅᓯᖁᔭᐅᓪᓗᓂ. 

ᓵᑦᑎᓐᓃᑎᓪᓗᒍ ᒥᓂᔅᑕᐅᔪᖅ ᐅᖃᓚᐅᖅᑐᖅ 

ᑖᒃᑯᐊᒎᖅ ᕿᓂᖅᐸᓪᓕᐊᒐᓱᒻᒪᑕ ᐊᑦᔨᒌᖏᑦᑐᓂᒃ 

ᑮᓇᐅᔭᖅᑖᕕᒃᓴᐅᔪᓂᒃ ᓄᓇᕗᒻᒥᐅᑕᐅᔪᓕᒫᑦ 

ᑕᒪᒃᑯᓂᖓ ᐊᑐᖅᑐᐃᓐᓇᐅᔪᓐᓇᓂᐊᕐᖓᑕ  

ᐱᓐᖑᐊᖅᕕᖏᓐᓄᑦ. ᑲᑎᒪᔨᕋᓛᖑᔪᓪᓗ ᕿᓚᓈᖅᐳᑦ 

ᑐᓴᖅᑎᑕᐃᖃᑦᑕᕐᓂᐊᕐᕋᑦᑕ ᐃᑲᔪᖅᑐᐃᓗᑕᓗ 

ᑕᒪᒃᑯᓂᖓ ᐱᓐᖑᐊᖅᕕᐅᔪᑦ ᐱᐅᓯᒃᑲᓐᓂᖁᓪᓗᒋᑦ 

ᓄᓇᕗᑦᒥ. ᑕᒪᒃᑯᐊ ᐃᒫᒃ ᑎᒥᒧᑦ 

ᐊᑲᐅᓯᔾᔪᑕᐅᒋᐊᕈᓐᓇᕐᖓᑕ ᑕᒪᒃᑯᐊ 

ᐱᓐᖑᐊᕐᓂᐅᖃᑦᑕᖅᑐᑦ. 

 

ᑲᑎᒪᔨᕋᓛᖑᔪᓪᓗ ᐅᔾᔨᓱᖅᐳᑦ $500,000 

ᑲᓐᓂᐅᔪᑦ ᓴᓂᖅᕙᑦᑕᐅᓯᒪᔪᖅ ᑕᕝᕙᓂ 2012-

2013 ᐊᑭᑐᔪᖅᑐᕈᑎᖏᓐᓄᑦ ᐸᕐᓇᓂᕐᒧᑦ 

ᓄᑖᖑᔪᒥᒃ ᐱᓐᖑᐊᖅᕕᐅᒐᔭᖅᑐᒥᒃ ᑲᖏᖅᖠᓂᕐᒥ. 

ᐅᓪᓗᒥᒧᑦ ᓴᓂᖅᕙᐃᓯᒪᔪᑦ $200,000-ᓂᒃ 

ᑖᒃᓱᒧᖓ. ᑐᓴᖅᑎᑕᐅᓚᐅᖅᑐᒍᓪᓕ ᑖᒃᓱᒧᖓ ᑖᒃᑯᐊ 

ᐱᔭᒃᓴᕆᔭᖏᑦ ᐊᓐᓂᑭᑦᑐᕐᕖ ᐊᑕᖐᒐᔭᕐᓗᓂ 

ᐱᓐᖑᐊᖅᕕᐅᒍᓐᓇᕐᓗᓂ ᐃᓗᐊᓂ, ᑰᓕᒃᕕᐅᔪᖅ, 

ᐃᖃᐃᓕᓴᖅᕕᒃ, ᑲᑎᒪᕕᐅᔪᖅ, 

ᓂᕿᓕᐅᖅᕕᖃᓪᓗᓂ, ᓂᐅᕕᖅᕕᖃᕈᓐᓇᕐᓗᓂ 

ᐊᒻᒪᓗ ᐳᐃᔾᔪᕋᖅᕕᒻᒥᒃ ᐊᖏᔪᒥᒃ. ᑖᒃᑯᐊ 

ᑐᓴᓚᐅᖅᑕᕗᑦ ᑕᕝᕙᓐᖓᑦ ᐱᖃᓯᐅᔾᔨᖏᒻᒪᑦ 

ᖃᓄᑎᒋ ᐊᑭᖃᕋᔭᒻᒪᖔᑦ ᓄᑖᖑᔪᖅ ᑕᐃᒪᐃᑦᑐᖅ 

ᐱᓐᖑᐊᖅᕕᒃ. 

 

ᐊᒻᒪᓗᒃᑕᐅᖅ ᑖᒃᑯᐊ ᑐᓴᓚᐅᖅᑕᕗᑦ ᑖᒃᓱᒧᖓ 

ᐅᖃᖅᓯᒪᒻᒪᑕ ᒫᓐᓇᐅᔪᖅ ᐊᑭᒋᒐᔭᖅᑕᖓ 

ᖃᐅᔨᔭᒃᓴᐅᖏᒻᒪᑦ 

ᖃᐅᔨᓴᖅᑕᐅᓚᐅᖅᑳᖏᓐᓂᖓᓂ. ᖃᓄᕐᓗ 

ᐱᔭᕆᐊᑐᒐᔭᕐᒪᖔᑦ ᑭᓯᐊᓂᓕ ᑐᒃᓯᕋᓚᐅᕐᒥᒻᒪᑕ 

ᑳᑦᑕᓛᒃᑖᕈᑎᔅᓴᐅᖁᔭᐅᔪᓂᒃ ᖃᐅᔨᓴᖁᔨᓂᕐᒧᑦ 

ᐱᓐᖑᐊᖅᕕᐅᒐᔭᖅᑐᒥᒃ ᖃᖏᖅᖠᓂᕐᒥ. ᑖᒃᑯᐊ 

ᑳᑦᑐᓛᒃᑖᕈᑎᐅᖁᔭᐅᔪᑦ ᐅᖃᖅᓯᒪᔪᑦ ᑭᖑᓪᓕᖅᐹᒥ 

ᐅᓂᑳᒥ ᑐᓂᓯᓗᑎᒃ ᒫᑦᓯ 31, ᑕᒫᓂ ᐊᕐᕌᒍᒻᒥ. 

ᑎᓕᐅᕆᓚᐅᕐᕆᕗᒍᑦ ᑐᓴᖅᑎᑦᑎᖁᔨᓪᓗᑎᒃ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᑲᑎᒪᔨᕋᓛᓄᑦ 

ᑐᓴᖅᑕᐅᔪᑦ ᕿᒥᕐᕈᑎᓪᓗᒋᑦ 2010-2011 

ᐊᑭᑐᔪᖅᑐᕈᑎᓄᑦ ᓇᓗᓇᐃᖅᓯᓚᐅᖅᑐᑦ 

ᐊᑭᓕᒫᖓᓐᓂᒃ $16 ᒥᓕᐊᓐᖏᓐᓃᒃᑲᔭᕐᖓᑦ. 

ᑲᑎᒪᔨᕋᓛᖑᔪᕐᓕ ᐃᑲᔪᖅᑐᐃᑦᑎᐊᖅᑑᒐᓗᐊᑦ 

ᑕᒪᒃᑯᓂᖓ ᐱᓐᖑᐊᖅᕕᐅᔪᓂᒃ ᓄᓇᕗᑦᒥ ᑭᓯᐊᓂᓕ 

ᑕᒪᒃᑯᐊ ᐱᓕᕆᐊᕐᖑᔪᑦ ᓈᒻᒪᓈᕆᐊᕐᓗᑎᒃ 

ᐱᓗᐊᖏᓪᓗᑎᓪᓗ ᐃᒫᒃ 

ᐱᓐᖑᐊᖅᕕᖃᕈᓐᓇᓂᐊᕐᖓᑕ ᐊᒻᒪᓗ ᓄᓇᓕᐅᔪᑦ 

ᑕᐃᒪᐃᑦᑐᖃᖏᑦᑐᖅ ᓲᕐᓗ ᐳᐃᔾᔪᕋᖅᕕᓐᓂᒃ 

ᑐᑭᓯᐅᒪᑎᑕᐅᑦᑎᐊᕐᓗᑎᒃ ᖃᓄᖅ 

ᐃᑲᔪᖅᑐᖅᑕᐅᒍᒪᓂᕐᒧᑦ ᐱᓇᓱᒍᓐᓇᕐᒪᖔᑕ. ᑖᒃᑯᐊ 

ᐃᓱᒪᔅᓴᖅᓯᐅᕐᓂᐊᖅᑐᑦ ᑕᒫᓐᓇ 

ᓯᕗᒧᐊᑉᐸᓪᓕᐊᑎᓪᓗᒍ ᐊᑭᓪᓚᑦᑖᖓᓗ 

ᓇᓗᓇᕈᓐᓃᓕᖅᑎᓪᓗᒍ.  

 

ᐃᒃᓯᕙᐅᑖᖅ, ᑖᒃᑯᐊ 2012-2013 

ᐊᑭᑐᔪᖅᑐᕈᑎᐅᔪᑦ ᐱᖃᓯᐅᔾᔨᔪᑦ ᑐᐊᑉᐸᔭᑕᕐᓂᕐᒧᑦ 

ᐊᕐᕕᐊᓂ. 2012-2013 ᐊᑭᑐᔪᖅᑐᕈᑏᑦ 

ᐱᖃᓯᐅᔾᔨᔪᑦ ᕿᑎᕐᒥᐅᒥ ᓯᐅᕋᔮᖅᑕᓂᕐᒧᑦ, 

ᑐᐊᐸᔭᑕᕐᓂᕐᒧᑦ, $2.6 ᒥᓕᐊᓐ. ᑖᓐᓇ ᑲᔪᓯᔪᖅ 

ᑮᓇᐅᔭᖃᖅᑎᑕᐅᓚᐅᖅᓯᒪᔪᓂᑦ ᕿᑎᕐᒥᐅᑦ 

ᓄᓇᓕᓕᒫᖏᓐᓂᐅᓗᐊᖅᑐᖅ ᐊᑐᓂᑦ 

ᓂᐅᕕᖃᑦᑕᕐᓗᑎᒃ ᐱᖁᑎᐅᔪᓂᑦ. ᑭᓯᐊᓂᓕ ᒥᓂᔅᑕ 

ᓵᑦᑎᓐᓃᑦᑎᓪᓗᒍ ᓇᓗᓇᐃᖅᓯᓕᓚᐅᕐᒥᔪᖅ 

ᐅᖃᐅᓯᕐᒥᓂᒃ ᑖᓐᓇᒎᖅ ᑕᐃᒪᐃᓐᓂᐊᖅᑐᖅ 

ᐅᖅᓱᖅᑑᒥ ᖁᕐᓗᖅᑑᒥᓗ. ᑖᒃᑯᐊ 

ᑐᓴᖅᑎᑕᐅᔾᔪᑎᒋᓚᐅᖅᑕᕗᑦ ᓇᓗᓇᐃᖅᓯᓚᐅᖅᑐᑦ 

ᓄᓇᓕᐅᔪᑦ ᑭᓐᖒᒪᑦᑎᒻᒪᕆᒻᒪᑕ ᑕᒪᒃᑯᓂᖓ 

ᑐᐊᐸᐅᔪᓂᑦ ᐊᒻᒪᓗ ᓄᓇᕗᒻᒥ ᓄᓇᓕᓕᒫᑲᓴᑦᑎᐊᑦ 

ᐃᒫᒃ ᐱᐅᔪᐊᓗᒻᒥᑦ ᐱᖃᓐᖏᒻᒪᑕ, 

ᐊᑐᐃᓐᓇᖃᓐᖏᒻᒪᑕ. ᕿᓚᓈᖅᐳᒍᓪᓗ 

ᑐᓴᖅᑎᑕᐅᖃᑦᑕᓂᐊᕐᓂᑎᓐᓂ ᑖᔅᓱᒥᖓ 

ᑲᔪᓯᑦᑎᐊᖅᑲᓪᓗ ᐱᓕᕆᒃᑲᓂᕐᓗᑕ ᐊᓯᖏᓐᓄᑦ  

ᐊᕕᑦᑐᖅᓯᒪᔪᓄᑦ, ᐊᒻᒪᓗ ᑎᓕᐅᕆᒃᑲᓂᕆᕗᑦ 

ᒐᕙᒪᒃᑯᓐᓂᑦ ᑮᓇᐅᔭᑦ ᐊᒥᓱᕈᕆᐊᖅᑕᐅᖁᓪᓗᒋᑦ 

ᑕᐃᒪᐃᑦᑐᒧᑦ. 

 

ᐃᒃᓯᕙᐅᑖᖅ, ᐊᑦᑕᓇᓐᖏᑦᑐᒥᑦ ᐃᒥᖃᕈᓐᓇᕐᓂᖅ 

ᓄᓇᓕᑦᑎᓐᓄᑦ ᐱᒻᒪᕆᐅᒋᔭᐅᒻᒪᑦ ᒐᕙᒪᒃᑯᓐᓂᑦ 

ᓇᓗᓇᕐᓂᐊᖅᑐᓂᓗ ᖃᑦᑎᓪᓚᕇᑦ 

ᒪᓕᑦᑎᐊᖅᐸᒃᑲᓗᐊᕐᒪᖔᑕ ᐃᒥᖅᑕᐅᔪᓐᓇᖅᑐᓂᒃ 

ᐃᒥᕐᒥᑦ. ᒪᓕᒐᓕᐅᖅᑏᑦ 

ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 2009-10 

ᐊᑭᑐᔪᖅᑐᕈᑎᓄᑦ ᐊᑐᓕᖁᔨᓚᐅᕐᒥᔪᑦ ᒐᕙᒪᒃᑯᑦ 

ᓴᖅᑮᖁᔭᐅᓪᓗᑎᒃ ᐃᒦᑦ ᐱᐅᔫᓂᖏᓐᓂᑦ ᐊᑐᓂᑦ 

ᓄᓇᕗᑦ ᓄᓇᓕᓐᓂ 2009 ᐃᓱᓕᓚᐅᖅᑎᓐᓇᒍ. 

ᑕᐃᒪᐃᓚᐅᖅᓯᒪᓐᖏᑦᑐᑦ ᓱᓕ ᑖᓐᓇ ᒥᓂᔅᑕᒥ 

ᑎᓕᐅᕆᕗᖅ ᓴᖅᑮᖁᔭᐅᓪᓗᓂ ᑕᐃᒪᐃᑦᑐᒥᑦ 

ᐱᔪᓐᓇᖅᓯᑐᐊᖅᑲᑦ.  

 

ᑲᑎᒪᔨᕋᓛᓪᓗ ᖃᐅᔨᒪᒻᒥᔪᑦ ᑖᒃᑯᐊ ᑲᓇᑕᓕᒫᒥᑦ 

ᐸᕐᓇᒍᑕᐅᔪᑦ ᓄᓇᓕᓐᓂ ᑲᒪᒋᔭᐅᓂᖏᓐᓄᑦ 

ᑭᓈᓗᒻᒧᑦ ᐱᐅᓴᐃᓂᕐᒧᑦ. ᒫᔅᓯ 27, 2009 

ᒥᓂᔅᑕᐅᔪᖅ ᓴᖅᑮᓚᐅᖅᓯᒪᔪᖅ ᐊᕙᑎᓕᕆᔨᒃᑯᓐᓄᑦ 

ᒪᓕᒐᓕᐅᕐᕕᒻᒥ, ᒥᓂᔅᑕ ᐅᖃᖅᓯᒪᓚᐅᖅᑐᖅ 

ᓄᓇᕗᑦ, ᑯᐸᐃ, ᐊᒻᒪᓗ ᓂᐅᕙᓐᓛᓐ 

ᐃᑲᔪᖅᑐᐃᖏᒻᒪᑕ ᑖᔅᓱᒥᖓ ᑎᑎᖅᑲᒥᑦ. ᐊᒻᒪᓗ 

ᐅᖃᖅᓯᒪᓚᐅᕆᓪᓗᓂ ᓄᓇᕗᑦ ᐃᓱᒪᒋᔭᐅᓂᖓ 

ᓈᒻᒪᒋᔭᐅᔫᒐᓗᐊᖅ ᑭᓯᐊᓂ ᐃᓱᒫᓗᒍᑎᖃᒻᒪᕆᑦᑐᑦ 

ᐊᑭᑐᔪᒻᒪᕆᐊᓘᒐᔭᕐᖓᑦ ᐊᑐᓕᖅᑎᑕᐅᒐᔭᕐᓂᖓᓄᑦ 

ᓇᑭᓪᓗ ᑮᓇᐅᔭᖃᕋᔭᕐᒪᖔᑕ. 

ᐃᑲᔪᖅᑕᐅᔪᒪᑦᑎᐊᕋᓗᐊᖅᑐᖅ ᓄᓇᕗᑦ ᑮᓇᐅᔭᑦ 

ᐊᑐᐃᓐᓇᐅᒃᑲᓐᓂᖅᑲᑕ.  

 

ᐅᖃᒃᑲᓐᓂᕈᒪᒋᓪᓗᖓᓗ ᒪᓕᒐᓕᐅᖅᑎᐅᔪᑦ 

ᐅᖃᐅᔾᔭᐅᖃᑦᑕᖅᓯᒪᒻᒪᑕ ᐊᑐᓕᖅᑎᑦᑎᓂᕐᒧᑦ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐹᓂ $500-ᒥᓕᐊᖏᓐᓃᒍᓐᓇᕐᖓᑦ. 

ᑐᓴᖅᑎᑕᐅᓯᒪᒋᓪᓗᑕᓗ ᑭᓯᐊᓂ ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᑎᖅᑏᑦ ᐊᕙᑎᓕᕆᔨᒃᑯᓪᓗ 

ᐱᓕᕆᕙᓪᓕᐊᓯᒪᒻᒪᑕ ᑕᒪᒃᑯᓂᖓ ᖃᐅᔨᓇᓱᑦᑐᑎᒃ 

ᐱᖁᑎᒋᔭᖏᓐᓂᑦ.  

 

ᓯᑎᐱᕆ 15, 2010 ᑲᑐᔾᔨᔪᑦ ᒐᕙᒪᑐᖃᒃᑯᓐᓂᑦ, 

ᓄᓇᕗᒻᒥᓪᓗ ᐅᖃᖅᑐᖃᓚᐅᕐᒥᒻᒪᑦ 6-ᖑᔪᓂᑦ 

ᐱᒋᐊᖅᑕᐅᓂᐊᖅᑐᓂᑦ. ᑕᐃᒃᑲᐊ ᓄᑖᖑᔪᓂᑦ 

ᐳᓪᓚᔅᓴᐃᕕᐅᒐᔭᖅᑐᓂᑦ ᖃᒪᓂᖅᑐᐊᕐᒥ 

ᐃᒪᖃᕐᕕᖓᓄᑦ ᐊᒻᒪᓗ ᓯᑎᐱᕆ 16 ᐊᕐᕌᓂ 17-

ᓄᑦᑕᐅᖅ ᒐᕙᒪᑐᖃᒃᑯᑦ ᓄᓇᕗᓪᓗ 

ᑐᓴᖅᑎᑦᑎᓚᐅᖅᓯᒪᒻᒪᑕ ᓄᑖᒥᑦ 

ᑭᓈᓗᖃᕐᕕᐅᒐᔭᖅᑐᒥᑦ ᑭᒻᒥᕈᕐᒥᑦ. ᕿᓚᓈᖅᐳᒍᓪᓗ 

ᑐᓴᖅᑎᑕᐅᖃᑦᑕᓂᐊᕐᓂᑎᓐᓂ ᑕᒪᒃᑯᓄᖓ 

ᐱᓕᕆᐊᖑᔪᓄᑦ. ᑐᓴᓚᐅᕐᒥᔪᒍᑦᑕᐅᖅ ᑕᐃᒃᑯᐊ 

ᐊᔪᐃᓐᓇᑲᓐᓂᖁᓪᓗᒋᑦ ᒐᕙᒪᑐᖃᒃᑯᓐᓄᑦ 

ᑮᓇᐅᔭᖃᖅᑎᑕᐅᓂᖓᓄᑦ ᑕᐃᑯᐊ ᑭᓈᓗᖃᕐᕕᐅᔪᑦ 

ᓄᑖᖑᔪᖅ ᒪᓕᒐᐅᔪᖅ ᒪᓕᑦᑎᐊᕐᓂᐊᕋᓗᐊᕐᒪᖔᑕ.  

 

ᓯᑎᐱᕆ 23, 2010 ᓄᓇᕗᑦ ᒐᕙᒪᒃᑯᖏᑦ 

ᓴᖅᑮᓚᐅᕐᒥᔪᑦ ᐅᖃᖅᓯᒪᔪᑦ ᐊᕙᑎᓕᕆᔨᒃᑯᑦ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᖅᑏ 

ᐱᓕᕆᖃᑎᒌᒻᒪᑕ ᕿᒥᕐᕈᓪᓗᑎᒃ ᓄᓇᕗᒻᒥ 

ᑭᓈᓗᒻᒥᑦ ᑲᒪᓂᕐᒧᑦ. ᑖᒃᑯᐊ 

ᓯᕗᒃᑲᑕᖅᑎᓪᓗᐊᑕᐅᓐᖑᓱᒻᒪᑕ ᓄᓇᕗᒻᒥ ᑭᓈᓗᒻᒥᑦ 

ᐱᐅᓴᐃᒋᐊᕐᓂᕐᒧᑦ ᐃᒥᕐᒥᑦ ᕿᒥᕐᕈᕙᓪᓕᐊᑎᓪᓗᒋᑦ 

ᑕᒫᓂ ᓄᓇᕗᒻᒥ. ᑖᓐᓇ ᐸᕐᓇᒍᑕᐅᔪᖅ 

ᕿᒥᕐᕈᓂᐊᖅᑐᖅ ᐊᒥᓱᑲᓪᓚᐅᔪᓂᑦ 

ᖃᓄᖅᑑᕈᑕᐅᒍᓐᓇᖅᑐᓂᒃ ᑲᒪᒋᔭᐅᓂᖏᓐᓄᑦ 

ᓄᓇᕗᒻᒥ ᐊᑐᒃᑲᓐᓂᕈᓐᓇᖅᑐᑦ, ᐃᒋᑦᑎᓂᖅ ᐊᒻᒪᓗ  

ᐃᑭᑦᑎᓂᖅ. ᖁᕕᐊᓚᐅᕐᒥᔪᒍᑦ ᑐᓴᕆᐊᔅᓴᖅ ᑖᒃᑲᐊ 

ᑕᒪᒃᑮᒃ ᐱᓕᕆᕕᐅᔪᑦ ᓴᓂᒃᑯᕕᓕᕆᓂᕐᒧᑦ ᐊᒻᒪᓗ 

ᑐᓴᖅᑎᑕᐅᖃᑦᑕᕈᒪᓂᐊᕆᓪᓗᑕ ᓱᓕ. 

 

ᐃᒃᓯᕙᐅᑖᖅ, 2012-13 ᐊᑭᑐᔪᖅᑐᕈᑎᔅᓴᖏᓐᓄᑦ 

ᑎᑎᖅᑲᐅᔪᑦ ᓇᓗᓇᐃᖅᓯᓯᒪᔪᑦ $2.25 ᒥᓕᐊᓐ 

ᐃᖃᓗᐃᑦ ᓯᑎᒃᑯᖏᓐᓅᕐᓂᐊᖅᑐᑦ ᐃᓗᐃᒃᑲᐅᓗᑎᒃ 

ᑮᓇᐅᔭᐅᓗᑎᒃ ᒐᕙᒪᑐᖃᒃᑯᓐᓂᑦ ᒑᓯᒥᑦ 

ᑖᒃᓰᔭᐃᓂᒃᑯᑦ ᐊᒻᒪᓗ ᒥᓂᔅᑕᐅᔪᖅ 

ᓴᖅᑮᖁᔭᐅᓯᒪᒻᒥᔪᖅ ᐅᓂᒃᑳᖑᔪᒥᑦ ᑕᒪᒃᑯᐊ 

ᒪᓕᒐᓕᐅᖅᑎᓕᒫᖑᔪᑦ ᑕᖅᑲᒃᑯᐊᓗ 

ᑐᑭᓯᐅᒪᑦᑎᐊᕐᓂᐊᕐᖓᑕ ᖃᓄᓪᓚᑦᑖᖅ ᑮᓇᐅᔭᑦ 

ᐊᑐᖅᑕᐅᓯᒪᓕᕐᒪᖔᑕ. ᐊᒻᒪᓗ ᑎᓕᐅᕆᒃᑲᓂᕐᒥᔪᒍᑦ 

ᑕᐃᒪᐃᑦᑐᓂᒃ ᐊᖏᖃᑎᒌᖁᔨᓗᑎᒃ ᐊᓯᖏᓐᓂᒃ 

ᓄᓇᓕᐅᔪᓂᒃ ᓴᖅᑭᔮᖅᑎᑦᑎᒍᓐᓇᖅᑐᓂᒃ 

ᑕᐃᒪᐃᑦᑐᒧᑦ ᐊᖏᖃᑎᒌᒍᓐᓇᕋᔭᕐᒪᖔᑕ.  

 

ᐅᔾᔨᖅᓱᓚᐅᕆᓪᓗᑕᓗ 2012-13 

ᐊᑭᑐᔪᖅᑐᕈᑎᔅᓴᐃᑦ ᐱᖃᓯᐅᔾᔨᔪᑦ $5 

ᒥᓕᐊᓐᖑᔪᓂᒃ ᒥᑭᓂᖅᓴᐅᔪᓄᑦ ᐊᑭᑐᔫᑎᓄᑦ 

ᐃᒪᐃᑦᑐᑦ ᓲᕐᓗ ᓄᓇᓯᐅᑏᑦ ᓴᓇᔭᐅᓂᖏᓐᓄᑦ 

ᓄᓇᓕᓐᓂ ᐸᕐᓇᒍᑏᑦ ᐃᓛᒃᑰᕐᓗᑎᒃ 

ᑮᓇᐅᔭᖃᐅᑎᓂ ᑐᐊᐸᔭᑕᕐᓂᕐᒧᑦ ᐊᒻᒪᓗ 

ᑯᕕᔪᖃᕐᓂᕐᖓᑦ ᓴᓗᒻᒪᔅᓴᐃᔾᔪᑎᓂᒃ 

ᑯᕕᔪᖃᕐᓂᖅᑲᑦ. ᓇᓗᓇᐃᖅᓯᕕᐅᔪᒪᓚᐅᖅᓯᒪᔪᒍᑦ 

ᐊᕐᕌᒍᑕᒫᖅᓯᐅᑎᓂᒃ ᐊᑭᑐᔪᖅᑐᕈᑎᖏᓐᓂ 

ᓴᖅᑭᑕᐅᕙᑦᑐᑦ ᒪᓕᒐᓕᐅᖅᕕᒻᒥ ᐃᓱᒪᒋᓪᓗᒋᑦ 

ᑕᐃᒃᑯᐊ 15 ᐳᓴᖓᓄᑦ ᑎᑭᓯᒪᑉᐸᑕ ᑕᕝᕙᓐᖓᑦ 

ᑮᓇᐅᔭᓂᒃ ᐊᑐᕐᓂᐊᖅᑕᖏᓐᓂ.  

 

ᐊᒻᒪᓗ ᐅᔾᔨᓱᓚᐅᕐᕆᕗᑦ ᑖᒃᑯᐊ 2012-13 

ᐊᑭᑐᔪᖅᑐᕈᑎᔅᓴᐅᔪᑦ ᐱᖃᓯᐅᔾᔨᔪᑦ $620,000. 

ᑮᓇᐅᔭᓂᒃ ᒥᑭᑦᑑᑎᓄᑦ ᐊᑭᑐᔫᑎᓄᑦ 

ᐊᐳᑕᐃᔭᐃᔾᔪᑕᐅᒐᔭᖅᑐᓄᑦ ᐃᖃᓗᒃᑑᑦᑎᐊᕐᒥ,  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᓕᒑᕐᔪᒃ, ᐅᖅᓱᖅᑑᖅ, ᓇᐅᔮᑦ ᐊᒻᒪᓗ 

ᑐᓴᖅᑎᑕᐅᖃᑦᑕᕈᒪᓂᐊᕐᕆᕗᒍᑦ ᑖᒃᑯᐊ ᒥᒃᓵᓄᑦ. 

 

ᐃᒃᓯᕙᐅᑖᖅ, ᖃᑯᑎᒃᑯᓪᓗ ᒪᓕᒐᓕᐅᖅᑎᐅᔪᑦ 

ᑎᑎᖅᑲᐅᓯᐊᖅᐸᒥᒻᒪᑕ ᒐᕙᒪᒃᑯᓐᓂᑦ 

ᓇᓗᓇᐃᔭᐃᓯᒪᔪᓂᒃ ᓄᑦᑎᖅᑕᐅᓂᖏᓐᓂᒃ ᑮᓇᐅᔭᑦ 

ᐊᑭᑐᔫᑏᓄᑦ ᑕᐃᒪᐃᑕᐅᖃᑦᑕᖅᓯᒪᔪᓂᒃ ᐊᕐᕌᒍᓂ. 

ᑕᐃᒪᓕ ᑐᓴᐅᒪᑎᑕᐅᒋᐊᖃᓐᖓᑕ ᒪᓕᒐᓕᐅᖅᑎᑦ 

ᖃᓄᐃᓕᖓᓪᓚᑦᑖᓕᕐᓂᖏᓐᓂᒃ ᐊᒃᑐᐃᓂᖃᑉᐸᑦᑐᑦ 

ᓄᑦᑎᖅᑕᐅᓂᖏᓐᓄᑦ. ᑎᓕᐅᕆᓪᓗᑕᓗ 

ᒐᕙᒪᒃᑯᓐᓂᒃ ᓇᓗᓇᐃᖅᓯᑦᑎᐊᖃᑦᑕᖁᔨᓪᓗᑕ 

ᑕᒪᒃᑯᓄᖓ ᑭᓱᓂᓪᓗ ᐱᑦᔪᑎᖃᑦᑐᑎᒃ 

ᑕᐃᒪᐃᒻᒪᖔᑕ.  

 

ᐃᓕᓴᖅᓯᓪᓗᑕᓗ ᑕᒪᒃᑯᐊ ᐱᓕᕆᕕᐅᔪᑦ ᑕᒪᒃᑯᓂᖓ 

ᑲᒪᒋᐊᖃᕐᖓᑕ ᐅᖅᓱᐊᓗᖃᐅᑎᖃᕝᕕᐅᔪᓂᒃ 

ᓄᓇᓕᓐᓂ. ᐃᓄᒋᐊᒃᓯᕙᓪᓕᐊᑎᓪᓗᒋᑦ ᓄᓇᓕᐅᔪᑦ 

ᒪᓕᒐᕐᓂᒃ ᒪᓕᒋᐊᖃᕐᓂᐊᕐᒥᒻᒪᑕ 

ᐊᖏᓪᓕᒋᐊᕆᓂᕐᒧᑦ ᑕᐃᒃᑯᓂᖓ 

ᐅᖅᓱᐊᓗᖃᐅᑎᖃᕝᕕᐅᔪᓂᒃ. ᑕᐃᒪᓕᖃᐃ 

ᓯᕕᑐᔪᒃᑯᑦ ᐃᒫᒃ ᖃᖓᑕᓲᒃᑯᑦ 

ᓄᓇᓕᓐᓅᖅᓯᒋᐊᖃᖃᑦᑕᖏᓐᓂᖅᓴᐅᒐᔭᕐᖓᑕ 

ᑕᐃᒪᐃᖃᑦᑕᖅᓯᒪᒻᒪᑕ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ 2012-13 

ᐊᑭᑐᔪᖅᑐᕈᑎᔅᓴᓄᑦ ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑕᐃᒪ 

ᐱᕕᖃᕈᓐᓇᓂᐊᕐᒥᒐᑦᓰᓛᒃ ᑖᒃᑯᐊ ᑲᑎᒪᔨᕋᓛᑦ 

ᓂᓪᓕᖅᕕᖃᕈᒥᓇᕐᓂᐊᖅᑐᑎᒃ ᑭᓯᐊᓂ ᐅᑯᐊ 

ᐊᑐᐊᒐᖅᐳᑦ ᐃᖅᑲᐃᑎᒋᐊᒃᑲᓐᓂᓚᐅᕐᓂᐊᕐᕋᑦᓯ 

ᑲᔪᓯᓐᖏᓂᑦᑎᓐᓂ. ᑖᓐᓇ ᐊᑐᐊᒐᑦᑎᓐᓂ, 

ᒪᓕᒐᒃᑎᓐᓂ, Rules 77 (1), 10 ᒥᓂᔅ 

ᐅᖃᓪᓚᒍᓐᓇᖅᐳᑎᑦ ᐊᒻᒪᓗ ᒪᓕᒐᖅᐳᑦ 77 (2), 

ᑕᐃᒪ ᐃᒃᓯᕙᐅᑕᖅ ᐱᕕᖃᕈᓐᓇᓂᐊᕐᒪᑦ 

ᐅᖃᓪᓚᑲᓐᓂᕈᒪᓐᓂᕈᕕᑦ ᑭᖑᓂᖔᖓᒍᑦ ᑭᓯᐊᓂ  

ᑖᒃᑯᐊ ᐃᓚᒋᔭᐅᔪᓕᒫᑦ ᐱᕕᖄᓚᓚᐅᖅᑎᓪᓗᒋᑦ 

ᐅᖃᒃᑲᓐᓂᕈᓐᓇᓂᐊᖅᐳᑎᑦ. 

 

ᐊᔪᓐᓇᖏᑉᐸᑦᑐᖅ ᑕᐃᒃᑯᐊ 

ᐊᐱᖅᑯᑎᔅᓴᖃᓪᓚᕆᒃᑯᑦᓯ ᒪᑉᐱᖅᑐᒐᓕᕈᑦᑕ ᑕᐃᑰᓇ 

ᐊᐱᕆᓂᐊᖅᐳᓯ ᑭᓯᐊᓂ ᑖᒃᑯᓄᖓ ᒪᑉᐱᖅᑐᒐᓐᓂᒃ 

ᐱᒋᐊᓚᐅᖏᓂᑦᑎᓐᓂ ᐅᖃᐅᓯᒃᓴᖃᕈᑦᓯ, general 

comments, ᒫᓐᓇ ᒪᑐᐃᖓᓚᐅᐱᓪᓚᒃᑲᓗᐊᖅᐳᖅ 

ᐃᓕᒃᓯᓐᓂ. ᐱᑕᖃᖏᑉᐸᑦ, general comments-

ᑕᖃᖏᑉᐸᑦ ᐅᖃᕈᒪᔪᖃᑉᐳᖃᐃ 

ᐅᖃᐅᓯᒃᓴᑐᐃᓐᓇᕐᒥᒃ ᑖᒃᑯᐊ ᓵᑦᑎᐊᑎᓐᓃᑎᓪᓗᒋᑦ. 

ᐱᑕᖃᖏᑉᐸᑦ ᑕᕝᕗᖓ ᕿᒥᕐᕈᒍᓐᓇᕐᓂᐊᓕᕋᑦᑕ. 

 

ᒪᑉᐱᒐᖅ H-3. ᑖᒃᑯᐊ ᓄᓇᓕᓐᓄᑦ ᒐᕙᒪᓕᕆᔨᒃᑯᑦ, 

ᐃᓛᒃ ᑖᒃᑯᓄᖓ ᐸᕐᓇᐸᓪᓕᐊᑎᓪᓗᒋᑦ ᐃᓛᒃ 

ᐊᕕᑦᑐᖅᓯᒪᔪᑦ, Branch Summary, Capital 

Planning. ᑕᒪᒃᑯᓄᖓ ᐊᑭᑐᔫᑎᓄᑦ 

ᑮᓇᐅᔭᖅᑑᑎᒋᔭᐅᒍᒪᓯᒪᔪᑦ. ᐊᐱᖅᑯᑎᔅᓴᖃᕝᕕᐅᕚ? 

H3. ᐊᖏᖅᐱᑖ ᑖᓐᓇ ᑮᓇᐅᔭᖅᑑᑎᒋᔭᐅᔪᒪᔪᖅ 

Capital Estimates 2012-2013, ….  

ᐅᐊᑦᑎᐊᕐᕈᐃ, ᐅᑕᖅᑭᓚᐅᐱᓪᓛᔪᑦᑕᐃ.  

 

ᖁᔭᓐᓇᒦᒃ. ᑕᕝᕙᓃᒃᑲᑦᑕ Capital Planning 

Branch Summary. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑐᑭᓯᒋᐊᒃᑲᓐᓂᕈᒪᓪᓗᒍᐃᓛᒃ ᓄᓇᓕᕋᓛᖑᓂᖅᓵᓐᓂ 

ᑭᒡᒐᑐᖅᖢᖓᐃᓛᒃ ᑕᕝᕙᓂ ᐃᒃᓯᕚᖃᑕᐅᖃᑦᑕᕋᒪ 

ᐊᒻᒪ ᓄᓇᓕᕋᓛᑑᖏᒻᒪᑎᒃ ᐃᓪᓗᓕᒑᕐᔪᓪᓗ 

ᓴᓪᓕᕐᓗ. ᑐᑭᓯᒋᐊᒃᑲᓐᓂᕈᒪᒐᓗᐊᕋᒪ ᒥᓂᔅᑕᒥᑦ 

ᑖᓐᓇ ᐊᓂᒍᖅᑎᑕᐅᖏᓐᓂᖓᓂ. 

 

ᐅᖃᐅᓯᖃᖃᑦᑕᕋᑦᑕ standards and criteria 

ᒥᒃᓵᓄ ᐱᖁᑎᓂᑦ ᐊᖏᔫᑎᓂᑦ recreational 

facilities-ᓂᑦ ᐅᖃᐅᓯᖃᓕᕌᖓᑦᑕ. ᑖᓐᓇ 

ᖃᖓᓕᑕᐅᓐᒪᖔᑦ ᑕᕝᕗᖓ ᑲᖏᕐᖠᓂᕐᒨᓕᖓᔪᒧᑦ. 

ᓲᕐᓗ, ᐆᑦᑑᑎᒋᓗᒍ recreational complex-

ᓚᓯᒪᔪᖅ. ᐃᓱᒪᒋᓪᓗᒍᓗ ᐊᒻᒪ ᓄᓇᓖᑦ ᒪᑯᓂᖓ 

ᐱᖁᑎᓂᑦ ᐊᖏᔫᑎᓂᑦ ᐱᖃᖅᑐᐃᑦ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᐅᑎᓯᖅᑎᑕᐅᓯᒪᔪᖁᓚᐅᖅᓯᒪᔪᖁᑎᖃᖅᑎᓐᓇᒋᓪ

ᓘᓐᓃᑦ. 

 

ᑖᓐᓇ Standards and criteria 

ᖃᖓᓂᑕᐅᒻᒪᖔᑦ ᐅᓪᓗᒥᒧᓪᓗ ᐊᑐᖅᑕᐅᒻᒪᖔᑦ 

ᑐᑭᓯᖅᑳᕈᒪᔪᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑖᒃᑯᐊ ᒫᓐᓇ 

ᑖᒃᑯᓂᖓ multiplexes ᒥᒃᓵᓄᑦ standard and 

criteria-ᑕᖃᖏᑦᑐᖅ ᑭᓯᐊᓂ ᐸᕐᓇᑦᑕᐅᕙᓪᓕᐊᔪᑦ 

ᑕᐃᒪᓐᓇᐃᑦᑐᖃᓕᕋᔭᕐᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᔾᔪᑎᒋᓗᐊᖅᑐᒍᐃᓛᒃ standards and criteria 

ᑕᒪᒃᑯᓂᖓ ᓴᖅᑭᑕᐅᕙᓪᓕᐊᔪᒥᑦ ᑖᑦᓱᒥᖓ 

ᓴᖅᑭᑕᐅᔪᒪᔪᒥᓪᓗ ᑐᓐᖓᕕᒃᓴᐅᔫᔮᕆᐊᖓᓂ 

ᐃᓱᒪᓇᖅᓯᒪᒻᒪᑦ. ᐃᓛᒃ 

ᓄᓇᓕᕋᓛᕐᒥᐅᑕᐅᓪᓗᖓᐃᓛᒃ 

ᐃᓱᒪᒋᔭᐅᖃᑕᐅᖁᔭᐅᓯᒪᒻᒪᑦ. 

 

ᓄᓇᓖᑦ ᒥᑭᔫᓂᖅᓴᐅᔪᐃᑦ standards and 

criteria-ᓕᕆᑎᓪᓗᑕ ᐱᖁᑎᓂᓪᓘᓐᓃᑦ 

ᐊᓐᖑᑎᓚᐅᖅᑎᓐᓇᒋᑦ ᓄᓇᓖᓪᓘᓐᓃᑦ 

ᐊᖏᔫᑕᐅᓂᖅᓴᐅᔪᑦ ᓯᕗᒧᐊᓕᖃᑦᑕᕐᒪᑕ. ᑕᒪᓐᓇ 

ᐱᔾᔪᑎᒋᓪᓗᒍ ᐊᐱᕆᒃᑲᓐᓂᕈᒪᔪᖓ ᑐᑭᓯᓇᖅᐹ, 

ᑐᑭᓯᑦᑎᐊᖅᐳᖔ ᑖᓐᓇ multi recreational 

complex standards and criteria-ᓂᑦ ᒫᓐᓇ 

ᐊᑐᖅᑕᓯᓐᓂᒃ ᐅᖓᑖᓃᑦᑑᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑲᖏᕐᖠᓂᐅᑉ 

complex-ᖓᓂᑦ ᐅᖃᐅᓯᖃᖅᐲᑦ ᐅᕝᕙᓘᕝᕙ 

ᓱᓇᒥᒃ ᑖᓐᓇ complex ᐅᕙᓂ ᐅᖃᐅᓯᐅᔪᒥᑦ 

ᒥᔅᓵᓄᑦ ᐅᖃᐅᓯᖃᖅᐲᑦ? 

 

ᑕᐃᒃᑯᐊ ᓄᓇᑦᓯᐊᖅ standards and Criteria-

ᖃᓚᐅᕐᒪᑕ ᑕᐃᒃᑯᐊ ᑕᓯᐅᖅᑎᒋᑉᓗᑎᒍᑦ. 

ᖃᓂᒋᔮᓃᑦᑐᑕ ᐱᓕᕆᐊᖃᖅᑐᒍᑦ ᑭᓯᐊᓂ ᑕᒪᓐᓇ 

ᐱᓕᕆᐊᕆᕙᓪᓕᐊᔭᕗᑦ standards and criteria-

ᖃᕐᓂᖅ. ᐊᔾᔨᒌᖏᑑᒻᒪᑕ ᐅᖃᓵᕋᕕᑦ ᓄᓇᓖᑦ 

ᒥᑭᓐᓂᖅᓴᐃᑦ ᓄᓇᓖᑦ ᐊᖏᓂᖅᓴᐃᑦ 

ᐊᑕᐅᓯᐊᓗᒻᒥᑦ ᐱᖃᓕᕋᔭᖅᐸᑕ ᐊᔾᔨᒌᕌᓗᓐᓂᑦ 

ᐃᓚᖏᑦ ᓄᓇᓖᑦ ᒥᑭᒃᓴᖅᑕᐅᑎᒋᔪᑐᖃᐅᓗᑎᓪᓗ 

ᐅᕝᕙᓘᓐᓃᑦ ᐊᖏᒃᓴᓗᐊᖅᑐᒻᒪᕆᐊᓘᓕᕋᔭᕐᒪᑕ. 

ᑕᒪᓐᓇ ᑕᕙ ᐱᓕᕆᐊᕆᕙᓪᓕᐊᔭᕗᑦ. 

 

ᑖᒃᑯᐊᓗ ᒪᓕᑉᐸᑦᑐᑎᒍᓪᓗ ᓄᓇᓖᑦ 

ᐱᓂᐅᓵᕐᓂᕆᔭᖏᑕ ᒥᒃᓵᓄᑦ. ᐆᑦᑑᑎᒋᓗᒍ 

ᐃᒡᓗᓕᒻᒥ community hall-ᖓᑕ ᒥᒃᓵᓄᑦ 

ᐋᖅᑭᒋᐊᖅᓯᒪᔪᓂᑦ ᓄᓇᓕᐊᓄᑦ 

ᑕᑯᔪᒪᓚᐅᖅᓯᒪᒻᒪᑕ ᐊᕐᕌᓂ ᑖᒃᑯᐊ 

ᑲᑎᖃᑎᒋᔭᐅᓪᓗᑎ ᐊᓱᐃᓪᓛᒃ ᑕᐃᓐᓇ 

ᐋᖅᑭᒋᐊᖅᑕᐅᓕᓚᐅᖅᐳᖅ ᑕᐃᓐᓇ ᖁᓐᖏᐊᕐᕕᐊ 

ᐋᖅᑭᒋᐊᖅᑕᐅᓪᓗᓂ heater-ᓕᕆᖃᑦᑕᕐᓂᖏᑦ 

ᒪᓕᒃᖢᒋᑦ. ᐊᐅᓱᐃᑦᑐᕐᒥᑦ ᕼᐊᒻᒪᓚᖓᑦ 

ᐱᓕᕆᖃᑉᑎᒋᓪᓗᑎᒍᑦᑕᐅᖅ ᑖᒃᑯᐊ gymnasium-

ᖓ community hall-ᖓ ᐋᖅᑭᒋᐊᖅᖤᑉᐸᕗᑦ. 

 

ᓄᓇᓖᑦ ᐱᔪᒪᓂᖏᑦ ᒪᓕᒋᐊᕐᖢᑎᒍᑦ 

ᒥᔅᓴᐅᒋᐊᕐᔪᒥᔾᔪᑎᒍᑦ ᐱᓕᕆᖃᑉᑕᐸᑉᑕ ᑖᓐᓇ 

ᑕᐃᒪᓐᓇ ᑖᒃᑯᓂᖓ ᒪᓕᒃᖢᓂ 

ᐱᓕᕆᐊᖑᕙᓪᓕᐊᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕆᐊᒃᑲᓐᓂᕈᒪᑐᐃᓐᓇᖅᑐᖓ ᑕᐃᒪ 

Standards and Criteria ᐱᑕᖃᓐᖏᒻᒪᑦ ᒫᓐᓇ 

multipurpose complex-ᓕᕆᑎᓪᓗᑕ. 

ᑐᑭᓯᑦᑎᐊᕈᒪᑐᐃᓐᓇᖅᑐᖓ ᑖᒃᓱᒥᖓ standards 

and criteria ᐱᐊᓂᒃᑕᐅᓚᐅᖅᑳᖅᑎᓐᓇᒍ ᑕᐃᓐᓇ 

ᐸᕐᓇᑕᐅᕙᓪᓚᐃᓂᕋᖅᑕᐃᑦ ᑕᐃᒪᐃᑦᑐᓂᒃ 

ᐃᓂᓪᓚᐃᕙᓪᓕᐊᑉᐸᒌᕈᓐᓇᓂᖓᓄᑦ 

ᐊᑲᐃᓪᓕᐅᕈᑎᒋᒐᓚᒃᑲᒃᑯ. 

 

ᐸᕐᓇᑕᐅᔪᖃᖅᑎᓪᓗᒍ ᓲᕐᓗ ᒪᑯᐊ standards 

and criteria ᓄᓇᓕᓐᓄᑦ ᓄᓇᕗᒻᒦᑦᑐᓄᑦ 

municipalities-ᖑᔪᓄᑦ ᑕᐃᒪᐃᑦᑐᓂᑦ ᓲᕐᓗ 

ᑎᑭᐅᑎᓚᐅᖅᓯᒪᑎᓐᓇᒋᑦ, ᐊᓪᓛᑦ 

ᓄᑕᐅᓯᓕᖅᑕᐅᔪᖃᒡᒑᖃᑦᑕᖅᑎᓪᓗᒋᑦ ᑕᒪᓐᓇ 

ᐊᔾᔨᒋᑎᑦᑎᑦᑎᐊᓐᖏᓗᐊᖅᑑᔮᕐᓂᖓᓄᑦ 

ᐊᐱᖅᓲᑎᒋᓗᐊᕋᒃᑯ. ᐅᓇ ᒐᕙᒪᒋᔭᖅᐳᑦ 

ᐊᔾᔨᒌᑦᑎᔾᔫᒥᓗᓂᒎᖅ ᐊᒻᒪᓗ ᓲᕐᓗ fair-ᖑᓗᓂ. 

 

ᑕᒪᒃᑯᐊ ᐅᖃᕈᑎᒋᒐᓱᒃᑕᒃᑲᐃᓛᒃ ᓄᓇᒋᔭᒃᑲ 

ᐱᓗᐊᖅᑐᖅ ᑕᒪᓐᓇ ᐅᕙᓂᓗ substantiation 

sheets-ᓂ ᐅᖃᐅᑕᐅᓯᒪᖃᑦᑕᕐᒪᑦ 

ᓄᑕᐅᓯᓕᖅᑕᐅᓯᒪᓂᑰᓂᖓ ᐃᓚᖏᓪᓘᓐᓃᑦ ᐊᓪᓛᑦ 

ᓄᑕᐅᓯᓕᖅᑕᐅᓯᒪᓂᕐᒧᑦ arena-ᐸᑕ ᓱᓇᐅᑉᐸᑕ 

ᑎᑭᐅᑎᓚᐅᖅᓯᒪᓐᖏᒪᑕᓘᓐᓃᑦ. ᑕᒪᓐᓇ 

ᐱᔾᔪᑎᒋᓪᓗᒍ ᐊᐱᖅᓲᑎᒋᓗᐊᖅᑕᕋ. 

 

ᑕᐃᓐᓇ ᓄᑕᐅᓯᖅᑕᐅᕙᓪᓕᐊᔪᖅ standards and 

criteria ᐋᖅᑭᐊᓂᓚᐅᖅᑎᓐᓇᒍᓘᓐᓃᑦ 

ᑐᓐᖓᕕᓕᐅᔾᔭᐅᔫᔮᕇᕐᓂᖓ ᓄᑕᐅᓯᑎᖅᓯᒪᑎᓪᓗᒍ 

ᑕᑯᑎᑕᐅᓚᐅᖅᑳᕐᓗᑕ ᐊᓲᓇ ᐃᒪᓐᓇᐃᑦᑑᔪᖅ. 

ᓄᓇᓕᒋᔭᕋᓗ ᐱᓚᐅᖅᓯᒪᔾᔮᔪᒃᓴᐅᖏᑦᑐᑦ ᑖᓐᓇ 

ᒪᓕᓪᓗᒎᓚᔪᖃᖁᓇᒍ ᐊᐱᖅᓲᑎᒋᒃᑲᓐᓂᕈᒪᓗᐊᖅᑕᕋ  

ᑖᓐᓇ ᐃᓂᖅᑕᐅᓚᐅᖅᑎᓐᓇᒍ 

ᐊᑐᖅᑕᐅᒍᓐᓇᕋᓗᐊᕐᒪᖔᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐃᓛᒃ 

ᑐᑭᓯᒐᓗᐊᖅᑕᒋᑦ ᓇᑭᓐᖔᕐᒪᖔᖅᐲᑦ, ᑭᓯᐊᓂ 

ᑖᒃᑯᐊ GNWT-ᑯᑦ standards and criteria-

ᒋᓚᐅᖅᑕᖏᑦ ᑕᓯᐅᖅᑎᒋᑉᓗᑎᒍ ᒫᓐᓇ ᐃᖏᕐᕋᒐᑉᑕ 

criteria-ᒋᓂᐊᖅᑕᕗᑦᑕᐅᖅ standards and 

criteria-ᕗᑦ ᐃᓂᓚᐅᖅᑎᓐᓇᒋᑦ. 

ᓄᖅᑲᖓᑐᐃᓐᓇᕈᒪᓐᓇᖏᒻᒪᑦ ᓄᖅᑲᖓᑐᐃᓐᓇᕈᑉᑕ 

ᑕᐃᒃᑯᐊ ᐋᖅᑭᒋᐊᖅᑕᐅᖁᔭᐅᖃᑦᑕᖅᓯᒪᔪᑦ 

ᓄᓇᓕᕋᓛᓐᓂ ᖃᐅᓱᐃᑦᑐᕐᒥ, ᐃᒡᓗᓕᒻᒥ 

ᐅᑕᖅᑭᔾᔪᑎᒋᔭᕆᐊᖃᖃᑦᑕᕋᔭᑉᑎᒍᑦ. 

 

ᑖᒃᑯᐊ ᓄᓇᓖᑦ ᐊᑐᕈᒪᔭᖏᑦ ᐱᓂᐊᕐᓂᕆᔪᒪᔭᖏᑦ 

ᒪᓕᑐᐃᓐᓇᕋᑉᑎᒍᑦ ᐃᑲᔪᖅᑐᖅᖢᑎᒍᓪᓗ ᓄᓇᓖᑦ. 

ᓄᓇᓕᓐᓅᖓᐅᔭᕌᖓᑦᑕ ᐅᓇ ᐆᑦᑑᑎᒋᓗᒍ ᑖᓐᓇ 

ᐅᖃᐅᓯᕆᔭᐃᑦ ᑲᖏᖅᖠᓂᐅᑉ ᐱᓕᕆᐊᕆᔪᒪᔭᖓ 

ᕼᐋᑭᕐᕕᒻᒥᒃ ᖃᓄᐃᑦᑐᒥᒃ ᑕᑯᔪᒪᕕᓯ 

ᑐᑭᓯᐊᓂᖅᑕᖃᕆᐊᖃᕋᑦᑕ ᓇᒧᓐᖓᐅᓂᐊᕋᓗᐊᕈᑦᑕ, 

ᓴᓪᓕᓄᖓᐅᒍᑦᑕᐅᒐᓗᐊᖅ ᑲᖏᖅᖠᓂᕐᒧᑦ 

ᓇᒧᒥᐊᖅ. ᓄᓇᓕᐅᑉ ᐊᑐᕋᔭᕐᔫᒥᔭᖏᓐᓂᒃ 

ᕿᓄᐃᓵᖅᑕᖏᓐᓂᓪᓗ ᑕᐅᑐᖅᑰᖅᑕᖏᓐᓂᓪᓗ 

ᐃᓗᓕᖃᕐᔫᒥᖃᑦᑕᕋᔭᕐᒪᑕ. 

 

ᑕᐃᒪᓐᓇᐃᑦᑐᒃᑰᖅᑎᑉᓗᒋᑦ ᑲᖏᖅᖠᓂᕐᒥ, ᑕᐃᒃᑯᐊ 

ᑲᖏᖅᖠᓂᕐᒥᐅᑕᐃᑦ ᐅᕐᓂᒍᑎᓚᐅᖅᑐᑦ public 

consulttation-ᖃᖅᑎᓪᓗᒋᑦ ᐅᖃᓚᐅᕐᒪᑕ 

ᕼᐋᑭᕐᕕᑐᐃᓐᓇᕐᒥᐅᖏᑦᑐᖅ. ᑕᐅᑐᖅᑰᒐᖃᖅᑐᒍᓪᓕ 

ᒧᒥᕐᕕᖃᕐᓗᒍ ᓇᓗᕝᕕᖃᕐᓗᒍ ᕿᑎᕝᕕᖃᕐᓗᒍ  

ᐃᒪᓐᓇᐃᑦᑐᒥᒃ ᑕᐅᑐᖅᑰᒐᖃᕐᒪᑕ ᑖᑉᑯᐊ ᑕᕝᕗᖓ 

ᑎᑎᕋᐅᔭᖅᑕᐅᓂᖏᓐᓄᑦ ᐃᓕᓯᒪᕙᒌᖅᐸᑕᓕ ᒫᓐᓇ 

ᐃᓱᐊᓂᖅᓴᐅᔫᔮᖅᑐᖅ. 

 

ᐅᑯᐊ ᐅᖃᖅᓯᒪᓐᖏᑦᑎᐊᕐᒪᑕ ᑖᒃᑯᐊ ᐊᑕᐅᒃᓯᒃᑯᑦ 

ᐊᑕᖏᕐᓗᒋᑦ ᓴᓇᔭᐅᒋᐊᕐᓂᐊᖅᑐᑦ 

ᐊᐅᔭᕐᓚᓯᒪᓐᖏᑦᑐᖅ 

ᓴᓇᔭᐅᒋᐊᕐᓂᐊᖅᑐᓪᓘᓐᓃᓚᓯᒪᓐᖏᒻᒪᑕ. 

ᑎᑎᕋᐅᔭᖅᑕᐅᓂᖏᓐᓂᒃ 

ᐃᓱᒪᖅᓴᖅᓯᐅᖅᑕᐅᓂᖏᓐᓂᒃ ᐊᑕᐅᓯᕐᒥᒃ 

ᑎᑎᕋᐅᔭᖅᓯᒪᓕᕋᔭᖅᐸᑕ ᐊᑭᑐᓂᖅᓴᒻᒪᕆᐅᓇᔭᕐᒪᑦ 

ᐸᕐᓇᒍᓐᓇᖅᓯᓂᐊᕐᒪᑕ ᓄᓇᓕᒃ. 

 

ᐆᑦᑑᑎᒋᓗᒍ ᕼᐋᑭᕐᕕᒃᑖᕋᔭᖅᐸᑕ ᐊᒻᒪ 

ᑲᑎᖅᓯᒃᑲᓐᓂᕈᑎᒃ ᓇᐅᒃᑯᒃᑭᐊᖅ 

ᑮᓇᐅᔭᖅᑖᕐᕕᑑᖏᒻᒪᑦ ᓄᓇᕗᑦ ᒐᕙᒪᖓ 

ᓇᓗᕝᕕᒻᒥᒃ ᐃᓚᓯᒋᐊᕋᔭᖅᐸᑕᓕ ᑕᕝᕙᓂ 

ᐊᑐᐃᓐᓇᐅᕌᑕᓕᕋᔭᕐᒪᑦ ᑎᑎᕋᐅᔭᖅᓯᒪᓂᕆᔭᖏᓐᓂ 

ᐊᒻᒪ ᕿᑎᕝᕕᑦᑖᕈᒪᑉᐸᑕ ᑕᒪᒃᑯᐊ ᓱᓪᓗᓕᖏᑦ 

ᓱᓇᖏᑦ ᓴᕕᒐᐅᔭᖃᕐᕕᖏᑦ 

ᐃᓂᖅᓯᒪᕙᒌᕌᑕᕋᔭᕐᒪᑕᓕ. ᐃᓱᒪᒃᓯᐊᕋᓱᒋᔭᒃᑲᓕ 

ᑕᐃᑲᓂ ᑲᖏᖅᖠᓂᕐᒥᐅᑕᐃᑦ 

ᑕᐅᑐᒃᑰᒐᖃᓕᕆᔪᒪᓂᕆᔭᖏᑦ 

ᐊᑭᑐᓂᖅᓴᐅᓗᐊᔾᔮᓇᓂᓗ ᑕᐃᒪᓐᓇ 

ᑎᑎᕋᐅᔭᖅᑕᐅᓂᖏᑦ ᐸᕐᓇᒃᑕᐅᓯᒪᕙᒌᕐᓂᖏᓪᓗ. 

 

ᐃᑲᔪᖅᑐᖅᐸᒃᑲᓗ ᑖᒃᑯᐊ ᕼᐋᒻᓚᑦ ᑕᒪᕐᒥᒃ 

ᓄᓇᕗᓗᑦᑖᕐᒥ ᒥᑭᔫᒐᓗᐊᖅᐸᑦ ᐊᖏᔫᒐᓗᐊᖅᐸᑦ, 

ᖃᐅᔨᕝᕕᐅᔪᒪᕌᖓᑦᑕ ᓄᓇᓕᒃ ᒧᒥᕐᕕᑦᑖᕋᔭᕐᒪᑦ 

ᖃᓄᖅ ᑎᑎᖅᑕᐅᓯᒪᓂᐊ ᐃᓱᒪᒋᕕᓯᐅᒃᑕᐅᔭᕌᖓᑦᑕ 

ᐊᑏ ᐅᖃᖃᑦᑕᕆᔅᓯ ᐃᒪᓐᓇᐃᑦᑐᒥᒃ 

ᑕᐅᑐᖅᑰᕈᒪᔪᒍᖅᑐᕐᓗᓯ. 

ᑕᐃᒪᓐᓇᐃᓕᐅᑐᐃᓐᓇᖅᑑᒐᓗᐊᕐᓕ ᑖᒻᓇ  

ᓯᓚᑖᒎᓐᖏᑦᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᑐᑭᓯᕐᓂᕐᓂᕈᒪ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ, ᒥᓂᔅᑕ ᑯᓱᒐᖅ ᑭᐅᔾᔪᑎᒋᕋᑖᖅᑕᐃᑦ. 

ᐅᓇ ᐊᐱᖅᑯᑎᒋᔪᒪᒻᒥᔭᕋ ᒥᓂᔅᑕᓘᓐᓃᑦ 

ᐅᕝᕙᓘᓐᓃᑦ ᑖᒃᑯᐊ ᑕᕝᕗᓐᖓᖃᑎᒋᓯᒪᔭᖏᑦ 

ᓇᓗᓇᐃᖅᓯᒍᓐᓇᕐᒪᖔᑎᒃ ᖃᑦᑎᐅᒻᒪᖔᑕ ᓄᓇᕗᒻᒥ 

ᐆᒃᑑᑎᒋᓗᒍ Standardized Swimming Pool 

ᖃᖅᑐᐃᓘᓐᓃᑦ, Olympic-size-ᖑᓐᖏᑦᑐᒥᒃ. 

ᖃᑦᑎᐅᒻᒪᖔᑕ ᓇᓗᓇᐃᖅᓯᕕᐅᔪᓐᓇᕐᒪᖔᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᓇᓗᕝᕕᖃᖅᑐᖅ 

ᖃᓄᐃᑦᑑᓗᐊᑦ ᖃᑉᓯᒃᑭᐊᖅ maybe 6-ᖑᕙᖅᑲᐃ? 

ᐃᒪᓐᓇ ᐊᒥᓲᑎᒋᕘᕐᓂᖅ ᖃᐅᔨᒪᓐᖏᑲᓪᓚᖅᖢᖓ 

ᑭᓯᐊᓂ 6-ᖑᕗᖅᑲᐃ, 5, 6? ᖃᑉᓯᒃᑭᐊᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒪᓂᕐᒧᑦ ᑕᐃᒫᒃ ᑐᑭᓯᒃᑲᓐᓂᖁᓪᓗᒍᓗ 

ᒥᓂᔅᑕ ᒪᑯᐊ ᐱᖃᓐᖏᓗᐊᖅᑐᓪᓗ ᐊᓪᓛ 

ᐳᐃᔾᔪᕋᕐᕕᖄᓂᑦᑐᓪᓗ ᑕᒪᒃᑯᐊ 

ᐱᑉᐸᒌᖅᓯᒪᒐᓗᐊᖅᑎᓪᓗᒋᑦ ᐃᓚᖏᑦ 

ᖃᐅᔨᓪᓛᓯᒪᒐᓗᐊᖅᑐᖓ Seasonal Swimming 

Pool ᖃᖃᑦᑕᖅᓯᒪᒐᓛᖅᑐᐃᑦ ᐊᒥᓲᓐᖏᑎᐊᕐᒥᔪᐃᑦ 

ᓴᓪᓕᕐᓗ, ᐃᒡᓗᓕᒑᕐᔪᓪᓗ ᐅᒃᑑᑎᒋᔪᓐᓇᑖᒃᑲ ᑭᓯᐊᓂ 

ᐃᖃᓗᐃᑦ ᐅᕝᕙᓘᓐᓃᑦ ᑲᖏᖅᓯᓂᐅᑉ 

ᐳᐃᔾᔪᕋᕐᕕᖃᕐᓂᖓᓂ ᑭᕙᓪᓕᕐᒥᐅᑕᑎᒍᓪᓕ 

ᓇᓗᒐᓛᕐᕕᐅᓚᓲᕋᓗᐊᕗᑦ.  

ᑕᒪᓐᓇ ᐱᔾᔪᑎᒋᓪᓗᒍ 

ᑐᑭᓯᒃᑲᓐᓂᕈᒪᔾᔪᑎᒋᓗᐊᑲᐃᓐᓇᖅᑕᕋ 

ᖃᐅᔨᒃᑲᓐᓂᖁᓪᓗᑎᑦ ᒪᑯᐊ 

ᓱᓇᑖᓚᐅᖅᓯᒪᑎᓐᓇᒋᓪᓘᓐᓃᑦ ᐱᖃᖅᐸᒌᖅᑐᐃᑦ 

ᐸᕐᓇᓕᕇᕐᒪᑕ ᓱᓇᑖᒃᑲᓐᓂᕈᒪᓂᕐᒧᑦ ᐊᖏᓂᖅᓴᒥᑦ. 

ᑕᕝᕘᓇ ᒐᕙᒪᐅᑉ ᐱᔨᑦᑎᕐᓂᕆᔭᖓ 

ᐊᔾᔨᒌᓐᖏᑎᑦᑎᓗᐊᖅᑑᔮᕆᒐᒃᑯ ᑭᓇᒧᓪᓗ ᑕᐃᒫᒃ 

ᐅᖃᓪᓚᖁᔭᐅᒪᖔᕐᒪ ᐊᔭᖅᑐᖅᑕᐅᓚᐅᓐᖏᑦᑐᖓ 

ᕿᑭᖅᑖᓗᒻᒥᐅᑕᓄᑦ ᐅᕝᕙᓘᓐᓃᑦ ᕿᑎᕐᒥᐅᓄᑦ, 

ᑭᕙᓪᓕᕐᒥᐅᑕᐅᖃᑎᒃᑲᓄᓪᓘᓐᓃᑦ ᐊᓪᓛᒃ. 

 

ᐅᕙᖓᓕ ᒪᓕᒐᓕᐅᖅᑎᒋᔭᐅᑎᓪᓗᖓ ᓴᓪᓕᒧᓪᓗ 

ᐃᓪᓗᓕᒑᕐᔪᒧᓪᓗ ᐊᔾᔨᒌᑎᑦᑎᖏᑦᑑᔮᕐᓂᖓ ᑖᓐᓇ 

ᑕᐅᑐᒃᖢᒍ ᓴᓪᓕᖅ ᐆᒃᑐᑎᒋᓗᒍ 

ᐊᔭᖅᑐᖅᑕᐅᖏᓐᓇᑦᑎᐊᖃᑦᑕᕋᓗᐊᕋᒪ swimming 

pool-ᑖᕈᒪᔪᐃᑦ. ᑕᕝᕗᖓᓘᓐᓃᑦ 

ᑎᑭᐅᑎᓚᐅᖅᓯᒪᑎᓐᓇᑕ swimming pool-

ᖃᖅᐸᒌᖅᑐᒍᑦ Olympic-size-ᒥᒃ  ᓲᕐᓗ 

ᓯᕗᓂᔅᓴᓕᐅᕋᓱᐊᓕᖅᑎᓪᓗᒋᑦ ᐊᕐᕕᐊᖅ 

ᐃᓱᒪᒋᔭᐅᓂᐊᕋᓗᐊᖅᐱᑕᖃᐃ-ᓯᒪᓐᓇᕈᔪᒻᒪᑦ. 

 

ᐊᒻᒪ ᐅᖃᖅᑲᐅᒐᓗᐊᖅᑐᖅ ᒥᓂᔅᑕ ᐅᔾᔨᕆᔭᕋ 

ᐊᖏᓂᖅᓴᐅᒍᑎᒃ ᐊᖏᓂᖅᓴᒥ ᐱᓕᒑᓲᖑᒻᒪᑕ 

ᑭᓯᐊᓂ ᐅᔾᔨᕈᓱᑦᑑᔮᖅᑕᕋᑦᑕᐅᖅ ᓄᓇᓕᐅᔪᑎᒍᑦ 

ᓄᓇᓕᕋᓛᖑᓂᖅᓴᐃᑦ ᐱᓗᐊᖅᑐᒥ, ᑕᒪᑐᒧᖓ 

ᑎᑭᐅᑎᓚᐅᖅᑎᓐᓇᒋᓪᓘᓐᓃᑦ Swimming Pool-

ᖃᑦᑕᖅᐸᑕᓘᓐᓃᑦ ᕿᓂᖅᑐᖃᓕᖅᐸᑦ Olympic-

size swimming pool-ᒥᒃ 

ᖃᓄᐃᓕᓗᐊᕐᓇᕋᔭᖅᑰᖏᑦᑑᒐᓗᐊᖅ ᑭᓯᐊᓂ 

swimming pool 

ᐳᐃᔾᔪᕋᕐᕕᖃᓕᓚᐅᖅᑎᓐᓇᑕᓘᓐᓃᑦ 

ᑕᐃᒪᓐᓇᐃᑦᑐᒧᑦ ᐊᓪᓗᕆᐊᖅᑐᖅᑕᖃᓕᖅᑎᓪᓗᒍ 

standards and criteria. 

ᒥᔅᓯᖃᕐᕕᒋᓐᖏᓗᐊᖅᑑᔮᕆᓪᓗᒍ 

ᐃᓚᐃᓐᓈᓗᐊᖅᑐᖅ. 

 

Standards and criteria 

ᐃᓂᖅᑕᐅᓚᐅᖅᑳᑎᓪᓗᒍ ᑕᐅᑐᖅᑰᖅᑐᖓ  

ᓯᕗᒻᒧᐊᕆᐊᖅᑐᕋᑕᐃᓐᓇᕋᔭᕐᓂᖓᓂ ᑭᓯᐊᓂ 

ᐃᓂᖅᑕᐅᓚᐅᖅᑎᓐᓇᒍ, ᐃᒃᓯᕙᐅᑖᖅ. 

ᐊᔾᔨᒌᑎᑦᑎᖏᓂᓗᐊᕌᓗᓚᖓᔫᔮᕐᖓᑦ ᒫᓐᓇ 

ᑭᓪᓕᓵᖅᑎᑦᑎᕙᒌᕈᑦᑕ ᐃᒪᐃᓐᓇᐃᑦᑑᕙᒍᒫᖅᑐᖅ 

ᑕᐃᓐᓇ ᐱᐊᓂᖅᑕᐅᓯᒪᓕᖅᐹ-ᓚᖔᕈᑦᑕ 

ᐱᐅᓂᖅᓴᐅᒐᓱᒋᓪᓗᒍ ᑖᓐᓇ 

ᑐᑭᓯᒋᐊᒃᑲᓐᓂᕈᑎᒋᓗᐊᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᑲᖏᖅᖠᓂᖅ ᑭᒡᒐᖅᑐᕋᓱᑐᐃᓐᓇᖏᑦᓯᐊᕋᓗᐊᖅᑕᕋ 

ᑭᓯᐊᓂ ᑐᑭᓯᒃᑲᓐᓂᖁᓪᓗᑎᑦ ᒥᔅᑕ ᓂᖏᐅᖔᓐ. 

ᐅᓇ planning and design-ᑐᐃᓐᓇᓪᓚᕆᐅᒻᒪᑦ. 

ᐊᑐᖅᑕᐅᔪᓐᓇᖅᑐᖅ ᓴᓪᓕᕐᒥᐅᓄᑦ. ᓴᓪᓕᕐᒥᐅᑕᐃᑦ 

ᐆᑦᑑᑎᒋᒐᒃᑭᓐ, ᐆᑦᑑᑎᒋᒍᒃᑭᓐ ᐅᖃᕋᔭᖅᐸᑕ 

ᓇᓗᒃᕕᒃᑖᕋᓱᒋᐊᕈᒪᐅᔭᕋᓗᐊᕐᕋᑦᑕ ᐅᕗᖓ ᐃᓕᓗᒍ 

ᐃᒻᒪᖄ planning and design-ᓕᕆᔨᒥᒃ 

ᑎᑭᑦᑐᖃᕋᔭᖅᐸᑦ. ᑕᕝᕘᓇ 

ᐸᕐᓇᐸᓪᓕᐊᔪᓐᓇᓯᐊᕋᓗᐊᕐᒥᔪᑦ. ᐅᓇ 

ᐅᖃᖅᓯᒪᖏᑦᑐᖅ ᐱᓂᐊᖅᑐᖅ. ᐅᓇᓕ 

ᐅᖃᐅᓯᖃᖅᑐᖅ ᑎᑎᕋᐅᔭᖅᑕᐅᕙᓪᓕᐊᓂᐊᖅᑐᖅ 

ᐱᔪᓐᓇᓯᓐᓂᖅᐸᑕ ᒐᕙᒪᒃᑯᓐᓂᒃ ᐅᕙᓐᖓᑦ 

ᑮᓇᐅᔾᔭᒃᑕᐅᖏᓪᓗᓂᓘᓐᓃᑦ ᐱᑐᐃᓐᓇᕆᐊᖃᒻᒪᑕ. 

 

ᓄᖅᑲᖓᖃᑦᑕᕋᔭᓐᖏᒻᒪᑕ ᓄᓇᓕᐅᔪᑦ ᓯᕗᒧᑦ 

ᐸᕐᓇᒐᓱᒃᑎᓪᓗᒋᑦ ᓱᓇᑖᓐᓂᕆᔪᒪᔭᖏᓐᓂᒃ. 

ᓄᖅᑲᖓᑎᒥᐊᖃᑦᑕᕋᔭᓐᖏᓇᑦᑎᒍᑦ 

ᓇᓕᐅᑦᑕᕋᓗᐊᖅᐸᑦ, ᐸᖕᓂᖅᑑᖑᑉᐸᑦ, 

ᑲᖏᖅᖠᓂᐅᑉᐸᑦ, ᐃᓪᓗᓕᒑᕐᔫᑉᐸᑦ. ᑲᖏᖅᖠᓂᖅ 

ᓇᓗᒃᕕᖃᑦᑐᖅ, ᐄ, ᖃᐅᔨᒪᔭᕋ ᑕᐃᑲᓂ 

ᒪᐃᔫᓚᐅᕐᕋᒪᑦᑕᐅᖅ. ᓇᓗᒃᕕᒃᑖᓚᐅᖅᑐᕐᓕ 

ᒐᕙᒪᒃᑯᓐᓄᑦ ᑐᓂᔭᐅᖏᑦᖢᓂ, 

ᓂᐅᕕᕈᔾᔭᐅᖏᑦᖢᓂᓗ. 

ᓇᒻᒥᓂᖅ ᕼᐋᒻᓚᑦᖓ ᓄᓇᓕᖏᓪᓗ, 

ᑲᖏᖅᖠᓂᕐᒥᐅᑕᐃᑦ ᑲᑐᔾᔨᓪᓗᑎᒃ 

ᓇᓗᒃᕕᑦᑖᓚᐅᖅᓯᒪᔪᑦ. ᐅᑕᖅᑭᑐᐃᓐᓇᖏᑦᖢᑎᒃ, 

ᑎᑭᑕᐅᓂᐊᕐᓂᒃᓴᒥᓐᓂᒃ. ᐱᔪᒪᓕᕋᒥ 

ᐊᒃᓱᕈᖅᖢᑎᑕᐅᖅ ᓇᓗᒃᕕᑦᑖᓚᐅᖅᓯᒪᔪᑦ ᐅᕙᓐᖓᑦ 

ᐃᑲᔪᖅᑕᐅᖏᑦᑐᑎᒃ. 

 

ᓴᕆᒪᒋᕙᒃᑲ. ᑕᐃᒪᓐᓇᑦᑕᐅᖅ ᑖᓐᓇᓕ 

ᑕᐅᑐᖅᑰᕋᒋᔭᕋ planning and design-ᖓᒍᑦ 

ᐱᐊᓂᒐᔭᖅᐸᑦ Olympics-size ᓇᓗᒃᕕᐅᑉᐸᑦ or 

ᐊᖏᓂᖅᓴᐅᑉᐸᓪᓘᓐᓃᑦ ᖃᓄᑭᐊᖅ. ᕼᐋᒻᓚᑦᖓᑕ 

ᑮᓇᐅᔭᓂᒍᓐᓇᓂᐊᖅᐸᒍ ᐆᑦᑐᓕᔾᔪᒃ. 

ᓄᖅᑲᖓᑎᓐᓇᔭᓐᖏᓇᑦᑎᒍ ᕼᐋᒻᓚᑦ 

ᓇᓃᒥᐊᒐᓗᐊᖅᐸᑦ ᑕᐅᑐᖅᑰᒐᖃᑉᐸᑕ ᐊᓯᐊᒍᑦ 

ᑮᓇᐅᔭᓂᓪᓗᓂᔾᔪᒃ ᐱᔪᓐᓇᓱᖓᖅᐸᔾᔪᒃ 

ᐊᔪᓐᓇᕋᔭᓐᖏᑦᑐᖅ ᒐᕙᒪᒃᑯᑦ ᐃᑲᔪᕈᒪᑉᐸᑕ 

ᐃᑲᔪᕐᓕᑦ.  

 

ᐃᒃᓯᕙᐅᑖᖅ, ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᑐᓯ 

ᑕᐃᒃᑯᐊ ᕼᐋᒻᓚᑦᖓ ᑲᖏᖅᖠᓂᕐᒥ ᓄᓇᖅᑲᑎᒌᑦ 

ᐅᖏᖅᑕᐅᒻᒪᑕ ᑕᐅᑐᖅᑰᒐᕆᔭᒥᓐᓂᒃ 

ᐊᐱᖅᓱᖅᑕᐅᒻᒪᑕ, Public meeting-ᖃᑦᑐᑎᒃ 

ᑖᒃᑯᓂᖓ ᑕᕝᕙ ᑕᑯᔪᒪᓗᐊᓚᐅᓂᕆᔭᖏᑦ 

ᐃᓕᐅᖅᑲᑦᑕᐅᓚᐅᕐᒪᑕ ᑕᕝᕘᓇ 

ᐸᕐᓇᒃᑕᐅᑐᐃᓐᓇᕐᖓᑕ. ᐅᖃᖅᓯᒪᖏᑦᑐᖅ ᐅᕙᓂ 

ᓇᑉᐸᖅᑕᐅᓂᐊᓕᖅᑐᖅ ᐊᕐᕌᒍ ᐅᖓᓪᓕᕐᒥᓘᓐᓃᑦ, 

ᑎᑎᕋᐅᔭᓐᓂᒃᑯᑐᐃᓐᓇᖅ ᐸᕐᓇᕐᓂᖓ ᑕᕝᕙᐅᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ 

ᐊᒥᐊᒃᑯᖄᔾᔪᒃᑲᕕᑦ ᐊᑐᕈᒪᒍᕕᐅᒃ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇ ᒦᒃ, ᐃᒃᓯᕙᐅᑖᖅ. 

ᐊᒥᐊᒃᑯᖃᓐᓂᕋᖅᑖᐱᐅᒐᒪ ᖁᔭᓐᓇᒦᒃ. ᐅᓇᑦᑕᐅᖅ 

ᐃᓱᒫᓗᑎᒋᖃᑕᐅᓯᒪᒐᒃᑯ ᒥᓂᔅᑕ ᑯᓱᒐᖅ. ᑖᒃᑯᐊ 

ᓄᓇᓕᕋᓛᖑᓂᖅᓴᐅᔪᐃᑦ ᑮᓇᐅᔭᕐᒥᓘᓐᓃᑦ 

Planning and Design-ᒨᓕᖓᔪᒥᒃ  

ᑕᑯᑕᐅᓪᓕᓚᐅᖅᓯᒪᔪᖃᑉᐸᓚᐃᖏᒻᒪᑕ ᐃᒪᓐᓇ 

ᐅᑭᐅᓗᒃᑖᖅ, ᐊᕐᕌᒍᓘᒃᑖᖅ ᐊᑐᖅᑕᐅᒍᓐᓇᕋᔭᖅᑐᒥᒃ, 

swimming pool-ᒥᒃ. 

 

ᐱᔾᔪᑎᒋᓗᐊᖃᑕᐅᖅᑰᑦᖢᒍᑦᑕᐅᖅ federal 

government-ᑯᑦ ᐃᓚᓯᖃᑦᑕᕆᐊᖃᒻᒪᑕ 

ᑮᓇᐅᔭᓕᐅᖅᓯᓂᖅᓴᐅᓕᒑᒻᒪᑕ recreational 

Complex-ᑖᕋᓱᐊᖅᑐᑕᖃᕋᔭᖅᐸᓘᓐᓃᑦ 

ᖃᐅᔨᒪᒐᓐᓄᑦ ᓄᓇᕗᑦ ᒐᕙᒪᒃᑯᑦ ᐃᒻᒪᖄ 25 ᐳᓴᓐ 

federal government-ᑯᑦ 75 ᐳᓴᓐ, ᐃᒪᓐᓇ 

ᐃᓕᖅᑯᓯᐅᒻᒪᑦ ᒫᓐᓇ. ᓄᓇᓕᕋᓛᖑᓂᖅᓴᐅᔪᐃᑦ 25 

ᐳᓴᖓᓂᒃ ᐃᓕᓯᒋᐊᒃᓴᖅ 

ᐊᓪᓕᐊᕈᑎᖃᓪᓗᐊᕕᖃᑦᑕᕐᒪᑕ 

ᐊᑭᑦᑑᖃᓲᖑᓪᓗᑎᓪᓗ ᐃᓚᖏᑦ, deficit-

ᖑᓂᕋᖅᑕᒥᒃ. 

 

ᑕᒪᓐᓇ ᐱᔾᔪᑎᒋᓪᓗᒍ standard and criteria 

ᒪᓕᓪᓗᒍ ᓴᕝᕙᖅᓯᒪᔪᖅᑕᖃᑉᐹ department-

ᒋᔭᒃᑯᑦ ᐱᔪᒪᔪᖃᑳᓪᓚᓂᖅᐸᑦ ᐅᓇ ᑕᕝᕙ 

ᐃᒪᐃᑦᑑᓗᓂ ᐱᔪᓐᓇᖅᑕᓰᒍᑎᔅᓴᒦᒃ. ᐅᕝᕙᓗ 

ᓄᓇᓕᑯᓗᒃ ᑮᓇᐅᔭᖃᑦᑎᐊᖏᐱᑦᓯᓐᓇᖅᑐᖅ 

ᑕᒪᑐᒧᖓ ᐃᒻᒥᓂᒃ ᐱᓂᐊᖅᓴᕋᓱᓪᓗᓂ 

ᐱᓕᑕᐃᓐᓇᕋᔭᕆᕙ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ. 

  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᓐᓇ ᐅᖃᐅᓯᕆᔭᐃᑦ 

ᒥᔅᑕ ᓂᖏᐅᖔᓐ ᑐᓴᕈᒥᓇᖅᑐᖅ. ᑖᒃᑯᐊ 

ᑕᑯᔪᒥᓇᖅᑐᓂᓗ ᑕᒪᒃᑯᐊ ᑖᓐᓇᐃᓛᒃ capital 

planning process-ᒋᔭᕗᑦ ᒫᓐᓇ 

ᐃᖢᐊᖏᓕᐅᕈᑎᖏᓐᓂᒃ ᑕᑯᖃᑦᑕᖅᓯᒪᒐᑦᑕ 

ᑕᕝᕙᓂ ᐃᒃᓯᕙᓕᖅᑎᓪᓗᓄᒃ. 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐸᕐᓇᒍᑎᒋᓇᔭᖅᑕᖏᑦ ᑕᒪᑐᒪ ᒥᒃᓵᓄᑦ 

ᓄᑖᒥᒃ ᐊᑭᑐᔪᖅᑐᕈᑎᔅᓴᓄ planning process 

ᐅᖃᐅᓯᖃᓲᖑᒐᑦᑕ ᐸᕐᓇᒍᓐᓇᕐᓂᕐᒥᑦ 

ᐱᖁᑎᕐᔪᐊᓄᑦ ᓄᓇᓕᓐᓂᑦ 

ᓄᑖᓐᖑᕆᐊᕆᐊᖃᕐᓂᖓᓂᑦ. ᑖᓐᓇ 

ᓄᑖᓐᖑᕆᐊᖅᐸᑦ ᑕᕝᕙᓂ 

ᐃᓗᐊᓃᖃᓯᐅᑎᔪᒥᓇᖅᑐᖅ ᑕᐃᒪᓐᓇ 

ᐸᕐᓇᒍᓐᓇᕐᓂᖅ ᓄᓇᓕᕋᓛᓄᑦ, ᐃᓛᒃ ᓄᓇᓕᓐᓄᑦ 

ᖃᓄᖅ ᐊᖏᑎᒋᒐᓗᐊᖅᐸᑦ ᓱᖁᑕᐅᓐᖏᓪᓗᓂ. 

 

ᑕᒪᒃᑯᓂᖓ ᓇᓗᕝᕕᓐᓂᑦ, ᕿᑎᕐᕕᓐᓂᑦ, ᐊᕿᕕᓐᓂᑦ 

ᓱᓇᓂᑭᐊᖅ. ᑕᐃᒪᓐᓇ 

ᐸᕐᓇᒍᓐᓇᕐᓂᖅᓴᐅᔪᓐᓇᕐᓂᒧᑦ ᓄᓇᓕᓐᓄᑦ 

ᑕᒪᐃᓐᓄᑦ ᑕᕝᕙᓂ ᐃᓗᐊᓃᖃᓯᐅᑎᒍᒥᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑕᐃᒫᖅᐲᑦ? ᐊᑏᓗᒃᑲᓐᓂᖅ ᓱᓕ ᐊᒥᐊᒃᑯᖃᕋᕕᑦ. 

ᐊᑏᒎᖅ ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᑕᖃᒐᓛᓐᓂᕋᓂ ᑖᓐᓇ ᐊᒥᐊᒃᑯᒋᐊᕐᔪᑯᓗᓐᓂᕋᒃᑯ 

ᓇᓪᓕᐊ ᐊᐱᖅᑯᑎᔅᓴᖃᑳᓪᓚᓂᖅᐸᑕ. 

ᒪᓕᒐᓕᐅᖅᑎᐅᖃᑎᒋᔭᒃᑲ, ᓄᖅᑲᓚᐅᐱᓪᓚᑦᑐᖓ. 

ᓄᖑᓐᓂᐊᖅᑐᓪᓕᑐᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑯᐊ ᓱᓕ ᒪᕐᕉᒃ ᓱᓕ 

ᐅᑯᐊ ᓂᓪᓕᕐᕕᖃᕈᒪᒻᒪᑕ. ᑖᒃᑯᓇᓂ 

ᐃᖅᑲᐃᑎᒃᑲᓐᓂᐊᓪᓚᓚᐅᕐᓚᔅᓯ H-3, ᑭᓯᐊᓂ 

ᑖᒃᑯᐊ ᐊᕕᑦᑐᑯᓘᔭᖅᓯᒪᒻᒪᑕ H-4 ᐊᒻᒪᓗ H-5 

ᑖᒃᑯᐊ ᕿᒥᕐᕈᐊᖃᓯᐅᑎᔪᒫᖅᑕᕗᑦ. 

 

(ᑐᓵᔨᑎᒍᑦ) ᐊᑭᑐᔪᖅᑐᕈᑎᔅᓴᐃᑦ $25,397,000 

(ᑐᓵᔨᒃᑰᕈᓐᓃᖅᑐᖅ) ᐱᔾᔪᑎᖃᖅᑐᑕ ᑖᒃᑯᐊ ᑕᕝᕙ 

ᐃᖅᑲᐃᑎᒋᐊᒃᑲᓐᓂᖅᐸᓯ H-4, H-5 ᑖᒃᑯᐊ  

ᓇᓗᓇᐃᖅᓯᒪᒻᒪᑕ. ᐅᑯᐊ ᓱᓕ ᐅᖃᕈᒪᓯᒪᔪᑦ ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ 

ᓂᕈᐊᖅᑕᐅᓯᒪᔫᖃᑎᒪ ᐊᐱᖅᓲᑎᖓᓂ 

ᑐᑭᓯᑦᑎᐊᖏᓐᓇᒪᑦᑕᐅᖅ 

ᐊᐱᕆᒋᐊᒃᑲᓐᓂᕈᒪᑐᐃᓐᓇᖅᑐᖓ.ᐃᒪᐃᓕᖓᔪᒥᑦ 

ᐊᐱᕆᔪᒪᕗᖓ ᑕᐃᓐᓇ standard and criteria 

ᐱᓕᕆᐊᖑᓕᑕᐃᓐᓇᕐᓂᕋᖅᑐᒍ 

ᐊᑑᑎᕙᓪᓕᐊᒋᐊᖅᑑᔮᓕᕇᖅᑐᓂᓗ ᐃᒫᒃ ᑐᑭᓯᒍᒪ, 

ᑐᑭᓯᑲᒻᒪᒃᑯᒪ ᐅᖃᐅᔾᔭᐅᑦᑎᐊᕈᒪᕗᖓ.  

 

ᐊᒻᒪᓗ ᐊᐱᖅᑯᑎᔅᓴᒪ ᐊᐃᑉᐹ ᑖᔅᓱᒧᖓ 

ᓴᓗᒪᔪᓕᕆᓂᕐᒧᑦ ᖃᐅᔨᓴᕐᓂᕐᒧᑦ, 

ᑕᐃᒪᐃᑦᑐᒦᑐᐃᓐᓇᕐᓂᕋᐃᓪᓗᓂ ᒥᓂᔅᑕ ᐅᖃᕐᖓᑦ. 

ᑖᓐᓇ ᐸᕐᓇᐅᓯᐊᖑᔪᖅ ᓄᓇᓕᓕᒫᓄᑦ 

ᐊᑐᕋᔅᓴᕈᖅᑲᑦ ᑕᐃᒪᐃᑦᑐᖅᑖᕈᒪᓂᐊᖅᑐᑦ 

ᐱᒡᒐᓇᓐᖏᓂᖅᓴᒃᑰᖃᑦᑕᕋᔭᕐᖓᑕ. ᑕᐃᒪᐃᓕᐅᖅᑭᓰ, 

ᑕᒪᓐᓇ ᐸᕐᓈᕆᕕᓯᐅᒃ? 

 

ᐱᓐᖑᐊᕕᓐᓂᑦ ᑲᑎᓐᖓᔪᓂᑦ ᐊᔾᔨᒌᓐᖏᑦᑐᓂᒃ 

ᖃᐅᔨᓴᕐᓂᕐᒥᑦ ᐸᕐᓇᐃᕙᓗᒃᑲᔅᓯ 

ᐸᕐᓇᐅᑎᑐᐃᓐᓇᐅᕙᓗᒻᒪᑦ ᑖᓐᓇ. ᑕᐃᒫᕌᓗᖑᓐᓃᑦ 

ᐊᖏᔫᓐᖏᑦᑐᒥᑦ ᐳᐃᔾᔪᕋᕐᕕᖃᕐᓗᒍ ᒪᑯᓂᖓ 

ᓴᓇᒋᐊᓚᐅᓐᖏᓂᑦᑎᓐᓂ ᖃᐅᔨᒪᔮᕋᔭᕋᔅᓯ 

ᑕᒪᔅᓱᒪᓕᕆᕙᓐᖏᑯᔅᓯ ᐊᒻᒪ ᐅᖃᐅᓯᕆᖅᑲᐅᒻᒥᔭᐃᑦ 

standard and criteria ᑕᒪᓐᓇᓘᓐᓃᑦ 

ᐃᖏᕐᕋᓯᒋᐊᓚᐅᖅᑎᓐᓇᒍ ᑕᒪᓐᓇᐅᓕᕇᖅᑐᖅ. 

ᑖᓐᓇ ᐃᓚᒋᕙᐅᒃ? 

 

ᑖᒃᑯᐊ ᐱᖓᓱᕈᖅᑰᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᒃᓱᒥᖓ 

ᐊᐱᖅᑯᑎᖃᕋᕕᑦ. ᖃᓄᑭᐊᖅ 

ᑐᑭᓯᓇᖅᓯᒃᑲᓐᓂᕋᔭᖅᐸ. 

 

ᐃᒃᓯᕙᐅᑖᖅ, ᑖᒃᑯᓂᖓ ᓄᓇᑦᓯᐊᑉ ᒐᕙᒪᒃᑯᖏᑦ 

ᒪᓕᒐᖃᖃᑦᑕᓚᐅᕐᒪᑕ ᐃᒪᓐᓇᑎᒋᐅᑉᐸᑦ  

ᐃᒪᓐᓇᐃᑦᑐᒥᑦ ᐱᑖᕐᓂᐊᖅᑯᒎᖅᑰᖅᓯᒪᔪᓂᑦ. 

ᖃᐅᔨᒪᒐᑦᑕ ᑕᒪᑉᑕ ᓇᑉᐸᐃᕝᕕᐅᔭᕌᖓᑕ ᒧᒥᕐᕕᒻᒥᑦ, 

ᕼᐋᑭᕐᕕᐅᑦᑕᕋᓗᐊᖅᐸᑦ ᓱᓇᕝᕕᐅᑉᐸᑦ, 

ᕿᑎᕐᕕᐅᑉᐸᑦ ᒥᑭᓗᐊᔅᓴᓵᕋᓂ, ᐃᑎᓐᖏᓚᒍᓪᓘᓐᓃᑦ 

ᓱᓕ. ᑖᒃᑯᐊ ᑕᓯᐅᖅᑎᒋᓪᓗᑎᒍ 

ᒪᓕᒻᒪᕆᒍᓐᓃᖅᑐᑎᒍ ᑭᓯᐊᓂ ᑕᓯᐅᖅᑎᒋᓪᓗᑎᒍ 

ᒫᓐᓇ ᑕᒪᑐᒥᖓ ᐱᓕᕆᐊᖃᖅᑐᒍᑦ. 

ᐃᖏᓚᐅᓐᖏᓐᓂᖓᓂ ᓄᓇᕗᒻᒥ 

ᒪᓕᖃᑦᑕᕐᓂᐊᖅᑕᑎᓐᓂᑦ ᑕᒪᑐᒪ ᒥᒃᓵᓄᑦ.  

 

ᑭᓯᐊᓂ ᑕᐃᒪᓐᓇᐃᒃᑲᓗᐊᖅᑎᓪᓗᒍ ᓄᓇᓖᑦ 

ᐅᕐᓂᖃᑦᑕᕋᑦᑐᒍ ᐱᓕᕆᔾᔪᑏᓪᓗ ᐅᕐᓂᖅᑕᐅᓲᖑᒻᒪᑕ 

ᓱᓇᒥᑦ ᓇᑉᐸᐃᕝᕕᐅᓂᐊᓕᕌᖓᑕ. ᐆᑦᑑᑎᒋᓗᒍ, 

ᑕᐃᑲᓂ ᐃᓪᓗᓕᒻᒥ ᓄᓇᓕᖓᓐᓂ 

ᐱᓐᖑᐊᕐᕕᐅᖅᑰᖅᑐᕐᖏᓐᓇ ᓴᓇᔭᐅᓂᐊᓚᐅᕐᒪᑦ. 

ᐱᓕᕆᔨᕗᑦ ᑕᐃᑯᓐᖓᖅᖤᖅᐳᑦ ᕼᐋᒻᒪᓚᒃᑯᓐᓂᑦ 

ᑕᐃᑲᓂᓗ ᐃᓄᖏᓐᓂᑦ ᐃᓚᐅᔪᒪᔪᓂᑦ 

ᐅᖃᖃᑎᖃᖅᑕᖅᐳᑦ ᐃᒪᓐᓇᐃᑦᑐᒥᒃ ᑕᕝᕙ 

ᓇᑉᐸᐃᖅᕕᐅᑐᐃᓐᓇᕆᐊᖃᖅᐳᓰᖅᓯᒪᔪᒥᑦ ᖃᓄᕐᓕ 

ᓱᓇᒥᓪᓕ ᑕᑯᒃᑲᓐᓂᕈᒪᕕᓯ? 

ᓈᒻᒪᒋᕕᓯᐅᒍᓈᖅᑐᑐᑎᑦ.  

 

ᑕᐃᑲᓂ ᓂᓪᓕᐊᕕᐅᓚᐅᖅᖢᓂ ᖃᓄᐃᑦᑑᒻᒪᖔᑦ 

ᐋᖅᑭᒋᐊᕐᕕᒃ, ᐆᒥᖓᖔᖅ ᑕᑯᔪᒪᔪᒍᑦ ᐅᓇ ᐅᕗᖓ 

ᐃᓚᒃᑲᓐᓂᕋᔮᕐᒫᖅᑐᖅᑕᐅᔭᕌᖓᑉᑕ, ᐊᔪᕐᓇᖏᑉᐸᑦ 

ᐃᓚᒃᑲᓂᖅᑐᑎᒍ ᐊᑭᐊᓄᑦ ᐅᖓᑕᐅᓗᐊᔾᔮᖏᑉᐸᑦ 

ᒪᒃᑯᓂᖓ ᕿᒥᕐᕈᓚᐅᖅᖢᑕ ᐋᖅᑭᒋᐊᓲᖑᒻᒪᑕ. 

ᑕᐃᒪᓐᓇᐃᓚᐅᕆᕗᒍᑦ Grise Fiord-ᒥ 

ᐊᓯᖏᓐᓂᓗ ᓄᓇᓕᓐᓂ ᑕᐃᒪᓐᓇᐃᓕᐅᓲᖑᕗᒍᑦ. 

 

ᓲᖅ, ᑖᓐᓇ ᐅᖃᐅᓯᕆᔭᐃᓪᓕ ᐅᖃᐅᓯᕆᔭᕗᓂᓛᖅ 

ᐊᐱᖅᑯᑎᒋᔭᖓ ᑲᖏᖅᖠᓂᐅᑉ ᕼᐊᑭᕐᕕᐊᑕ 

ᒥᔅᓵᓄᑦ ᑐᕌᖓᓯᓐᓇᕐᒪᑦ. 

ᑕᐃᒪᓐᓇᐃᓕᐅᕐᓂᖅᑕᖃᓚᐅᕐᒥᒻᒪᑦ ᑲᖏᖅᖠᓂᕐᒥ 

ᑕᐃᑲᓂ ᐃᓄᖏᑦ ᐅᖃᓪᓚᒃᖢᑎᑦ. 

ᑕᐃᑲᓃᓚᐅᓐᖏᒃᑲᓗᐊᕐᒥᔪᖓᓕ ᐃᒪᓐᓇᐃᑦᑐᒥᓪᓕ 

ᑕᐅᑐᖅᑰᒐᖃᕈᒪᕗᒍᑦ ᐃᒪᓐᓇᐃᑦᑐᓂᑦ 

ᐃᓕᐅᖅᑲᐃᓯᒪᕝᕕᐅᔪᓂᑦ. 

ᑕᐃᒪᓐᓇᐃᓕᐅᕐᓂᖅᑕᖃᕐᒪᑕ ᑕᕝᕙ ᑖᒃᑯᐊ ᑕᐃᑯᖓ 

ᑲᔪᓯᕗᑦ. 

 

ᐃᖅᑲᐅᒪᓪᓗᑕ ᑖᒃᑯᐊ ᐸᕐᓇᒍᑕᐅᒻᒪᑕ ᑕᐃᒪᓗ 

ᐃᑲᔪᖅᑐᓇᖅᐳᑦ ᑕᕝᕙᓂ ᖃᑯᒍᑭᐊᖅ 

ᐱᔭᕇᕋᔭᕐᓂᖏᑦ ᑭᓯᐊᓂ ᑕᐅᑐᖅᑰᒐᖃᕐᒪᑕ 

ᑕᐃᒪᓐᓇ ᐃᑲᔪᖅᑐᖅᐸᕗᓪᓗ ᕼᐊᒻᒪᓚᑦ ᑕᒪᕐᒥᒃ 

ᑕᐃᒪᓐᓇ ᑕᐅᑐᖅᑰᒐᕆᔭᒥᓂᒃ 

ᓴᖅᑭᑦᑎᖃᑦᑕᖁᓪᓗᒋᑦ ᑕᐃᒪᐃᓐᓇᐃᑦᑐᑦ 

ᐸᕐᓇᓂᒃᑰᓕᕌᖓᑕ ᓱᓇᒥᐊᕐᒥᒃ ᕿᑎᓪᓕᓐᖒᖅᐸᑦ, 

ᐃᓕᓐᓂᐊᕕᒻᒨᑉᐸᑦ, ᕼᐋᒻᓚᑦ ᐊᓪᓚᕝᕕᒻᒨᑉᐸᑦ 

ᐊᓯᖏᓐᓄᓪᓗ. 

 

ᑐᑭᓯᐹᓪᓕᓇᖅᑐᖅᓴᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓕ 

ᐅᓲᑖᐱᒃ ᐅᖃᐅᓯᔅᓴᖃᖅᐲᑦ? ᐊᑕᒍ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ ᑭᐅᑦᑎᐊᕋᕕᑦ. ᑕᒪᒃᑯᐊ ᑭᓱᑐᐃᓐᓇᐃᑦ 

ᖃᐅᔨᖃᑦᑕᖅᓯᒪᒐᑦᑕ ᓴᖅᑭᑕᐅᕙᓪᓕᐊᔪᑦ ᓄᓇᓕᓐᓂ 

ᐊᔾᔨᒌᓐᖏᑦᑐᓂᑦ ᐅᖓᓯᒌᒡᒍᑕᐅᓂᑦᑎᓐᓄᑦ 

ᓴᓇᒪᒋᐊᖃᕐᓂᖏᑦ ᐊᔾᔨᒌᓐᖏᐊᕐᔪᒋᐊᖃᓲᖑᒻᒪᑕ. 

 

ᑖᓐᓇ ᑲᖏᖅᓯᓂᖅ 

ᐅᖃᐅᓯᕆᓯᒪᓐᖑᐊᑕᖅᓯᓐᓇᕋᓗᐊᓯ ᑕᕝᕘᓇ 

ᐃᒻᒪᖃᓕᖃᐃ ᑖᓐᓇ ᐊᑐᕋᔅᓴᐅᓕᕋᓗᐊᖅᑎᓪᓗᒍ 

ᖃᐅᔨᓴᕐᓂᒥᓂᖅ. ᐸᓐᓂᖅᑑᒥ 

ᑕᐃᒪᐃᑦᑐᖅᑖᕈᒪᒻᒥᒍᑦᑕ ᐸᓐᓂᖅᑑᒥ ᓄᓇᖓ, 

ᑲᖏᖅᓯᓂᐅᑉ ᓄᓇᖓᑕ ᐊᔾᔨᒋᓐᖏᓐᓂᖓᓄᑦ 

ᐊᐴᓪᓚᑎᕕᔅᓴᑕᖃᕐᒥᔪᖅ ᓱᓕ. ᑕᒪᒃᑯᐊ 

ᑕᐃᒪᐃᑉᐸᒻᒪᑕ ᓴᓇᔪᖃᕆᐊᖃᕋᐃᒻᒪᑦ ᓄᓇ 

ᓇᒦᓐᓂᖓᓄᑦ ᒪᓕᑦᑐᒍ. 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑕᐃᒃᑯᐊ ᖃᐅᔨᒪᔪᕐᔪᐊᓄᑦ 

ᐋᖅᑭᓱᖅᑕᒥᓂᐅᒐᓗᐊᑦ ᓄᓇᐅᑉ ᐊᐃᑉᐹᓂ ᐊᓯᐊᓂ 

ᐊᑑᑎᖃᕈᓐᓇᐃᓪᓕᕙᒻᒪᑕ. ᐃᒻᒪᖃᓕᖃᐃ ᑖᓐᓇ 

ᐱᔭᕇᓚᐅᓐᖏᓐᓂᖓᓂ ᓄᓇᓕᓕᒫᑦ 

ᑕᑯᓐᓇᖑᐊᕐᓗᒋᑦ ᐊᔾᔨᒌᓐᖏᐊᔪᓐᓂᖏᑦ 

ᐸᕐᓈᖑᕙᓪᓕᐊᖔᖅᑲᑦ ᐱᐅᓂᖅᓴᐅᒐᔭᖅᑐᖅ. 

 

ᐃᒫᓪᓕ ᐃᓚᐃᑎᒍᑦ ᓂᕈᐊᖅᑕᐅᓯᒪᔪᔫᑎᒍᑦ 

ᑖᔅᓱᒥᖓ ᑕᑯᒐᑦᑕ, ᐄ, ᐅᓇ ᐃᑲᓂ ᑲᖏᖅᓯᓂᕐᒥ 

ᓴᓇᔭᐅᓛᕐᓂᖓᓄᑦ ᑕᒪᓐᓇ 

ᐱᕙᓪᓕᐊᒋᐊᖅᑕᐅᑎᒋᔭᐅᓯᒪᔪᖅ, ᐃᒫᓪᓕ 

ᐃᓱᒪᖃᐅᓕᖅᓯᒪᑦᑕᐅᑎᒋᖅᑲᐅᒐᑦᑕ 

ᑐᓴᖅᐸᓪᓕᐊᓪᓗᑕ. ᓄᓇᓕᓐᓂ ᐊᔾᔨᒌᓐᖏᑦᑐᖏᑦ 

ᓇᒦᓐᓂᖏᓐᓂ ᐃᒫᒃ ᑐᑭᖃᖅᑎᑕᐅᖔᕐᓂᖅᑲᑦ 

ᑐᑭᓯᑲᒻᒪᖏᓐᓂᖅᓴᑲᓴᑦᑐᒥᓂᐅᒐᓗᐊᖅᑐᒍᑦ, 

ᐅᕙᖓᓕ. ᑕᕝᕗᖓ ᖁᔭᓐᓇᒦᒃ, ᒥᓂᔅᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᐅᖃᖅᑕᐃᑦ ᑖᓐᓇ ᑐᑭᓯᓇᑦᑎᐊᖅᑐᖅ. ᐃᓛᒃ 

ᑕᐃᑉᓱᒪᓂ ᐃᖅᑲᐅᒪᒐᑦᑕ ᑕᒪᒃᑯᓂᖓ ᕿᑎᕝᕕᓐᓂ 

ᓄᓇᑦᓯᐊᖅ ᒐᕙᒪᒃᑯᖏᓐᓂ 

ᑎᑭᕝᕕᐅᖃᑦᑕᕆᐊᖃᕋᑦᑕ ᑕᒪᕐᒥᓗᒃᑖᖅ 

ᑰᓕᕝᕕᖃᖅᑐᑎᐅᕙᓚᐅᕐᒪᑕ, 

ᑕᒪᕐᒥᓗᒃᑖᑲᓴᐅᖅᑰᖅᑐᖅ. 

 

ᐃᓚᖏᑦ ᑰᓕᓐᓂᕐᒥᒃ ᐃᓱᒪᓚᐅᖅᓯᒪᓐᖏᑦᑐᓪᓘᓐᓃᑦ 

ᑰᓕᕝᕕᑦᑖᖅᑐᑎᑦ ᐊᑐᓕᓚᐅᖅᓯᒪᓇᑎᓪᓗ 

ᑰᓕᕝᕕᖃᖦᖤᕋᓗᐊᕋᒥᒃ ᓄᓇᓖᑦ ᐊᔾᔨᒌᓗᒃᑖᒥᒃ 

ᑐᓂᔭᐅᓇᓱᓐᓂᖏᓐᓄᑦ. 

ᐃᓱᒪᕙᓚᐅᓐᖏᑉᐸᑕᓕᑭᐊᖅ ᓄᓇᓕᒃ ᖃᐅᔨᒋᐊᕐᓗᒍ 

ᑰᓕᕝᕕᑦᑖᕈᒪᕗᑦ ᐅᕝᕙᓘᕝᕙ ᓱᓇᖔᕐᒥᒃ ᐱᑖᕈᒪᕙᑦ 

ᕼᐋᑭᕐᕕᐊᓄᑦ ᐃᓚᖓᓃᑦᑐᒍᑦ 

ᐱᑦᑎᐊᓂᖅᓴᐅᓇᔭᓚᐅᓐᓂᖅᖢᑕ. 

ᑕᐃᒪᓐᓇᒧᑦ ᑕᕝᕙ ᐆᑦᑑᑎᒋᓗᒍ ᐸᓐᓂᖅᑑᖅ 

ᑕᐃᑯᖓ ᐅᓪᓗᕐᒧᑦ ᑎᑭᒃᑯᑦᑕ ᖃᑯᒍᑭᐊᖅ 

ᓱᓇᑖᕋᔭᕐᓂᖓᑕ ᒥᒃᓵᓄᑦ. ᐃᒻᒪᖄ ᓇᓗᕝᕕᒻᒥᒃ 

ᕼᐋᑭᕐᕕᒻᒥᒃᓘᓐᓃᑦ ᑕᑯᔪᒪᓐᓇᕋᔭᖅᐳᕐᓕ ᐅᕙᖓ 

ᒐᕙᒪᒃᑯᓐᓃᖔᖅᑐᒥᒃ ᑕᐃᑯᖓ ᐸᓐᓂᖅᑑᒨᖓᐅᔪᒥᒃ 

ᐅᖃᐅᓯᖃᕐᓗᑎᑦ, ᐄ, ᐅᓇ ᐱᑖᕆᓂᐊᖅᑕᕗᑦ 

ᑭᓯᐊᓂ ᐅᓇ ᐱᔪᒪᔭᕗᑦ ᑭᓯᐊᓂ ᐆᒥᖓᑦᑕᐅᖅ 

ᐱᔪᒫᓕᕈᒪᒐᓗᐊᕐᒥᒍᑦᑕ 

ᑎᑎᖅᑕᐅᕙᒌᕈᓐᓇᓐᖏᓚᖃᐃ ᓄᓇᖓ 

ᓈᒻᒪᖁᓐᓇᕐᒪᑦ ᐃᓂᒋᓂᐊᖅᑕᖓ ᓈᒻᒪᖁᓐᓇᕐᒪᑦ. 

 

ᐆᑦᑑᑎᒋᓐᖑᐊᑐᐃᓐᓇᖅᑕᕋ ᓄᑖᒥᒃ 

ᓇᓗᕝᕕᒃᑖᕆᐊᖃᓕᕋᔭᕈᑉᓯ ᑕᐃᓐᓇ ᓴᓇᔭᐅᓕᖅᐸᑦ 

ᑎᑎᖅᑐᖅᑕᐅᕙᒌᖦᖤᖅᐸᓪᓘᓐᓃᑦ bowling-

ᕕᒃᑖᕈᒫᒻᒥᒐᑦᑕ ᐃᓂᖃᖅᐸᒌᕐᓗᓂ 

ᑎᑎᕋᐅᔭᖅᑕᐅᓯᒪᕙᒌᕐᓗᓂ ᐊᑕᐅᓯᐅᓗᓂ. 

ᐊᑕᐅᒃᓯᒃᑯᑦ ᓴᓇᔭᐅᓇᔭᓐᖏᑦᑐᒃᓴᐅᔪᖅ, ᐃᒻᒪᖄ 

ᑮᓇᐅᔭᓐᓂᒍᓐᓇᖅᓯᒍᑉᓯᐅᒃ bowling alley-

ᖓᓘᓐᓃᑦ ᓱᓇᑭᐊᖅ ᓴᓇᔭᐅᓛᑐᐃᓐᓇᕐᓗᓂ 

ᐊᒃᓱᓪᓕ ᑎᑎᖅᑐᒐᕐᓂᐊ ᑕᒪᒃᑯᐊ 

ᐋᖅᑭᒃᓯᒪᕙᒌᖦᖤᓕᖅᐸᑕᓕ 

ᓇᓗᓇᐃᑦᑎᐊᓂᖅᓴᐅᓇᔭᕐᒪᑦ ᓄᓇᑉᓯᓐᓄᑦ, ᐄ ᐅᓇ 

ᑐᕌᒐᒋᓗᒍ ᐱᔪᒪᓛᕈᒪᓚᐅᕐᓚᕘᖅᓯᒪᔪᒥᒃ. 

 

ᑕᐃᒪᓐᓇᐃᓕᐅᕐᓂᑐᐃᓐᓇᖅ ᐅᓇ. ᐅᕙᓂ 

ᐅᖃᖅᓯᒪᔪᖅᑕᖃᓐᖏᑦᑎᐊᖅᑐᖅ ᕼᐋᑭᕐᕕᒃ ᓇᓗᕝᕕᒃ 

Arctic sports ᑖᒃᑯᐊᓗᒃᑖᕌᓗᐃᑦ 

ᓴᓇᔭᐅᓂᐊᖅᑐᐊᓘᓕᖅᑐᐃᑦ ᑲᖏᖅᖠᓂᕐᒥ 

ᑐᓱᓐᓈᓗᓪᓖᒃᑯᐊ. 

ᑕᐃᒪᓐᓇᐃᓕᐅᖅᑐᒃᓴᐅᖏᑦᑐᒍᓪᓘᓐᓃᑦ ᑕᐃᒪᓐᓇᒃ 

ᐅᖃᖅᓯᒪᓐᖏᑦᑎᐊᕐᒪ ᐅᓇ. ᐅᖃᖅᓯᒪᑐᐃᓐᓇᕐᒪᓪᓕ 

ᑎᑎᕋᐅᔭᖅᑕᐅᓂᐊᕐᓂᖏᑦ ᐸᕐᓇᒃᑕᐅᓂᐊᕐᓂᖏᓪᓗ 

ᓇᑉᐸᐃᔪᖅᑕᖃᔾᔮᖏᑦᑐᖅ ᒐᕙᒪᒃᑯᑦ ᑮᓇᐅᔭᖏᓐᓄᑦ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᓂ ᑲᑎᒪᕝᕕᐅᑉ ᐃᓗᐊᓂ 

ᐊᖏᖅᑕᐅᓚᐅᖅᑎᓐᓇᒍ. 

 

ᐅᑯᐊᓕ planning-ᖓᑦ ᐸᕐᓇᒐᓱᑐᐃᓐᓇᖅᑐᑦ 

ᓄᓇᓕᒃ ᑕᒪᒃᑯᓂᖓ ᐱᔪᓐᓇᖅᓯᔪᒫᕈᒪᓂᕐᒧᑦ. 

ᐃᑲᔪᖅᑐᖅᐸᒃᑲᓗ ᑕᒪᕐᒥᒃ ᕼᐋᒻᓚᑦ ᑕᐃᒪᓐᓇᒃ 

ᐸᕐᓇᒍᓐᓇᖅᓯᔪᓐᓇᖁᑉᓗᒋᑦ ᐅᑉᓗᒥ ᑕᐃᒃᑯᐊ 

ᑎᑭᑉᐸᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑰᓕ. 

ᐃᖅᑲᐃᑎᒋᐊᒃᑲᓐᓂᕈᒪᓪᓗᓯ ᐊᑭᑐᔫᑎᓂᒃ 

ᐱᓕᕆᒐᑦᑕ. ᒥᓂᔅᑐ ᑯᓱᒐᖅ, ᒪᒥᐊᓇᖅ. 

ᒪᒥᐊᓪᓚᕆᑉᐳᖓ. 

 

>>ᐃᓪᓚᖅᑐᑦ 

 

ᐊᑎᒐ ᑕᑯᒃᓴᐅᑎᖅᑲᐅᒐᒃᑯ. 

 

ᐃᖅᑲᐃᑎᒋᐊᒃᑲᓐᓂᕈᒪᓪᓗᓯ ᐊᑭᑐᔫᑎᓕᕆᒐᑦᑕ 

ᐊᒻᒪᓗ ᑕᐃᒪᓐᓇ ᑐᓵᔪᒪᑐᐃᓐᓇᕋᓗᐊᖅᑐᖓ ᑕᐃᒪ 

ᐅᑎᖅᑕᕋᐅᔭᐃᓐᓇᕐᓗᑕ ᑖᔅᓱᒧᓐᖓ. 

 

ᑭᓯᐊᓂ ᖃᑯᒍ ᑐᑭᑖᓪᓚᕆᒋᐊᖃᓐᓂᐊᕋᑦᑕ ᑖᒃᑯᐊ 

ᐊᖏᖅᑕᐅᓂᐊᖅᐸᑕᓘᓐᓃᑦ ᐅᕝᕙᓘᓐᓃᑦ 

ᐃᓚᓐᖓᒋᐊᖅᑕᐅᓂᐊᖅᐸᑕ ᑭᓱᖏᓐᓂᒃ 

ᖃᓄᐃᑕᐅᓂᐊᕐᒪᖔᖏᓐᓂᒃ. ᓱᓕ ᐱᖓᓱᓂᒃ 

ᐊᑎᖃᕋᒪ ᐅᖃᕈᒪᔪᓂᑦ. ᐊᑏ ᐊᐱᖅᑯᑎᒃᓴᖃᕈᔅᓯ 

ᐋᖅᑭᑉᐹᓪᓕᐅᑕᐅᔪᓐᓇᕋᔭᖅᑰᖅᑐᒥᓪᓘᓐᓃᑦ 

ᖃᓄᑐᐃᓐᓇᑦᑎᐊᖅ ᐊᑭᑐᔫᑎᓕᕆᒐᑦᑕ ᒫᓐᓇ. 

ᑖᒃᑯᐊ ᑲᔪᓯᑎᒋᐊᓪᓚᓚᐅᕐᓂᐊᕋᒃᑭᑦ ᐱᐊᓂᖅᑰᕋᕕᑦ. 

ᐄ, ᖁᔭᓐᓇᒦᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᓇᐃᖅᓯᒋᐊᕈᒪᓪᓗᖓ ᑖᓐᓇ 

ᐱᓕᕆᐊᕆᖃᑦᑕᓚᐅᕋᑦᑎᒍ ᓯᕗᓂᖓᒍᑦ. ᐅᓇ 

ᐅᕙᖓᑦᑕᐅᖅ ᐃᓱᒫᓘᑎᒋᓯᒪᓪᓚᕆᒻᒥᒐᒃᑯ ᓄᓇᓖᑦ 

ᑕᒪᒃᑯᓄᖓ ᐊᑐᖅᑕᐅᔪᒃᓴᓄᑦ 

ᐊᔾᔨᒌᓐᖏᑎᑕᐅᓗᐊᕐᒪᖔᑕ. ᓄᓇᓕᒃᑎᒍᑦ. 

ᐃᓛᑎᒍᑦ ᑭᓱᖃᓐᖏᑦᑎᐊᒻᒪᕆᒃᑲᑦᑕ. 

ᐳᐃᔾᔪᕌᕐᕕᖃᓐᖏᑦᑎᐊᒻᒪᕆᒃᑐᒍᓪᓗ, 

ᐊᓇᐅᓕᒑᕝᕕᖃᓐᖏᑦᑎᐊᒻᒪᕆᒃᑐᒍᓪᓗ, ᒪᑯᐊᓗ 

ᐊᓯᖏᑦ ᐊᖏᔪᕐᔪᐊᒻᒪᕆᐊᓗᒻᒧᑦ ᐸᕐᓇᓕᖅᑐᑦ 

ᐳᐃᔾᔪᕌᕐᕕᒃᓴᒥᒃ ᓲᕐᓗ. ᐃᓱᒫᓘᑎᒋᓚᐅᕐᒥᒐᒃᑯ 

ᓄᓇᓕᖁᑎᕗᓪᓕ ᐊᔾᔨᒌᔾᔫᓂᒡᓘᓐᓃᑦ 

ᑕᐅᑐᒃᑕᐅᖅᑳᖅᐸᑕ 

ᓈᒪᔾᔫᒥᕈᓗᒃᑎᑕᐅᓕᖅᑳᖅᐸᑕᓘᓐᓃᑦ. 

 

ᑕᐃᓐᓇ ᐅᖃᐅᓯᐅᖅᑲᐅᔪᖅ ᓄᓇᓖᒡᒎᖅ ᓲᕐᓗ 

ᐱᓐᖑᐊᕐᕕᔾᔪᐊᒥᒃ ᐱᔪᒪᑉᐸᑕ ᐊᓕᐊᓇᐃ 

ᐊᔪᓐᖏᒃᑯᑎᒡᓕ ᑮᓇᐅᔭᖃᑦᑎᐊᕈᑎᓪᓗ. ᓄᓇᓖᓪᓕ 

ᒪᑯᐊ ᒥᑭᓐᓂᖅᓴᐅᔪᑦ ᐱᓗᐊᖅᑐᒥ 

ᐃᓱᒪᓇᓱᒋᐊᒃᓴᕐᓘᓐᓃᑦ ᐊᔪᕐᓇᖅᑰᔨᔪᖅ 

ᑮᓇᐅᔭᖃᓐᖏᓗᐊᕐᓂᑯᒧᑦ ᐃᓚᖏᑦ. ᑖᓐᓇ 

ᐃᓱᒫᓘᑦᒋᓪᓚᑦᑕᕋ ᖃᐅᔨᒪᑦᑎᐊᒻᒪᕆᑦᑐᖓ ᓄᓇᓖᑦ 

ᑕᒪᒃᑯᓂᖓ ᕿᑎᒡᕕᕈᔪᓐᓂᒃ ᖃᓄᐃᓕᐅᒡᕕᓐᓂ 

ᑖᒻᒪᑦᑎᐊᕈᑎᒃ ᐱᐅᓂᔅᓴᒡᓚᕆᐅᔪᓐᓇᒻᒪᑕ. 

 

ᒪᒃᑯᑦᑐᖁᑎᕗᒡᓗ ᖁᕕᐊᓱᓐᓂᔅᓴᐅᓗᑎ 

ᐃᓅᓯᖃᕈᓐᓇᒡᓂᔅᓴᐅᒻᒪᑕ ᖃᓄᐃᓕᐅᒡᕕᖃᕈᑎᒃ, 

ᐳᐃᒡᔪᕋᕐᕕᒻᒥᑐᐊᖑᓐᖏᑦᑐᖅ 

ᕼᐋᑭᒡᕕᒻᒥᑐᐊᖑᓐᖏᑦᑐᖅ 

ᐊᓇᐅᓕᒑᒡᕕᒻᒥᑐᐊᖑᓐᖏᑦᑐᖅ ᐊᓯᖏᓐᓂ. 

ᖁᕕᐊᓱᓐᓂᖃᑦᑎᐊᕈᑎᑦ ᒪᒃᑯᑦᑐᖁᑎᕗᑦ 

ᖃᓄᐃᓕᐅᕈᓘᔭᓐᖏᓂᔅᓴᐅᔪᓐᓇᖃᑦᑕᕋᑦᑕ ᑎᒥᕗᓪᓗ 

ᐋᖅᑭᑦᑎᐊᔅᓯᒪᓂᔅᓴᐅᑉᐸ ᖁᕕᐊᓱᓐᓂᔅᓴᐅᔪᓐᓇᕋᑦᑕ. 

 

ᓄᓇᓖᓪᓗ ᒪᑯᐊ ᑭᓱᖃᓐᖏᑦᑎᐊᒻᒪᕆᑦᑐᑦ 

ᑮᓇᐅᔭᕐᔪᐊᓂᒡᓗ ᐊᑐᕈᒪᓕᕇᖦᖢᑕ 

ᑐᓐᖓᕕᖃᖏᑦᑐᒍᓪᓘᓐᓃ ᓱᓇᐅᕝᕙ. ᒥᓂᔅᑕ 

ᐅᖃᖅᑲᐅᖕᒪᑦ, ᒪᓕᒐᒃᓴᐃᒡᒎᖅ ᑕᐃᒃᑯᐊ  

ᑐᓐᖓᕕᖃᐸᔅᓲᕋᓗᐊᖅᑐᒍ ᓄᓇᑦᑎᐊᒥ 

ᒪᓕᒐᒃᓴᐅᓚᐅᑦᑐᓂ. ᐅᕙᖓᓕ 

ᓂᕆᐅᓐᓂᒃᓴᐅᒐᔭᕋᓗᐊᖅᐳᖓ ᓇᓗᓇᖏᑦᑎᐊᑦᑐᓂ 

ᓄᓇᕗᑦ ᐃᓗᐊᓂ ᑐᓐᖓᕕᒃᑖᑦᑎᐊᓚᐅᓪᓗᑕ, 

ᓄᓇᓕᓕᒫ ᖃᐅᔨᒪᒃᑎᐊᖃᑦᑕᓐᓂᐊᖕᒪᑕ ᑭᓱᓂᒃ 

ᓄᓐᖓᕕᖃᖅᐱᑕ ᑕᒪᒃᑯᓄᖓ 

ᐱᓐᖑᐊᕐᕕᐅᔪᓐᓇᖅᑐᓄᑦ ᕿᑎᒡᕕᐅᔪᓐᓇᖅᑐᓄ 

ᐱᔪᒪᒍᑦᑕ ᖃᓄᐃᓕᐅᕆᐊᖃᖅᐱᑕ.  

 

ᑕᐃᒃᑯᐊ ᐱᒃᑯᒋᕙᒃᑲ ᓄᓇᓕᐅᔪᑦ ᓇᖕ`ᒥᓂ 

ᑮᓇᐅᔭᒥᖕᓄᑦ ᑕᒪᒃᑯᓂᖓ ᐱᔪᓐᓇᖅᑐᑦ, 

ᐱᒃᑯᒋᓪᓚᕆᒃᐸᒃᑲ. ᑭᓯᐊᓂ ᐊᔪᕐᓂᔅᓴᐅᔪᑦ 

ᓄᓇᓕᕋᓛᖑᓂᖅᓴᐅᔪᒡᓗ ᑕᒃᑯᓄᐊ 

ᓯᓐᓇᒃᑑᒪᖑᐊᑐᓐᓇᐅᖅᑰᔨᒪᑦ ᒐᕙᒪᕗ 

ᐊᔾᔨᒌᑦᑎᓂᒃᓴᐅᔭᕆᐊᖃᕐᒪᑦ ᓄᓇᓕᓕᒫᓂᒃ, 

ᑕᓐᓈᑦᑕᐅᖅ ᑐᓴᖅᑕᐅᔪᒪᔾᔪᑎᒋᖅᑲᐅᔭᕋ 

ᐃᓱᒫᓘᑎᒋᓪᓚᕆᒃᑲᒃᑯ. 

 

ᑐᓐᖓᕕᖃᓐᓇᑕᓘᓐᓃᑦ ᑮᓇᐅᔭᕐᔪᐊᓂᒃ 

ᐊᑐᕈᒪᓕᕇᖦᖢᑕ ᐸᖕᓇᓐᓂᕐᒧᑦ. 

ᑐᓐᖓᕕᓕᐊᖅᑳᕈᑦᑕᓕᖃᐃ ᐊᑲᐅᒐᔭᓐᖏᓚᖅ 

ᑐᑭᖃᑦᑎᐊᓕᖅᑐᒥᒃ ᑐᓐᖓᕕᖃᑦᑎᐊᓕᓪᓗᑕ 

ᓴᖅᑭᑦᑎᖃᑦᑕᓐᓂᐊᕋᑦᑕ ᑕᐃᒪᐃᑦᑐᓂᒃ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᓂᓪᓕᕈᒪᒍᕕᒡᓘᓐᓃᑦ ᐊᐱᖅᑯᑎᒻᒪᕆᖕᒥᒃ 

ᑐᓴᓐᖏᒃᑲᓗᐊᖅᑐᖓ. ᐱᕕᖃᖅᑎᑉᐸᒋᑦ ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐃᓛᒃ, ᐄᓛᒃ ᑕᒪᒃᑯᐊ 

ᓄᓇᓖᑦ ᓯᕗᒧᑉᐸᓕᐊᔪᒪᑎᒡᓗᒋᑦ ᑖᓐᓇ ᑮᓐᓇᐅᔭᖅ 

ᐊᑐᖅᑕᐅᓂᐊᖅᑐᖅ ᑖᑉᓱᒧᖓ, 

ᐱᐊᓂᒡᒍᑎᒋᔪᒥᓇᖕᒪᑦ ᑕᒃᑯᐊ ᐸᖕᓇᓐᓂᐅᓛᖅᑑᑉ 

ᐅᓪᓗᒥᒧᑦ ᐃᔾᔪᑎᒋᖦᖢᒋᑦ 

ᓇᒧᓐᖓᐅᑐᐃᓐᓇᒥᐊᕋᔭᖕᒪᑕ. ᑖᓐᓇ ᑲᔪᓯᓐᖏᑉᐸ  

ᐱᓕᕆᐊᕆᓂᑯᒋᔭᖏᑦ. 

 

ᐃᖅᑲᐅᒪᖕᒫᓪᓗᑕ ᑕᐃᑉᓱᒪᓂ ᑮᓇᐅᔭᓂᒃ 

ᐱᑎᑕᐅᓚᔅᓯᒪᒐᓗᐊᖕᒪᑦ ᑲᖏᖅᖠᓂᐅᑉ ᕼᐋᑭᕐᕕᐊ 

ᐋᖅᑭᒋᐊᕆᐊᖃᖕᓂᕆᔭᖏᓐᓄᑦ ᕼᐋᒻᒪᓚᖓ 

ᑮᓇᐅᔭᑦ ᐅᑎᖅᑎᑐᐃᓐᓇᓚᐅᖅᓯᒪᖕᒪᒍ 

ᒐᕙᒪᒃᑯᓐᓄᑦ, ᐅᖃᖅᖢᑎ ᓴᓇᔭᐅᖏᖔᒥᐊᕐᓗᓂ 

ᑮᓇᐅᔭᖅ ᐱᕚᓪᓕᕈᑎᒋᔾᔮᖏᓐᓇᑉᑎᒍ 

ᓴᓇᔭᐅᓐᖏᖔᒥᐊᕐᓗᓂ ᐅᑎᖅᑎᑕᐅᓚᐅᕐᓕ, 

ᐸᖕᓇᖔᓕᕐᒧᓪᓕ ᓯᕗᓂᑉᓴᑦᑎᓐᓄᑦ 

ᓴᓇᔪᓐᓇᖅᓯᓇᔭᕐᓂᖕᒥᑦ ᕼᐋᑭᕐᕕᒻᒥ 

ᐱᖔᕈᒪᓕᖅᑐᒎᖅᓯᒪᓚᐅᖕᒪᑕ ᑮᓇᐅᔭᖅ 

ᐊᑐᕈᓐᓇᓚᐅᖅᑕᖓ ᐊᖏᖅᑕᐅᓯᒪᓕᓚᐅᖅᑐᑦ 

ᒐᕙᒪᐅᔪᓄᑦ ᐅᑎᖅᑎᓚᐅᖅᓯᒪᔭᖓ 

ᑕᒪᐅᖔᑐᐃᓐᓇᖁᓐᖏᖦᖢᓂᔾᔪᒃ. 

 

ᐊᖏᖃᑎᒋᔭᒃᑲ ᑲᑎᒪᔨᒃᑲ ᑕᒪᖕᒥᒃ, ᐄᓛᒃ 

ᐸᕐᓇᒋᐊᖅᑲᑦᑐᒍ ᑕᒪᑐᒧᖓ ᓄᓇᓖᑦ 

ᓱᓇᑖᕆᐊᕐᓂᕆᔭᖏᖕᓄᑦ, ᑕᒪᓐᓇ ᑲᔪᓯᔭᕆᐊᖃᖕᒪᑦ 

ᐸᖕᓇᓐᓂᖅ ᓄᓇᓕᓐᓄ ᐊᖏᔫᒐᓗᐊᑉᐸᑦ 

ᒥᑭᔫᒐᓗᐊᖅᐸᑦ. 

 

ᐅᖃᑐᐃᓐᓇᖅᑐᐃᓪᓕ ᑖᒃᑯᐊ ᑲᖏᖅᖠᓂᕐᒥᐅᑕᐃᑦ 

ᐊᑐᕈᒪᓂᕆᔭᖓ ᑖᑉᓱᒧᖓ ᐸᖕᓇᒍᓐᓇᕐᓂᖕᒧᑦ. 

ᓯᕗᓂᒃᓴᓄᑦ ᐅᑭᐅᓄᑦ 

ᐊᑐᐃᓐᓇᕈᑦᑎᑦᓯᔪᒪᓂᕆᔭᖏᓐᓄᑦ ᑕᒪᑉᑯᓂᖓ. 

ᑕᐃᒃᑯᐊ ᐊᑭᑦᑐᑉᐸᓪᓕᐊᑐᐃᓐᓇᖕᓂᐊᒪᓪᓕ ᑖᓐᓇ 

ᐱᐊᓂᖏᑉᐸᑦ, ᐱᔪᒪᓕᖕᒥᑉᐸᑐ ᓱᓇᒥᒃ 

ᐸᖕᓇᒃᑲᓐᓂᕆᐊᖃᓕᖕᓂᑦ ᐅᕗᖓ 

ᐊᑐᒃᑲᖕᓂᓐᓂᐊᓴᑐᓐᓇᖕᒪᑕ ᐸᖕᓇᒍᓐᓇᒻᒪᑕ. 

ᐃᑲᔪᖅᑐᑐᐃᓐᓇᕋᓗᐊᑉᐸᒃᑲᓕ ᑖᓐᓇ ᑲᔪᓯᖁᑉᓗᒍ 

ᐸᖕᓇᓐᓂᕆᔭᖓ ᓯᕗᒧᐊᒐᓱᒻᒪᑕ ᓄᓇᓕᐅᔫᑦ. 

 

ᓄᓇᓕᒃ ᓯᕗᒧᐊᒐᓱᑦᑎᒃᓗᒍ ᐸᖕᓇᖕᓂᒃᑯᑦ 

ᐊᖏᔫᒐᓗᐊᒃᐸ ᒥᑭᔫᒐᓗᐊᒃᐸᑦ 

ᐃᑲᔪᖅᑐᖃᑎᒋᖃᑦᑕᕋᔭᕋᑉᑎᒍ, ᑕᒪᑉᑕ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1140  

ᐅᖃᐅᓯᖃᖃᑉᑕᕋᑉᑕ ᓄᓇᓕᑉᑎᓐᓂ 

ᐃᑲᔪᕆᐊᖃᖕᓂᕆᔭᑉᑎᓐᓂ ᓄᓇᕗᒻᒥ, ᑕᒪᓐᓇ 

ᐃᑲᔪᖅᑐᖅᐸᕋ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᐃᒻᒪᒃᓯᒪᔮᖅᑐᕈᓘᓕᕋᒪ ᐱᒋᐊᓕᓵᖅᑎᓪᓗᑕ 

general comments-ᑕᖃᕐᒪᖔᑦ 

ᐊᐱᕆᒃᖃᐅᒐᓗᐊᖅᑐᖓ ᓂᓪᓕᖅᑐᖃᖏᒻᒪᑦ ᑕᐃᒪ 

page by page-ᒧᐊᕋᓱᖅᑲᐅᒐᓗᐊᕋᒪ. ᑕᐃᑯᖓ 

ᐊᐱᖅᑯᑎᒋᖅᑲᐅᔭᑦᑎᓐᓄᑦ ᐅᑎᑐᐃᓐᓇᓕᕐᒥᒐᑦᑕ 

general comments-ᖃᕐᒪᖔᑦ. ᐅᕙᓐᓂᑦ 

ᐅᐃᒻᒪᑎᑉᐳᖓ ᐊᒻᒪᓗ ᒪᒥᐊᓇᖅ 

ᐊᐅᓚᑎᑦᑎᑦᑎᐊᖏᓐᓇᒪ. 

 

ᐅᑯᐊ ᒪᕐᕉᒃ ᐱᖓᓱᓄᒃᑯᐊ ᐃᓕᓴᕆᓚᐅᕐᓚᒋᑦ 

ᑕᕝᕗᖓᓪᓚᑦᑖᖅ ᐅᑎᓪᓚᑖᕐᓂᐊᓕᕋᑦᑕ 

ᖃᐅᔨᒪᓂᐊᓕᖅᐳᓯ ᑖᑯᐊ ᓱᓕ 

ᐅᖃᐅᓯᒃᓴᖃᕈᓐᓃᖅᐸᑦ ᕌᓐ ᐃᐊᓕᐊᑦ, ᕌᓐ 

ᐃᐊᓕᐊᑦᖑᓚᐅᕐᓗᓂ ᒥᔅᑕ ᕋᒻᐴᑦ ᐊᒻᒪ ᒥᔅᑕ 

ᓂᖏᐅᖓᓐ. ᑑᒃᑯᓄᖓ page by page-

ᒍᒪᓕᖅᑐᐊᓘᒐᒪ general comments-

ᒦᑐᐃᓐᓇᓕᕋᑦᑕ ᓂᓪᓕᖅᑐᖃᕈᒪᖅᑲᐅᖏᒻᒪᑦ 

ᐊᐱᕆᒐᓗᐊᕋᒪ. ᐃᖏᓛᒃ, ᖃᓄᐃᖏᑦᑐᖅ 

ᑐᑭᓯᐅᒪᓗᑕ ᑭᓯᐊᓂᐅᔭᕆᐊᖃᕐᒪᑦ. 

 

ᑭᓯᐊᓂ ᐅᐃᒻᒪᔮᓂᕐᓂᑦ ᒪᒥᐊᓚᐅᐱᓪᓚᑉᐳᖓ. 

ᐊᐱᕆᖅᑲᐅᒐᓗᐊᖅᑐᖓ ᓂᓪᓕᖅᑐᖃᖏᒻᒪᑦ, 

ᓱᓇᐅᕝᕙᓗ ᐱᑕᖄᓗᓐᓂᕐᖢᑎᒃ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐅᐃᒪᔮᖅᑎᑦᑎᒍᒪᖏᒃᑲᓗᐊᖅᑐᖓ 

ᐅᖃᐅᓯᒃᓴᖃᖏᑦᑐᖓ. ᐊᐱᖅᑯᑎᒃᓴᖃᕋᒪ H 4-ᒥᑦ 

H 5-ᒥᓗᑦ ᑕᐃᒪ ᐅᐊᑦᑎᐊᕈᒃᑲᓐᓂᖅ 

ᐅᑕᖅᑭᓂᐊᖅᐳᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᓇᖃᐃ ᒥᔅᑕ ᕋᐴᑦ. 

ᐊᐱᖅᑯᑎᒃᓴᖃᓪᓚᑦᑖᓕᕈᕕᑦ ᑖᒃᑯᓂᖓ 

ᑎᑎᕋᖅᓯᒪᔪᒦ? (ᑐᓵᔨᑦᒍᑦ) ᐊᑏ ᐱᒋᐊᕆᑦ ᒥᔅᑕ 

ᐃᐊᓕᐊᑦ. (ᑐᓵᔨᒃᑰᕈᓐᓃᖅᑐᖅ) 

ᐋᖅᑭᒋᐊᖅᑕᐅᔪᒪᔪᖃᖅᐸᓪᓚᐃᕗᖅ 

ᓴᖅᑭᑦᑎᔪᖃᑦᖤᓂᐊᖅᐳᖅ ᐋᖅᑭᒋᐊᕈᑎᒃᓴᒥᑦ ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑕᐃᒪ ᐅᐃᒪᔮᕈᓐᓃᖅᐳᒍᑦ. 

 

H-4-ᒥᑦ ᐱᓗᐊᖅᑐᒥᑦ ᐱᔾᔪᑎᒋᓪᓗᒍ ᑲᖏᕐᖠᓂᕐᒥᑦ 

ᐱᓐᖑᐊᕕᒃᓴᖅ ᓄᑖᖅ. ᐃᒪᓐᓇ ᑐᓂᓯᓚᐅᖅᓯᒪᒐᑦᑕ 

$200,000-ᓂ ᖃᐅᔨᓴᕈᑕᐅᓂᐊᖅᑐᖅ 

ᓯᐊᕐᕆᔮᕐᕕᒻᒧᑦ ᖃᓄᐃᓘᖅᑕᐅᒋᐊᖃᕐᓂᐊᕐᒪᖔᑕ. 

ᐱᔾᔪᑎᖃᖅᑑᔮᓚᐅᕋᑦᑕ ᐋᖅᑭᓱᖅᑕᐅᓂᐊᕐᓂᖓᓄᑦ 

ᑖᓐᓇ ᐱᓐᖑᐊᕐᕕᒃ ᑕᐃᒪ ᐅᑎᖅᐸᓪᓕᐊᓕᕐᒥᒐᑦᑕ 

ᐃᖅᑲᓇᐃᔭᕐᕕᓯ $500,000-ᒥᑦ ᐱᒍᒪᒻᒪᑕ ᐊᕐᕌᒍᒥᑦ 

ᐊᑐᖅᑐᒥᑦ ᐊᒻᒪᓗ ᑕᕝᕙᓂ ᑎᑎᕋᖅᓯᒪᔪᖁᑎᖏᓐᓂ 

ᑮᓇᐅᔭᑦ ᓇᒧᓐᖓᐅᓂᐊᕐᒪᖔᑕ. ᐄ, ᓄᑖᒥᑦ 

ᓯᐊᕐᕆᔮᕐᕕᑦᑖᕈᒪᒻᒪᑕ 1,000-ᓂᑦ 

ᐃᒃᓯᕚᕐᕕᖃᖅᑐᓄᑦ ᐃᒪᓐᓇ 

ᓇᓗᒐᓛᖅᕕᑦᑖᕈᒪᓪᓗᑎᓪᓗ olympic-ᑎᑐᑦ 

ᐊᖏᑎᒋᔪᒥᑦ ᑖᓐᓇ ᐃᓱᒫᓗᒍᑎᒋᔭᐅᒻᒪᑦ. 

 

ᐅᖃᐅᓯᕆᔭᖏᓐᓄᑦ ᑖᓐᓇ ᐱᔾᔪᑎᒋᔭᐅᒻᒪᑦ. 

ᖃᓄᐃᓘᖅᐸᓪᓕᐊᓂᐊᓕᖅᐱᑕ $500,000 ᑖᒃᑯᐊ 

ᐸᕐᓇᒍᑕᐅᓂᐊᖅᑐᑦ ᑕᐃᒪᓐᓇ, ᐃᒪᓐᓇ 

ᖃᓄᑎᒋᐅᓂᐊᕐᒪᖔᑕ ᑖᒃᑯᐊ ᐊᑐᖅᑕᐅᔪᒪᔪᑦ $100 

ᒥᓕᐊᓐᖑᑐᐃᓐᓇᕆᐊᖃᕐᒪᑦ ᑖᒃᑯᓄᖓ 

ᑲᖏᕐᖠᓂᕐᒥᐅᑕᐅᔪᓄᑦ ᐊᑐᖅᑕᐅᒍᒪᔪᑦ. 

ᐊᐱᕆᒍᒪᔪᖓ ᐃᖅᑲᓇᐃᔭᕐᕕᓯ ᖃᓄᐃᓘᕈᒪᒻᒪᖔᑕ 

ᑕᒪᑐᒥᖓ? ᖁᔭᓐᓇᒦᒃ ᐃᒃᓯᕙᐅᑖᖅ. 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᕐᕕᕗᑦ 

ᐃᒪᓐᓇ ᐸᕐᓇᐸᓪᓕᐊᒍᒪᒻᒪᑕ ᑕᒪᑐᒧᖓ. ᐊᒻᒪᓗ 

ᑕᕝᕙᓐᖓᑦ ᖃᓄᐃᓘᕐᓂᐊᕐᒪᖔᑕ ᖃᐅᔨᒪᖏᑦᑐᒍᑦ. 

ᐸᕐᓇᑦᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᓪᓗ. 

 

ᑕᐃᒪᖃᐃ ᒥᔅᑕ ᒍᕇᓐ ᑕᐃᒪ ᑭᐅᒍᓐᓇᖅᑯᖅᑲᐃ 

ᐊᐱᖅᑯᑎᒋᔭᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑏᒎᖅ, ᒥᔅᑕ ᒍᕇᓐ ᓂᓪᓕᕈᒪᕖᑦ? 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑲᖏᕐᖠᓂᕐᒥᑦ ᓯᐊᕐᕆᔮᕐᕕᒃᓴᖅ ᐱᔾᔪᑎᒋᓪᓗᒍ 

ᐊᕐᕌᒍᑦ ᓯᑕᒪᑦ ᑕᓪᓕᒪᐅᓚᐅᖅᑐᓪᓗ ᐱᔾᔪᑭᑎᒋᓪᓗᒋᑦ 

ᑕᐃᒃᑯᐊ ᑲᖏᕐᖠᓂᕐᒥᐅᑦ ᕿᒥᕐᕈᓪᓗᑎᑦ 

ᖃᑉᓯᑐᓐᓂᐊᕐᒪᖔᑦ ᐋᖅᑭᓱᖅᑕᐅᓂᖓᓄᑦ ᑕᐃᓐᓇ 

ᓯᐊᕐᕆᔮᕐᕕᖓᓐ. $10 ᒥᓕᐊᓐᕌᓂᐊᓚᐅᕐᒪᑦ ᑖᓐᓇ 

ᓄᑖᓐᖑᖅᑎᑕᐅᓗᓂ ᓯᐊᕐᕆᔮᕐᕕᖓᑦ 

ᐊᑐᖅᑕᐅᒋᐊᖃᕋᔭᕐᓂᖓᓄᑦ ᓄᓇᓕᓐᓂ. 

 

ᒪᓕᒐᓕᐅᖅᑎᑯᓐᓄᑦ ᐅᑎᕈᒪᓚᐅᕐᒪᑕ 

ᐱᒃᑲᓐᓂᕈᒪᓪᓗᑎᒃ ᑮᓇᐅᔭᓂᒃ ᐃᒪᓐᓇ 

ᐃᓇᖏᖅᑕᐅᑐᐃᓐᓇᕈᓐᓇᖁᓪᓗᒍ ᑖᓐᓇ 

ᓯᐊᕐᕆᔮᕐᕕᒃ. ᑕᐃᒪ ᖃᐅᔨᓴᖅᑕᐅᑎᓪᓗᒍ ᑕᒪᓐᓇ 

ᖃᓄᖅᑑᕈᑎᔅᓴᕆᔭᐅᔪᑦ ᑕᐃᒪᓐᓇ ᕿᓚᒥᑯᓗᒃ 

ᐊᒻᒪᓗ ᐊᑯᓂᐅᔪᒃᑯᑦ ᑕᐃᒪᓐᓇ 

ᐱᓕᕆᐊᖃᕈᒪᓕᓚᐅᕐᒪᑕ ᑕᐃᒪᓐᓇ 

ᐱᓐᖑᐊᕐᕕᔅᓴᐅᒐᔭᖅᑐᒥᑦ ᓄᑖᒥᑦ. 

 

ᑕᐃᒪ ᑕᒪᓐᓇ ᖃᐅᔨᓴᕈᑎᒋᒍᒪᔭᐅᔪᖅ ᓱᓕᐅᒐᓗᐊᖅ 

ᑕᐃᓐᓇ ᐱᓐᖑᐊᕐᕕᒃ. ᑕᐃᒪᖃᐃ ᐊᕐᕌᒎᔪᓂᑦ 

ᐊᑯᓂᐅᓂᐊᖅᑐᒃᑯᑦ ᑕᐃᒪᓐᓇ ᓴᓇᔭᐅᓂᐊᖅᑎᓪᓗᒍ  

ᐃᒪᓐᓇ ᓄᓇᒥᒃ ᓴᖅᑭᔮᖅᑐᖃᕆᐊᖃᕐᒪᑦ 

ᐃᓂᒃᓴᖃᕆᐊᖃᕐᒪᑦ ᐊᖏᓪᓕᒋᐊᖅᑕᐅᓂᐊᖅᐸᑦ 

ᐊᑯᓂᐅᓂᐊᖅᑐᒥᑦ ᐊᑐᖅᑕᐅᔪᔅᓴᐅᓂᐊᕐᓗᓂ.  

 

ᑕᐃᒪᓐᓇ ᖃᐅᔨᓴᕈᑕᐅᓂᐊᖅᑐᖅ ᒫᓐᓇ 

ᐸᕐᓇᑕᐅᒐᔭᕐᓂᖓᓄᑦ ᑎᑎᕋᐅᔭᖅᑕᐅᒐᔭᕐᓂᖓᓄᓪᓗ 

ᐱᒍᒪᒻᒪᑕ. ᑕᐃᒪ ᑲᑎᒪᖃᑎᒋᔪᓐᓇᕐᓂᐊᖅᑕᕗᑦ 

ᑕᒪᓐᓇ ᕿᒥᕐᕈᑦᑎᐊᒃᑲᓐᓂᕐᓗᒍ 

ᑎᑎᕋᐅᔭᖅᑕᐅᓂᕆᓂᐊᖅᑕᖓ ᑖᓐᓇ. 

 

ᑲᖏᖅᖠᓂᕐᒥᐅᑦ ᒐᕙᒪᒃᑯᓐᓂᑦ ᑐᒃᓯᕋᓐᖏᒻᒪᑕ, 

ᑐᒃᓯᕋᖃᑕᐅᒻᒪᑕ ᓇᒻᒥᓂᖅᑕᐅᖅ ᐱᓕᕆᕝᕕᖃᖅᑐᓂ. 

ᑕᐃᒪᓐᓇ ᒐᕙᒪᒃᑯᑦ ᓯᕗᕙᓯᓗᐊᕋᑦᑕ ᐅᖃᕈᑦᑕ 

ᑕᒪᓐᓇ ᐱᔭᐅᖁᔭᐅᓂᐊᕐᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑖᓐᓇ 

ᓇᓗᓇᐃᔭᖅᑕᐅᑦᑎᐊᒃᑲᓐᓂᕐᒪᑦ. ᑕᐃᒪ ᐊᐱᕆᒐᔭᕋᒪ 

ᖃᐅᔨᓴᖅᑕᐅᕌᓂᑉᐸᑦ ᐋᖅᑭᓱᖅᑕᐅᕌᓂᑉᐸᓪᓗ, 

ᑎᑎᕋᐅᔭᖅᑕᐅᕌᓂᑉᐸᓪᓗ $500,000-ᓂᒃ ᑖᒃᑯᐊ 

ᐊᖏᕈᑎᒋᓂᐊᖅᑕᓯᒎᖅ ᓯᐊᕐᕆᔮᕐᕕᑐᐃᓐᓇᕐᒨᑦ 

ᐅᕝᕙᓘᓐᓃᑦ $500,000 ᐸᕐᓇᒍᑎᔅᓴᐅᓂᐊᕐᓗᓂ 

ᐱᓐᖑᐊᕐᕕᓗᑦᑖᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒍᕇᓐᖃᐃ ᑭᐅᑉᐸᑦ.  

 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᐅᔨᓴᖅᑕᐅᓂᕆᓂᐊᖅᑕᖏᑦ ᐱᔾᔪᑎᒋᓪᓗᒍ ᐃᒪᖃ 

ᓯᕗᓪᓕᖅᐹᒥᑦ ᑖᓐᓇ ᐱᒋᐊᖅᑕᐅᓂᐊᕐᒪᑦ 

ᓯᐊᕐᕆᔮᕐᕕᔾᔪᐊᖅ ᑖᒃᑯᐊ ᖃᐅᔨᓴᕈᑕᐅᓂᐊᖅᑐᑦ 

ᐊᑐᕐᓂᐊᕋᑦᑎᒍ. ᐊᑐᖅᑕᐅᒍᓐᓇᕐᓂᐊᕋᓗᐊᕐᒪᖔᑦ 

ᐊᑯᓂᐅᓂᐊᖅᑐᒥᑦ ᑖᓐᓇ 

ᐱᓐᖑᐊᕐᕕᔾᔪᐊᖑᓇᔭᖅᑐᖅ. ᑕᒪᓐᓇ ᒫᓐᓇ 

ᐱᓕᕆᐊᕆᔭᐅᓂᐊᓐᖏᒻᒪᑦ ᑭᓯᐊᓂ ᑖᓐᓇ 

ᓯᐊᕐᕆᔮᕐᕕᒃ ᒥᑭᓗᐊᕐᒪᑦ ᕼᐋᑭᕐᕕᐅᖃᑦᑕᖅᑐᓂ. 

 

ᑕᐃᒪ ᕿᒥᕐᕈᒐᔭᖅᑐᒍᑦ 

ᑎᑎᕋᐅᔭᖅᑕᐅᔪᓐᓇᕋᔭᕐᓂᖓᓄᑦ ᑲᖏᖅᖠᓂᕐᒥᐅᓄᑦ 

ᓈᒻᒪᒋᔭᐅᒐᔭᖅᑐᒥᑦ ᕿᓚᒥᐅᔪᒃᑰᓐᖏᑦᑐᖅ ᑭᓯᐊᓂ 

ᐅᑯᓂᐅᓂᐊᖅᑐᒃᑯᑦ. 25-ᓘᓐᓃᑦ 35-ᓘᓐᓃᑦ 

ᐊᕐᕌᒍᓂᑦ ᐊᑐᖅᑕᐅᔪᓐᓇᕐᓂᐊᖅᑐᒥᑦ 

ᑕᐃᒪᓐᓇᐃᑦᑐᒥᑦ ᓴᓇᓂᐊᕐᓗᓂ ᐸᕐᓇᔅᓯᒪᒋᐊᖃᕋᑦᑕ 

ᐊᖃᒍᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᐅᓂᒃᑳᕐᕕᐅᑦᑎᐊᕋᒪ. 

ᑖᓐᓇ H-5-ᒥᑦ ᐊᐱᖅᑯᑎᖃᕋᒪ ᐱᔾᔪᑎᖃᖅᑐᑦ 

ᐃᖃᓗᓐᓂᑦ. ᑖᒃᑯᐊ ᓴᓇᔭᐅᑲᓐᓂᕋᔭᕐᓂᖓᓄᑦ 

$600,000-ᕌᕐᓂᐊᕐᒪᑦ. $1.8-ᒥᓕᐊᓂᒃ 

ᐊᖏᕈᑎᖃᓚᐅᖅᓯᒪᒐᑦᑕ ᐊᕐᕌᒎᓚᐅᖅᑐᒥᑦ $1.4 

ᒥᓕᐊᖑᓚᐅᖅᓯᒪᒋᓪᓗᓂᓗᑦᑕᐅᖅ $400,000-ᓂᑦ 

ᑖᒃᑯᐊ ᐃᓚᒋᐊᕈᑎᔅᓴᐃᖅᑲᐃ ᑮᓇᐅᔭᓄᑦ 

ᐊᑐᖅᑐᔅᓴᓄᑦ. 

 

ᑖᒃᑯᐊ $600,000 ᐱᓪᓗᒋᑦ ᓱᓇᓂᑦ ᑖᒃᑯᐊ 

ᓴᓈᓂᒍᑎᖃᕐᓂᐊᖅᐸᑦ ᐅᕝᕙᓘᓐᓃᑦ ᑖᓐᓇ 

ᑖᒃᑯᐊᖃᐃ ᐊᑐᖅᑕᐅᖃᑦᑕᖅᑰᕐᒪᑕ ᓄᓇᓕᓐᓂ  

ᒐᕙᒪᓕᕆᔨᒃᑯᓐᓄᑦ, $600,000 ᓱᓇᒧᑦ 

ᐊᑐᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᕐᒪ ᑖᓐᓇ ᑭᐅᑉᐸᒍ 

ᐃᓱᐊᕐᓂᖅᓴᐅᓇᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅ 

ᓚᐅᔅᒪᓐ. 

 

ᓚᐅᔅᒪᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓅᓯᓗᑦᑖᖓᓂ ᑖᒃᑯᐊ ᐸᕐᓇᒍᑕᐅᓂᐊᖅᑐᑦ 

ᐃᖅᑲᓇᐃᔭᖅᕕᑉᐳᑦ ᐃᒪᓐᓇ ᖃᐅᔨᓴᕐᓂᐊᕐᒪᑕ 

ᑖᒃᑯᓂᖓ ᐱᖁᑎᒋᔭᐅᔪᓂᑦ ᓄᓇᓕᓐᓂ ᑖᒃᑯᐊ 

ᒐᕙᒪᒃᑯᓐᓂ ᓇᒻᒥᓂᕆᔭᐅᔪᓂᑦ. ᑕᐃᒪᓐᓇ 

ᖃᐅᔨᓴᕈᑎᖃᕐᓂᐊᕋᑦᑕ ᐃᒪᓐᓇ ᖃᐅᔨᒪᑎᖃᕐᓗᑕ 

ᓴᓇᔭᐅᓂᕆᓂᐊᖅᑕᖓᓂ ᖃᐅᔨᒪᑎᒋᖃᕐᓗᑕ 

ᖃᓄᖅ ᐊᑯᓂᐅᑎᒋᔪᖅ ᑕᐅᕗᖓ 

ᓯᕗᓂᔅᓴᐅᓂᐊᖅᑐᒧᑦ ᐊᑐᖅᑕᐅᒐᔭᖅᑐᓂᑦ ᒪᑐᐃᓪᓗ 

ᐊᒻᒪᓗ ᐃᒐᓛᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓚᐅᔅᒪᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᖅᑲᐃ ᐊᑐᖅᑕᐅᓂᐊᖅᐳᑦ ᑕᒪᒃᑯᐊ 

ᖃᐅᔨᒪᑎᒋᔭᐅᔪᑦ ᓄᓇᓕᓐᓅᖃᑦᑕᕐᓗᑎᖃᐃ ᓲᕐᓗ 

ᓯᓂᑦᑕᕐᕕᖏᑦ ᐊᒻᒪᓗ ᖃᖓᑦᑕᐅᑎᖏᑦ ᐊᓯᖏᓪᓗ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅ 

ᓚᐅᔅᒪᓐ. 

ᓚᐅᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᓱᓕᔪᖅ. ᑕᐃᒪᓐᓇ 

ᖃᐅᔨᓴᖃᑦᑕᕆᐊᖃᓲᖑᒻᒪᑕ ᑕᐃᒪᓐᓂᑦ 

ᐱᖁᑎᒋᔭᐅᔪᓂᑦ ᓄᓇᓕᓐᓂ. ᑖᒃᑯᐊ ᐃᓚᖏᑦ 

ᑮᓇᐅᔭᑦ ᐃᓕᓐᓂᐊᕈᑕᐅᓂᐊᕐᒥᔪᑦ. 

ᐋᖅᑭᑦᑎᐊᖅᓯᒪᖁᔨᒐᑦᑕ 

ᐃᖅᑲᓇᐃᔭᖅᑎᖃᕐᓂᐊᕋᓗᐊᕐᒪᖔᑕ 

ᑐᑭᓯᐅᒪᓂᐊᕋᓗᐊᕐᒪᖔᑕᓗ ᐊᒻᒪᓗ ᐊᕐᕌᒍᑕᒫᑦ 

ᖃᐅᔨᓴᖃᑦᑕᖁᓪᓗᒋᑦ. ᑖᓐᓇ ᐊᑯᓂᐅᔪᖅ 

ᐊᑐᖅᑕᐅᓂᐊᖅᑐᑦ. 

 

ᑳᓐᑐᕌᑎᑦᑎᓚᐅᕋᑦᑕ ᖃᓄᐃᑦᑑᒻᒪᖔᑕ ᑕᒪᒃᑯᐊ 

ᐱᓐᖑᐊᕐᕖᑦ ᓄᓇᓕᓐᓅᖃᑦᑕᓂᐊᖅᑐᑦ ᐊᑐᓂ ᓯᓚ 

ᒪᓕᓪᓗᒍ ᐃᒪᓐᓇ ᑐᑭᓯᒋᐊᕈᑎᔅᓴᓂᑦ 

ᑲᑎᑦᓱᐃᑎᑕᐅᓂᐊᖅᑐᑦ ᐊᕐᕌᒍᓄᑦ ᐊᒥᓱᓄᑦ 

ᐊᑐᖅᑕᐅᔪᔅᓴᐅᓂᐊᖅᑎᓪᓗᒍ ᑮᓇᐅᔭᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓚᐅᔅᒪᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᖃᑦᑕᖅᓯᒪᒐᒃᑯ ᓄᓇᓕᓐᓂ ᑕᒪᒃᑯᐊ 

ᒪᑭᑕᒍᑎᒋᔭᖏᑦ ᐱᔾᔪᑎᒋᓪᓗᒋᑦ 

ᐅᓂᒃᑳᖅᑕᐅᑎᓪᓗᒋᑦ ᖃᐅᔨᓴᖅᑎᓄᑦ. 

ᐊᐱᖅᑯᑎᖃᓚᐅᕋᒪ ᖃᐅᔨᓴᖅᑎᓂᑦ 

ᐊᐱᖅᑯᑎᖃᓚᐅᕋᒪ ᑖᒃᑯᐊ ᐱᖁᑏᑦ 

ᓄᓇᓕᓕᒫᓃᒻᒪᑕ. ᑖᓐᓇ ᒪᑭᑦᑖᕈᑎᔅᓴᖏᓐᓄᑦ 

ᐃᓚᐅᕚ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᓐᓇ ᒥᔅᑕ ᓚᐅᔅᒪᓐ 

ᑭᐅᖃᑕᐅᓂᐊᖅᐸᒍ ᐃᖢᐊᕋᔭᖅᐳᖅ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓚᐅᔅᒪᓐ. 

 

ᓚᐅᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᐅᔨᓴᖅᑕᐅᓚᐅᕐᒪᑕ ᑭᓱᖃᕐᒪᖔᑕ ᓄᓇᓖᑦ 

ᑕᒪᓐᓇ ᐱᓕᕆᐊᕆᔭᐅᒻᒪᕆᓚᐅᕐᒪᑦ 

ᑐᑭᓯᐅᒪᑎᒐᓱᐊᖅᑐᑎᑦ ᖃᓄᑎᒋ ᐊᖏᑎᒋᓂᖏᓐᓄᑦ 

ᐊᒻᒪᓗ ᐊᑐᖅᑕᐅᒐᔭᕐᓂᖏᓐᓄᑦ 

ᓴᓇᔭᐅᓂᕆᓂᐊᖅᑕᖏᓐᓂᓪᓗ ᖃᐅᔨᓴᖅᑕᐅᓪᓗᑎᑦ. 

ᑕᒪᒃᑯᐊ ᑕᕝᕙ ᐱᓕᕆᐊᕆᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓚᐅᔅᒪᓐ. ᑕᐃᒫ? 

ᒥᔅᑕ ᐃᐊᓕᐊᑦ. ᐊᑏᒎᖅ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐊᑐᓕᖅᑎᑦᑎᓂᐊᖅᑎᓪᓗᒋᑦ ᑕᒪᒃᑯᓂᖓ 

ᐅᖃᐅᓯᓕᕆᓂᕐᒧᑦ ᓄᓇᕗᓕᒫᒥ, ᐃᒻᒪᖄᖃᐃ 

ᐃᒪᓐᓇ ᑮᓇᐅᔭᓂᑦ ᐊᑐᓐᖏᓂᖅᓴᐅᓂᕐᒧᑦ, 

ᐃᓱᒪᑐᐃᓐᓇᖅᑐᖓ, ᖃᓄᐃᑦᑐᓂᑦ 

ᓇᓗᓇᐃᒃᑯᑕᖃᕐᓂᐊᕐᒪᖔᑕ 

ᑎᑎᕋᖅᑕᐅᓯᒪᕕᖃᕐᓂᐊᕐᒪᖔᑕ 

ᒪᓕᑦᑕᐅᒐᓗᐊᕐᒪᑕᓘᓐᓃᑦ ᐅᖃᐅᓯᓕᕆᓂᕐᒧᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅ 

ᓚᐅᔅᒪᓐ.  

 

ᓚᐅᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᓕᕆᖃᑎᒋᓯᒪᔭᕗᑦ ᕼᐊᒻᒪᓚᒃᑯᑦ 

ᐃᖅᑲᓇᐃᔭᖅᑎᖏᓐᓂᓪᓗ ᑕᒪᒃᑯᐊ 

ᓇᓗᓇᐃᒃᑯᑕᕆᓂᐊᖅᑕᖏᑦ 

ᑎᑎᕋᖅᑕᐅᓂᕆᓂᐊᖅᑕᖏᑦ ᓯᓚᑖᓂ 

ᐃᓗᐊᓂᐅᓐᖏᑦᑑᒐᓗᐊᖅ ᑖᒃᑯᐊ 

ᑐᑭᓯᒋᐊᕈᑎᒋᓂᐊᖅᑕᕗᑦ. ᑖᒃᑯᐊ ᐊᖅᑯᑎᑦ ᓲᕐᓗ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1144  

ᓇᓗᓇᐃᒃᑯᑕᖏᑦ ᕼᐊᒻᒪᓚᒃᑯᑦ ᐱᓕᕆᖃᑎᒋᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓚᐅᔅᒪᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖃᐃ ᖃᐅᑉᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᑲᒪᒋᓂᐊᕋᑦᑎᒍ ᑕᒪᒃᑯᐊ ᑮᓇᐅᔭᑦ ᐊᑭᑐᔫᑎᓄᑦ 

ᐊᑐᖅᑐᔅᓴᕆᓂᐊᖅᑕᖏᑦ ᑕᐃᒪᓐᓇ 

ᓄᓇᓕᓐᓅᖃᑦᑕᓂᐊᕐᒪᑕ ᖃᐅᔨᓴᕐᓗᑎᓪᓗ 

ᖃᓄᐃᑦᑐᓂᑦ ᑎᑎᕋᖅᑕᐅᓯᒪᒻᒪᖔᑕ 

ᓇᓗᓇᐃᒃᑯᑕᖏᑦ. ᐱᓕᕆᖃᑎᒋᕕᓯᐅᒃ 

ᐱᓕᕆᖃᑎᒋᓗᒋᓪᓗ ᑖᒃᑯᐊ ᒪᓕᓐᓂᐊᖅᐱᓯᐅᒃ 

ᖃᓄᐃᓕᐅᕈᑎᒋᓂᐊᖅᑕᖏᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅ 

ᓚᐅᔅᒪᓐ.  

 

ᓚᐅᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᓕᕆᖃᑎᒋᔭᖅᐳᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑕᐃᒪᓐᓇ 

ᐱᓕᕆᖃᑎᒋᓪᓗᒋᑦ ᖃᓄᐃᑦᑑᓂᖏᑦ ᑕᒪᒃᑯᐊ 

ᐃᓪᓗᕐᔪᐊᖁᑎᒋᔭᐅᔪᓪᓗ ᐃᓕᓐᓂᐊᕐᕖᑦ, 

ᐋᓐᓂᐊᕐᕖᓪᓗ, ᐆᒪᔪᓕᕆᕝᕖᓪᓗ, ᕼᐋᒻᒪᓚᒃᑯᓪᓗ, 

ᐱᓐᖑᐊᕐᕖᓪᓗ ᐊᒻᒪᓗ ᑕᒪᒃᑯᐊ ᖁᕐᕕᑦᑕᕐᕖᑦ ᐃᓛᒃ 

ᑯᕕᑦᑕᕐᕖᑦ. ᐊᑕᐅᓯᑐᐃᓐᓇᕐᒥᑦ 

ᐱᓕᕆᐊᖃᔾᔮᓐᖏᓐᓇᑦᑕ ᐊᔾᔨᒌᓐᖏᑦᑐᓂᑦ 

ᐱᓕᕆᐊᖃᕐᓂᐊᕋᑦᑕ ᑕᒪᐃᓐᓂ ᓄᓇᓕᓐᓂᑦ 

ᐱᖁᑎᒋᔭᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓚᐅᔅᒪᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗ ᑕᕝᕙᓂ ᒪᑉᐱᒐᕐᒥᑦ ᕼ-5-ᒥᑦ ᑕᒪᒃᑯᐊ ᓲᕐᓗ 

ᑕᖏᓖᑦ ᐱᔾᔪᑎᒋᓪᓗᒋᑦ ᑲᖏᖅᖠᓂᕐᒥ, ᑖᒃᑯᐊ 

ᓄᓇᒃᑰᕈᑎᔅᓴᖅ ᓲᕐᓗ ᐊᐅᒃᓰᒍᑎᔅᓴᖅ ᑯᕕᑦᑕᕐᕕᒻᒥᑦ 

$400,000 ᐊᖏᖅᑕᐅᔪᒪᔪᖅ. 

ᐅᑎᕐᕕᒋᓗᒋᑦ ᐊᑐᖅᑕᐅᖃᑦᑕᓚᐅᖅᑐᑦ 

ᐊᕐᕌᒎᓯᒪᓕᖅᑐᓂᑦ. ᐊᑭᑐᔫᑎᓄᑦ ᐊᑐᖅᑐᔅᓴᓂᑦ 

ᐊᐅᓱᐃᑦᑐᒨᖅᑐᖃᓚᐅᕋᓗᐊᕐᒪᑦ $321,000 

ᑖᒃᑯᓄᖓ ᓴᓕᒎᑎᓄᑦ ᐊᑐᖅᑐᔅᓴᓂᑦ ᐊᑭᑐᔫᑎᔅᓴᓂᑦ 

ᐲᑐᐃᓐᓇᓚᐅᖅᓯᒪᒻᒪᑦ ᐊᑭᑐᔫᑎᓂᒃ. 

ᐊᐱᖅᑯᑎᒋᒐᒃᑯ, ᒥᓂᔅᑕᐅᑉ ᐅᖃᐅᑎᓚᐅᕐᒫᖓ 

ᓂᐅᕕᖅᑕᐅᒍᓐᓇᕋᔭᕐᓂᖓᓂᒃ ᐃᖏᕐᕋᔫᓄᑦ 

ᑮᓇᐅᔭᖃᕐᕕᐅᑉ ᐊᑖᒍᑦ. 

 

ᖃᐅᔨᔪᒪᑐᐃᓐᓇᖅᑐᖓᓕ ᑕᐃᒪᓐᓇᖃᐃ 

ᕼᐋᒻᓚᒃᑯᖅᑲᐃ ᓇᒻᒥᓂᖅ ᓂᐅᕕᕈᓐᓇᖏᒻᒪᑖ 

ᓄᓇᒃᑰᕈᑎᑖᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ 

ᐊᓯᖏᑎᑑᕐᒪᓪᓕ ᑕᐃᒪᓐᓇ ᐃᒥᓂᒃ ᐃᒪᓕᕆᓂᕐᒧᑦ 

ᐱᓕᕆᖃᑦᑕᕐᒪᑕᓕ ᑲᖏᖅᖠᓂᕐᒥ. ᑕᐃᒪᓐᓇ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᓕᖅᓱᐃᖃᑦᑕᕐᒪᑕ 

ᑯᕕᑦᑕᕐᕕᓐᓄᑦ ᐊᒻᒪᓗᑦᑕᐅᖅ ᐃᒪᕐᓄᑦ ᓱᓪᓗᓕᓐᓄᑦ. 

ᑖᒃᑯᐊ ᓄᓇᓖᑦ ᐊᑭᓕᖅᓱᐃᖏᒻᒪᑕ ᑖᒃᑯᓂᖓ 

ᒐᕙᒪᒃᑯᓐᓄᑦ ᑕᒪᓐᓇ ᐱᖁᑎᒋᔭᐅᒻᒪᑦ 

ᑲᒪᒋᔭᐅᒻᒪᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᐱᖅᑯᑎᒋᔭᒃᑲ ᑭᐅᔭᐅᒌᖅᓯᒪᒻᒪᑕ ᑭᓯᐊᓂ 

ᓇᓗᓇᐃᖅᓯᖁᔨᑐᐃᓐᓇᖅᑐᖓ ᑖᒃᑯᐊ ᑲᖏᖅᖠᓂᕐᒥ 

ᐱᓐᖑᐊᕐᕕᔅᓴᖅ ᐱᔾᔪᑎᒋᓪᓗᒍ. ᐃᒫᒃ ᒥᑭᔪᑯᓗᒻᒥᑦ 

ᓄᓇᓕᕋᓛᕐᒥᐅᑕᐅᓪᓗᓂ ᐊᖏᓗᐊᖃᑦᑕᖏᓐᓇᑦᑕ,  

ᐊᖏᓂᖅᓴᓂᒃ ᐱᒍᒪᒑᖓᑦᑕᑦᑕᐅᖅ ᓲᕐᓗ 

ᐱᖁᑎᑖᖅᑎᑕᐅᖃᑦᑕᖏᒻᒪᑕ.  

 

ᑕᐃᒪ ᐊᐱᖅᑯᑎᒋᔭᕋ ᒥᓂᔅᑕᒧᑦ ᖃᓄᖅ 

ᓄᓇᓕᑦᑎᓐᓄᑦ ᐅᓂᒃᑳᖃᑦᑕᕐᓂᐊᖅᐱᑕ, 

ᐅᖃᖃᑦᑕᕐᓂᐊᖅᐱᑕ ᐊᖏᖅᑕᐅᓐᖏᑦᑐᒍᑦ 

$500,000-ᑖᖅᑎᑕᐅᔾᔮᓐᖏᑦᑐᒍᑦ. 

ᑲᖏᖅᖠᓂᕐᒥᐅᑕᑦ ᑕᐃᒪᓐᓇ ᐱᑎᑕᐅᓂᐊᖅᑎᓪᓗᒋᑦ 

ᓇᓗᒐᓛᕝᕕᖃᓐᖏᑦᑎᐊᒻᒪᕆᑦᑐᑕᓘᓐᓃᑦ 

ᓄᓇᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᔅᑕ ᒍᕇᓐ-ᖃᐃ 

ᐅᓂᒃᑳᖅᑎᒍᓐᓇᖅᐸᕋ 

ᐅᓂᒃᑳᑦᑎᐊᕐᓂᖅᓴᐅᓂᐊᖅᑰᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᐅᔨᓴᕈᑕᐅᓂᐊᖅᑐᑦ ᐊᒻᒪᓗ ᑐᑭᓯᒋᐊᕈᑎᔅᓴᓪᓗ 

ᑎᑎᕋᖅᓯᒪᔪᖁᑎᖏᓐᓂ ᓇᓗᓇᐃᖅᓯᒪᓂᖏᓐᓂᑦ 

ᑎᑎᕋᖅᓯᒪᔫᒐᓗᐊᖅ ᐱᓐᖑᐊᕐᕕᒃ ᐊᒻᒪᓗ 

ᓯᐊᕐᕆᔮᕐᕕᒃ. ᑕᐃᒪ ᐅᖃᖅᑲᐅᒐᒪ ᑖᓐᓇ 

ᐊᑯᓂᐅᑎᔪᒃᑯᑦ ᐊᑐᖅᑐᒃᓴᐅᒐᔭᕐᓂᖓᓄᑦ ᐱᔪᖅ. 

ᑖᒃᑯᐊ $500,000 ᐊᑐᖅᑕᐅᓂᐊᒪᑦ ᒫᓐᓇᐅᔪᖅ 

ᓯᐊᕐᕆᔮᕐᕕᒻᒧᑦ. ᐊᑯᓂᐅᔪᒃᑯᑦ 

ᐊᑐᖅᑕᐅᖃᑦᑕᕐᓂᐊᕐᓗᓂ ᓄᓇᓕᓐᓂ. 

 

ᑖᒃᑯᐊ ᓇᓗᒐᓛᕐᕖᓪᓕ ᐊᓯᖏᓪᓗ ᐱᖁᑏᑦ ᑕᕝᕙᓂ 

ᐃᓗᐊᓃᓐᓂᐊᕐᒪᑕ ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ 

ᐅᕙᑦᓯᐊᕈᒃᑲᓐᓂᖅ ᑮᓇᐅᔭᖅᑕᖃᓕᖅᐸᑦ. 

ᒐᕙᒪᒃᑯᓐᓂᑦ ᐊᑐᓂᒥᓪᓗ ᓇᒻᒥᓂᖃᖅᑐᓂᒃ 

ᑲᔪᓯᒍᓐᓇᕋᔭᕋᑦᑎᒍ ᓴᓇᔭᐅᓂᖓ ᑭᓯᐊᓂ 

ᒫᓐᓇᐅᔪᒥᑦ ᐸᕐᓇᐅᑎᒋᑐᐃᓐᓇᕈᒪᔭᖅᐳᑦ 

ᓯᐊᕐᕆᔮᕐᕕᒻᒧᑦ ᓄᓇᓕᓐᓂᒥᐅᑦ  

ᐊᖏᓪᓕᕙᓪᓕᐊᒍᓐᓇᖁᓪᓗᒋᑦ ᓇᓗᒐᓛᕐᕕᖏᑦ 

ᐊᓯᖏᓪᓗ ᐃᓗᓕᖏᑦ ᐱᓐᖑᐊᕐᕕᒻᒦᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

$500,000-ᒧᑦ ᐅᑎᕋᑦᑕ. ᑖᒃᑯᐊ ᓄᑖᖑᕈᑎᔅᓴᐃᑦ 

ᓯᐊᕐᕕᔮᕐᕕᒻᒧᑦ ᐊᖏᔪᐊᓗᒻᒥᑦ 

ᓇᓗᒐᓛᕝᕕᑦᑖᔾᔮᓐᖏᑦᑑᒐᓗᐊᑦ? ᐄ, ᐃᓛᓪᓕ ᐅᕙᓂ 

ᐊᑲᐅᖃᑦᑕᖏᒻᒪᑦ ᐅᖃᓕᒫᕐᓗᒋᑦ ᑖᒃᑯᐊ ᖃᓄᑎᒋ 

ᐱᓕᕆᐊᕆᔭᐅᓂᐊᕐᒪᖔᑕ Olympic-ᒥ ᐊᖏᑎᒋᔪᒥ 

ᑕᐃᒪᓐᓇ ᓇᓗᒐᓛᕝᕕᑖᓂᐊᕐᓂᖏᓐᓄᑦ. 

 

ᑲᖏᖅᖠᓂᕐᒥᐅᑦ ᑕᐃᒪᓐᓇ ᑮᓇᐅᔭᓂᑦ ᐱᒍᒪᑉᐸᑕ 

ᐊᓯᖏᓐᓂ ᓇᒻᒥᓂᖃᖅᑐᓂᑦ ᖃᓄᐃᓐᖏᑦᑐᖅ. 

ᐊᓯᖏᒡᒎᖅ ᒐᕙᒪᒃᑯᑦ ᓲᕐᓗ ᐱᒐᓗᐊᖅᐸᑕ 

ᓄᓇᓕᕗᑦ ᐃᓚᖏᓪᓘᓐᓃᑦ ᐱᑕᖃᓐᖏᒻᒪᑕ 

ᓇᓗᒐᓛᕝᕕᖃᓐᖏᑎᐊᒻᒪᕆᒻᒪᑕ.  

 

ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐸ ᑕᒪᕐᒥ ᓄᓇᕗᒻᒥ 

ᓄᓇᓖᑦ ᑕᐃᒪᓐᓇ ᐊᔾᔨᒌᑦᑐᓂᑦ 

ᐱᓐᖑᐊᕕᑦᑖᓚᐅᕐᓕᑦ ᓇᓗᒐᓛᕝᕕᑦᑖᕐᓗᑎᓪᓗ 

ᑕᐃᒪᓐᓇᑎᒋ ᑲᖏᖅᖠᓂᕐᒥᐅᑦ ᐊᖏᖅᓂᓴᒥ 

ᐱᖃᑦᑕᕐᒪᑕ ᓄᓇᕗᑦ ᒐᕙᒪᒃᑯᓐᓂ 

ᐊᑭᓕᖅᓱᖅᑕᐅᓪᓗᑎᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᒪᕐᒥᒃ ᑮᓇᐅᔭᑦ ᓴᓇᒍᑎᔅᓴᐃᑦ 

ᓇᓗᒐᓛᕝᕕᓐᓄᑦ, ᓯᐊᕐᕆᔮᕐᕕᓐᓄᑦ, 

ᐃᓕᓐᓂᐊᕐᕕᓄᓪᓗ, ᑖᒃᑯᑎᒎᖃᑦᑕᕐᒪᑕ ᑲᑎᒪᕕᐅᑉ 

ᐃᓗᐊᒍᑦ ᐅᖃᕈᓐᓇᖃᑦᑕᕈᓐᓇᓂᐊᖅᑐᓯ 

ᖃᓄᐃᓕᐅᖁᔨᒻᒪᖔᔅᓯ. ᐃᒪᓐᓇ ᐊᑐᖅᑕᐅᓂᐊᖅᑐᖅ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1146  

ᐊᑐᖅᑕᐅᔾᔮᖏᑦᑐᖅ ᐅᖃᕈᓐᓇᖏᓐᓇᒪ. ᑕᐃᒪᓐᓇ 

ᑕᕝᕙ ᑲᑎᒪᖃᑦᑕᖅᐳᒍᑦ, ᐃᒃᓯᕙᐅᑖᖅ.  

 

ᑎᓕᐅᖅᐸᒃᑲ ᑖᒃᑯᐊ ᓄᓇᓖᑦ 

ᕿᒥᕐᕈᔪᓐᓇᖃᑦᑕᖁᓪᓗᒋᑦ ᓴᓇᖁᔨᓗᑎᑦ 

ᓄᓇᒥᓐᓂᒃ. ᑕᐃᒪᓐᓇ ᓴᓇᒍᓐᓇᕐᒪᑕ. ᐃᒪᓐᓇ 

ᒥᓕᐊᓐ-ᑖᓗᓐᓂᑦ ᐅᖓᑖᓄᓪᓗ ᐊᑭᖃᖅᑐᓂᑦ 

ᒐᕙᒪᒃᑯᑦ ᑖᒃᑯᐊ ᐸᕐᓇᐅᑎᒋᔭᖏᑦ ᐊᒻᒪᓗ 

ᑎᑎᕋᐅᔭᖅᑕᐅᒍᑎᒋᔭᖏᑦ ᐊᑭᓖᑐᐃᓐᓇᕐᓗᑎᑦ. 

ᑕᐃᒪᓐᓇ ᐃᓱᒪᒐᒪᓕ. 

 

ᐱᒻᒪᕆᐅᒻᒪᑦ ᑕᒪᕐᒥᒃ ᓄᓇᓕᐅᔪᑦ 

ᐱᓐᖑᐊᕐᕕᖃᕐᓂᐊᕐᒪᖔᕐᒥᒃ ᑭᓱᒥᒃ ᖃᓄᐃᑦᑐᒥᒃ 

ᐱᔪᓐᓇᕐᒪᑕ ᑐᒃᓯᕋᕈᓐᓇᕐᒪᑕ ᐊᒻᒪᓗᑦᑕᐅᖅ 

ᖃᓄᑐᐃᓐᓇᖅ ᐃᑲᔪᕋᓱᓐᓂᐊᐸᒃᑲ ᑕᒪᕐᒥ 

ᓄᓇᓕᐅᔪᑦ ᐋᖅᑭᑦᑕᐅᕚᓪᓕᖁᓪᓗᒋᑦ ᐱᖁᑎᒋᔭᖏᑦ 

ᓄᓇᓕᓐᓂ ᐱᓐᖑᐊᕐᕕᖏᓪᓗ ᐊᓯᖏᓪᓗ. ᑕᒪᒃᑯᐊ 

ᐅᖃᐅᓯᕆᖃᑦᑕᖅᓯᒪᒐᑦᑎᒍ ᖃᓄᖅ ᑖᒃᑯᐊ ᒐᕙᒪᒃᑯᑦ 

ᓯᕗᓂᔅᓴᐅᓂᐊᖅᑐᒥ ᒐᕙᒪᒃᑯᓪᓗ ᑕᐃᒪᓐᓇ 

ᐱᓐᖑᐊᕕᓐᓂ ᐋᖅᑭᓰᕚᓪᓕᕈᓐᓇᕋᔭᕐᒪᖔᑕ. 

 

ᐃᒪᓐᓇ ᓄᑖᖅ ᑕᐃᓐᓇ ᒥᑦᑎᒪᑕᓕᒻᒥ ᓯᐊᕐᕆᔮᕐᕕᒃ 

ᐊᑐᖅᑕᐅᓂᐊᕐᒪᑕ ᐊᑯᓂᐋᓗᒃ ᐅᑕᖅᑭᑎᑕᐅᓯᒪᒻᒪᑕ 

ᑕᐃᔅᓱᒪᓂᑐᖄᓗᒃ. ᑕᐃᒪ ᐱᑎᑕᐅᓂᐊᓕᕐᒪᑕ 

ᓄᑖᒥᒃ. ᑖᒃᑯᐊ ᑕᒪᕐᒥᒃ ᓄᓇᓕᐅᔪᑦ 

ᓯᐊᕐᕆᔮᕐᕕᑐᓗᑦᑖᖑᓂᐊᖅᖢᑎᑦ. ᑕᐃᒪᓐᓇᑦᑕᐅᖅ 

ᓂᕆᐅᒃᐳᖓ ᑕᒪᕐᒥᒃ ᐱᖃᖁᓪᓗᒋᑦ ᓯᐊᕐᕆᔮᕐᕕᒻᒥ 

ᓄᓇᓕᓕᒫᑦ. ᑕᐃᒪᓐᓇ ᓇᓗᒐᓛᕝᕕᑦᑖᕐᓗᑎᓪᓗ 

ᐳᐃᔾᔪᕋᕐᕕᑦᑖᕐᓗᑎᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓕ 

ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐸᕐᓇᕐᓂᖅ ᑎᑎᕋᐅᔭᕐᓂᕐᓪᓗ 

ᐊᖏᖅᑕᐅᑉᐸᑦ, ᒥᓂᔅᑕ ᐅᖃᖅᑲᐅᒻᒪᑦ ᑕᐃᒪ 

ᖁᕕᐊᓱᒐᔭᖅᐳᒎᖅ ᓄᓇᓕᓕᒫᑦ 

ᐱᑎᑕᐅᒍᓐᓇᕋᔭᖅᐸᑕ ᒥᓕᐊᓐ-ᕌᖅᑐᓂᑦ 

ᐅᖓᑖᓄᓪᓗ ᐱᖁᑎᓂᑦ. ᑕᐃᒪᓐᓇ 

ᑮᓇᐅᔭᖅᑖᕈᓐᓇᖏᓐᓇᑦᑕ ᑭᓯᐊᓂ ᒐᕙᒪᒃᑯᓐᓂ 

ᑮᓇᐅᔭᖅᑖᕐᓗᑕ. ᑖᒃᑯᐊ ᐊᖏᕈᑎᒋᒍᑦᑎᒍᓘᓐᓃᑦ 

ᐋᒡᒑᕈᑦᑎᒍᓘᓐᓃᑦ ᒐᕙᒪᒃᑯᓐᓄᓘᓐᓃᑦ 

ᐊᑭᓕᖅᑕᐅᓂᐊᕐᒪᑕ. 

 

ᑖᒃᑯᐊ ᐅᖃᐅᓯᑐᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᑭᓯᐅᒪᒍᑎᔅᓴᐃᑦ, ᑐᑭᓯᔭᐅᑎᓪᓗᒋᑦ ᑕᒪᒃᑯᐊ 

ᐅᓪᓗᒥ ᑲᑎᒪᔨᓄᑦ ᐊᒻᒪᓗᑦᑕᐅᖅ 

ᐃᓕᓯᓯᒪᓐᖏᑎᓪᓗᑕ ᒫᓐᓇᐅᔪᖅ ᑕᐃᒪ ᑕᒪᒃᑯᐊ 

ᐊᑐᐊᒐᔅᓴᐃᑦ ᒪᓕᒐᔅᓴᐃᓪᓗ ᒪᓕᓪᓗᒋᑦ. 

ᐊᑲᐅᓐᖏᓕᐅᕈᑎᖃᕋᒪᓕ ᑖᒃᑯᐊ $500,000 

ᐊᖏᕈᓐᓇᖏᓐᓇᒃᑭᑦ ᐃᒃᓯᕙᐅᑖᖅ. ᑕᐃᒪ 

ᓄᖅᑲᓚᐅᐱᓪᓚᒍᓐᓇᖅᐱᑕ 10-15 ᒥᓂᔅᓯᒥᓪᓘᓐᓃᑦ 

ᐱᖁᔨᕗᖔᓕᐅᕐᓂᐊᕋᒪ ᑖᔅᓱᒧᖓ. ᑖᒃᑯᐊ 

ᐊᐱᖅᑯᑎᒋᓯᒪᔭᔅᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. 10-ᒥᓂᔅᓯᒥᒃ 

ᓄᖅᑲᖓᓚᐅᐱᓪᓚᓐᓂᐊᖅᐳᒍᑦ. ᑖᓐᓇ 

ᐃᒃᓯᕙᐅᑕᐅᓂᕋ ᐊᑐᖅᖢᒍ, 10 ᒥᓂᔅᓯᒥᒃ 

ᐅᑎᕐᓂᐊᖅᐳᒍᑦ ᐊᒻᒪᓗ ᑖᓐᓇ 

ᐱᐊᓂᒋᐊᕐᓂᐊᖅᐸᕗᑦ. 10 Minute break.  

 

>>ᓄᖅᑲᑲᐃᓐᓇᖅᑐᑦ 17:20ᒥ ᑲᔪᓯᒃᑲᓂᖅᑐᑎᓪᓗ 

17:39ᒥ 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕐᒥᒐᔅᓯ ᑕᕝᕗᖓ 

ᑲᑎᒪᔨᕋᓛᖑᕕᑦᑎᓐᓄᑦ. ᑖᓐᓇ ᐱᓕᕆᐊᕆᒐᑦᑎᒍ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐊᒻᒪᓗ ᐱᔨᖅᑎᑦᑎᓂ 

ᐊᑭᑐᔫᑎᓄᑦ ᐊᑐᖅᑐᔅᓴᐃᑦ. ᑖᒃᑯᐊ ᑲᒪᒋᔭᕗᑦ H-3, 

H-4, ᐊᒻᒪᓗ H-5. 

 

ᒥᔅᑕ ᓂᖏᐅᖓᓐ ᑕᐃᒪ ᐱᖁᔨᕗᖔᕈᒻᒥᑦ 

ᓴᖅᑮᔪᒪᖅᑲᐅᒻᒪᑦ ᓄᖅᑲᖓᓚᐅᐱᓪᓚᑲᑦᑕ 10- 

ᒥᓂᔅᓯᒥᒃ. ᑕᐃᒪ ᐱᒋᐊᕈᓐᓇᖅᓯᕗᑎᑦ ᑖᒃᑯᓄᖓ 

ᑲᔪᓯᒋᐊᓚᐅᓐᖏᓂᑦᑎᓐᓂ. ᒥᔅᑕ ᓂᖏᐅᖓᓐ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᑦ 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 002 - 3(3): 

ᐃᓚᓐᖓᐃᓂᖅ $500,000-ᓂᑦ 2012-

2013-ᒥ ᐊᑭᑐᔪᖅᑐᕈᑎᒃᓴᕆᔭᐅᔪᓄᑦ 

ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓂᒃ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᓅᑦᑎᒋᐊᖅᐳᖓ ᑖᒃᑯᐊ $500,000 

ᑐᒃᓯᕋᐅᑕᐅᔪᑦ ᑮᓇᐅᔭᖅᑐᕈᑎᒋᔭᐅᔪᒪᓪᓗᑎ ᓄᑖᕐᒧᑦ 

ᐱᓐᖑᐊᕕᒻᒧᑦ ᓯᐊᕐᕆᔮᒧᑦ ᐱᓕᕆᐊᔅᓴᖅ 

ᐱᖅᑕᐅᖁᓪᓗᒍ 2012-2013 

ᐊᑭᑐᔪᑦᑐᕈᑎᔅᓴᖏᓐᓂ ᐱᓕᕆᕕᖓᑕ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᒃᑯᓐᓄᑦ. 

 

ᐃᔅᓯᕙᐅᑖᖅ, ᐊᐱᕆᔪᒪᓪᓗᖓ 

ᓇᖏᖅᓯᖃᑦᑕᖁᔨᓂᐊᕋᒪ ᓂᕈᐊᓕᕈᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒫᓐᓇ ᐅᖃᐅᓯᕆᓂᐊᒃᑎᒍ ᑭᓯᐊᓂ 

ᑖᓐᓇ ᐅᖃᐅᓯᐅᓚᖏᓐᓂᖓᓂ 

ᐃᖅᑲᐃᑎᒋᐊᒃᑲᓐᓂᕈᒪᓪᓗᖓ ᐃᓕᔅᓯᓐᓂ, ᑖᒃᑯᐊ 

ᑭᓇᑐᓐᓇ ᓂᒡᓕᕝᕕᖃᕗᓐᓇᓐᓂᐊᖅᑐᖅ 20 ᒥᓂᔅ 

ᐅᖓᑖᓅᖏᑦᑐᖅ. ᑖᓐᓇᓗ ᐱᒋᐊᖅᑎᑦᑎᔪ 

ᓯᕗᓪᓕᖅᐸᐅᓗᓂ, ᑖᓐᓇ ᐱᒋᐊᖅᑎᑦᑎᔪᑎᔭᓂᒃ. 

ᐊᒻᒪ ᑭᖑᓪᓕᐹᖑᔪᖕᓇᕐᓂᐊᕐᒥᔪᖅ ᑕᒃᑯᐊ 

ᓂᖕᓕᐊᓂᒃᓯᒪᓕᖅᐸᑕ ᑕᒪᓐᓇ 

ᓂᕈᐊᕈᑕᐅᓂᐊᓕᖅᐸᑦ ᐱᖁᔨᕗᖔᕈᑎ. 

ᐱᖁᔨᕗᖔᕈᑎᒧᑦ ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᓄᓇᕗᒻᒥ 

ᑖᓐᓇ ᒐᕙᒪᒋᔭᕗᑦ consensus 

ᒐᕙᒪᖑᓂᕋᑦᑕᐅᑎᓪᓗᒍ ᐃᓱᐊᕆᖃᑕᐅᓲᕆᒐᒃᑯ,  

ᐊᔾᔨᒋᑎᒃᓯᔪᓐᓇᓐᓂᖓᓗ ᐃᑉᐱᒋᖃᑦᑕᓲᕆᓪᓗᒍ ᐊᒻᒪ 

ᑐᓐᖓᒋᓪᓗᒍ. 

 

ᑭᓯᐊᓂ ᑖᓐᓇ ᐃᓱᒫᓘᑎᒋᓯᒪᖅᑲᐅᒐᒃᑯ 

ᓅᑦᑎᒋᐊᕈᑎᒋᔭᕋ, ᐊᔾᔨᒌᑎᔅᓯᖏᓗᐊᖅᑑᔮᒻᒪᑦ ᐊᒻᒪ 

ᑐᓐᖓᕕᖃᑦᑎᐊᖏᓗᐊᑦᑑᔮᖅᓯᒪᓂᖓ ᐱᔾᔪᑎᒋᓪᓗᒍ 

standards and criteria ᑲᒪᓐᓇ ᓄᑕᐅᖏᑦᑐᓂ 

ᐊᑐᖅᓯᓐᓇᖅᓱᑕ ᓯᕗᒧᐊᑦᑎᑕᐅᒐᓱᓐᓂ ᓄᑖᒃᓴᓂᒃ 

ᓴᖅᑭᑦᑐᖃᓪᓚᑦᑖᓚᐅᑦᑎᓐᓇᒍ. 

 

ᑕᐃᒪᐃᒻᒪᑦ members-ᓗ ᐅᖃᒡᓚᑦᑎᓪᓗᒍ 

ᐊᐱᖅᓱᖅᑎᓪᓗᒋ ᑐᓵᖅᑲᐅᓪᓗᖓ ᑕᒪᓐᓇ 

ᐃᓱᒪᔪᑑᓐᓂᖏᓐᓇᒪ ᑕᒪᑐᒥᖓ. ᑕᒪᓐᓇ 

ᐱᔾᔪᑎᒋᓪᓗᒍ ᐃᒃᓯᕙᐅᑖᖅ ᓇᐃᓈᖅᑕᕋ ᑖᓐᓇ 

ᓂᓪᓕᕈᑎᒋᔭᕋ, ᓄᓇᓕᕋᓛᖑᔪᒃᑕᐅᖅ ᑕᖅᑳᓂ 

ᓄᓇᕗᑦ ᐃᓗᐊᓂ ᐃᓚᐅᖃᑕᐅᔾᔫᒥᔫᔮᖁᓪᓗᒋᑦ. 

 

ᑖᓐᓇ ᑕᕝᕗᖓ ᐃᓱᓕᑲᓚᐅᖅᑕᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ, ᑕᐃᒪ 

ᑭᓇᑐᐃᓐᓇᖕᒧᑦ ᑖᔅᓱᒧᖓ ᐱᖁᔨᕗᖔᕈᑎᒥ 

ᓂᖕᓕᕕᖃᕈᓐᓇᖕᓂᐊᕐᒪᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑕᒪᑉᑯᐊ ᑖᓐᓇ ᐱᖁᔨᕗᖔᕈᑦ 

ᐃᑲᔪᖅᑐᖕᓂᒃ ᐊᔪᕐᓂᐊᕋᑉᑯ. ᐅᓇ ᐱᔾᔪᖅᑐᒋᑉᓗᒍ 

ᑖᓐᓇ ᑮᓇᐅᔭᖅ ᑐᑭᓯᓂᖕᓗᖅᓯᒪᖂᖕᒪᒍ ᒥᔅᑕ 

ᓂᖏᐅᖓᐅᑉ. 

 

ᐅᖃᐅᓯᖃᖏᖕᒪᑦ ᐸᖕᓇᓐᓂᖅ ᓇᓗᒡᕕᓕᐊᖕᓂᕐᒧᑦ 

ᕿᑎᒡᕕᓐᓄᓪᓗ. ᑖᓐᓇ $500,000 

ᐸᖕᓇᓐᓂᑐᐃᖕᓇᐅᒻᒪᑦ ᑐᓵᔨᑎᒍ) ᐊᓐᓂᑭᑦᑐᕐᕕᒻᒧᑦ 

ᑭᓯᐊᓂ $500,000 ᓴᓂᕐᕙᔅᓯᒪᔪᖅ ᑕᐃᒪᑦᑐᒧ 

ᐸᕐᓇᓂᕐᒧᑦ ᑎᑎᕋᐅᔭᖅᑕᐅᓂᖓᓄ ᐊᓐᓂᑦᑐᕐᕕᒻᒧᑦ 

ᑲᖏᖅᖠᓂᕐᒥ, ᓴᓇᓂᒻᒨᖏᑦᑐ ᐳᐃᔾᔪᕋᕐᕕᒻᒧᑦ  

ᐱᓐᖑᐊᕐᕕᐅᔪᓄᑦ ᑕᒪᒃᑯᓄᖓᓗ ᐊᓯᖏᓐᓄ 

ᐃᓱᒪᒋᔭᔅᓯᓐᓄᑦ ᑖᓐᓇ $500,000 

ᑕᐃᒪᐃᓕᖓᓐᖏᒻᒪᑦ. ᐸᕐᓇᓂᕐᒧᑦ ᑕᒃᑯᐊ 

ᑕᕝᕙᓃᖃᓯᐅᑎᓪᓗᑎ ᒥᓕᐊᒐᓵᓗᖏᓐᓃᒃᑲᔭᖅᑐᓪᓕ. 

 

ᐸᕐᓇᑐᐃᓐᓇᕐᓗᓂ ᑎᑎᕋᐅᔭᑐᐃᓐᓇᓪᓗᓂᓪᓗ 

ᐊᓐᓂᑭᑦᑐᖅᕕᐅᔪᒧᑦ. ᑕᐃᒫᔅᓴᐃᓐᓇᖅ ᑕᐃᒃᑯᓄᖓ 

ᑮᓇᐅᔭᓂ ᐊᑐᖅᓯᒪᔪᒻᒪᕆᐅᔪᓂᒃ ᐊᒥᓲᓂᖅᓴᓂᒃ 

ᔭᒐᐃᔪᒪᓚᐅᖏᒻᒪᑕ ᓴᓇᒋᐊᑐᐃᓐᓇᕐᓗᑎ. ᒫᓐᓇ 

ᐊᓐᓂᑭᑦᑐᕕᒋᔭᖓᓂᑭ ᑭᓯᐊᓂᓕ ᑮᓇᐅᔭᓂ 

ᔭᒐᐃᑐᕐᓇᕐᓂᐊᖅᑐᒋᓚᐅᖓᑕ, ᐅᑎᖅᑎᔅᓯᓚᐅᖅᑐ 

$500,000 ᐅᖓᑖᓂ ᒐᕙᒪᒃᑯᑦ ᑮᓇᐅᔭᖁᑎᖏᓐᓂ 

ᔭᒐᐃᒍᒪᓚᐅᖏᒻᒪᑕ. ᐱᕙᓪᓕᐊᒍᒪᓕᓚᐅᖓᑕᓕ 

ᓄᑖᖑᔪᓂ ᐊᓐᓂᑭᑦᑐᐊᕐᔪᕕᒻᒥ ᑖᓐᓇ $500,000 

ᐲᕈᕕᐅᒃ ᑲᖏᖅᖠᓂ ᓄᑖᒧᑦ ᐸᓐᓇᒍᑎᐅᔪᒥᒃ 

ᐊᓐᓂᑭᑦᑐᕐᕕᐅᔪᒧᑦ ᐱᔾᔮᒍᓐᓃᖅᑐ. 

ᐊᓐᓂᑭᑦᑐᕐᕕᒻᒨᖓᔪᖅ ᐳᐃᔾᔪᕋᕐᕕᒻᒨᖏᑦᑐᖅ 

ᐱᓐᖑᐊᕕᔾᔪᐊᖑᓐᖏᑦᑐᒧᑦ, ᖃᐅᔨᒪᖁᒋᔅᓯ 

ᒪᓕᒐᓕᐅᖅᑎᐅᖃᑎᒃᑲ. ᕼᐋᑭᕐᕕᐅᔪᖅ 

ᐋᓐᓂᑭᑦᑐᕐᕕᒃ, ᐃᒃᓯᕙᐅᑖᖅ.  

 

ᑐᑭᓯᓂᐊᖅᑕᔅᓴᕆᒐᓗᐊᖅᑲᐃᑦ 

ᒪᓕᒐᓕᐅᖅᑎᐅᖃᑎᒃᑳ, ᐄ, ᓄᓇᓕᐅᔪᖅ ᐸᕐᓇᓯᒪᔪᑦ 

ᐳᐃᔾᔪᕋᕐᕕᓐᓂ ᐊᓯᖏᓐᓂᓪᓗ, ᐅᕙᒍᓪᓕ 

ᒐᕙᒪᒃᑰᓗᑕ ᑲᑕᑦᑎᑦᑎᓗᐊᕆᐊᖃᓐᖏᒃᑲᓗᐊᕋᑦᑕ 

ᑕᒪᒃᑯᓂᖓ ᐱᒍᒪᔭᐅᔪᓂᑦ. ᑖᒃᑯᐊ $500,000 

ᐊᑐᖅᑕᐅᔾᔮᖏᑦᑎᐊᖅᑐᑦ ᐸᕐᓇᓂᕐᒧᑦ ᐳᐃᔾᔪᕋᕐᕕᒻᒧᑦ 

ᐊᓯᐊᓄᓪᓘᓐᓃᑦ. ᐊᑐᖅᑕᐅᓂᐊᖅᑐᖅ 

ᕼᐋᑭᕐᕕᐅᓗᓂ, ᐊᓐᓂᑭᑦᑐᕐᕕᐅᓗᓂ.  

 

ᑕᐃᒪᓕ ᐃᓱᒪᔅᓴᓯᐅᒃᑲᓐᓂᖁᓇᕐᓂᐊᕋᓗᐊᖅᑯᓯ 

ᑖᓐᓇ ᐲᖅᑕᐅᓇᓱᓐᓂᖓ $500,000 ᒪᓕᓪᓗᒋᑦ 

ᑖᒃᑯᐊ ᒪᓕᑦᑕᐅᒋᐊᖃᖅᑐᑦ 

ᒪᓕᑦᑕᐅᒋᐊᖃᖅᐸᑦᑐᓄᓪᓕ ᑕᐃᒃᑯᐊ 

ᐱᔭᕇᓚᐅᖅᑎᓐᓇᒋᑦ ᑕᒪᒃᑯᓂᖓ 

ᐋᖅᑭᓱᐃᓕᓚᐅᖅᑎᓪᓗᒋᑦ. ᑕᐃᒃᑯᓄᖓ  

ᓯᑯᓐᖑᐊᖑᓂᕋᖅᑕᐅᔪᓄᑦ ᐊᑐᓂ ᓄᓇᓕᓐᓂ. 

ᐃᒡᓗᓕᒻᒥᐅᑦ ᐱᓕᕆᖃᑎᒋᓯᒪᔭᕗᑦ ᑎᑎᕋᐅᔭᕐᓂᕐᒧᑦ 

ᐸᕐᓇᓂᕐᒧᓪᓗ ᑖᒃᑯᐊ ᓯᓚᑖᒎᒐᓗᐊᖅᑎᓪᓗᒍ ᐊᒻᒪᓗ 

ᐊᐅᓱᐃᑦᑐᕐᒥ ᐱᓕᕆᕙᑦᑐᒍ ᓄᓇᓕᓐᓂ 

 

ᐃᒃᓯᕙᐅᑖᖅ, ᑖᒃᑯᐊᓕ ᐊᓯᔾᔨᖅᓯᒪᓐᖏᑦᑐ 

ᒪᓕᑦᑕᐅᒋᐊᓕᐅᔪᑦ ᐊᓐᓂᑭᑦᑐᕐᕕᐅᔪᓄᑦ. 

ᐃᓱᒪᔅᓴᖅᓯᐅᕈᑎᒋᒃᑲᓐᓂᑦᑎᐊᖁᒐᓗᐊᖅᑲᕋ. 

ᐸᕐᓇᕐᒥᑐᐃᓐᓇᖅ ᑎᑎᕋᐅᔭᕐᓂᕐᒧᓪᓗ $500,000 

ᐊᓐᓂᑭᑦᑐᕕᒻᒧᑦ ᑖᓐᓇ ᐱᔭᕇᖅᐸᑦ 

ᐃᑲᔪᖅᑐᖅᑕᐅᖁᕙᕋ ᑖᓐᓇ ᐱᔭᕇᖅᐸᑦ ᑕᒪᒃᑯᐊ 

ᓄᓇᓕᐅᔪᑦ ᑮᓇᐅᔭᓂᑦ ᓇᒻᒥᓂᖅ ᕿᓂᖃᑦᑕᓛᕐᖓᑕ 

ᕼᐋᑭᕐᕕᐅᔪᒥᒃ ᓴᓇᓂᐊᕐᓂᖅᐸᑕ.  

 

ᐊᓐᓂᑭᑦᑐᕐᕖᑦ ᐃᓱᒪᒋᓐᖏᑲᐃᓐᓇᕐᓗᒋᑦ ᑕᕝᕗᖓ 

ᐃᓚᓕᐅᑎᓯᒪᓐᖏᒻᒪᑕ $500,000 

ᑐᕌᐱᓚᓐᖏᑦᑎᐊᖅᑐᖅ ᑖᒃᑯᐊ. ᑕᐃᒫᒃ ᒪᒥᐊᓇᖅᑐᖅ 

ᑐᑭᓯᓂᕐᓗᑎᑦᑎᓐᓂᕈᑦᑕ ᑭᓯᐊᓂ ᑖᓐᓇ ᑲᒪᒋᔭᐅᒻᒪᑦ 

ᐱᖃᓯᐅᔾᔨᓯᒪᒐᔭᓐᖑᐊᓂᖏᑦᑐᖅ ᐊᓐᓂᑭᑦᑐᕐᕕᐅᔪᒥᒃ 

ᑖᓐᓇ $500,000 ᑕᐃᒪᐃᑦᑐᒨᖓᓐᖏᒻᒪᑦ. ᓱᓕᔪᖓ, 

ᐸᕐᓇᓂᕐᒧᑦ ᑎᑎᕋᐅᔭᕐᓂᕐᒧᑦ ᐊᓐᓂᑭᑦᑐᕐᕕᒻᒧᑦ.  

 

ᑖᓐᓇ ᓵᓚᐅᖁᓂᐊᖅᑕᕋᓗᐊᕋ ᐱᖁᔨᕗᖔᕈᑎᐅᔪᖅ. 

ᑕᐃᒪᓕ ᑲᖏᖅᓯᓂᕐᒥᐅᑦ, ᐃᓛᒃ ᓄᓇᒋᔭᕗᑦ, 

ᕼᐋᑭᕐᕕᐅᔪᒥᒃ ᐸᕐᓇᒍᓐᓇᔮᓐᖏᑦᑐᑦ ᑕᐃᓐᓇ 

ᓱᕋᒻᒪᕆᓕᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᐅᑎᖅᑎᑦᑎᓯᒪᔪᑦ ᓴᓇᒋᐊᖅᑕᐅᖁᓐᖏᑕᕗᑦ 

ᐊᓐᓂᑭᑦᑐᕐᕕᐅᔪᖅ ᔭᒐᑐᐃᓐᓇᕋᔭᕐᒪᑕ ᑮᓇᐅᔭᐃᑦ 

ᓴᓇᒋᐊᕈᑕᐅᒐᓗᐊᖅᑲᑕ ᓄᑖᖔᖑᔪᒥᓪᓕ  

ᐸᕐᓇᖁᔨᔪᒍᑦ ᑎᑎᕋᐅᔭᖁᔨᔪᒍᑦ. ᑖᒃᑯᐊ 

ᑕᐃᒪᐃᑦᑐᒧᑦ. ᒐᕙᒪᒃᑯᓐᓄᑦ ᐅᑎᖅᑎᓚᐅᖅᑕᕗᑦ. ᐄ, 

ᑕᐃᒪᓕ ᐸᕐᓇᓛᖁᔨᒐᓗᐊᖅᑯᒍᑦ ᑕᐃᒫᒃ 

ᑕᕝᕙᓃᑦᑐᒍᑦ ᐊᒡᒑᑐᐃᓐᓇᕐᓂᐊᓕᖅᑲᕗᓪᓕ. ᑕᐃᒃᑯᐊ 

ᐱᒋᐊᖃᓪᓚᕆᑦᑕᒥᓂᕋᓗᐊᕗᑦ $500,000 ᐅᖓᑖᓂ.  

 

ᐃᒃᓯᕙᐅᑖᖅ, ᐊᔪᐃᓐᓇᕐᕕᒋᑦᑎᐊᖃᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐳᐃᔾᔪᕋᕐᕕᒻᒥ 

ᓂᕈᐊᓐᖏᑦᑐᓯ. ᐱᓐᖑᐊᕕᔾᔪᐊᕌᓗᒻᒥᑦ 

ᓂᕈᐊᕈᑎᖃᓐᖏᑦᑐᓯ ᐊᓯᖏᓂᓪᓘᓐᓃᑦ ᑕᕝᕙᓂ 

ᓇᓗᓇᐃᖅᓯᒪᔪᑦ. ᓂᕈᐊᕈᑎᖃᖅᑐᓯᓕ ᑲᖏᖅᓯᓂᕐᒥ 

ᓄᑖᖑᔪᒥᒃ ᐸᕐᓇᐸᓪᓕᐊᓂᖓᓄᑦ 

ᑎᑎᕋᐅᔭᖅᑕᐅᓂᖓᓄᑦ ᐊᓐᓂᑭᑦᑐᕐᕕᐅᒐᔭᖅᑐᒥ 

ᕼᐋᑭᕐᕕᐅᓗᓂ. ᑖᒃᑯᐊ ᑕᐃᒪᐃᑦᑐᐃᓇᑦᑎᐊᒧᑦ 

ᑐᕌᖓᔪᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᑐᖅ, 

ᐃᓱᒪᒃᑲᓐᓂᐊᕐᔪᓐᓂᐊᖅᐳᓯ ᓂᕈᐊᓐᖏᓂᑉᓯᓐᓂ. 

ᕼᐋᑭᕐᕕᑐᐃᓐᓇᑦᑎᐊᕐᒥ ᐅᖃᐅᓯᖃᖅᑐᒍᑦ. ᐋᒃᑳᕈᑉᓯ 

ᐃᓱᐊᓐᖏᑐᒻᒪᕆᐋᓘᓂᐊᖅᑐᑦ ᑲᖏᖅᖠᓂᕐᒥᐅᑕᓄᑦ 

ᕼᐋᑭᖅᑐᓕᕆᔨᒻᒪᕆᐋᓘᒻᒪᑕ ᐊᕐᕌᒍᑕᒫᑦ ᕼᐋᑭ 

teams-ᖃᖃᑦᑕᖅᑐᑦ, ᓄᓇᓕᖓ ᑮᓇᐅᔭᑲᓪᓚᒻᒥ 

ᑲᑎᖅᓯᖃᑦᑕᖅᑐᑦ ᕼᐋᑭᑐᓐᓇᖁᓪᓗᒋᑦ. 

 

ᑕᐃᑲᓂ ᕿᑎᒋᐊᖅᑐᓚᐅᖅᓯᒪᓐᓂᕈᑉᓯ 

ᖁᓐᖏᐊᕆᐊᖅᑐᓚᐅᖅᓯᒪᓐᓂᕈᑉᓯ ᖃᐅᔨᓂᐊᖅᑐᓯ 

ᐅᓐᓄᑕᒫᑦ ᐃᓐᓇᐃᑦ ᕿᑎᑦᑎᓪᓗᒋᑦ. 200-300 

ᒐᓚᐃᑦ ᖁᓐᖏᐊᒋᐊᖃᑦᑕᖅᑐᑦ ᕼᐋᑭᑐᐃᓐᓇᖅᑐᓂᑦ. 

ᐅᓗᕆᐊᓇᖅᑐᒦᓕᖃᑦᑕᖅᑐᑦ ᐃᓐᓄᓗᐊᖃᑦᑕᕐᒪᑦ 

ᕿᑎᕕᔾᔪᐊᓕᕌᖓᑕ ᕿᑎᒋᐊᖅᑐᕐᕕᐅᒐᔪᒃᖢᓂᓗ 

ᐃᓄᓐᓄᑦ ᓇᑭᓗᑦᑖᖅ ᓄᓇᕘᑉ ᐃᓗᐊᓂ. 

ᑖᓐᓇ ᓵᓕᒋᔭᐅᖁᒐᓗᐊᖅᐸᕋ ᖃᒥᒃᓯᓇᓱᓐᓂᖅ 

ᕿᑎᑦᑐᓕᕆᓂᕐᒥᒃ ᓇᑉᐸᐃᓂᕐᒥᒃ ᑲᖏᖅᖠᓂᕐᒥ. 

ᐅᖃᓪᓚᖃᑦᑕᖅᖢᑕᓗ ᑕᒪᓐᓇ ᕿᑎᑦᑐᓕᕆᓂᖅ 

ᐃᑲᔪᖅᑐᕆᐊᖃᖅᑕᕗᑦ ᒪᒃᑯᒃᑐᕗᑦ 

ᐱᕙᓪᓕᐊᔭᕆᐊᖃᖅᑐᑦ ᑕᐃᒪᓐᓇᒃ ᐅᖃᓪᓚᒃᖢᑕ 

ᐊᒻᒪ ᑖᓐᓇ ᓄᓇᓕᒃ ᓯᕗᒧᑦ ᐸᕐᓇᒐᓱᒃᑐᖅ 

ᕼᐋᑭᕐᕕᑐᐃᓐᓇᕐᒧᑦ ᐱᑎᓐᖏᓪᓗᑎᒍᑦ 

ᐃᓱᐊᓐᖏᑦᑐᖅ ᑕᐃᒪᓐᓇᐃᓕᐅᕐᓂᐊᕈᑦᑕ. 

ᐃᒃᓯᕙᐅᑖᖅ, ᐃᑲᔪᖃᑎᒋᔪᒪᒐᓗᐊᖅᐸᒃᓯ ᑕᒪᓐᓇ 

ᓵᓚᒋᔭᐅᖁᓪᓗᒍ ᖃᒥᒃᓯᓇᓱᓐᓂᖅ ᑮᓇᐅᔭᒥᒃ 

ᑖᑉᓱᒥᖓ $500,000-ᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑯᓱᒐᖅ. ᒥᔅᑐ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑖᓐᓇ ᑐᑭᓯᒐᓗᐊᕐᓗᒍ ᑐᑭᓯᓐᖏᒃᖢᒍᓗ. 

ᑕᒪᒃᓯᓐᓄᑦ ᓄᓇᕗᑦᒥᐅᓄᑦ ᐅᖃᖅᐳᖓ 

ᓄᓇᕗᑦᒥᐅᒡᒎᖅ ᒪᒃᑯᒃᑐᑦ ᓯᕗᓪᓕᐅᑎᒐᑦᑎᒍᑦ 

ᒪᒃᑯᒃᑐᒡᒎᖅ ᐊᑦᑕᕐᓇᖅᑐᒦᓕᖃᑦᑕᖅᑐᑦ. 

 

ᐅᖃᕈᓐᓇᖅᑐᖓ ᐃᓕᒃᓯᓐᓄᑦ ᑖᓐᓇ arena 

ᐅᑭᐅᖃᓕᖅᑐᖅ 30 years MLA-ᖑᑎᓪᓗᖓ 

NWT-ᒥ ᓴᓇᔭᐅᓚᐅᖅᓯᒪᔪᖅ 

ᓯᕗᓪᓕᖅᐹᖑᖃᑕᐅᓪᓗᓂ 

ᓄᑕᐅᓐᖏᑦᑐᓪᓚᕆᐊᓘᓕᖅᑐᖅ 

ᐃᒃᑭᕐᓇᐃᓐᓇᓲᓪᓘᓐᓃᑦ ᐃᓗᐊᓂ. 

ᑐᓐᖓᓇᓐᖏᑦᑐᕈᓗᒃ ᑕᐃᓐᓇ ᐃᓯᕋᓱᒃᑐᒍ ᐃᓐᓇᕐᓄᑦ 

ᐱᓗᐊᖅᑐᒥ ᐅᓗᕆᐊᓇᓲᒻᒪᕆᒃ ᐱᖅᓯᖅᑎᓪᓗᒍ 

ᓈᒻᒪᓈᖅᓯᒪᓐᖏᒻᒪᑦ ᒪᑐᐊ ᐃᓛᒃ ᑲᓇᓐᓇᒧᑦ 

ᓵᖓᔪᐊᓘᒻᒪᑦ ᒪᑐᐊ. 

 

ᒪᒃᑯᒃᑐᒡᒎᖅ ᓯᕗᓪᓕᐅᑎᒐᑦᑎᒎᖃᑦᑕᖅᖢᓯᓗ 

ᖃᓄᐃᑦᑐᒃᑰᖃᑦᑕᖅᑐᑦ ᐊᑦᑕᕐᓇᖅᑐᒦᓕᖃᑦᑕᖅᑐᑦ. 

ᐅᓪᓗᒥᓗ ᐊᐱᖅᑯᑕᐅᖃᑦᑕᖅᑐᑦ ᑕᐃᒪᐃᑦᑐᑦ. 

ᑕᒃᑯᖓᐃ, ᓂᕈᐊᕋᓱᒃᖢᓯᓗ ᒪᒃᑯᒃᑐᓄᑦ  



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᓪᓚᕆᒐᔭᖅᑐᖅ ᒥᓂᔅᑑᑉ 

ᓄᓇᖓᓃᓪᓗᐊᑦᑎᐊᒻᒪᕆᒻᒪᑦ ᐱᔾᔪᑕᐅᓕᖅᖢᓂ. 

ᖁᖓᓐᓇᖏᑦᑐᕐᓘᓐᓃᑦ ᑕᒪᓐᓇ. ᑐᑭᓯᓐᖏᓚᒋᑦ 

ᑕᐃᒪᓐᓇᐃᓕᐅᖅᑎᓪᓗᑎᑦ, ᐃᒃᓯᕙᐅᑖᖅ. 

 

ᑕᐃᒪᓐᓇᐃᒻᒪᑦ ᑖᓐᓇ ᓯᕗᓂᒃᓴᑦᑎᓐᓄᑦ 

ᓈᒻᒪᒃᑑᔮᓐᖏᑦᑐᖅ ᒐᕙᒪᒃᑯᓐᓄᑦ 

ᓂᕈᐊᖅᑕᐅᓯᒪᑎᓪᓗᓯ ᖃᓄᑐᐃᓐᓇᖅ ᐊᑐᕈᒪᔭᓯ 

ᑮᓇᐅᔭᑦ ᓄᓇᓕᒻᒧᑦ ᐆᕗᖓ 

ᐊᑐᓐᖏᓪᓗᒌᓚᖃᑦᑕᕐᓂᐊᕈᑦᑕ ᓈᒻᒪᒃᑑᔮᓐᖏᑦᑐᖅ 

ᒪᓕᒐᖃᓐᖏᒻᒪᓚᓐᖑᐊᕋᓗᐊᕈᑦᑕᓗ ᑖᓐᓇ 

ᑐᑭᓯᓇᕐᒥᒐᓂ. ᑕᐃᒪᐃᒻᒪᑦ ᑖᓐᓇ 

ᐃᓱᒪᖅᓴᖅᓯᐅᕈᑎᒋᑦᑎᐊᕆᐊᖃᕋᑦᑎᒍᑦ 

ᑕᕝᕙᐃᓐᓈᓘᓐᖏᓪᓗᒍ. 

 

ᐃᒪᐃᓕᓂᐊᖅᑰᕋᑦᑖᒃᓴᐅᕙᓗᓚᐅᕋᑕᓗ ᑕᐃᒪᐃᒻᒪᑦ 

ᒫᓐᓇ ᖃᐅᔨᓴᐅᑦ ᒪᓕᒃᖢᒍ ᓅᑦᑎᒋᐊᖅᐳᖓ 

ᓄᖅᑲᑲᐃᓐᓇᕈᒪᓪᓗᖓ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐱᖁᔨᕗᖔᕈᑏᑦ ᒫᓐᓇ ᐅᓪᓗᒥ ᐃᖏᕐᕋᓂᕆᔭᕗᑦ 

ᐅᓂᒃᑲᐅᓯᐅᖁᖅᑰᓕᕋᓐᓂ ᐅᖃᖅᑎᑦᑎᔨᑦᑎᓐᓄᑦ 

ᑖᓐᓇᓗ ᐊᐃᕙᔭᒃᓴᐅᓇᓂ ᒫᓐᓇᓕ 

ᓇᖏᖅᓯᓂᐊᓕᖅᐳᖓ ᓄᖅᑲᕈᒪᓕᕐᓗᑕ. ᑕᐃᒃᑯᐊ 

ᓈᒻᒪᓴᖅᑐᑦ ᐃᓵᕌᓪᓚᓚᐅᕐᓕᑦ ᑖᔅᓱᒥᓐᖓ 

ᓄᖅᑲᕈᒪᓕᖁᓪᓗᑕ. ᒫᓐᓇ ᓄᖅᑲᖓᓚᐅᐱᓪᓚᒍᒪᔪᑦ 

ᖃᐅᑉᐸᑦ ᐅᑎᕐᕕᒋᒃᑲᓐᓂᕐᓂᐊᖅᐸᕗᑦ ᑖᓐᓇ 

ᐱᖁᔨᕗᖔᕈᑎᒃ. ᓈᒻᒪᒃᓴᖅᑐᖅ. ᐊᑭᕋᖅᑐᖅᑐᑦ. 

ᓄᖅᑲᕈᒪᓕᖅᑐᒥᒃ ᐱᒋᐊᖅᑎᑦᑎᔪᖃᓵᕐᒪᑦ ᒥᔅᑐ ᑰᓕ 

ᐊᒻᒪ ᑕᐃᓇ ᐊᐃᕙᔭᒃᓴᐅᒐᓂ. ᑕᐃᒃᑯᐊ ᓈᒻᒪᓴᖅᑐᑦ 

ᐃᓵᓚᐅᕐᓕᑦ ᓄᖅᑲᕈᒪᔪᑦ. ᓇᐃᓴᐃᓂᐊᕋᑦᑕ. 

ᐊᑭᕋᖅᑐᖅᑐᑦ. ᓵᓚᐅᕗᓯ. ᒫᓐᓇ 

ᓇᖏᖅᓯᓂᐊᓕᖅᐳᖓ ᓄᖅᑲᕈᒪᓗᑕ. ᑲᔪᓯᕗᖅ 

ᐱᖁᔨᕗᖔᕈᑕᐅᔪᖅ. 

 

ᒥᓂᔅᑐ ᑯᓱᒐᖅ ᖁᔭᓐᓇᒦᕈᒪᕙᒃᑲ 

ᐃᖅᑲᓇᐃᔭᖅᑎᑎᓪᓗ, ᐱᐊᓂᓐᖏᑦᑐᒍᑦ ᓱᓕ 

ᓇᓗᓇᓐᖏᒻᒪᑦ. ᑕᐃᒪ ᑕᒪᓐᓇ ᐱᐊᓂᒃᑯᑦᑎᒍ 

ᓇᓗᓇᓐᖏᑦᑐᖅ 

ᐅᖃᐅᓯᒃᓴᖃᕐᕕᒋᒃᑲᓐᓂᕐᓂᐊᕋᕕᐅᒃ. 

 

ᐃᖅᓱᒃᑏ ᐅᑯᐊ ᐃᖅᑲᓇᐃᔭᖅᑎᖏᑦ 

ᐃᑲᔪᐊᓪᓚᓚᐅᒃᑭᑦ. 

ᐅᖃᖅᑎᑦᑎᔨᑦᑎᓐᓄᑦ ᐅᓂᒃᑳᕆᐊᖃᓐᓂᐊᓕᕐᒥᒐᒪ. 

ᐅᖃᖅᑎ (ᑐᓵᔨᑦᑎᒍᑦ): ᑲᑎᒪᔾᔪᑎᒃᓴᑦᑎᓐᓂ. 20. 

ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᑲᑎᒪᔨᕋᓛᖁᑎᑎᑦ ᒫᓐᓇ ᕿᒥᕐᕈᕙᓪᓕᐊᒻᒪᑕ 

ᕿᒥᕐᕈᓵᕐᒪᑕ ᒪᓕᒐᒃᓴᖅ 15 ᑖᒃᑯᓂᖓ ᐊᑭᑐᔫᑎᓂᑦ 

ᑮᓇᐅᔭᖅᑑᑕᐅᔪᒪᔪᓂᑦ ᐅᖃᐅᓯᖃᖅᖢᑕ ᐊᒻᒪᓗ 

ᑕᒪᓐᓇ ᑲᔪᓯᔪᖅ ᐱᕙᓪᓕᐊᖏᓐᓇᖅᑐᖅ ᐊᒻᒪᓗ 

ᑖᒃᑯᐊ ᑲᑎᒪᔨᕋᓛᖑᓚᐅᐱᓪᓚᓐᓂᐊᖅᐳᑦ 

ᐊᖏᖅᑕᐅᖁᓪᓗᒋᑦ ᑖᒃᑯᓄᖓ ᑲᑎᒪᔨᐊᖅᑐᖅᓯᒪᔪᑦ 

ᑲᑎᒪᔾᔪᑎᒋᓵᖅᑕᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑦᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᑰᓕ. 

ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. 

 

ᑲᑎᒪᔾᔪᑎᒃᓴᑎᓐᓄᑦ. 21. ᐱᖓᔪᐊᓐᓂᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 22. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓂᖃᓛᕐᒪᑦ 

ᒪᓕᒐᓗᐅᖅᑎᑐᐃᓐᓇᐃᑦ ᖃᐅᑉᐸᑦ 10:00-ᒧᐊᖅᐸᑦ 

ᓇᓄᒃ ᑲᑎᒪᕕᖓᓂ. ᑲᑎᒪᔾᔪᑎᒃᓴᐃᑦ ᐅᑐᐱᕆ 20: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 



ᐱᖓᑦᓯᖅ, ᐅᑐᐱᕆ, 19, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᖑᓇᓱᓐᓂᖓᓂ ᐅᑐᐱᕆ 20, 1:30-

ᒧᐊᖅᐸᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᐳᖅ 17:59ᒥ



 

 

  


